
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᒃ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᒃ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 

 

ᐃᓇᒐᔪᒃ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 14, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓇᒐᔪᒃ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᑐᔅᓯᐊᕐᓂᖅ ᐊᒻᒪᐃᓚᑉᐸ, ᒥᔅᑕ ᓯᒪᐃᓚᒃ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ ᐃᓄᐃᑦ ᑕᐅᑐᑦᑐᑦ ᓈᓚᑦᑐᓪᓗ.  

 

(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 033 - 6(1): ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᓂᖏᑦ 2022 (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓗᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ ᓄᓇᕗᒻᒥᐅᑕᓕᒫᑦ ᓈᓚᑦᑐᑦ 

ᐅᓐᓄᓴᐅᔪᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓂᑯᕕᑦᑐᖓ ᐅᓂᒃᑳᖃᕐᓂᐊᕋᒪ ᒪᓕᒐᓕᐅᖅᑎᐅᖃᑎᑦᑎᓐᓄᑦ 

ᐱᕙᓪᓕᐊᔪᕕᔾᔪᐊᑯᓗᒻᒥᒃ ᑲᑎᒪᓂᖃᓚᐅᕐᖓᑕ ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᔨᖏᑦ ᕖᕗᐊᕆ 3-ᖑᑎᓪᓗᒍ.  

 

ᑖᒃᑯᐊ ᑲᓇᑕᐅᑉ ᐊᕕᒃᑐᖅᓯᒪᓂᕋᓛᖏᑕ ᓯᕗᓕᖅᑎᖏᑦ ᑲᑎᒪᖃᑦᑕᓲᖑᒻᒪᑕ ᐊᕐᕌᒍᑕᒫᑦ ᐊᔾᔨᒌᓂᒃ ᑲᒪᒋᔭᖏᓐᓂᒃ 

ᐃᓱᒫᓗᒋᔭᖏᓐᓂᓪᓗ ᐅᖃᐅᓯᖃᖅᑐᑎᒃ ᐋᖅᑭᒍᑎᔅᓴᓯᐅᖅᑐᑎᓪᓗ ᐅᑭᐅᖅᑕᖅᑐᒥ ᓴᓇᔭᒥᓂᕐᓂ.  

 

ᐅᖃᖅᑎᑦᑎᔩ, ᑖᓐᓇ ᓯᕗᓪᓕᖅᐹᕆᓚᐅᖅᐸᕋ ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᓂᕆᕙᒃᑕᖓᓂᒃᒃ ᓄᓇᕗᒻᒥ 

ᓯᕗᓕᖅᑎᐅᑎᓪᓗᖓ. ᑲᑎᒪᑎᓪᓗᑕ ᐅᖃᐅᓯᖃᓚᐅᖅᐳᒍᑦ ᐱᒻᒪᕆᖕᓂᒃ ᐅᑭᐅᖅᑕᖅᑐᒥ ᓯᕗᓪᓕᐅᔾᔭᐅᔭᕆᐊᓕᖕᓂᒃ 

ᓲᕐᓗ ᐊᐅᓚᔪᓐᓇᐅᑏᑦ, ᐃᒡᓗᓕᕆᓂᖅ, ᐅᑭᐅᖅᑕᖅᑐᖅ ᐊᒻᒪᓗ ᐅᑭᐅᖅᑕᖅᑐᒥ ᐊᑐᐊᒐᐃᑦ ᐊᒻᒪᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖏᑦ ᑕᐃᓯᒐᓛᒡᓗᒍᑦ.  

 

ᐅᖃᖅᑎᑦᑎᔩ, ᐊᖏᓛᖑᔪᑦ ᓯᕗᓪᓕᐅᑎᔭᕆᐊᖃᖅᑕᑦᑎᓐᓂ ᐅᑭᐅᖅᑕᖅᑐᒥ ᐊᑐᐊᒐᕐᒥᒃ ᐊᐅᓚᔪᓐᓇᐅᑏᑦ 

ᐃᒡᓗᓕᕆᓂᕐᓗ. 2020 ᓄᓇᕗᒻᒥ ᐊᐅᓚᔪᓐᓇᐅᑎᓄᑦ ᐃᓚᑰᓂᕆᔭᐅᔪᓄᑦ ᑭᒡᓕᓯᓂᐊᕐᓂᖅ ᐱᔭᕇᖅᑕᐅᓚᐅᖅᑐᑦ 

ᓄᓇᕗᑦ ᑐᙵᕕᒃᑯᓐᓂᒃ, ᓇᓗᓇᐃᕆᕗᖅ ᐊᐅᓚᔪᓐᓇᐅᑏᑦ ᐊᒡᒍᖅᓯᒪᓂᖏᑦ ᑎᑭᐅᒪᓕᖅᑎᑕᐅᔭᕆᐊᓖᑦ 

ᑲᓇᑕᓕᒫᒥᑦ. ᐊᐅᓚᔪᓐᓇᐅᑎᓄᑦ ᑮᓇᐅᔭᑦ ᐋᖅᑭᒋᐊᕈᓐᓇᕆᐊᖃᖅᐳᑦ ᑲᒪᒋᔭᐅᑦᑎᐊᕐᓗᓂᓗ ᐊᑯᓂᐅᔪᒧᑦ 

ᐊᐅᓚᔪᓐᓇᐅᑎᓄᑦ ᐱᔭᐅᔭᕆᐊᓕᖕᓄᑦ.  

ᐊᖏᔪᒥᒃ ᑮᓇᐅᔭᖃᖅᑎᑕᐅᙱᓗᐊᕆᕗᖅ ᐃᒡᓗᓕᕆᔭᕆᐊᖃᓪᓚᕆᖕᓂᖅ ᓄᓇᕗᒻᒥ. ᓄᓇᕗᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖃᖅᑎᑕᐅᖏᓐᓇᕆᐊᖃᖅᐳᖅ ᑭᒃᑯᑐᐃᓐᓇᕐᓄᑦ ᐃᒡᓗᒃᓴᓄᑦ ᐃᓚᑰᓂᕆᔭᖏᓐᓄᑦ ᐊᒥᒐᕈᑕᐅᔪᓄᓪᓗ 

ᐸᓚᐅᒻᒥᖅᓯᖁᓪᓗᒍ ᐃᓄᒋᐊᓗᐊᖃᑦᑕᕐᓂᖅ. ᐅᖃᖅᑎᑦᑎᔩ, ᐊᐅᓚᔪᓐᓇᐅᑎᓄᑦ, ᐊᖏᖃᑎᒌᒍᑕᐅᔭᕆᐊᖃᖅᐳᖅ 

ᐊᕐᕌᒍᒐᓴᖕᓄᑦ ᐅᐸᓗᖓᐃᔭᐅᑕᐅᓯᒪᔪᒃᑯᑦ ᑮᓇᐅᔭᖃᖅᑎᑕᐅᓗᓂ ᐱᖃᓯᐅᔾᔨᓗᓂ ᐋᖅᑭᒋᐊᖃᑦᑕᕈᓐᓇᕐᓂᖅ 

ᐋᖅᑭᒃᑕᐅᓯᒪᔪᓄᑦ ᐊᑐᖅᑕᐅᕙᓪᓕᐊᔪᓄᓪᓗ ᑮᓇᐅᔭᑎᒍᑦ, ᐃᓕᑕᖅᓯᓯᒪᔪᒃᑯᑦ ᓄᓇᕗᑦ ᑭᒡᓕᖃᕈᑎᖏᓐᓂᒃ.  

 

ᐃᓱᒪᒌᓐᓇᕐᓗᒍ ᐊᑐᑦᑎᐊᕐᓂᕆᔭᖓ ᑕᑎᖃᕐᓂᖓᓂᒃ ᐱᓕᕆᐊᖃᕈᒪᓂᕐᒧᑦ ᑐᕌᖓᔪᒧᑦ, ᐅᐸᓗᖓᐃᔭᖅᓯᒪᔪᒃᑯᑦ 

ᑮᓇᐅᔭᖃᖅᑎᑦᑎᓂᕐᒧᑦ ᑎᑭᐅᒪᖁᓪᓗᒍᑦ ᐱᒻᒪᕆᖕᓂᒃ ᐱᔭᕆᐊᓕᑦᑎᓐᓄᑦ, ᐱᓕᕆᖃᑎᖃᖃᑦᑕᐃᓐᓇᖅᐳᒍᑦ 

ᐱᒋᐊᕈᒪᓪᓗᑕᓗ ᐊᑐᓕᖅᑎᑦᑎᓂᕐᒥᒃ ᑕᒪᑐᒥᖓ ᐱᓕᕆᔾᔪᑎᒃᓴᒥᒃ.  

 

ᐅᖃᖅᑎᑦᑎᔩ, ᐱᓕᕆᐊᖃᐃᓐᓇᕈᒪᕗᒍᑦ ᐱᔭᕇᕈᒪᓪᓗᒍᑦ ᐅᑭᐅᖅᑕᖅᑐᒥ ᓯᓚᓕᕆᓂᕐᒧᑦ ᐅᓂᒃᑳᖅ 

ᐊᑎᓕᐅᖅᑕᐅᔪᒃᓴᐅᓗᓂ ᐅᑭᐅᖅᑕᖅᑐᒥ ᓯᕗᓕᖅᑎᐅᔪᓄᑦ ᑲᑎᒪᓕᖅᑎᓪᓗᒋᑦ ᐅᐱᕐᖔᖑᓂᐊᖅᑐᖅ. ᑖᓐᓇ 

ᐅᓂᒃᑳᖅ ᐃᑲᔫᑎᓂᐊᖅᑐᖅ ᐅᖃᖃᑎᒌᓕᕈᑕᐅᕙᒡᓗᓂᓗ ᐃᑲᔪᐃᔪᒪᓂᕐᒧᑦ ᐊᑐᓗᐊᖅᑕᐃᓕᓇᓱᐊᕐᓂᕐᒥᒃ 

ᓄᓇᓕᖕᓂᑦ ᐅᑭᐅᖅᑕᖅᑐᒥ.  

ᑭᖑᓪᓕᖅᐹᒥᒃ, ᓴᖅᑭᑦᑎᓇᓱᐊᕐᓂᖅ ᐅᑭᐅᖅᑕᖅᑐᒥᑦ ᓯᓚᓕᕆᓂᕐᒧᑦ ᐱᔨᑦᑎᕋᕐᕕᖕᒥᑦ ᓄᓇᕗᑦ ᒐᕙᒪᖓᓂ 

ᐱᕕᖃᓕᖅᐹᓪᓕᕈᑕᐅᓇᔭᖅᐳᖅ ᓯᓚᐅᑉ ᒥᒃᓵᓅᖓᔪᓂᒃ ᐱᖃᓯᐅᔾᔨᑦᑎᐊᕐᓂᖅᓴᐅᓕᕐᓗᑎᒡᓗ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐃᓱᒪᓕᐅᕆᖃᑦᑕᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 034 - 6(1): ᑲᓇᑕᓕᒫᒥ ᐃᓄᓕᕆᓂᕐᒧᑦ ᑕᖅᑭᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕘᒥᐅᑕᐃᓪᓗ.  

 

(ᑐᓵᔨᒃᑯᑦ) ᐅᖃᖅᑎᑦᑎᔩ, ᒫᑦᓯ ᑲᓇᑕᓕᒫᒥᑦ ᐃᓄᓕᕆᓂᕐᒧᑦ ᑕᖅᑭᕆᒻᒪᒍ, ᑖᓐᓇ ᑐᑭᖃᖅᑐᓂ ᐃᓕᓴᖅᓯᓂᕐᒥᒃ, 

ᖁᕕᐊᓲᑎᖃᕐᓂᕐᒥᒃ ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᕝᕕᖓᓐᓂ ᐱᓕᕆᔨᐅᔪᑦ ᑲᔪᖏᖅᓴᕆᐊᒃᑲᓐᓂᕐᓗᒋᑦ ᓄᓇᓕᓐᓂ 

ᐃᓄᓕᕆᔨᐅᖃᑦᑕᖅᑐᑦ ᖁᔭᓐᓇᒦᕐᓗᒋᑦ ᖃᓄᓕᒫᖅ ᖃᓄᑐᐃᓐᓇᑦᑎᐊᖅ ᐱᔨᑦᑎᖃᑦᑕᕐᒪᑕ ᐃᓚᒌᑦᑐᖁᑎᑦᑎᓐᓂᒃ 

ᐊᒻᒪᓗ ᓄᓇᓕᑦᑎᓐᓂᑦ ᓄᓇᕗᒻᒥ.  

 

ᖃᐅᑕᒫᑦᑎᐊᖅ, ᐃᓄᓕᕆᔨᐅᔪᑦ ᐊᑦᑐᐃᓯᒪᓂᖃᖃᑦᑕᖅᑐᑦ ᐱᐅᔪᒥᒃ ᐃᓅᓯᖏᓐᓄᑦ ᓱᕈᓯᕐᓄᑦ, ᐃᓚᒌᑦᑐᓄᑦ, 

ᓄᓇᓕᓐᓄᑦ, ᐊᒻᒪᓗ ᓄᓇᕗᒻᒧᑦ. ᓇᓗᓇᙱᑦᑐᖅ ᐃᓄᓕᕆᔨ ᐃᓕᓐᓂᒃ ᐃᑲᔪᕐᓂᐊᖅᑐᖅ, ᐃᕝᕕᑦ ᐃᓚᖓᓐᓂᒃ, 

ᐊᒻᒪᓘᓐᓃᑦ ᐱᖃᓐᓇᕆᔭᕐᓂᒃ. ᐃᑲᔪᖃᑦᑕᖅᑐᑦ ᓄᓇᕗᒻᒥᐅᓂᒃ ᑕᓯᐅᖅᓯᓪᓗᑎᒃ ᐅᕝᕙᓘᓐᓃᑦ ᓴᐳᓐᓂᐊᖅᑐᑎᒃ.  

 

ᐅᖃᖅᑎᑦᑎᔨ, ᐃᓄᓕᕆᔨᒃᑯᑦ ᒫᓐᓇ ᐃᖅᑲᓇᐃᔭᖅᑎᖃᖅᑐᑦ 46ᓂᒃ ᓄᓇᓕᓐᓂᒃ ᐃᓄᓕᕆᔨᐅᔪᓂᒃ ᓄᓇᕗᓕᒫᒥᒃ. 

ᐊᑐᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᖃᑎᒌᖕᓂᒃᑯᑦ ᐃᓚᒌᓂᒃ, ᐊᑐᕐᓗᑎᒃ ᐊᑭᓕᖅᓱᖅᑕᐅᙱᑦᑐᓂᒃ 

ᐱᔨᑦᑎᕋᖅᑎᒃᑯᓐᓂ, ᐊᓯᖏᓐᓂᒡᓘᓐᓃᑦ ᐊᖏᖃᑎᒌᖕᓂᒃᑯᑦ. ᐱᓕᕆᐊᔅᓴᖏᑦᑕᐅᖅ ᐃᓚᖃᕐᒥᔪᑦ 

ᐃᓚᒋᔭᐅᑎᑦᑎᓂᕐᒥᒃ ᐃᓚᒋᔭᐅᔪᑦᑕᐅᖅ ᐊᓯᒃᑲᓐᓂᖏᓐᓂᒃ ᑖᒃᑯᓄᖓ ᐊᒻᒪᓗ ᓄᓇᓕᒻᒥᑦ ᐃᓄᖏᓐᓂᒃ 

ᐃᑲᔪᖅᑐᐃᖁᓪᓗᒋᑦ ᓄᑕᖅᑲᑦ, ᒪᒃᑯᒃᑐᑦ, ᐊᒻᒪᓗ ᐃᓚᒌᑦ.  

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ, ᑕᕝᕙᓂ ᐊᕐᕌᒍᒥ ᐊᑐᖅᑕᐅᓂᐊᖅᑐᖅ ᑲᓇᑕᓕᒫᒥ ᐃᓄᓕᕆᔨᒃᑯᑦ ᑕᖅᑭᖓᓐᓂ ᑖᓐᓇ ᐃᒪᐃᓕᔪᖅ 

ᓈᒻᒪᓈᑦᑎᐊᖅᐳᖅ ᐱᕕᒃᓴᖅ ᐃᓄᓕᕆᓂᕐᒥᒃ. ᓈᒻᒪᓈᑦᑎᐊᖅᐳᖅ ᐱᕕᒃᓴᖅ ᖁᔭᓐᓇᒦᕐᓗᒋᑦ ᓄᓇᓕᒻᒥᑦ 

ᐃᓄᓕᕆᔨᐅᔪᑦ ᑖᒃᑯᐊ ᓯᕗᓪᓕᖅᐸᐅᓪᓗᑎᒃ ᐱᓕᕆᐊᖃᕆᐊᖃᓲᑦ ᐱᔭᔅᓴᓂᒃ, ᐊᒥᓱᓄᑦ ᖃᓂᒻᒪᓐᓇᐅᔪᖅ 

ᐊᑐᕋᓗᐊᖅᑎᓪᓗᒍ, ᐃᑲᔪᖅᑕᐅᔭᕆᐊᓕᓐᓂᒃ ᐱᑎᑦᑎᓪᓗᑎᒃ ᐃᑲᔪᕈᑕᐅᔪᓐᓇᖅᑐᓂᒃ ᑕᒪᒃᑯᐊ ᐃᓚᒌᖑᔪᑦ 

ᑲᑎᙵᐃᓐᓇᕈᓐᓇᖁᓪᓗᒋᑦ ᐃᓚᒌᓐᓂᕆᔭᖏᑦ ᓴᙱᔫᖏᓐᓇᕐᓗᑎᓪᓗ.  

 

ᐅᖃᖅᑎᑦᑎᔨ, ᐅᓪᓗᒥ ᐅᐸᓚᖓᔪᖓ ᒪᑐᐃᖅᑕᐅᓂᖓᓄᑦ ᖁᕕᐊᓲᑎᖃᕐᓂᕐᒧᑦ ᐱᒋᐊᖅᑎᔅᓯᓂᕐᒧᑦ ᓄᓇᕗᒻᒥ 

ᐃᓄᓕᕆᔨᓄᑦ ᐱᓇᓱᐊᕈᓯᖓᓂᑦ. ᐃᓇᑦᑎᕗᖓ ᑲᑎᒪᔨᐅᖃᑎᓐᓂᒃ ᑕᕝᕙᓂ ᒪᓕᒐᓕᐅᕐᕕᒻᒥᑦ 

ᐃᓕᓐᓂᐊᒃᑲᓐᓂᖁᔨᓪᓗᖓ ᑐᑭᓯᐅᒪᖁᓪᓗᒋᑦ ᖃᓄᖅ ᖁᕕᐊᓇᖅᑐᒥᒃ ᑖᒃᑯᐊ ᐃᑲᔪᖅᑕᐅᔪᓐᓇᕐᒪᖔᑕ 

ᐱᓕᕆᔨᒻᒪᕆᐅᔪᑦ ᐊᒻᒪᓗ ᑖᒃᑯᐊ ᓇᒻᒥᓂᖅ ᖁᔭᓐᓇᒦᖅᑕᐅᓗᑎᒃ ᓂᕈᐊᖅᑕᐅᕝᕕᒋᓯᒪᔭᖏᓐᓃᑦᑐᑦ 

ᐃᓄᓕᕆᔨᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᒥᔅᑕ ᒍᕌᔅ.  

 

ᐊᖓᔪᖅᑳᑉ ᐅᖃᐅᓯᖓ 035 - 6(1): ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᓄᓕᕆᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᒐᒃᓴᐃᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ ᐊᒻᒪ ᐅᓪᓗᖃᑦᑎᐊᖁᕙᒃᑲ ᓄᓇᕗᒻᒥᐅᑕᐃᑦ 

ᒪᓕᒐᓕᐅᖅᑎᐅᖃᑎᒃᑲᓗ. 

 

ᐅᖃᖅᑎᑦᑎᔩ, ᐃᓕᓴᕆᓪᓗᒍ ᑲᓇᑕᒥ ᐃᓄᓕᕆᔨᓄᑦ ᑕᖅᑭᖓ, ᐃᓕᓴᖅᓯᔪᒪᔪᖓ ᒪᕐᕉᖕᓂᒃ 

ᐃᓕᓐᓂᐊᕈᑎᐅᑎᑕᐅᔪᓂᒃ ᓄᓇᕗᑦ ᓯᓚᑦᑐᖅᓴᕐᕕᖕᒥ, ᐱᓕᒻᒪᒃᓴᐃᓲᖅ ᐱᓕᕆᔨᒻᒪᕆᖕᓂᒃ ᐃᓄᓕᕆᔨᐅᓂᕐᒧᑦ. 

ᓯᕗᓪᓕᖅ ᐃᓕᓐᓂᐊᕈᑎ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᒐᒃᓴᖅ. ᐱᖃᑖ ᐃᓕᓐᓂᐊᕈᑎ, ᐱᔭᕇᖅᓯᔾᔪᓯᐊᖅ ᓯᕗᓪᓕᖅ 

ᐃᓕᓐᓂᐊᕈᑎ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᒐᒃᓴᖅ ᐱᒋᐊᖅᑎᑕᐅᓚᐅᖅᑐᖅ ᓯᑎᐱᕆ 2021, ᐊᑐᖅᑎᑕᐅᔪᖅ 

ᐱᓕᕆᖃᑎᖃᕐᖢᑎᒃ ᓂᐅᕙᓐᓛᓐᒥ ᒥᒧᐊᕆᐅ ᓯᓚᑦᑐᖅᓴᕐᕕᔾᔪᐊᖅ ᐊᒻᒪ ᓛᐸᑐᐊ. 

 

ᐅᖃᖅᑎᑦᑎᔩ, ᑕᐃᒪᙵᑦ 2004 ᐃᒪᓐᓇᐸᓗᒃ 70 ᐃᓕᓐᓂᐊᖅᑎᑦ ᐱᔭᕇᖅᓯᓪᓗᑎᒃ ᒪᕐᕉᖕᓄᒃ ᐊᕐᕌᒎᖕᓄᒃ 

ᐃᓕᓐᓂᐊᕐᓂᕐᒥ ᐃᓄᓕᕆᔨᙳᕋᓱᖕᓂᕐᒧᑦ ᐃᓕᓐᓂᐊᕐᓇᒥ. ᑖᒃᑯᐊ ᐃᓕᓐᓂᐊᕌᓂᒃᑐᑦ ᐃᓂᖃᓕᖅᑐᑦ ᐱᓪᓚᕆᐅᔪᓂᒃ 

ᐃᖅᑲᓇᐃᔮᒃᓴᓂᒃ ᐃᓄᓕᕆᔨᐅᓂᕐᒥᒃ ᓲᕐᓗ ᐅᐃᕆᓯᒪᔭᖃᕐᓂᕐᒧᑦ ᐱᔨᑦᑎᕋᐅᑎᑦ, ᓄᓇᓕᖕᓂ ᒪᓕᒐᓕᕆᔨ, 

ᐃᓄᓕᕆᔨᒃᑯᑦ, ᐃᓱᒪᓕᕆᔨᒃᑯᑦ, ᐃᓕᓐᓂᐊᕐᕕᖕᒥ ᐃᓄᓕᕆᔩᑦ, ᐃᓄᓕᕆᔨᒃᑯᑦ, ᐊᒻᒪ ᒪᒃᑯᒃᑐᓕᕆᔨᒃᑯᑦ. 

 

ᒫᓐᓇ, ᐅᖃᖅᑎᑦᑎᔩ, ᐊᕐᕕᓂᓕᖕᓂᒃ ᐱᔪᓐᓇᖅᑐᓂᒃ ᐊᑎᓕᐅᖅᑕᐅᓯᒪᔪᖃᖅᑐᖅ ᑭᖑᓪᓕᖅᐹᖓᓂ ᐊᕐᕌᒍᒥ 

ᒪᕐᕉᖕᓄᑦ ᐊᕐᕌᒎᖕᓄᑦ ᐃᓕᓐᓂᐊᒐᒃᓴᒥᒃ ᑲᖏᕐᖠᓂᕐᒥ ᐊᒻᒪ ᖁᕕᐊᒋᑦᑎᐊᖅᑕᕋ ᐅᖃᕆᐊᒃᓴᖅ, ᐊᕐᕕᓂᓕᖕᓂᒃ 

ᐃᓕᓐᓂᐊᖅᑎᖃᖅᑐᒍᑦ ᐃᖃᓗᒃᑑᑦᓯᐊᒥ ᐱᒋᐊᓚᐅᖅᑕᖏᓐᓂᒃ ᐱᓇᓱᒃᖢᑎᒃ ᐊᕐᕌᒎᖕᓄᑦ ᑎᓴᒪᓄᑦ ᐃᓄᓕᕆᓂᕐᒥᒃ.  

 

ᐅᖃᖅᑎᑦᑎᔩ, ᖁᕕᐊᓱᒻᒪᕆᒃᑐᖓ ᐊᒥᖅᑳᕈᑎᖃᕆᐊᒃᓴᖅ ᐱᔪᒪᔪᒍᑦ ᐱᓇᔫᑎᓂᒃ ᐱᔭᕇᖅᓯᔾᔪᓯᐊᖅ ᓯᕗᓪᓕᖅ 

ᐃᓕᓐᓂᐊᕈᑎ ᐃᓄᓕᕆᔨᐅᓂᕐᒧᑦ ᐃᓕᓐᓂᐊᒐᒃᓴᓂᒃ ᐃᓂᖃᖅᑎᓚᐅᖅᑕᕗᑦ ᐃᖃᓗᖕᓂ ᐃᖃᓗᑦᑑᑦᓯᐊᒥᓗ. 

ᑎᓕᐅᕆᔭᕗᑦ ᑕᐃᒃᑯᐊ ᐱᔪᒪᔪᑦ ᐱᓇᓱᐊᖁᓪᓗᒋᑦ. 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐃᓚᐅᕝᕕᒋᙵ ᖁᔭᒋᓗᒋᑦ ᑕᐃᒃᑯᐊ ᐃᓕᓐᓂᐊᕌᓂᒃᑐᑦ ᐱᓕᕆᐊᖃᖅᑐᑦ ᐃᓄᓕᕆᔨᐅᓂᕐᒥᒃ 

ᑕᐃᒃᑯᐊᓗ ᐱᓇᓱᒃᑐᑦ ᐊᕐᕌᒎᖕᓄᑦ ᒪᕐᕉᖕᓄᑦ ᐃᓕᓐᓂᐊᕌᓂᒍᓯᐊᕐᒥᒃ ᐱᖓᓱᓄᓪᓘᓐᓃᑦ, ᑐᓂᓯᒪᓂᖏᓐᓄᑦ 

ᐃᖅᑲᓇᐃᔮᕆᓛᕈᒪᔭᖏᓐᓂᒃ ᐱᐅᓯᒋᐊᖅᑎᓪᓗᒋᑦ ᐃᓅᓯᖏᑦ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᑲᒪᔨᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 036 - 6(1): ᓄᖑᒍᓐᓇᓐᖏᑦᑐᒃᑯᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐃᑲᔫᑎ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᖁᔭᓐᓇᒦᕈᒪᓪᓗᖏᑦ ᓄᓇᕗᒻᒥᐅᑕᐃᑦ ᑖᒃᑯᓂᖓ ᐱᔪᒪᕐᔪᐊᖑᓯᒪᒻᒪᑕ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᓴᓗᒪᔪᒥᒃ 

ᐃᑯᒻᒪᖅᑯᑎᓄᑦ ᐃᑲᔫᑎᓄᑦ ᑐᕌᖓᔪᓂᒃ.  

 

ᐅᖃᖅᑎᑦᑎᔩ, ᑖᓐᓇ ᓴᖅᑭᑕᐅᓚᐅᖅᑎᓪᓗᒍ ᓄᕖᕝᕙ 22-ᒥ, 82 ᓄᓇᕗᒻᒥᐅᑕᐃᑦ ᑐᔅᓯᕋᖅᓯᒪᓕᖅᐳᑦ ᑕᕝᕗᖓ 

ᓯᓚᒥᒃ ᐅᔾᔨᓱᖅᑎᒃᑯᓐᓅᖓᔪᓂᒃ ᑖᒃᑯᐊ ᑮᓇᐅᔭᐃᑦ ᓴᖅᑭᑕᐅᓯᒪᔪᑦ ᓯᕿᓂᕐᒧᑦ ᐊᒻᒪ ᐊᓂᕆᒧᑦ 

ᐆᒻᒪᖅᑯᑎᓕᕆᔾᔪᑎᔅᓴᓄᑦ ᐃᓪᓗᕋᓛᓕᓐᓄᑦ.  

 

(ᑐᓵᔨᑎᒎᓕᖅᑐᖅ) ᓴᓗᒪᔪᓂᒃ ᐊᕙᑎᑦᑎᓐᓄᑦ ᐆᒻᒪᖅᑯᑎᓕᕆᓂᕐᒧᑦ ᐃᓪᓗᕋᓛᓄᑦ ᑮᓇᐅᔭᖅᑎᒍᑦ ᐃᑲᔫᑎ 

ᓯᕗᓪᓕᖅᐹᒥᒃ ᑮᓇᐅᔭᓂᒃ ᐊᑐᖅᑐᑦᓴᖃᕈᑕᐅᓚᐅᖅᑐᖅ $172,000-ᓂᒃ, ᓈᒻᒪᑦᑐᑦ ᑮᓇᐅᔭᐃᑦ 

ᐋᖅᑭᑦᓯᒍᑕᐅᒍᓐᓇᕐᓗᑎᒃ 35-ᓂᒃ ᐆᒻᒪᖅᑯᑎᓕᐅᕈᑎᓂᒃ. ᔭᓐᓄᐊᓕᒥ, ᒐᕙᒪᒃᑯᑦ ᓴᓂᕐᕙᐃᑲᓐᓂᓚᐅᖅᑐᑦ 

$100,000-ᑲᓐᓂᕐᓂᒃ ᑮᓇᐅᔭᖃᖅᑎᑦᓯᒍᑕᐅᒍᓐᓇᖅᑐᓂᒃ 22-ᑲᓐᓂᕐᓂᒃ. ᐱᓕᕆᕕᑦᑎᓐᓂ ᐊᑭᓖᓯᒪᓕᕇᖅᑐᑦ 35-

ᓂᒃ ᑐᑦᓯᕋᖅᓯᒪᔪᓄᑦ, ᐊᒥᐊᒃᑲᖏᓪᓗ ᑮᓇᐅᔭᐃᑦ ᑐᓂᐅᖅᑲᖅᑕᐅᓂᐊᖅᑐᑎᒃ ᐱᓇᓱᐊᕈᓯᒐᓚᐅᓂᐊᖅᑐᓂ.  

 

ᐅᖃᖅᑎᑦᑎᔩ, ᐱᓕᕆᕕᑦᑎᓐᓂ ᑲᑐᔾᔨᖃᑎᖃᓚᐅᕐᒥᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐋᖅᑭᑦᓯᓪᓗᑎᒃ 

ᐊᑐᓕᖅᑎᑦᓯᓪᓗᑎᓪᓗ ᐊᕙᑎᑦᑎᓐᓄᑦ ᓴᓗᒪᔪᓂᒃ ᐆᒻᒪᖅᑯᑎᓕᕆᓂᕐᒧᑦ ᓇᒻᒥᓂᖅ ᐃᓪᓗᖃᖅᑎᐅᔪᓄᑦ 

ᑮᓇᐅᔭᖅᑖᕈᑎᓂᒃ. ᑖᓐᓇ ᐃᑲᔫᑎ ᓇᒻᒥᓂᖅ ᐃᓪᓗᖃᖅᑎᐅᔪᓄᑦ ᐋᖅᑭᑦᓯᒍᒪᔪᓄᑦ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᓂᒃ 

ᐊᖏᕐᕋᖏᓐᓂ ᐊᑭᓕᖅᑕᐅᒍᓐᓇᕐᓗᑎᒃ ᐊᕝᕙᖏᑦ ᐆᒻᒪᖅᑯᑎᓕᐅᕈᑏᑦ, ᑮᓇᐅᔭᐃᑦ ᑐᓂᔭᐅᑐᐃᓐᓇᕈᓐᓇᖅᑐᑦ 

$30,000-ᒨᖓᔪᑦ. ᑖᓐᓇ ᐃᑲᔫᑎ ᑐᕌᒐᖃᖅᑐᖅ ᐅᖁᓪᓕᕚᓪᓕᖅᑎᑦᓯᒍᑕᐅᖁᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐅᖅᓱᐊᓗᑐᐃᓐᓇᕐᓄᑦ ᐆᒻᒪᖅᑯᑎᓕᐅᕈᑎᖏᓐᓂᒃ ᐊᒥᓱᕐᖑᕆᐊᖅᑕᐅᖁᓪᓗᒋᓪᓗ ᓇᒻᒥᓂᖅ ᐃᓪᓗᖃᖅᑎᐅᔪᑦ 

ᐃᓚᐅᖃᑕᐅᒍᓐᓇᖁᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᑐᕐᓂᕐᒧᑦ ᓇᓗᓇᐃᔭᐃᒍᑎᖏᓐᓂᒃ 

ᐱᓕᕆᐊᖓᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ ᐱᔭᐅᔪᒪᓯᒪᑦᑎᐊᕐᒪᑕ ᓄᓇᕗᒻᒥᐅᑕᕐᓄᑦ ᑖᒃᑯᐊᓪᓗ 

ᐋᖅᑭᑦᑕᐅᕙᓪᓕᐊᑎᓪᓗᒋᑦ ᓴᓗᒪᔪᓂᒃ ᐆᒻᒪᖅᑯᑎᓂᒃ ᓴᖅᑭᐸᓪᓕᐊᑎᓪᓗᖏᑦ ᑕᕝᕙᓂ ᓄᓇᕗᑦᑎᓐᓂ. 

ᑲᑐᔾᔨᖃᑎᒌᓪᓗᑕ ᑖᒃᑯᐊ ᒥᑭᓕᑎᕈᓐᓇᖅᑕᕗᑦ ᐅᖅᓱᐊᓗᕐᓘᑏᑦ ᐊᑐᖃᑦᑕᖅᑕᕗᑦ ᑖᒃᑯᐊᓗ 

ᓇᒻᒥᓂᖅᓱᓂᖅᓴᐅᓕᕐᓗᑎᒃ ᑖᒃᑯᐊ ᓯᓚᒥ ᐊᓯᔾᔨᐸᓪᓕᐊᑎᓪᓗᒍ ᐊᑐᖅᑕᐅᕙᓪᓕᐊᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

 

ᐊᖓᔪᖅᑳᑉ ᐅᖃᐅᓯᖓ 037 - 6(1): ᐃᓱᒪᓕᕆᓂᕐᒧᑦ ᐱᓕᕆᔨᓪᓚᕆᐅᓂᐊᖅᑐᓂᒃ ᐃᖅᑲᓇᐃᔭᖅᑎᑖᕐᓂᖅ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᑦᓯᐊᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐃᓅᓯᕗᒻᒥ ᐊᑎᖃᖅᑎᑕᐅᓯᒪᔪᑦ ᐱᓕᕆᔩᑦ ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓕᕆᓂᕐᒧᓪᓗ ᐱᓕᕆᔩᑦ 

ᐊᒃᓱᕈᖅᖢᑎᒃ ᓴᖅᑮᓂᓗᒃᐳᑦ ᓄᓇᕗᒻᒥᐅᓄᑦ ᐊᑐᐃᓐᓇᐅᔪᓂᒃ ᐃᓕᖅᑯᓯᕐᒧᑦ ᓈᒻᒪᓈᖅᓯᒪᔪᓂᒃ ᐊᒻᒪᓗ 

ᐱᑕᖃᐃᓐᓇᐅᔭᕐᓂᐊᖅᑐᓂᒃ ᐃᓱᒪᓕᕆᔾᔪᓯᕐᓂᒃ. ᑕᒪᓐᓇ ᐱᓕᕆᐊᕆᒋᐊᖃᕋᑦᑎᒍᑦ ᐃᓱᒪᓕᕆᓂᖅ, ᐅᖃᖅᑎᑦᑎᔩ, 

ᐊᒻᒪᓗ ᐃᒻᒥᓃᖅᑕᐃᓕᑎᑦᑎᓂᖅ ᓄᓇᕗᑦ ᐃᓗᐊᓂ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐱᓇᓱᐊᕐᓂᑎᓐᓄᑦ ᑲᔪᓯᑎᑦᓯᓂᕐᒧᑦ ᑐᕌᒐᕆᔭᕐᓂᒃ ᓇᓗᓇᐃᖅᓯᓂᕐᒧᓪᓗ 

ᐃᓱᒪᓕᕆᓂᕐᒧᑦ ᐱᔨᑦᓯᕋᐅᑏᑦ ᐊᑐᐃᓐᓇᐅᓂᖏᓐᓄᑦ ᐊᔾᔨᒌᙱᑦᑑᑎᓂᓪᓗ, ᐃᓅᓯᕗᑦ ᐃᓱᒪᓕᕆᓂᖅ 

ᐅᐃᕆᓯᒪᔪᓕᕆᓂᕐᒧᓪᓗ ᐱᓕᕆᕝᕕᒃ ᓯᕗᓪᓕᐅᔾᔨᓂᐊᖅᑐᖅ ᐃᖅᑲᓇᐃᔭᖅᑎᑖᕐᓂᕐᒧᑦ ᐱᓕᕆᔨᓪᓚᕆᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᓂᒃ ᐊᑐᓂ ᓄᓇᓕᓐᓂᑦ ᓄᓇᕘᓕᒫᒥᑦ. 

 

ᐅᖃᖅᑎᑦᓯᔩ, ᐊᑐᓂᒃ ᐊᕕᑦᑐᖅᓯᒪᔪᑦ ᒫᓐᓇᐅᔪᖅ ᐃᓱᒪᓕᕆᓂᖅ ᐅᐃᕆᓯᒪᔪᓕᕆᓂᕐᒧᓪᓗ ᐱᓕᕆᐊᕐᓄᑦ 

ᐊᖓᔪᖅᑳᖃᓕᖅᑐᑦ ᐱᓕᕆᖃᑎᖃᖅᓱᑎᒃ ᐊᕕᑦᑐᖅᓯᒪᔪᓂᒃ ᐊᐅᓚᑦᓯᔨᑦᑎᓐᓂᒃ ᐃᖅᑲᓇᐃᔭᖅᑎᑦᓴᕐᓯᐅᕐᓂᕐᒧᑦ 

ᐱᓕᒻᒪᑦᓴᖅᑎᑦᓯᓂᕐᒧᓪᓗ ᓄᑖᓂᒃ ᐱᓕᕆᔨᓪᓚᕆᐅᓂᐊᖅᑐᓂᒃ. ᐱᒻᒪᕆᐅᕗᖅ, ᐅᖃᖅᑎᑦᓯᔩ, ᑖᓐᓇ ᐱᓕᕆᐊᑦᓴᖅ, 

ᓯᕗᓪᓕᐅᔨᖃᑦᑕᖅᑐᖅ ᐃᖅᑲᓇᐃᔭᖅᑎᑖᕐᓂᕐᒧᑦ ᓄᓇᕗᒻᒥ ᐃᓄᓐᓂᒃ, ᐃᓚᖃᕐᒥᔪᖅ ᐱᓕᕆᔨᒻᒪᕆᕈᖅᓴᓂᖅ 

ᐊᑐᐃᓐᓇᐅᑎᑦᓯᕗᖅ ᐱᕕᖃᕐᓂᐅᔪᓂᒃ ᑭᒃᑯᑐᐃᓐᓇᕐᓂᒃ ᐊᔾᔨᒌᖏᑦᑐᓂᒃ ᐱᓕᕆᖃᑦᑕᖅᓯᒪᔪᓂᒃ ᐃᓚᒋᔭᐅᓕᕐᓂᕐᒧᑦ 

ᐃᓱᒪᓕᕆᓂᖅ ᐅᐃᕆᓯᒪᔪᓕᕆᓂᕐᒧᓪᓗ. 

 

ᐅᖃᖅᑎᑦᓯᔩ, ᐱᒋᐊᖅᓱᓂ ᒫᑦᓯ 2022, ᑲᑎᑦᓱᒋᑦ 19 ᐃᓱᒪᓕᕆᓂᖅ ᐅᐃᕆᓯᒪᔪᓕᕆᓂᕐᒧᓪᓗ 

ᐱᓕᕆᔨᓪᓚᕆᐅᓂᐊᖅᑐᒃ ᐃᖅᑲᓇᐃᔭᖅᑎᑖᖅᓯᒪᓕᖅᑐᒍᑦ ᓄᓇᕗᒻᒥ. ᑕᒪᒃᑯᐊᓗ ᐊᐅᓚᑦᑎᑎᐊᓪᓚᕆᔅᓯᒪᓪᓗᑎᒃ 

ᓄᓇᓕᓐᓂ ᐱᓕᕆᓂᐅᔪᓂᒃ ᑕᒪᒃᑯᓂᖓ ᒥᖅᓱᕆᐅᖅᓴᑎᑦᑎᓂᕐᒥᒃ, ᕿᔅᓵᑦᑐᓂᒃ ᐃᑲᔪᖅᓰᓂᕐᒥᒃ, 

ᑎᑭᐅᑎᒐᓱᐊᕐᓂᕐᒥᒃ ᑭᒃᑯᑐᐃᓐᓇᕐᓄᑦ, ᐃᓅᓱᑦᑐᓂᒃ ᑲᑐᔾᔨᖃᑎᒌᖑᔪᓂᒃ ᐃᑲᔪᖅᓰᓂᕐᒥᒃ, ᐃᓐᓇᑐᖃᕐᓂᒃ 

ᑏᑐᖅᑎᖃᑦᑕᓂᕐᒥᒃ, ᐊᒻᒪᑦᑕᐅᖅ ᓄᓇᖅᑲᑎᒌᓂᒃ ᑲᑎᑎᑦᑎᓂᕐᒥᒃ ᓈᓚᐅᑎᒃᑯᓪᓗ ᑐᓵᔨᑎᑦᑎᖃᑦᑕᕐᓂᕐᒥᒃ 

ᑕᒪᒃᑯᓂᖓ.  

 

ᐅᖃᖅᑎᑦᑎᓯᔩ, ᑕᒪᒃᑯᐊ ᖃᐅᔨᒪᔨᑕᕈᔪᐃᑦ ᐱᓕᒻᒪᓴᖅᑕᐅᓯᒪᑦᑎᐊᕋᓗᐊᕐᒪᖔᑕ ᐃᓕᖅᑯᓯᖅᑎᒍᑦ 

ᖁᐊᖅᓵᖅᓯᒪᔪᓂᓪᓗ ᐃᑲᔪᕈᓐᓇᑎᐊᕐᓗᑎᒃ ᓄᓇᕗᒻᒥᐅᓂᒃ. ᑖᓐᓇ ᑕᕝᕙ ᐱᓕᕆᕕᒻᒪ ᐊᖏᖅᓯᒪᓂᖓᓂᒃ 

ᓴᖅᑭᔮᖅᑎᑦᑎᖃᑕᐅᒋᕗᖅ ᐃᓚᓯᓂᕐᒥᒃ ᐃᓄᐃᑦ ᐅᑉᐱᕆᔭᖏᓐᓂᒃ ᖃᐅᑕᒫᑦ ᐱᔨᑦᑎᕋᕐᓂᑎᓐᓄᑦ. ᑕᒪᐅᓇ 

ᐱᔨᑦᓯᕐᓂᒃᑯᑦ ᐱᓕᒻᒪᓴᕐᓂᒃᑯᑦ ᐱᓕᕆᖃᑎᒌᓐᓂᑯᓪᓗ ᐃᑲᔪᖅᑎᒌᓐᓂᑯᓪᓗ ᑕᐃᒫᒃ ᑲᑐᔾᔨᖃᑎᒌᒐᓱᐊᖅᑎᓪᓗᑕ 

ᐱᓕᒻᒪᓴᕐᓗᑎᒍᑦ ᐃᖅᑲᓇᐃᔭᖅᑎᕗᑦ ᑐᕌᒐᖃᕐᓗᑕ ᐸᐸᑦᑎᑎᐊᕐᓂᖅᓴᐅᓂᕐᒥᒃ ᓄᓇᓕᓐᓂᒃ ᐊᒻᒪ ᓄᓇᕗᒻᒥᐅᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 038 - 6(1): ᓴᓂᑭᓗᐊᖅ - ᓄᑖᖅ ᐅᖅᑰᓴᐅᑎᖃᐅᑎ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᓪᓗ ᑲᑎᒪᔨᐅᖃᑎᒃᑲ, ᓄᓇᕗᒻᒥᐅᓪᓗ.  

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᓪᓗᒥ ᓇᖏᖅᐳᖓ ᓂᖅᑐᕈᒪᓪᓗᒋᑦ ᖁᓪᓕᒃᑯᑦ ᐱᔭᕇᖅᓯᕋᑖᓚᐅᕐᒪᑕ 

ᐅᖅᑯᖅᓴᐅᑎᐅᔪᓂᒃ ᓴᓂᑭᓗᐊᕐᒥ.  

 

2018-ᒥ ᑲᓇᑕᐅᑉ ᒐᕙᒪᒃᑯᖏᑦ ᐊᕙᑎᓕᕆᔨᒃᑯᑦ, ᓯᓚᐅᓪᓗ ᐊᓯᔾᔨᕙᓪᓕᐊᓂᖓ ᑲᓇᑕᒥ ᐊᒻᒪᓗ 

ᐅᖅᓱᐊᓗᑦᑐᓗᐊᙱᓐᓂᕐᒧᑦ ᓯᕗᓕᖅᑎᔅᓴᒧᑦ ᑮᓇᐅᔭᓂᒃ ᓇᓗᓇᐃᕆᓚᐅᖅᐳᑦ ᑮᓇᐅᔭᖅᑐᓂᐊᖅᖢᑎᒃ 12 

ᒥᓕᐊᓐᓂᒃ ᑮᓇᐅᔭᓂᒃ ᐃᑯᒻᒪᖅᑯᑎᑦᓯᐅᕆᐊᑕᐅᒍᓐᓇᖅᑐᓂᒃ ᓄᓇᕗᒻᒥᐅᓄᑦ. ᐃᑯᒻᒪᐃᑦ ᐊᑭᑐᓗᐊᖅᐸᖁᓇᒋᑦ 

ᑮᓇᐅᔭᓂᓪᓗ ᐱᐅᖅᓱᐊᖁᓪᓗᒋᑦ.  

ᑕᒪᒃᑯᐊ ᑕᐅᑐᑦᑕᐅᓪᓗᐊᑕᖅᑐᑦ ᐱᖃᓯᐅᑎᓯᒪᔪᑦ ᓄᑖᓐᓂᒃ ᒪᕐᕉᓐᓂᒃ ᐊᕕᑦᑐᖅᓯᒪᔪᓂᒃ ᓴᓂᑭᓗᐊᕐᒥ 

ᐅᖅᑰᓴᐅᑎᐅᔪᓐᓇᓂᐊᖅᑐᒥᒃ ᑕᓗᕐᔪᐊᕐᒥᓪᓗ. 

 

ᑖᒃᑯᐊ ᐅᖅᑰᓯᒃᑲᓐᓂᕈᑎᐅᒍᓐᓇᖅᑐᑦ ᑕᒪᒃᑯᐊ ᐱᓇᓲᑎᐅᔪᓐᓇᓕᖅᑐᓂᒃ ᐅᖅᑰᓴᐅᑎᖃᒃᑲᓐᓂᕈᓐᓇᕐᓗᑎᒃ ᓴᓂᕌᓂᒃ 

ᐊᑐᖅᖢᑎᒃ ᐊᐅᓚᐅᑎᓂᒃ. ᐊᑐᐃᓐᓇᐅᔪᓐᓇᕐᓗᑎᓪᓗ ᓇᒻᒥᓂᖃᖅᑐᓄᑦ ᐊᒻᒪᓗ ᐊᓪᓚᕝᕕᖃᕐᕕᐅᔪᓄᑦ. 

ᐊᑐᙱᕝᕚᓪᓗᙱᖁᑉᓗᒋᑦ ᐅᖅᓱᐊᓗᒃᑐᖅᑐᓂᒃ ᐊᒻᒪᓗ ᐱᐅᖅᓱᐊᖁᓪᓗᒋᑦ ᐅᖅᓱᐊᓗᖕᒥᒃ. 

 

ᒫᓐᓇᐅᔪᖅ ᒥᑦᓴᐅᓯᖅᑕᐅᓯᒻᒪᑦ ᓴᓂᑭᓗᐊᕐᒥᒃ ᓄᑖᑦ ᐊᑐᓕᖅᑭᑲᓐᓂᕈᑎᐅᓂᐊᖅᑐᑦ ᐅᖅᑰᓴᐅᑎᓯᐅᑎᓄᑦ ᓄᐃᔭ 

ᐃᓕᓐᓂᐊᕐᕕᖓᓄᑦ ᐊᑐᖅᑕᐅᔪᓐᓇᓂᐊᖅᖢᓂ ᐊᒻᒪᓗ ᐹᑦᓴᓕᒃ ᐃᓕᓐᓂᐊᕐᕕᐊᓗᖓᓂᒃ. ᑕᒫᓂ 

ᐱᐅᖅᓱᐊᕈᑎᐅᓂᐊᖅᑐᑦ 140,000 ᖃᓪᓗᑎᓂᒃ ᐅᖅᓱᐊᓗᒻᒥᒃ. ᐊᒻᒪᓗ 340 ᑖᓐᔅᓂᒃ ᐅᖁᒪᐃᓐᓂᖃᖅᑐᒥᒃ 

ᐊᕐᕌᒍᑕᒫᑦ ᐅᖅᓱᐊᓗᒻᒧᑦ ᐊᑐᖅᑕᐅᔪᕕᓂᕐᓂᒃ. 

 

ᐅᖃᖅᑎᑦᓯᔩ, ᓇᒻᒥᓂᖁᑎᖃᖅᑐᓄᑦ ᐊᓪᓚᕝᕕᖃᖅᑐᓄᓪᓗ ᓴᓂᑭᓗᐊᕐᒥ, ᐃᖃᓗᐃᑦ, ᐊᕐᕕᐊᓂ, ᖁᕐᓗᖅᑑᕐᒥ, 

ᐸᖕᓂᖅᑑᕐᒥ, ᐊᒻᒪ ᑲᖏᖅᖠᓂᕐᒥ. ᒫᓐᓇᐅᔪᖅ ᐊᑑᑎᖃᑦᓯᐊᖅᐸᑦᑐᑦ ᐅᖅᓱᐊᓗᒃᑐᓗᐊᙱᔾᔫᒥᔪᓂᒃ ᐊᒻᒪᓗ 

ᐱᐅᖅᓱᐊᕈᑎᐅᒍᓐᓇᖅᑐᓂᒃ ᐊᑐᓕᖅᑭᒍᓐᓇᖅᖢᑎᒃ ᐅᖅᑰᓴᐅᑎᐅᕙᑦᑐᓄᑦ ᐅᖅᑰᓴᐅᑎᖃᒃᑲᓐᓂᕈᓐᓇᖅᖢᑎᒃ. 

 

ᐅᖃᖅᑎᑦᓯᔩ, ᑕᒪᒃᑯᐊ ᐱᓕᕆᐊᒃᓴᐃᑦ ᑮᓇᐅᔭᖅᑐᕈᑎᐅᔪᓂᒃ ᐱᐅᖅᓱᐊᕈᑎᒻᒪᕆᐅᖃᑦᑕᖅᑐᑦ. ᓱᓕ, 

ᖁᔭᓐᓇᒦᒃᑲᓐᓂᕈᒪᕙᒃᑲ ᑲᓇᑕᐅᑉ ᒐᕙᒪᒃᑯᖏᑦ ᑐᙵᓱᑦᓯᐊᖅᓯᒪᒻᒪᑕ ᓲᕐᓗ ᐅᖅᓱᐊᑐᓗᐊᙱᑦᑐᒥᒃ 

ᑮᓇᐅᔭᖃᖅᑎᑦᓯᓂᕐᒧᑦ. ᖁᔭᓐᓇᒦᕈᒪᒻᒥᔭᒃᑲ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓴᓂᑭᓗᐊᖅ ᕼᐊᒻᓚᒃᑯᖏᑦ 

ᐱᓕᕆᖃᑕᐅᔪᓐᓇᑦᓯᐊᓚᐅᕐᓂᖏᓐᓄᑦ ᖁᓪᓕᒃᑯᓐᓂᒃ ᑕᒪᓐᓇ ᐱᕙᓪᓕᐊᔭᐅᖁᓪᓗᒍ. 

 

ᑖᑉᑯᐊ ᑮᓇᐅᔭᖃᖅᑎᑦᓯᒍᑎᐅᔪᑦ ᐃᑲᔪᖅᑐᐃᒍᑎᐅᓚᖓᔪᖅ ᖁᓪᓕᒃᑯᑦ ᓴᖅᑮᑲᓐᓂᖁᓪᓗᒋᑦ ᐅᖅᑰᓴᐅᑎᓂᒃ 

ᐊᑐᒃᑲᓂᕐᓂᕐᒧᑦ ᑕᓗᕐᔪᐊᕐᒥ ᐊᕐᕌᒎᓛᖅᑐᖅ. 

 

ᐃᓗᖏᖅᓱᕐᓂᑦᑕ ᐃᓚᖓᑦ ᐊᓯᐊᓂᒃ ᐃᑯᒻᒪᖅᑯᑎᓯᐅᑎᖃᕈᓐᓇᓂᕐᒥᒃ ᐱᕚᓪᓕᕈᑎᐅᓂᐊᖅᑐᑦ ᐊᑐᑦᓯᐊᓂᕐᒥᒃ 

ᐃᑯᒻᒪᖅᑯᑎᓯᐅᑎᓂᒃ ᐊᒻᒪᓗ ᐅᖅᓱᐊᓘᑎᙱᕝᕚᓪᓕᕈᓐᓇᕐᓗᑎᒃ. ᖁᓪᓕᒃᑯᑦ ᕿᓃᓐᓇᕐᓂᐊᖅᐳᑦ ᓯᕗᓂᒃᓴᒥᒃ 

ᐋᖅᑮᒍᓐᓇᕐᓗᑎᒃ ᐅᖅᑰᓴᐅᑎᓂᑦ ᐊᑐᓕᖅᑭᒍᓐᓇᓂᕐᒥᒃ ᓄᓇᓕᓐᓂ ᐊᓯᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᕿᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 6(1): ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖏᓐᓄᑦ ᑐᓴᒐᒃᓴᖅ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᑐᓴᕈᒥᓇᖅᑐᒥᒃ 

ᓂᕈᐊᖅᑕᐅᕝᕕᒋᓯᒪᔭᓐᓄᑦ ᓇᑦᓯᓕᒻᒧᑦ.  

 

ᐅᖃᖅᑏ, ᑕᓪᓕᕐᒥᐅᓚᐅᖅᑐᒥᒃ ᑲᓇᑕᒥ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒧᑦ ᐱᕙᓪᓕᐊᔪᓕᕆᔨᖏᑦ ᓇᓗᓇᐃᕆᓚᐅᖅᐳᑦ 

ᐱᓕᕆᐊᒃᓴᐅᓂᐊᖅᑐᓂᒃ ᑕᓗᕐᔪᐊᕐᒥ ᑰᒑᕐᔪᒻᒥᓪᓗ. 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᓯᕗᓪᓕᖅᐹᖅ ᐅᖃᐅᓯᖃᖅᑐᖅ ᓄᓇᓯᐅᑎᒃᑯᕕᓂᐊᖅᑐᒥᒃ ᑰᒑᕐᔪᖕᒥ. ᐅᖃᐅᑕᐅᑉᓗᓂ ᑲᓇᑕᒥ 

ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᑭᒃᑰᓂᖏᓐᓄᑦ ᐅᖃᖅᖢᒍ, ᑮᓇᐅᔭᖃᖅᑎᑦᓯᓂᐊᕈᑎᒃ $1 ᒥᓕᐊᓐᓂᒃ 

ᑮᓇᐅᔭᓂᒃ ᐅᑭᐅᓄᑦ ᒪᕐᕉᖕᓄᒃ ᑮᓇᐅᔭᖃᖅᑎᑦᓯᒃᑲᓐᓂᓛᕆᓪᓗᑎᒃ $2,308,173−ᓂᒃ ᕼᐊᒻᓚᖓᖕᓂᑦ ᑰᒑᕐᔪᒻᒥ. 

 

ᑲᑎᑦᑐᒋᑦ ᐱᓕᕆᐊᒃᓴᐅᑉ $3,308,173−ᖑᓂᐊᖅᑐᑦ. ᑖᓐᓇ ᐱᓕᕆᐊᑦᓴᖅ ᑭᖑᕝᕖᓂᐊᖅᑐᖅ 

ᓄᓇᒃᑰᕈᑎᖃᕐᕕᐅᕙᒌᖅᑐᓂᒃ 40-ᓂᑦ ᐊᕐᕌᒍᖃᓕᖅᑐᓂᒃ ᓄᑖᓂᒃ ᓄᓇᒃᑰᕈᑎᖃᕐᕕᐅᓂᐊᓕᖅᑐᑎᒃ ᓄᓇᓕᒻᒥ. 

 

ᑖᒃᑯᐊ ᕼᐊᒻᓚᒃᑯᑦ ᑲᔪᓰᓐᓇᕈᓐᓇᕐᓂᐊᕐᒪᑕ ᐱᔨᔅᓯᕋᐅᑎᐅᒋᐊᓕᓐᓂᒃ ᓄᓇᒃᑰᕈᑎᓄᑦ ᐊᐅᓚᐅᑎᓕᕆᓂᕐᒧᓪᓗ ᐊᒻᒪᓗ 

ᓄᓇᓕᒻᒥ ᓄᓇᒃᑰᕈᑎᐅᔪᓂᒃ. 

 

ᕼᐊᒻᓚᒃᑯᑦ ᐊᐅᓚᐅᓯᕆᔨᓕᑑᕙᒻᒪᑕ ᓄᓇᓕᒻᒥ ᐱᓕᕆᐊᒃᓴᐅᕙᑦᑐᓄᑦ ᐊᒻᒪᓗ ᐊᐅᓚᐅᓯᕆᔪᓐᓇᓲᖑᓪᓗᑎᒃ 

ᓄᓇᓕᓐᓄᑦ. ᒪᕐᕉᓐᓂᒃ ᐃᖅᑲᓇᐃᔮᖃᕐᓂᐊᖅᓱᓂ ᒪᕐᕉᓐᓂᓪᓗ ᐃᖅᑲᓇᐃᔭᑲᐃᓐᓇᕈᓐᓇᖅᑐᓂᒃ ᐊᒻᒪ ᐊᕐᕕᓂᓕᖕᓂᒃ 

ᐃᖅᑲᓇᐃᔮᓂᒃ ᓴᓇᔭᐅᓂᖓᓄᑦ ᐱᓕᕆᐊᒃᓴᖅ. 

 

ᐅᖃᖅᑎᑦᓯᔩ, ᑖᓐᓇ ᐊᐃᑉᐹ ᐅᖃᐅᓯᖃᖅᑐᖅ ᓄᑖᒥᒃ ᐱᙳᐊᕈᑎᑦᓴᒧᑦ ᐃᒡᓗᒥᒃ ᑰᒑᕐᔪᒻᒥ. ᐅᖃᐅᓯᐅᔪᖅ 

ᐅᖃᓚᐅᖅᑐᑦ ᑖᒃᑯᐊ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᑭᒃᑰᓂᖏᑦ ᐅᖃᖅᖢᖓ, 

ᑮᓇᐅᔭᖃᖅᑎᑦᑎᓂᐊᖅᑐᑦ $87,500−ᓂᒃ ᐊᕐᕌᒍ ᐊᑕᐅᓯᕐᒧᑦ ᐊᓇᐅᙳᐊᕐᕕᓕᐅᕐᓂᐊᖅᖢᑎᒃ. ᑖᓐᓇ ᕼᐊᒻᓚᒃᑯᓐᓂᒃ 

ᓄᓇᒥᒃ ᓴᓇᒍᓐᓇᕐᓂᐊᖅᑐᑦ ᐊᓇᐅᕝᕕᐅᒍᓐᓇᓕᕐᓗᓂ ᐱᙳᐊᕐᕕᐅᔪᓐᓇᕐᓗᓂ; ᐊᒻᒪᓗ, ᐱᖃᓯᐅᑎᓂᐊᖅᑐᑦ 

ᓴᐃᒎᒻᒥᒃ ᓂᐅᕕᕈᓐᓇᓕᕐᓗᑎᒃ ᐊᒻᒪᓗ ᐊᓇᐅᙳᐊᕐᕕᒻᒧᑦ ᐊᑐᖅᑐᑦᓴᓂᒃ ᐃᑦᓯᕚᕐᕕᑦᓴᓂᓪᓗ.  

 

ᖄᒃᑲᓐᓂᐊᒍᑦ ᐃᖅᑲᓇᐃᔭᖅᑎᖃᕈᒫᕐᒥᔪᑦ ᓴᓇᒍᒫᕐᓇᖅᑐᓂᒃ ᑕᒪᒃᑯᓇᙵᑦ. ᐱᓕᕆᐊᒃᓴᑦ ᐃᖅᑲᓇᐃᔮᑦ 

ᓴᖅᑭᑲᐃᓐᓇᕐᓂᐊᖅᑐᑦ ᐱᓕᕆᐊᒃᓴᑦ ᑲᒪᒋᔭᐅᓂᖓᓂᒃ ᐊᒻᒪ ᐊᓇᐅᙳᐊᕐᕕᒃ ᐊᑐᐃᓐᓇᐅᓕᖁᑉᓗᒍ. 

 

ᐅᖃᖅᑎᑦᓯᔩ, ᐊᖏᖅᑕᐅᔪᒪᔪᖓ ᐅᖃᐅᓯᒃᑲ ᐅᖃᐅᓯᒃᑲ ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ ᑲᔪᓯᒃᑲᓐᓂᕈᒪᒻᒪᑦ ᐅᖃᐅᓯᒃᓴᒥᖕᓄᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᙱᒻᒪᑦ ᑲᔪᓯᒃᑲᓐᓂᑐᐃᓐᓇᕆᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᑖᓐᓇ ᐱᖓᔪᐊᓐᓂ ᐅᖃᐅᓯᐅᓯᒪᔪᖅ ᓄᑖᒥᒃ ᐃᓕᖅᑯᓯᕐᒧᑦ ᐃᒡᓘᓂᐊᖅᑐᒥᒃ ᑕᓗᕐᔪᐊᕐᒥ. ᑖᓐᓇ 

ᐅᖃᐅᓯᐅᔪᖅ ᐅᖃᖅᓯᒪᔪᖅ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔩᑦ ᑮᓇᐅᔭᖃᖅᑎᑦᓯᓂᐊᖅᑐᑦ $204,383−ᓂᒃ 

ᐅᑭᐅᒃ ᒪᕐᕉᓐᓄᒃ ᐱᓕᕆᐊᖑᓂᐊᖅᑐᒥᒃ. ᐊᒻᒪᓗ, ᑮᓇᐅᔭᖃᖅᑎᑦᓯᒃᑲᓐᓂᕐᓗᑎᒃ $58,117−ᓂᒃ ᓄᓇᕗᑦ 

ᒐᕙᒪᒃᑯᓐᓂᙶᖅᑐᒥᒃ ᐃᑲᔪᖅᓱᖅᑕᐅᖁᓪᓗᒍ ᓄᑖᙳᕆᐊᕆᓂᖅ ᕼᐊᒻᓚᖓᓐᓂᒃ ᐃᒡᓗᖓᓐᓂᒃ ᐃᓅᓱᑦᑐᓄᑦ 

ᐊᑐᖅᑕᐅᕙᓪᓕᐊᖅᑐᒧᑦ ᑕᓗᕐᔪᐊᕐᒥ. 

 

ᐅᖃᖅᑎᑦᓯᔩ, ᑲᑎᑦᑐᒋᑦ $262,500-ᒥᒃ ᐊᑭᖃᕐᓂᐊᖅᑐᑦ. ᐱᓕᕆᐊᒃᓴᑦ ᐱᖃᓯᐅᑎᔪᑦ ᓱᕋᒃᑕᐅᓂᐊᖅᓱᓂ 

ᐃᒡᓘᕙᒌᖅᑐᑦ, ᓴᓇᔨᓄᓪᓗ ᐊᒻᒪᓗ ᒪᑐᐃᑦ ᐃᒐᓛᑦ ᓇᑏᑦ ᐊᒥᐊᖅᑕᐅᓂᖏᓪᓗ, ᓂᕆᕝᕖᑦ ᐊᒻᒪᓗ ᐅᐊᓴᕐᕖᑦ 

ᓴᓇᔭᐅᓂᑦᓴᖓᓄᑦ ᐃᑦᓯᕚᕐᕕᑦᓴᐃᓪᓗ. 

 

ᕼᐊᒻᓚᒃᑯᑦ ᐱᕙᓪᓕᐊᒍᑎᑦᓴᖃᕈᓐᓇᕐᓂᐊᖅᑐᑦ ᐊᑐᖅᑕᐅᓂᖓᓂᒃ ᓄᓇᓕᒻᒥ ᐊᒻᒪᓗ ᐃᖅᑲᓇᐃᔭᖅᑎᖃᕈᓐᓇᕐᓗᑎᒃ 

ᐃᓕᖅᑯᓯᓕᕆᕝᕕᒻᒥ. ᑖᓐᓇ ᐱᓕᕆᐊᒃᓴᖅ ᐊᑦᑕᓇᙱᑦᑐᒥᒃ ᑲᑎᕝᕕᐅᒍᓐᓇᓂᐊᕐᒪᑦ ᐃᓅᓱᑦᑐᓄᑦ ᐃᓐᓇᕐᓄᑦ, 

ᐃᑲᔪᖅᑐᐃᕈᑕᐅᓗᓂ ᐃᓱᒪᓕᕆᓂᕐᒧᑦ ᐊᔭᐅᖅᑐᐃᕈᑕᐅᑦᓯᐊᕐᓗᓂᓗ ᐃᓕᖅᑯᓯᓕᕆᓂᕐᒧᑦ ᒪᒃᑯᑦᑐᑦ ᐃᓐᓇᕐᓂᓪᓗ. 

 

ᐅᖃᖅᑎᑦᓯᔩ, ᑖᓐᓇ ᓯᑕᒪᑦ ᐅᖃᐅᓯᖃᖅᑐᖅ ᓂᕿᖃᑦᓯᐊᕐᓂᕐᒧᑦ ᑕᓗᕐᔪᐊᕐᒥ.  

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᑖᓐᓇ ᐅᖃᖅᓯᒪᕗᖅ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔩᑦ ᐃᒪᐃᓐᓂᐊᕐᒪᑕ, 

ᑮᓇᐅᔭᖃᖅᑎᑦᓯᓗᑎᒃ $128,500-ᓂᒃ ᐅᑭᐅᓐᓄᒃ ᒪᕐᕉᓐᓄᒃ ᓄᑖᙳᕆᐊᖅᑕᐅᓂᑦᓴᖓᓄᑦ ᕼᐊᒻᓚᖃᕐᕕᒥᓃᑦ, 

ᐊᓪᓚᕝᕕᒥᓂᖓᑦ ᐊᒻᒪᓗ ᓄᑖᒥᒃ ᓂᕆᕝᕕᓕᐅᕈᓐᓇᓕᕐᓗᑎᒃ ᓂᕆᑎᑦᓯᔪᓐᓇᑦᓯᐊᖁᓪᓗᒋᑦ 200−ᓂᒃ ᓂᕆᔭᑦᓴᓂᒃ 

ᖃᐅᑕᒫᑦ. 

 

ᑮᓇᐅᔭᐃᑦ ᐃᑲᔪᖅᑐᐃᒍᑎᐅᓂᐊᖅᑐᑦ ᓱᓪᓗᓕᕆᔾᔪᑎᑦᓴᓂᒃ, ᐅᐊᔭᓕᕆᓂᕐᒧᑦ, ᓇᑎᓕᕆᓂᕐᒧᑦ ᐃᓗᐊᓂᓗ 

ᓴᓇᒐᑦᓴᓂᒃ ᐊᓯᔾᔨᖅᑕᐅᓂᖓᑕ ᐃᒡᓘᑉ. ᐊᒻᒪ, ᖄᒃᑲᓐᓂᐊᒍᑦ ᓂᕆᕝᕕᒃ ᑖᓐᓇ ᓄᑖᙳᕆᐊᕈᑎᐅᓂᐊᖅᑐᖅ 

ᐃᓕᓐᓂᐊᕐᕕᒻᒥ ᓂᕆᑎᑦᓯᓂᐅᕙᑦᑐᒥᒃ. 

 

ᑕᒪᒃᑯᐊ ᑲᔪᓯᓂᐊᕈᑎᑦ ᕼᐊᒻᓚᒃᑯᑦ ᐃᖅᑲᓇᐃᔭᖃᖅᑎᑦᓯᐊᕐᓂᐊᖅᑐᑦ ᒪᕐᕉᓐᓂᒃ ᐊᒻᒪᓗ ᓴᖅᑮᒃᑲᓐᓂᕐᓗᑎᒃ ᒪᕐᕉᓐᓂᒃ 

ᐃᖅᑲᓇᐃᔮᒃᓴᒻᒪᕇᓐᓂᒃ. 

 

ᑖᒃᑯᐊ ᐊᑦᑎᕚᓪᓕᕈᑎᐅᓂᐊᖅᑐᑦ ᓂᕿᖃᑦᓯᐊᙱᑉᐸᑦᑐᓂᒃ ᓄᓇᓕᒻᒥ. ᐃᑲᔪᖅᑐᐃᕈᑕᐅᔪᓂᒃ 

ᑮᓇᐅᔾᔭᒃᓴᓕᐊᖑᕙᑦᑐᓂᒃ ᐃᓱᒪᓕᕆᓂᕐᒧᓪᓗ ᐃᑲᔪᖅᑐᐃᒍᑎᐅᑦᓯᐊᕐᓗᑎᒃ. 

 

ᐅᖃᖅᑎᑦᓯᔩ, ᐃᑲᔪᖅᑐᑦᓯᐊᖅᐸᒃᑲ ᑕᒪᒃᑯᐊ ᐱᓕᕆᐊᑦᓴᑦ ᐊᒻᒪᓗ ᒫᓐᓇ ᖁᔭᓐᓇᒦᕈᒪᕙᒃᑲ ᑕᒪᒃᑯᐊ 

ᐃᓚᐅᓚᐅᖅᑐᓕᒫᑦ ᐱᕙᓪᓕᐊᔭᐅᓂᖓᓂᒃ ᑕᒪᓐᓇ.  

 

ᐅᖃᖅᑎᑦᓯᔩ, ᐊᓕᐊᓇᐃᑦ ᑕᒪᓐᓇ ᐱᒋᐊᕈᓐᓇᕋᑦᑎᒍᑦ ᐱᓇᓱᐊᕈᓯᖅ ᑐᓴᕈᒥᓇᖅᑐᒥᒃ ᑐᓴᖅᓱᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᐅᐊᓐᓈᓄᑦ−ᐃᒡᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 6(1): ᐃᓐᓇᕐᓄᑦ ᐃᓕᓐᓂᐊᕐᕕᐅᔪᖅ ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑦ ᐃᒡᓗᓕᒑᕐᔪᖕᒥᐅᑦ, ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᓇᖏᖅᐳᖓ ᐅᑉᓗᒥ ᑐᐊᕕᕐᓇᕐᓂᖓᓂᒃ ᓄᑖᒥᒃ ᐃᓕᓴᕐᕕᖃᕆᐊᖃᕐᓂᖓᓂᒃ 

ᐃᓪᓗᓕᒑᕐᔪᖕᒥ.  

 

ᐅᖃᖅᑎᑦᓯᔩ, ᓄᕕᐱᕆ 2020−ᒥ, ᒥᓂᔅᑕ ᓄᓇᕗᒻᒥ ᓯᓚᑦᑐᓴᕐᕕᖓᓐᓂ ᓵᒨᖅᓯᓚᐅᕐᒪᑦ ᐅᓂᒃᑳᕆᒋᐊᙵᐅᑎᓂᒃ 

ᖃᓄᐃᓕᕐᓂᖓᓂᒃ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᑦ ᓄᓇᕗᒻᒥ. 

 

ᑖᑉᑯᐊ ᐅᓂᒃᑳᑦ ᑕᑯᑎᑦᓯᓯᒪᕗᑦ ᐃᒡᓗᓕᒑᕐᔪᖕᒥ ᐃᓐᓇᕐᓄᑦ ᐃᓕᓴᕐᕕᒃ ᑭᖑᓪᓕᖅᐹᒥᒃ ᖃᐅᔨᓴᖅᑕᐅᓚᐅᖅᓯᒪᔪᖅ 

2012-ᒥ. ᑕᐃᔅᓱᒪᓂᓗ ᖃᓄᐃᓐᓂᕆᔭᖓᑦ ᐱᐅᙱᑦᑑᓂᕋᖅᑕᐅᓚᐅᖅᓯᒪᔪᖅ. ᐅᖃᖅᑎᑦᓯᔩ, ᐊᕐᕌᒍᑦ 

ᖁᓕᐅᓗᐊᓕᖅᑐᑦ. 

 

ᐅᖃᖅᑎᑦᓯᔩ, ᐃᓐᓇᕐᓄᑦ ᐃᓕᓴᕐᕕᒃ 90 ᑭᑉᐹᕆᑦᑐᑦ ᑕᑭᓂᖏᑦ ᐃᓯᒐᓂᒃ ᐊᖏᓂᖃᖅᑐᖅ ᒥᑭᓂᖅᐹᖑᖃᑕᐅᔪᖅ 

ᐃᒡᓘᔪᓂᒃ ᓄᓇᕗᒻᒥ. ᐃᒡᓗᕈᓯᑐᐃᓐᓇᖃᖅᖢᓂ ᐊᒻᒪ ᖃᕆᑕᐅᔭᖃᕐᕕᒻᒥᒃ. ᒥᑭᔫᓂᖓᓄᑦ ᐊᑕᐅᓯᕐᒥᒃ ᑭᓯᐊᓂ 

ᐃᓕᓴᐃᒍᓐᓇᓲᖑᔪᑦ ᐅᑭᐅᑦ ᓇᓕᐊᓐᓂ. ᓄᓇᓕᒻᒥ ᐊᑕᐅᓯᐅᙱᑦᑐᒥᒃ ᐃᓕᓐᓂᐊᕋᑦᓴᖃᕋᓱᒃᑲᓗᐊᕈᑎᑦ 

ᐃᓕᓐᓂᐊᖅᑏᑦ ᐊᑕᐅᑦᓯᒦᖃᑎᒌᒋᐊᖃᓲᖑᔪᑦ ᐊᑲᐅᓗᐊᙱᖦᖢᓂ ᐃᓕᓐᓂᐊᕐᓂᕐᒥᓄᑦ. 

 

ᐅᖃᖅᑎᑦᓯᔩ, ᐃᓕᓐᓂᐊᖅᑐᓐᓇᕐᓂᖅ ᐱᒻᒪᕆᐅᒻᒪᑦ ᓂᕈᐊᖅᑕᐅᕝᕕᒋᔭᑦᑎᓐᓄᑦ. ᐊᔪᕈᓐᓃᖅᐹᓪᓗᕈᑎᑦᓴᖏᓐᓄᑦ 

ᖃᐅᔨᒪᓕᖁᑉᓗᒋᓪᓗ ᐃᖅᑲᓇᐃᔮᑦᓴᖃᕐᓂᐊᕈᑎᒃ. ᓈᒻᒪᑦᑐᒥᒃ ᐃᒡᓗᑦᓴᖃᑦᑎᐊᙱᒃᑯᑎᑦ ᐃᓕᓐᓂᐊᕈᑎᑦᓴᒧᑦ 

ᖃᐅᔨᓴᕐᓂᒧᓪᓗ, ᐊᒥᒐᐃᓐᓇᓚᖓᒻᒪᑕ ᑭᙳᖅᑕᖏᑦ. ᐊᒻᒪᓗ, ᓯᕗᓂᑦᓴᖓᑦ ᓈᒻᒪᑦᓯᐊᖅᑑᔮᕋᓂ. 

ᐅᖃᖅᑎᑦᓯᔩ, ᐊᒃᓱᑦ ᐃᓇᑉᐸᒃᑲ ᒐᕙᒪᒃᑯᑦ ᑮᓇᐅᔭᖃᖅᑎᑦᓯᖁᑉᓗᒋᑦ ᐃᒡᓗᑦᓴᖃᖅᑎᐊᖅᑎᑦᓯᖁᓪᓗᒋᑦ. ᑖᒃᑯᐊ 

ᓄᓇᖃᖅᑐᑦ ᐃᒡᓗᓕᒑᕐᔪᖕᒥ ᐊᑐᐃᓐᓇᖃᕐᕕᐅᑦᓯᐊᖁᑉᓗᒋᑦ ᐃᓐᓇᕐᓄᑦ ᐃᓕᓐᓂᐊᖅᑕᐅᔪᓐᓇᖅᑐᓂᒃ.  

 

ᐃᓇᑉᐸᕋ ᒥᓂᔅᑕ ᓄᓇᕗᒻᒥ ᓯᓚᑦᑐᓴᕐᕕᒻᒥ, ᓯᕗᒧᒃᓯᖁᓪᓗᒍ ᓄᑖᒥᒃ ᐃᓐᓇᕐᓄᑦ ᐃᓕᓴᕐᕕᒃᓴᒥᒃ ᐃᒡᓗᓕᒑᕐᔪᒻᒥ 

ᐊᑭᑐᔫᑎᓂᒃ ᐸᕐᓇᐅᑎᒥᖕᓂᒃ. ᓈᒻᒪᓕᖅᐸᑦ, ᐅᖃᖅᑎᑦᓯᔩ, ᐊᐱᖅᑯᑎᑦᓴᖃᕐᓂᐊᖅᐳᖓ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 6(1): ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖏᓐᓄᑦ ᑐᓴᒐᒃᓴᖅ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᐅᓪᓗᒃᑯᑦ ᓇᐅᔮᕐᒥᐅᑦ ᓴᓪᓕᕐᒥᐅᓪᓗ, ᓄᓇᕗᒻᒥᐅᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᑕᓪᓕᕐᒥᐅᓚᐅᖅᑐᒥ ᒐᕙᒪᑐᖃᒃᑯᑦ 

ᐅᖃᖅᑕᖓᓂᒃᒃ ᑐᓴᕈᒥᓇᖅᑐᓂᒃ ᐃᓚᖏᓐᓂᒃ ᓂᕈᐊᖅᑕᐅᕝᕕᒋᓯᒪᔭᓐᓄᑦ.  

 

ᐅᖃᖅᑎᑦᓯᔩ, ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᓇᓗᓇᐃᕆᓚᐅᕐᒪᑕ ᑮᓇᐅᔭᓂᒃ ᐊᑕᐅᓯᐅᙱᑦᑐᓄᑦ 

ᐱᓕᕆᐊᒃᓴᐅᓂᐊᖅᑐᓂᒃ ᓄᓇᕗᒻᒥ. ᐅᖃᖅᑕᐅᔪᑦ ᐱᖃᓯᐅᑎᓯᒪᕗᑦ, ᐅᖃᖅᖢᒋᑦ, ᑲᓇᑕᑉ ᐅᑭᐅᖅᑕᖅᑐᖓᑕ 

ᐱᕙᓪᓕᐊᔪᓕᕆᔨᖏᑦ ᑮᓇᐅᔭᖃᖅᑎᑦᓯᓂᐊᖅᐳᑦ $225,000 ᐅᑭᐅᓐᓄᒃ ᒪᕐᕉᓐᓄᒃ ᐅᑭᐅᓐᓄᒃ. ᐊᒻᒪᓗ, 

$50,000−ᒃᑲᓐᓂᕐᓂᒃ ᕼᐊᒻᓚᒃᑯᑦ, ᓇᐅᔮᑦ ᕼᐊᒻᓚᒃᑯᖏᓐᓃᙶᖅᑐᓂᒃ ᐊᒻᒪ $125,000−ᓂᑦ ᓄᓇᕗᑦ 

ᒐᕙᒪᒃᑯᖏᓐᓂᒃ. ᑲᑎᑦᑐᒋᑦ ᐱᓕᕆᐊᒃᓴᐅᔪᑦ $400,000, ᑖᓐᓇ ᐱᓕᕆᐊᒃᓴᖅ. 

 

ᐊᖅᑯᓯᓕᐅᕈᑕᐅᒍᓐᓇᕐᓂᐊᖅᑐᖅ 15 ᑭᓛᒥᑐᒥᒃ ᐅᐊᓐᓇᖓᓄᑦ ᓈᐅᔮᑦ ᐊᒻᒪᓗ ᐊᖅᑯᑕᐅᒍᓐᓇᕐᓂᐊᖅᓱᓂ 

ᐊᕙᑎᑦᑎᓐᓂᒃ ᕼᐋᒻᓚᒃᑯᓐᓄᑦ ᐊᑑᑎᖃᕐᓂᐊᖅᑐᒥᒃ ᓴᓇᒋᐊᓕᓐᓄᑦ ᐊᒻᒪᓗ ᐱᓗᐊᖅᑐᒥᒃ ᓴᓇᙳᐊᒐᒃᓴᓄᑦ ᐊᒻᒪᓗ 

ᐸᓚᕋᑉᐸᑦᑐᓄᑦ ᐊᑲᐅᓈᕈᓐᓇᕐᓗᓂ ᓄᓇᖃᖅᑑᔪᓄᑦ. 

 

ᐊᖅᑯᑎᐅᔪᖅ ᐊᑦᑕᓇᖏᑉᐹᓪᓕᕈᑎᐅᓂᐊᕐᒥᔪᖅ ᐊᖑᓂᐊᖅᐸᑦᑐᓄᑦ. ᑖᓐᓇ ᐱᓕᕆᐊᒃᓴᖅ ᓴᖅᑭᑎᒃᓯᒍᑎᐅᓂᐊᖅᑐᖅ 

ᒥᑭᔪᒥᒃ ᓴᓇᔭᐅᓂᐊᖅᑐᓂᒃ ᐃᑲᔪᕈᑎᐅᔪᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᓯᓚᑎᑦᑎᓐᓄᑦ ᒥᐊᓂᖅᕆᖃᑦᑕᕈᒪᔪᓄᑦ, 

ᒥᕐᖑᐃᖃᑦᑕᕈᒪᔪᓄᑦ. 

 

ᐅᖃᖅᑎᑦᓯᔩ, ᖁᕕᐊᓱᑉᐳᖓ ᐃᑲᔪᖅᑐᐃᓂᓐᓂᑦ ᖁᕕᐊᓲᑎᖃᕐᓂᓐᓂᓗ ᑕᒪᑐᒪᖓᑦ ᐊᒻᒪᓗ ᐊᑲᐅᓈᓕᖅᐸᑦ 

ᐊᐱᖅᑯᑎᖃᕐᓂᐊᖅᓱᖓ ᒥᓂᔅᑕᒧᑦ ᒐᕙᒪᒃᑯᑦ ᖃᓄᖅ ᑲᒪᔪᒃᓴᐅᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎᒃᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᓯᒪᐃᓚᒃ, ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 6(1): ᐱᐅᔪᒻᒪᕇᒃ ᒪᒃᑯᒃᑑᒃ ᖃᒪᓂᑦᑐᐊᕐᒥ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐅᑉᓗᒃᑯᑦ ᖃᒪᓂᑦᑐᐊᕐᒥᐅᖃᑎᒃᑲ. ᐅᖃᖅᑎᑦᓯᔩ, 

ᐅᑉᓗᒥ ᒪᑭᔾᔪᑎᖃᖅᐳᖓ ᒪᕐᕉᓐᓂᒃ ᓂᕕᐊᖅᓯᐊᒃ ᖃᒪᓂᑦᑐᐊᕐᒥᑕᑦ ᐃᓕᑕᕆᔪᒪᑉᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᐅᖃᖅᑏ, ᑳᓯᑎ ᑭᓕᖑ ᐊᒻᒪᓗ ᕼᐊᐃᓕ ᕼᐋᓯ ᖁᕝᕙᓯᓐᓂᓕᒻᒥᐅᑕᐅᔫᒃ 10-ᒥ ᐃᓕᓐᓂᐊᖅᑐ ᐊᒃᓱᕈᒃᑎᐊᖅᖢᑎᒡᓗ 

ᐃᓕᓐᓂᐊᕋᓱᖃᑦᑕᖅᖢᑎᒃ ᐊᒻᒪᓗ ᑕᐃᒪᐃᒃᑲᓗᐊᖅᑐᒍ ᐃᓕᓐᓂᐊᕐᕕᖓᓂ ᐊᕐᕌᒍᑕᒫᖅᓯᐅᑏᑦ 

ᐅᖃᓕᒫᓕᐊᕆᔭᐅᖃᑦᑕᖅᑐᓄᑦ ᓴᓇᔪᑦ.  

 

ᑖᒃᑯᐊ ᐃᓚᒋᔭᐅᖃᑕᐅᓚᐅᖅᖢᑎᒃ ᑖᒃᑯᐊ ᐊᒃᓱᐊᓗᒃ ᐱᐅᓚᐅᖅᑐᑦ ᐊᒻᒪᓗ ᖁᕕᐊᒋᔭᒃᑲ ᑕᒪᑐᒪᓂ ᐊᕐᕌᒍᒥ 

ᓴᓇᓂᐊᕐᒪᑕ. ᖁᓕᑦ ᐊᕐᕌᒎᓕᖅᑐᑦ ᓄᓇᕗᒻᒥ ᒪᓕᒐᕐᓂᐊᖅᑕᐃᑦ ᑎᒥᖁᑎᖏᑦ ᐅᐱᓐᓇᖅᑐᒥᒃ ᐃᓕᓴᖅᓯᔾᔪᖕᒥᒃ 

ᑐᓂᓯᖃᑦᑕᕐᒪᑕ ᐃᓕᓴᖅᑎᓄᑦ ᒪᒃᑯᒃᑐᓄᓪᓗ. ᐃᒻᒥᒧᓪᓗ ᐊᕝᕕᐊᕈᑎᖃᖅᑕᐃᓕᒪᓂᕐᒧᑦ ᓴᐃᒪᖃᑎᒌᓐᓂᕐᒥᓪᓗ, 

ᕖᕝᕗᐊᕆ 28-ᖑᑎᓪᓗᒍ ᓄᓇᕗᒻᒥ ᑖᒃᑯᐊ ᐃᓚᒋᔭᐅᖃᑕᐅᓚᐅᑐᑦ. 

 

ᐅᖃᖅᑏ, ᖁᓕᑦ ᒪᒥᐊᓇᖅ. ᐅᖃᖅᑏ, ᖁᓕᑦ ᐊᕐᕌᒍᑲᓴᑦ ᑖᒃᑯᐊ ᐅᐱᓐᓇᖅᑐᓂᒃ ᑐᓂᓯᖃᑦᑕᖅᑐᑦ ᐃᓕᓴᖅᑎᓄᑦ 

ᒪᒃᑯᒃᑐᓄᓪᓗ ᓯᕗᒃᑲᖅᑕᖅᑎᒋᔭᐅᓯᒪᔪᒥᒃ ᐊᒡᕕᐊᕈᑎᖃᖅᑕᐃᓕᒪᓂᕐᒧᓪᓗ. ᑖᒃᑯᐊ ᓂᕈᐊᖅᑕᐅᔪᑦ ᐊᒃᓱᕉᑎᖃᖅᖢᑎᒃ 

ᐱᔾᔪᑎᒥᓇᖅᑑᓇᓱᖃᑦᑕᖅᑐᑦ ᐅᐱᒋᔭᒃᑲ ᑳᓯᑎ ᐊᒻᒪᓗ ᕼᐊᐃᓕ ᑕᒪᑐᒪᓂ ᐃᓕᓴᕆᔭᐅᓚᐅᕐᒪᑕ. ᐅᐱᓐᓇᖅᑑᑉ 

ᐃᓕᓴᖅᓯᔾᔪᑖᓂ.  

 

ᐅᖃᖅᑏ, ᑲᐃᓯ ᐊᒻᒪᓗ ᕼᐊᐃᓕ ᑖᒃᑯᐊᑐᖑᓚᐅᖏᑦᑐᑦ ᐱᔭᕇᖅᓯᓇᓱᒃᖢᑎᒃ ᐊᕐᕌᒍᑕᒫᖅᓯᐅᑎᓂᒃ. ᐅᖃᖅᑏ, 

ᓄᓇᕗᒻᒥᐅᑯᐊ ᓯᕗᓕᖅᑎᒃᓴᐃᑦ ᐊᒻᒪᓗ ᐆᒃᑑᑎᒃᑎᐊᕙᐅᓪᓗᑎᒃ ᖃᒪᓂᑦᑐᐊᕐᒧᑦ ᐊᓯᐊᓂᓪᓗ ᐊᒥᓱᓂᒃ 

ᑲᔪᓯᑎᑦᑎᑦᑎᐊᕐᓂᐊᔪᖅ. ᖁᕕᐊᓲᑎᒋᓚᕗᑦ ᖃᒪᓂᑦᑐᐊᕐᒥᐅᑦ ᑳᓯᑎ ᑭᓕᖑ ᐊᒻᒪᓗ ᕼᐊᐃᓕ ᕼᐋᓯ ᑕᒪᑐᒪᓂ 

ᐅᐱᓐᓇᖅᑐᒥᒃ ᓇᓗᓇᐃᖅᓯᕕᐅᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 071 - 6(1): ᒪᑐᐃᖅᑕᐅᒃᑲᓐᓂᕐᓂᖓ ᓴᓂᑭᓗᐊᑉ ᓇᔪᖅᓯᕕᒃ ᐸᐃᕆᕕᖓ 

(ᖃᕝᕕᒃ)  

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗᒍ ᓄᓇᕗᒻᒥᐅᓕᒫᑦ ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑏ, 

ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐃᑲᔪᓚᐅᕐᒪᑕ ᓴᓂᑭᓗᐊᕐᒥᑦ ᓇᔪᖅᓯᕕᒃ 

ᐸᐃᕆᖓᓂᒃ. ᖁᔭᓕᔪᒪᒻᒥᔭᒃᑲᐅᑯᐊ ᑖᒃᑯᐊ ᓴᓂᑭᓗᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᕿᑐᕐᖓᓖᑦ 

ᐊᑭᓕᖅᓱᖅᑕᐅᖏᒃᖢᑎᒃ ᓴᓂᑭᓗᐊᕐᒥᐅᑦ ᐊᒻᒪᓗ ᐊᖓᔪᖅᑳᕆᔭᐅᔪᖅ ᓄᐃᔭᐅᑦ ᐃᓕᓐᓂᐊᕐᕕᖓᓂᒃ ᑐᖏᓕᐊᓗ 

ᐸᑦᓵᓕᒃ ᐃᓕᓐᓂᐊᕐᕕᖓᓂᒃ ᑖᓐᓇ ᐸᐃᕆᕕᒃ ᐃᖏᕐᕋᓯᒃᑲᓐᓂᕈᓐᓇᕐᓂᐊᕐᒪᑦ. 

 

ᐅᖃᖅᑏ, ᓇᔪᖅᓯᕕᒃ ᐸᐃᕆᕕᒃ ᒪᒥᐊᓇᖅᑑᒐᓗᐊᖅ ᒪᑐᓚᐅᖅᓯᒪᔪᖅ ᐊᓪᓚᕕᓕᕆᓂᖅ ᑮᓇᐅᔭᓕᕆᓂᕐᒃᑯᓪᓗ 

ᐊᑲᐅᙱᓕᐅᕈᑕᐅᓂᖓ ᐱᓪᓗᒍ.  

 

ᐃᓕᓐᓂᐊᓕᒻᒪᒃᓴᕐᓂᖅ ᑕᒪᓐᓇ ᐊᒃᓱᐊᓗᒃ ᐅᐸᓗᖓᐃᔭᐅᑎᒋᔭᐅᓲᖑᕗᑦ ᓱᕈᓯᕐᓄᑦ, ᐱᓗᐊᕐᓗᒋᑦ 

ᐃᓕᓐᓂᐊᕐᕕᓐᓅᖅᐸᓪᓕᐊᓕᖅᑎᓪᓗᒋᑦ. ᐊᑦᑕᓇᖏᑦᑐᒥᒃ ᒪᑐᐃᖓᐃᓐᓇᕈᓐᓇᖅᑐᒥᒃ ᐸᐃᕆᕕᒃᑕᖃᖅᐸᑦ ᑖᒃᑯᐊ 

ᕿᑐᕐᖓᓖᑦ ᐃᖅᑲᓇᐃᔮᓄᑦ ᐃᓯᖅᐸᓪᓕᐊᔪᓐᓇᖅᑐᑦ. ᐸᐃᕆᕕᖃᕐᓗᓂ ᓄᓇᓕᓐᓂ ᐱᕐᔪᐊᕌᓗᒃ 

ᒪᑭᒪᑦᑎᐊᕈᑎᒋᔭᐅᒃᑲᓐᓂᕐᒪᑦ ᓴᓂᑭᓗᐊᕐᒥ ᐃᓚᔮᕇᓐᓄᑦ.  

 

ᐅᖃᖅᑏ, ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᖅ ᐊᖅᑯᑎᒋᔭᐅᓪᓗᓂ ᑲᑎᒪᔩᑦ ᐃᓕᓐᓂᐊᕆᐅᖅᓴᕐᓂᒧᑦ ᑐᕌᖓᔪᓂᒃ 

ᐱᒋᐊᖅᑎᑦᑎᔪᓐᓇᓲᑦ ᐃᑲᔪᖅᓱᖅᑕᐅᓪᓗᑎᒃᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᖁᕕᐊᓱᑦᑎᐊᖅᑐᖓ ᑖᒃᑯᐊ ᓴᓂᑭᓗᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖃᑎᖃᕐᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᐃᓕᓴᕐᕕᒻᒥ ᐃᖅᑲᓇᐃᔭᖅᑎᓂᒃ, ᐊᖓᔪᖅᑳᕆᔭᐅᔪᓂᒡᓗ. 

 

ᐅᖃᖅᑏ, ᐃᓕᓴᖅᓯᓯᒪᕗᖓ ᐱᔭᕇᖅᑕᐅᔭᕆᐊᓕᒃ ᑕᒪᔾᔭᐅᓂᐊᖅᑐᖅ ᒪᑐᐃᓪᓚᕆᓚᐅᖏᓐᓂᖓᓂᒃ, ᑮᓇᐅᔭᖅᑎᒍᑦ 

ᐃᑲᔫᑏᑦ ᐊᖏᕈᑎᖏᑦ ᐃᖅᑲᓇᐃᔭᖅᑎᑖᖅᑐᕐᓂᖅ ᓯᕗᒧᐊᒃᐸᓪᓕᐊᓗᑎᓪᓗ ᑕᒪᒃᑯᐊ ᐱᔭᕇᖅᓯᒪᑦᑎᐊᕆᐊᓖᑦ 

ᒪᑐᐃᒃᑲᓐᓂᓚᐅᖏᓐᓂᖓᓂ. ᓈᒻᒪᒃᓯᑉᐸᑦ ᑕᒪᑐᒪ ᒥᒃᓵᓄᑦ ᐊᐱᖁᑎᒃᓴᖃᕐᓂᐊᖅᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ ᐅᖃᐅᓯᖏᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 6(1): ᓇᓪᓕᐅᓐᓂᖅᓯᐅᑦᑎᐊᖁᔭᖓ ᕉᑕ ᑯᓄ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑕᐅᖏᑦᑑᑦ. ᐅᖃᖅᑎᑦᑎᔩ. 

 

>>ᐃᓪᓚᖅᑐᑦ 

ᓄᑕᕋᖅ: ᒪᒥᐊᓇᖅ. ᐅᓪᓗᒥ ᖁᕕᐊᓲᑎᖃᕈᒪᕗᖓ ᐊᑦᑕᒐ ᕉᑕ ᖃᐅᒪᔪᐊᓐᓄᒃ ᑯᓄᒃ, 80-ᓂᒃ ᐊᕐᕌᒍᖃᓕᕐᒪᑦ 

ᐅᓪᓗᒥ. ᐃᖅᑲᓇᐃᔭᐃᓐᓇᖅᐸᒃᖢᓂ ᓄᖅᑲᓱᐃᑦᑐᖅ ᐃᑲᔪᖅᑐᖅ ᓄᓇᓕᖕᓂᑦ, ᒥᖅᓱᖅᑎᑦᑎᔪᒃ. ᐊᒃᓱᐊᓗ ᖁᔭᒋᒐᒃᑯ 

ᐊᒻᒪ ᐊᓕᐊᓇᐃᒋᓪᓗᒍ ᐅᓪᓗᒥᒧᑦ ᑎᑭᐅᑎᖕᒪᑦ ᖁᕕᐊᓱᖃᑎᒋᓚᐅᕐᓚᕗᑦ ᐅᓪᓗᒥ 80-ᖑᖅᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏᑦ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᑐᖅ ᑕᐃᒪᓐᓇ ᐃᓐᓇᐅᑎᒋᓕᓛᖅᐳᖓ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᕿᑭᖅᑖᓘ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 6(1): ᐱᐅᔪᒻᒪᕇᑦ ᒪᒃᑯᒃᑐᑦ ᕿᑭᖅᑖᓘᑉ ᓂᒋᐊᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᑦ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ. 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᖃᒪᓂᑦᑐᐊᕐᒧᑦ ᑕᐃᒫᑦᓴᐃᓐᓇ ᐃᓱᒪᖃᑎᒌᖅᑰᕐᓂᕋᓐᓄᑦ ᑖᒃᑯᐊ ᐅᐱᓐᓇᖅᑐᒻᒥᑦ 

ᐃᓕᓴᕆᔭᐅᔾᔪᑎᑖᖅᑐᒥᓃᑦ ᕿᑭᖅᑖᓘᑉ ᓂᒋᐊᓄᑦ ᐃᓕᓴᒍᒪᑦᓯᐊᕋᒃᑭᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᒫᓐᓇᕈᓘᓚᐅᖅᑐᖅ ᓄᓇᑦᓯᐊᕐᒥ ᐱᕙᓪᓕᐊᔪᒃᑯᑦ ᓴᖅᑭᔮᖅᑐᖃᓚᐅᕐᒪᑦ ᑕᒪᑐᒪᓂ 

ᐃᓕᓴᖅᓯᓂᕐᒥᒃ. ᐅᑯᐊ ᓂᕈᐊᕐᕕᑦᑎᓐᓃᖔᖅᑐᒃ ᐋᓐᑎ ᓵᒋᐊᖅᑐᖅ, ᑭᙵᕐᒥᐅᑕᖅ. ᐃᑲᔪᖃᑦᑕᑦᑎᐊᖅᑐᖅ 

ᓄᓇᑦᑎᓐᓂ ᐊᒻᒪᓗ ᑕᐃᓐᓇ ᐊᓐᓂᑭᑦᑐᕐᕕᒃ ᒪᑐᒻᒪᑦ ᐊᕐᕌᓂ ᐃᖅᑲᓇᐃᔭᖅᑎᒃᓴᕐᓂᕐᒧᑦ ᑖᓐᓇ ᑕᐃᑲᓂ 

ᐋᖅᑭᒃᓱᐃᑦᑎᐊᓚᐅᖅᑐᖅ. ᐊᒻᒪᓗ ᑕᓯᑯᓗᒻᒥᒃ ᐊᐳᑕᐃᔭᐃᒐᒥ ᑕᐃᑲᓂ ᓯᐊᕐᕆᔮᕆᐊᖅᑐᖃᑦᑕᓕᓚᐅᖅᑐᑦ, 

ᐊᑦᑕᓇᖏᑦᑐᒥᒃ ᐃᓂᒃᓴᓕᐅᓚᐅᖅᑐᖅ ᓱᕈᓯᕐᓄᑦ, ᐱᒋᐊᖅᑎᑦᑎᓪᓗᓂ ᓯᕗᒃᑲᑦᑕᖅᑎᐅᓪᓗᓂ ᐅᐱᓐᓇᑦᑎᐊᖅᑐᖅ 

ᐊᔾᔪᒥᓇᕐᒥᔪᖅ ᐊᓯᒥᓐᓄᑦ ᐃᓄᑑᒐᓗᐊᖅᖢᓂ. 

 

ᐅᖃᖅᑏ, ᒪᒃᑯᒃᑐᖅᑕᐅᖅ ᓂᕈᐊᖅᑎᓐᓂ ᒐᐃᑉ ᐋᓚᓐ, ᑖᓐᓇ ᓴᐃᒪᓂᕐᒥᒃ ᑐᙵᕕᖃᑦᑎᐊᖅᑐᖅ. 

ᐋᖅᑭᒃᓱᐃᖃᑦᑕᖅᖢᓂᒡᓗ ᒪᑯᓂᖓ ᐊᑲᐅᙱᓕᐅᕈᑎᖃᖅᑐᓂᒃ ᐃᑲᔪᖃᑦᑕᖅᖢᓂᓗ ᐃᓕᓴᖅᑑᖃᑎᒥᓐᓂᒃ, 

ᐃᓕᓐᓂᐊᕐᓂᖏᓐᓄᑦ ᐅᐸᖃᑦᑕᕐᓂᖏᓐᓄᓪᓗ. ᑖᓐᓇ ᓴᐃᒪᑦᑎᐊᖅᑐᖅ ᐊᑐᕈᒥᓇᑦᑎᐊᖅᖢᓂᓗ ᓄᓇᖅᑲᑎᒥᓂᒃ. 

 

ᐅᖃᖅᑏ, ᐊᐃᑉᐸᖓᑦᑕᐅᖅ ᑭᒻᒥᕈᒻᒥᐅᖅ ᔮ ᐸᓪᓗᖅ, ᐊᐳᖅᑕᐅᑎᒥᓂᒃ ᐊᓂᒍᐃᓯᒪᑦᑎᐊᖅᑐᖅ ᐊᑦᑎᓐᓂᖅᐸᒥᒃ 

ᐅᑯᓐᓂᖅᓱᓕᖅᑎᓪᓗᒍᓗ. ᓇᖕᒥᓂᕐᓗ ᑖᓐᓇ ᐱᕙᓪᓕᐊᑦᑎᐊᓕᖅᖢᓂ. ᑖᓐᓇ ᖃᖓᑐᐃᓐᓇ ᐃᑲᔪᕋᓱᖃᑦᑕᖅᑐᖅ 

ᐊᒻᒪᓗ ᐃᓕᓐᓂᐊᑦᑎᐊᖅᖢᓂ ᐊᒃᓱᕈᖅᖢᓂᓗ ᐃᖅᑲᓇᐃᔭᖃᑦᑕᖅᖢᓂ. 

 

ᖁᕝᕙᓯᓐᓂᖓ 10, ᐊᓂᒍᖅᓯᒪᓕᖅᑕᖓ ᐊᒻᒪᓗ ᐱᕕᖃᐅᑦᑎᐊᖅᖢᓂ ᐊᒻᒪᓗ ᑭᖑᓪᓕᖅᐹᖅ, ᔪᐃᔅ ᑐᓂᓕᒃ 

ᑭᙵᕐᒥᐅ ᐱᔭᕐᓂᖏᑦᑐᓂᒃᑕᐅᖅ ᑕᒪᒃᑯᓂᖓ ᐊᖅᑯᓵᖅᓯᕈᓘᔭᖃᑦᑕᖅᓯᒪᖕᒥᔪᖅ ᒪᑭᒪᓇᓱᑐᐃᓐᓇᖏᑦᑐᖅ.  

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐃᓱᓕᑦᑎᔪᒪᓪᓗᖓ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐱᔭᕇᖅᓯᔪᒪᓪᓗᓂ. ᐋᒃᑳᖅᑐᖃᖅᐸ? 

ᐋᒃᑳᖅᑐᖃᙱᒻᒪᑦ ᐊᑏ ᑲᔪᓯᒋᑦ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲᓗ.  

 

ᔪᐃᔅ ᑖᓐᓇ ᐱᕈᖅᐸᓪᓕᐊᑦᑎᐊᖅᑐᖅ ᐃᓱᒪᑐᔪᖅ ᓇᓗᖅᑯᑎᖏᑦᑐᕐᓗ ᖁᖓᔮᖃᑦᑕᖅᑐᖅ ᐊᓯᒥᓄᑦ. 

ᐊᑲᐅᙱᓕᐅᕈᑎᒥᓂᒃ ᐋᖅᑭᒃᓱᐃᖃᑦᑕᖅᑐᖅ ᐅᖃᓪᓚᒡᕕᒃᓴᐅᓪᓗᓂᓗ, ᑖᓐᓇ ᓯᕗᒃᑲᑦᑕᖅᑎᒋᔭᐅᓪᓚᕆᑦᑐᖅ 

ᐊᐅᓚᔾᔭᐃᖃᑦᑕᕐᓂᖓᒍᑦ ᐊᑲᐅᖏᓕᐅᕈᑏᑦ ᑖᒃᑯᐊ ᐋᖅᑭᑦᑕᐅᑦᑎᐊᕈᓐᓇᕐᒪᑕ.  

 

ᖁᔭᓐᓇᒦᕈᒪᔭᒃᑲ ᓄᓇᕘᒥ ᒪᓕᒐᕐᓂᐊᖅᑏᑦ ᑲᑐᔾᔨᖃᑎᒌᖏᑦ ᑖᒃᑯᓄᖓ ᐋᖅᑭᒃᓱᐃᔪᓐᓇᓚᐅᕐᒪᑕ ᒪᒃᑯᑦᑐᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒪᒥᐊᓇᖅ. ᐃᖃᓗᐃᑦ ᓂᐊᖁᙴ ᒪᓕᒐᓕᐅᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 6(1): ᓇᓪᓕᐅᓐᓂᖅᓯᐅᑦᑎᐊᖁᔭᖓ ᓴᑭᖓ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᒍᓐᓇᕋᕕᙵ, ᐅᓗᖅ ᑖᓐᓇᑦᑕᐅᖅ 

ᐃᓕᓴᕆᒍᒪᑦᑎᐊᕋᒃᑯ ᑖᓐᓇ ᓂᐊᙴᒥᐅᔅᓲᔭᖅᑐᖅ, ᐊᔅᓱᐊᓗᒃ ᐊᖏᓂᖅᐹᒥᒃ ᑎᒍᒥᐊᖃᑦᑕᖅᑕᕋ ᓇᓪᓕᐅᑎᒻᒥᒪᑦ 

ᐅᓪᓗᒥ ᓴᑭᑯᓗᒐ ᖁᕌᒐᖅ ᑏᐸᑑ. ᐅᓪᓗᒥ 74-ᓂᑦ ᐅᑭᐅᑖᕐᒪᑦ ᓱᓕ ᒪᒃᑯᑦᑐᑯᓘᓪᓗᓃᓛᒃ ᐃᓕᓴᕆᒍᒪᑦᑎᐊᕋᒃᑯ 

ᑖᓐᓇ ᑐᓵᔨᐅᔅᓲᔭᖃᑦᑕᖅᓯᒪᔪᖅ ᐊᕐᕌᒍᐃᑦ 20 ᐅᖓᑖᓂ ᑕᕝᕙ ᐋᓐᓂᐊᕕᒻᒥᑦ, ᑐᓵᔨᐅᖃᑦᑕᓚᐅᖅᓯᒪᔪᐃᓛᒃ 

ᐊᔅᓱᐊᓗᒃ ᓄᓇᓕᓐᓂ ᐃᑲᔪᖃᑦᑕᖅᓯᒪᓪᓗᓂ ᐃᓄᓐᓂ.  

 

ᑖᓐᓇ ᒫᓐᓇᐅᔪᖅ ᓄᖅᑲᖓᖃᑦᑕᖅᓯᒪᓕᕐᒪᑦ ᐃᕐᖑᑕᒥᓂᒃ ᐊᔅᓱᐊᓗᒃ ᖁᕕᐊᓱᖃᑦᑕᖅᑐᓂ ᐃᓕᓴᕆᒍᒪᑦᑎᐊᕋᒃᑯ 

ᑖᓐᓇ ᐊᔅᓱᐊᓗᒃ ᐊᖏᔪᒥᒃ ᓇᓪᓕᓐᓂᕐᒥᒃ ᓴᖅᑮᖃᑦᑕᖅᓯᒪᒻᒪᑦ ᓇᓪᓕᒋᕙᕗᑦ. ᐃᓕᓴᕆᒍᒪᑦᑎᐊᖅᑲᐅᒻᒥᒐᒃᑯ ᑕᕝᕙ 

ᓇᓪᓕᐅᑎᓂᖓᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓂᐊᖅᑎᓪᓗᑕ 

ᐅᖅᓱᖅᑑᕐᒥᐅᖃᑎᒃᑲᑦ ᐃᖅᑲᐅᒪᔪᒪᑉᓗᒋᑦ ᐃᓚᐃᔭᕐᒥᑉᑕ ᐅᑉᓛᖅ. ᒪᒥᐊᑉᐳᖓᑦᑕᐅᖅ ᓄᓕᐊᖓᓗ ᓄᑕᖅᑲᖏᓪᓗ, 

ᐊᙳᑎᔪᓐᓇᖏᒻᒪᑕ ᐊᑦᒪᓐᑕᓕᐊᓚᕋᕋᓗᐊᖅᓗᑎᒃ ᐊᙳᑎᖏᒻᒪᑕ. ᐃᖅᑲᐅᒪᕙᒃᑲᑦ ᐃᓚᖓᓗ, ᐃᓚᖃᕐᒥᖕᒪᑦᑕᐅᖅ 

ᑕᒫᓂ ᑐᓵᔨᒥᒃ, ᐃᖅᑲᐅᒪᕙᑯᑦ ᐅᖅᓱᖅᑑᕐᒥᐅᑦ. 

 

(ᑐᓵᔨᑎᒎᓕᖅᑐᖅ) ᓈᓴᐅᑎᓕᒃ 4, ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᒍᕌᔅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 023 - 6(1): ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᕐᓂᖏᑦ ᓄᓇᕗᒥ 

(ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ, 23 - 

6(1) ᐊᐱᕆᔪᕕᓂᖅ ᒫᔅᓯ 8, 2022-ᖑᑎᓪᓗᒍ ᔫ ᓴᕕᑲᑖᖅ. 

 

ᐃᓕᓐᓂᐊᕐᕕᓐᓄᑦ ᐅᐸᖃᑦᑕᖅᑐᑦ ᐅᑯᐊ ᐊᒥᓲᖕᒪᑦ ᑐᓂᓯᒪᓕᖅᑕᒃᑲ ᑎᑎᕋᖅᑎᒧᑦ ᐅᖃᓕᒫᖅᓯᒪᔪᑎᑐᑦ 

ᑲᑎᒪᔾᔪᑎᕕᓂᕐᓄᐊᖅᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5, ᑕᖅᑲᐅᖓ ᒪᑐᓯᒪᓂᕗᑦ ᐱᓪᓗᒍ ᑕᖅᑲᒃᑯᓄᖓ ᒪᑐᓯᒪᓂᕗᑦ ᐱᓪᓗᒍ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᔾᔮᖏᑦᑐᒍᑦ. ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 062 - 6(1): ᐃᓄᓕᒫᖅᓯᐅᑎᓄᑦ ᐃᒡᓗᐃᑦ ᓴᓇᔭᐅᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ: ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒥᑦᑐᕐᒥᐅᓪᓗ ᐱᓗᐊᖅᑐᒥᒃ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑯᐊ 

ᐊᐱᖅᑯᑎᒃᑲ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᑐᕌᖅᑎᓐᓂᐊᖅᑕᒃᑲ ᐊᒻᒪᓗ ᐊᒥᑦᑐᕐᒥ ᐃᒡᓗᑭᒃᓴᓂᕐᒧᑦ 

ᐃᓱᒫᓘᑎᒋᔭᕋ ᐃᓪᓕᐅᑎᒋᓂᐊᖅᑕᕋ. 

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᖃᐅᔨᒪᔪᖅ ᓴᓂᕋᔭᒃ ᐊᒻᒪᓗ ᐃᒡᓗᓕᒃ ᐃᒡᓗᑭᒃᓴᕐᒪᑎᒃ. ᐊᒻᒪᓗ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᒃᓴᖏᑦ 2020-2021 ᐊᒻᒪᓗ 2021-2022 ᐃᓚᖃᖅᐳᑦ ᑮᓇᐅᔭᓂᒃ 

ᑲᑎᓕᒫᖅᖢᒋᑦ ᐊᕙᑎᓂᑦ ᓄᑖᓂᒃ ᐃᒡᓗᓕᐅᕈᓐᓇᕐᓂᐊᕐᒪᑕ ᓴᓂᕋᔭᖕᒥ. 

 

ᑖᒃᑯᐊ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᔫᓂ 2, 2021-ᒥ ᒪᓕᒐᓕᐅᖅᑏᑦ ᖃᐅᔨᒃᑲᖅᑕᐅᓚᐅᖅᑐᑦ 

ᐃᒡᓗᓕᕆᔨᕐᔪᐊᒃᑯᒡᒎᖅ ᓄᑖᓂᒃ ᓴᓇᓂᐊᕐᓂᖏᑦ ᑭᖑᕙᕆᐊᖅᑕᐅᓂᐊᖅᑐᑦ ᑕᒪᒃᑯᐊ ᐊᑭᑦᑐᓗᐊᕐᓂᖏᑦ 

ᕿᔪᖃᑦᑎᐊᙱᓐᓂᕐᓗ. ᐊᒻᒪᓗ, ᓴᓂᑭᓗᐊᖅ, ᓴᓂᕋᔭᖕᒥ ᓴᓇᔭᐅᓂᐊᖅᑐᑦ ᑲᔪᓯᓂᐊᖅᖢᑎᒃ. 

 

ᐅᓪᓗᒥᖃᐃ ᖃᓄᐃᓕᖓᓕᕐᒪᖔᑦ ᓇᓗᓇᐃᖅᓯᕕᐅᔪᓐᓇᖅᐳᖓ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᑭᓯᐅᒪᔭᑉᑯᓪᓕ ᑕᐃᒃᑯᐊ ᓴᓇᔭᐅᕙᓪᓕᐊᓂᐊᓚᐅᖅᑐᑦ 

ᑕᐃᑲᓂ ᓂᕈᐊᖅᑕᐅᓯᒪᕝᕕᒋᔭᖓᓂ ᓴᓂᕋᔭᖕᒥ ᑲᔪᓯᕙᓪᓕᐊᓂᐊᕐᓂᖏᓐᓂᓪᓕ ᑐᑭᓯᐅᒪᔪᖓ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᐃᓐᓇ ᑲᔪᓯᓂᐊᓚᐅᕋᒥᒃᑯ ᑲᔪᓯᔪᖅ ᒫᓐᓇ ᖃᐅᔨᒪᔪᒍᑦ. ᑕᐃᒪᓕ 

ᑕᕝᕙᓂ ᒫᑦᓯ 4-ᖑᑎᓪᓗᓂ ᑕᐃᒪ ᑖᒃᑯᓂᖓ ᒐᕙᒪᑐᖃᒃᑯᑦ ᒥᓂᔅᑕᐅᑎᖏᖕᓂᑦ ᑕᕝᕙᓂ ᑖᓐᓇ ᒥᓂᔅᑕᐅᑉ 

ᐃᒡᓗᓕᕆᓂᕐᒧᑦ ᑲᒪᔨᐅᔪᖅ ᑕᑲᓇᓂ ᒪᓕᒐᓕᐅᕐᕕᔾᔪᐊᕐᒥ ᐋᑐᕚᒥ ᑕᐃᒪ ᑲᑎᒪᖃᑎᒋᓚᐅᖅᓯᒪᒐᕕᒋᑦ ᖃᓄᖅ 

ᑕᒪᒃᑯᐊ ᐃᒡᓗᐃᑦ ᓴᓇᔭᐅᖃᑦᑕᕐᓂᖏᑦ ᖃᓄᖅ ᐊᑭᑭᔾᔫᒥᔪᒃᑯᑦ ᐋᖅᑭᒍᓐᓇᕋᔭᕐᒪᖔᑕ. 

 

ᑕᐃᒪᓕ ᑕᕝᕙᓂ ᐱᕙᓪᓕᐊᔪᑎᒍᑦ ᓴᖅᑭᓚᐅᕐᒪᑦ ᑖᒃᑯᓂᖓᒎᖅ 18−ᓂᑦ. ᐋᒃᑲ, ᒪᒥᐊᓇᖅ. ᒪᕐᕉᓐᓂᒃ ᓴᓂᕋᔭᒻᒥᒎᖅ 

ᓴᓇᓂᐊᓚᐅᕋᔅᓯ ᑕᕝᕙᙵᑦ ᖃᓪᓗᓈᑐᑦ ᐅᓇ ᐅᖃᕐᓗᒍ Rapid Housing Initiative-ᒥᒃ ᑕᕝᕙᙵᑦ. 

 

ᑕᐃᒪ ᒥᓂᔅᑕ ᓇᓗᓇᐃᕈᓐᓇᖅᐹ ᑕᕝᕗᖓ ᐊᒥᑦᑐᕐᒧᑦ ᑖᒃᑯᐊ 20 ᓴᓇᔭᐅᓂᐊᓚᐅᖅᑐᐃᑦ ᑕᕝᕙᓂ ᐊᕐᕌᒎᔪᒥ 

2020-2021 ᐊᒻᒪ ᑕᕝᕗᖓ ᐊᕐᕌᒍᒧᑦ 2021-2022 ᐊᑭᑐᔫᑎᒃᓴᖏᓐᓂᒃ ᖃᓄᐃᓕᖓᓕᕐᒪᖔᑦ ᑕᒪᓐᓇ ᑖᓐᓇ 

ᐊᓯᔾᔨᖅᓯᒪᒻᒪᖔᑦ ᓱᓕ ᓴᓂᕋᔭᒃ ᑕᕝᕙᓂ ᐃᓚᐅᑎᑕᐅᓂᐊᖅᐹ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᑉᑯᐊ ᑲᑎᒪᔨᐅᖃᑎᒪ ᐅᖃᐅᓯᕆᔭᖏᑦ Rapid Housing 

Initiative−ᒥ ᐅᖃᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ ᓴᓇᓂᐊᕐᒪᑕ ᖁᓕᓂᑦ ᐃᒡᓗᓂᒃ ᑕᐃᑲᓂ ᓴᓂᕋᔭᖕᒥ. ᑖᒃᑯᐊ 

ᓱᓕ ᑲᔪᓯᓂᐊᖅᑐᑦ, ᐅᖃᖅᑎᑦᓯᔩ, ᑐᑭᓯᐅᒪᔭᑉᑯᑦ. 

 

ᑕᐃᒃᑯᐊ ᓇᔪᒐᒃᓴᐅᓕᕋᔭᖅᑐᑦ ᑕᐃᑲᓂ ᓴᓂᕋᔭᖕᒥ ᐊᒃᑑᕝᕙ 2022-ᖑᓕᖅᐸᑦ ᐅᑭᐊᒃᓵᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ ᐊᐱᖅᑯᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᑦᑎᐊᕈᓐᓇᕐᒪᑦ ᑖᔅᓱᒥᖓ. ᑕᐃᒪ ᒥᓂᔅᑕᒧᑦ 

ᑐᑭᓯᒋᐊᒃᑲᓐᓂᕈᒪᓕᕐᒥᔪᖓ ᑖᒃᑯᐊ ᐸᕐᓇᐅᑕᐅᖃᑦᑕᖅᑐᐃᑦ ᐃᒡᓗᐃᑦ ᓴᓇᔭᐅᓂᐊᕐᓂᖏᓐᓂᒃ ᑖᒃᑯᓇᙵᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐋᖅᑭᒃᑕᐅᓯᒪᖃᑦᑕᖅᑐᐃᑦ ᑕᕝᕙᓂ ᓇᓗᓇᐃᖅᓯᒪᒻᒪᑦ ᐃᒡᓗᓕᒃ ᖁᓕᒋᔭᐅᓪᓗᓂᒎᖅ 10.  

 

ᑖᒃᑯᐊᓗ ᐊᒥᑦᑐᕐᒥᐅᑕᐅᖃᑎᒃᑲ ᐃᒡᓗᓕᖕᒥᑦᑕᐅᖅ ᓱᓕ, ᐃᒡᓗᒥᑦᑕᐅᖅ ᐱᔪᖃᑦᑕᕋᓗᐊᕐᒥᖕᒪᑦ ᑭᓯᐊᓂ ᑮᓇᐅᔭᖅ 

ᐱᔾᔪᑎᒋᓪᓗᒍᒡᒎᖅ ᐊᒥᒐᖃᑦᑕᕐᒪᑦ ᑕᒪᓐᓇ ᑕᒪᐃᓐᓂ ᓄᓇᓕᖕᓂ ᐱᔪᒪᒐᓗᐊᖅᑎᓪᓗᓯ. 

ᑖᒃᑯᐊᓗ ᐊᒃᓱᕈᖃᑦᑕᕋᓗᐊᕐᒥᖕᒪᑕ ᐊᒥᑦᑐᕐᒥᐅᑕᐅᖃᑎᒃᑲ ᐃᒡᓗᓕᖕᒥᐅᑦ ᐃᓄᒋᐊᖃᑦᑕᖅᖢᑎᓪᓗ ᐃᒡᓗᒥᒃ, 

ᐅᖁᒧᓪᓗ ᐃᓯᕈᓐᓇᐃᓪᓕᔭᐅᔪᑦ ᓄᑕᐅᙱᑦᑐᒧᓪᓗ. ᒪᑯᐊᓗ ᐊᓯᖏᑦᑎᒍᑦ ᐊᔪᕐᓇᖅᑐᑎᒍᑦ ᐱᑎᑕᐅᖃᑦᑕᕐᒥᔪᐃᑦ. 

ᐅᓇ ᐆᑦᑑᑎᒋᒻᒥᓗᒍ, ᐊᓂᑕᐅᖃᑦᑕᖅᑐᐃᑦ ᐃᒡᓗᖃᕈᓐᓃᑳᓪᓚᑦᑎᑕᐅᓪᓗᑎᒃ. 

 

ᑖᒃᑯᐊᓕ ᑕᐃᒪ ᐃᒡᓗᓕᖕᒥᐅᑦ ᓇᒦᑉᐸᑦ ᓇᐃᓴᐅᑎᓂᑦ ᑕᕝᕙᓂ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓂᒃ 

ᓴᖅᑭᑦᑎᕙᓪᓕᐊᖃᑦᑕᕐᓇᕐᒪᑦ ᑕᒪᑐᒪᓂ ᐊᕐᕌᒍᒥ, ᓇᒦᑉᐸᑦ? ᓇᐃᓴᐅᑎᖏᑦ ᑕᑯᓪᓗᒋᑦ ᓇᒦᒻᒪᖔᑕᓕ ᑖᒃᑯᐊ 

ᐃᒡᓗᓕᖕᒥᐅᑕᐃᑦ ᐃᒡᓗᑖᕈᑎᒃᓴᖏᖕᓂᑦ ᑐᑭᓯᔪᒪᖦᖤᓕᕐᒥᒐᒪ. ᑕᕝᕘᓇ ᓇᓗᓇᐃᖅᓯᖁᑦᑕᖅᐸᕋ ᐃᒡᓗᕐᔪᐊᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᑎᒪᔨᐅᖃᑎᒐ ᐅᖃᓵᕋᓱᒐᓗᒍ ᖁᓕᒋᔭᐅᓂᕋᖅᖢᓂᒋᑦ 

ᓄᓇᖅᑲᑎᖏᑦ ᐃᒡᓗᑭᒃᓴᖅᑐᑦ ᓄᓇᕗᒻᒥ. ᑕᐃᒪ ᐱᓯᒪᒻᒪᒍ. ᑖᑉᓇ ᖁᓕᒋᔭᐅᕐᓂᙱᑉᐸᑕ ᖃᐅᔨᒋᐊᕐᓂᐊᖅᐳᖓ 

ᑖᒃᑯᐊ ᖁᓕᓃᓚᐅᕐᒥᒻᒪᑕᑦᑕᐅᖅ. 

 

ᐅᖃᖅᑎᑦᓯᔩ, ᑲᑎᒪᔨᐅᖃᑎᒪ ᐅᖃᖅᑕᖏᑦ ᑕᐃᒪᓐᓇᐃᑦᓯᐊᕐᒪᑕ ᓄᓇᕗᓗᒃᑖᕐᒥ. ᐃᒡᓗᑭᒃᓴᖅᑐᓗᒃᑖᑦᓯᐊᖑᖕᒪᑕ 

ᐃᒡᓗᑭᒃᓴᓗᐊᙱᒃᑲᓗᐊᕈᑎᓪᓗ ᓱᓕ ᐃᒡᓗᐃᑦ ᓇᔪᖅᑕᖏᑦ ᐅᖁᖕᓂᒃ ᐃᓗᓕᖃᐅᖅᑐᑦ ᓱᓇᓂᑦ 

ᐃᖢᐊᙱᓕᐅᕈᑎᓕᒻᒪᕆᐊᓘᖃᑦᑕᕐᒪᑕ ᓄᓇᕗᒻᒥ. 

 

ᑕᒪᒃᑯᐊ ᑕᒡᕙ ᐊᑐᖅᖢᑎᒋᑦ ᐊᐱᖅᑯᑎᒋᖅᑲᐅᔭᖓᑕ ᒥᒃᓵᓄᑦ Rapid Housing Initiative 

ᑮᓇᐅᔭᓂᒃᑕᐅᒃᑲᓐᓂᐊᕐᔪᑯᓗᖕᓂᒃ ᖃᑉᓗᓈᑦ ᓄᓇᖓᖕᓂ, ᑲᓇᑕᐅᑉ ᒐᕙᒪᒃᑯᖏᖕᓂ ᐃᒡᓗᒃᓴᓄᑦ ᓄᓇᕗᒻᒥ ᑕᒪᓐᓇ 

ᖁᕕᐊᓇᖃᖅᑕᖅᑐᖅ. 

 

ᑭᓯᐊᓂ, ᐅᖃᕈᓐᓇᖅᐳᖓ ᐅᖃᒃᑲᓐᓂᕐᓗᖓᓗ ᑲᑎᒪᔨᐅᖃᑎᒐ ᑕᒫᓃᙱᓈᖅᑯᓚᐅᖅᑰᕋᑉᑯ ᐃᑉᐸᒃᓵᓂ 

ᐅᖃᐅᓯᖃᖅᑎᓪᓗᖓ ᑖᒃᑯᐊ ᕿᒥᕐᕈᓇᓱᒃᑲᑉᑕ ᒫᓐᓇ ᖃᓄᖅ ᐃᒡᓗᓂᒃ ᐊᒥᓲᓂᖅᓴᒃᑲᓐᓂᕐᓂᑦ ᓴᓇᔪᓐᓇᕐᒪᖔᑉᑕ. 

ᑖᒃᑯᐊ ᐃᒡᓗᑭᒃᓴᖅᑐᖅ ᖁᓪᓕᖅᐹᖅ ᑖᒃᑯᐊ ᐃᒡᓗᓕᐅᖏᓐᓈᓗᒃᑲᓗᐊᕈᑉᑎᒍᑦ ᑕᐃᑉᑯᐊ ᐊᓪᓕᐅᔪᑦᑕᐅᖅ 

ᖁᓕᕆᔭᐅᔪᓪᓗ ᐊᑦᓯᓐᓂᖅᓴᒃᑲᓐᓂᓃᑦᑐᓪᓗ ᐅᑕᖅᑭᒃᓲᔭᑐᐃᓐᓇᖁᓐᓇᙱᒻᒥᒻᒪᑕᑦᑕᐅᖅ.  

 

ᑕᒪᓐᓇ ᕿᒥᕐᕈᔭᕗᑦ ᒫᓐᓇ ᖃᓄᖅ ᐋᖅᑭᒋᐊᒃᑲᓐᓂᕐᕕᒃᓴᖅᑕᖃᖅᐸᑦ ᐋᖅᑭᒋᐊᒃᑲᓐᓂᕈᓐᓇᙱᒻᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 063 - 6(1): ᐃᑲᖅᑕᐅᓂᖏᑦ ᓇᒻᒥᓂᖁᑎᓕᕋᓛᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᕙᓪᓕᐊᔪᓕᕆᓂᕐᒧᑦ. ᑖᒃᑯᐊ ᓇᖕᒥᓂᖃᖅᑐᐃᑦ 

ᐊᐅᓪᓛᖅᑎᑕᐅᖃᑦᑕᖅᑐᐃᑦ ᐃᑲᔫᓯᐊᖏᓐᓄᑦ.  

 

ᐅᖃᖅᑏ, ᑕᒪᓐᓇ ᓄᕙᓐᓇᕐᔪᐊᖅ ᓇᖕᒥᓂᖃᖅᑐᓄᑦ ᐃᑉᐱᒋᔭᐅᓪᓚᕆᒃᓯᒪᖕᒪᑦ.  

 

ᑕᒪᒃᑯᐊ ᐊᒃᓱᕈᖅᑐᐃᑦ ᐱᓕᕆᓇᓱᒃᑐᐃᑦ ᐅᑭᐅᖅᑕᖅᑐᒥ ᑕᒪᓐᓇ ᐅᖁᒪᐃᓐᓇᖅᑐᖅ ᒪᕐᕉᒃ ᐊᕐᕌᒎᒃ ᐅᓂᒃᓯᒪᑎᓪᓗᒋᑦ 

ᒪᑐᓯᒪᔭᕆᐊᖃᖅᖢᑎᒃ ᑕᒪᓐᓇ ᑮᓇᐅᔭᓕᐅᕐᓂᕐᒧᑦ ᑐᓗᕈᑕᐅᓯᒪᖕᒪᑦ. 

 

ᑕᒪᒃᑯᐊ ᐱᔨᑦᓯᕋᖅᑎᐅᔪᑦ ᐱᓗᐊᖅᑐᒥᒃ ᑕᖅᑳᓂ. ᒪᕐᕉᒃ ᐊᕐᕌᒎᒃ ᐳᓛᕋᖅᑐᖃᙱᑦᑐᖅ. ᒪᕐᕉᒃ ᐊᕐᕌᒎᒃ 

ᐳᓛᕋᖅᑐᖃᙱᑦᑎᓪᓗᒍ ᓴᓇᙳᐊᖅᑏᑦ ᓂᐅᕕᕈᓐᓇᖅᑎᑦᓯᖃᑦᑕᙱᑦᑐᐃᑦ ᐃᖃᓗᖕᓂ ᐱᓗᐊᖅᖢᒍ.  

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

15 

ᑕᒪᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᓇᓗᓇᐃᖅᓯᓚᐅᕐᒪᑕ ᑐᒡᓕᕆᔭᖓᓂᒃ ᓇᖕᒥᓂᖃᖅᑐᐃᑦ ᐱᔾᔪᑎᒋᓗᒋᑦ 

ᓴᓇᙳᐊᖅᑏᓪᓗ ᓂᐅᕕᐊᒃᓴᖃᖃᑦᑎᐊᖅᑐᐃᓪᓗ ᐱᔨᑦᓯᕌᖅᑏᓪᓗ ᐳᓛᕋᖅᑐᓕᕆᓂᕐᒧᑦ $5,000 ᐃᑲᔫᓯᐊᖑᔪᒥᒃ 

ᑖᔅᓱᒧᖓ. ᒫᑦᓯ 31-ᒥ ᒪᑐᓂᐊᖅᑐᖅ ᖃᐃᔪᒥ.  

 

ᒥᓂᔅᑕ ᐅᑉᓗᒥ ᖃᑉᓯᑦ ᒫᓐᓇᒧᑦ ᐅᑦᑐᖅᓯᒪᓕᕐᒪᖔᑖ ᑕᕝᕗᖓ ᐊᕐᕌᒎᔪᒧᑦ 2022-ᒧᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᓐᓇ ᓄᕙᓐᓇᕐᔪᐊᖅ ᐃᒃᐱᒋᓯᒪᔭᕗᑦ 

ᓇᖕᒥᓂᖃᖅᑐᓄᑦ. ᓇᖕᒥᓂᖃᖅᑎᐅᔪᓄᑦ ᐊᔪᕐᓇᖅᑐᖅ ᓄᕙᓐᓇᕐᔪᐊᖃᙱᒃᑲᓗᐊᖅᑎᓪᓗᒍᓘᓐᓃᑦ.  

 

ᐅᖃᖅᑏ, ᑕᒪᒃᑯᐊ ᑐᒃᓯᕋᖅᑐᐃᑦ ᒫᓐᓇᒧᑦ ᐱᓯᒪᔭᕋᓕ ᑖᒃᑯᐊ 70 ᒫᓐᓇᒧᑦ ᑐᓴᐅᒪᔭᒃᑯᑦ ᐆᑦᑐᖅᓯᒪᓕᖅᑐᐃᑦ. ᑖᒃᑯᐊ 

ᐊᐱᖅᑯᑎᒋᔭᖓᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. ᐄ, ᐊᖏᖃᑎᒌᑦᑐᒍᒃ ᓄᕙᓐᓇᕐᔪᐊᖅ ᓇᓗᓇᕐᒪᑦ 

ᖃᓄᐃᓕᓂᐊᕐᒪᖔᑦ.  

 

ᑕᒪᓐᓇ ᐳᓛᕋᖅᑐᓕᕆᓂᖅ ᐱᔨᑦᓯᕋᖅᑎᐅᔪᐃᑦ ᐊᔪᕐᓇᖅᑐᒃᑰᖅᑐᐃᑦ ᐊᔪᕐᓇᖅᑐᒃᑰᕐᓂᐊᖅᑐᐃᑦ. ᑕᒪᒃᑯᐊ 

ᓱᕈᖅᐹᓪᓕᖅᐸᑦ ᐊᔪᕐᓇᖅᓯᓂᖅᓴᒧᑦ ᐅᑎᕈᑦᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᑲᔪᖅᑐᐃᓂᐊᖅᐸᑦ ᑖᒃᑯᐊ ᑲᔪᓯᑎᑦᓯᒃᑲᓐᓂᕈᓐᓇᕐᓂᐊᖅᐹ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᖅᑭᐅᑉ ᐃᓱᐊᓄᑦ ᓱᓕ ᐱᖃᕋᑉᑕ. ᑖᒃᑯᐊ 

ᓇᖕᒥᓂᖃᖅᑐᐃᑦ ᖃᓄᖅ ᐆᒃᑐᕐᒪᖔᑕ ᑕᐃᑲᓂᓗ ᖃᑦᓯᐅᒻᒪᖔᑖ ᐃᑲᔪᖅᑕᐅᔪᒪᔪᐃᑦ ᑕᐃᒪᓐᓇ ᓇᖕᒥᓂᖃᖅᑐᐃᑦ 

ᐱᔾᔪᑎᒋᓪᓗᒋᑦ.  

 

ᑕᐃᑲᙵᑦ ᐅᖃᖃᑎᒌᓐᓇᖅᑕᕗᑦ ᐱᕙᓪᓕᐊᔪᓕᕆᔭᕗᑦ ᐅᖃᖃᑎᖃᐃᓐᓇᖅᑐᐃᑦ ᓇᖕᒥᓂᖃᖅᑎᐅᔪᓂᒃ. ᐊᒻᒪ 

ᑕᒡᕙᓂ, ᐊᖓᔪᖅᑳᒃᑯᕕᐅᔪᓂᒃ ᐊᕕᑦᑐᖅᓯᒪᔪᓂᒃ ᑖᒃᑯᐊ ᐅᖃᖃᑎᒌᖏᓐᓇᖅᑐᐃᑦ. ᑕᒪᓐᓇ ᐱᑕᖃᖅᐸᑦ 

ᓇᖕᒥᓂᖃᖅᑐᐃᑦ ᓴᖅᑭᔮᒃᑲᓐᓂᕆᐊᖃᕐᓗᑎᒃ ᐃᑲᔫᑎᒃᓴᓄᑦ ᖃᓄᑐᐃᓐᓇᖅ ᓄᕙᓐᓇᕐᔪᐊᖅ ᐅᖓᑖᓄᑦ ᑕᒪᓐᓇ 

ᑕᑯᒋᐊᕋᔭᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑦ. 

 

ᐳᕉᔅᑐ (ᑐᓵᔨᑎᒍᑦ): ᑖᒃᑯᐊ ᑕᖅᑮᑦ ᐃᖃᓗᖕᓂ ᓇᖕᒥᓂᖃᖅᑐᐃᑦ ᐊᔪᕐᓇᖅᑐᒃᑰᒃᑲᓐᓂᖅᓯᒪᖕᒪᑕ ᐃᒪᖅ 

ᐊᔪᕐᓇᖅᑐᒃᑰᕈᑕᐅᓚᐅᖅᑎᓪᓗᒍ. ᓇᖕᒥᓂᖃᖅᑐᐃᑦ ᐊᒥᓱᐃᑦ ᑮᓇᐅᔭᓂᒃ ᔭᒐᐃᓚᐅᕐᒪᑕ. 

ᐱᕈᖅᐸᓪᓕᐊᓇᓱᒃᑲᓗᐊᖅᑎᓪᓗᒋᑦ ᑕᒪᓐᓇ ᐃᒪᖅ ᐊᑐᖅᑕᐅᑦᑕᐃᓕᒪᓕᖅᑎᓪᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐃᑲᔫᓯᐊᖏᑦ ᓇᖕᒥᓂᖃᖅᑐᓄᑦ ᑐᐊᕕᕐᓇᖅᑐᓕᕆᓂᒃᑯᑦ ᓇᖕᒥᓂᖃᖅᑐᐃᑦ 

ᐃᖃᓗᖕᓂ ᐃᑲᔪᖅᑕᐅᔪᓐᓇᕐᒪᖔᑖ ᐃᖃᓗᖕᓂ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᓄᓇᓕᐸᐅᔭᒃᑯᑦ ᐃᒪᕐᒥᒃ ᑲᒪᒋᔭᖃᕐᒪᑦ. ᑖᒃᑯᐊᓗ 

ᑎᒍᒥᐊᖅᑐᐃᑦ ᖃᓄᖅ ᑐᓗᖅᑕᕈᑎᒃᓴᓂᑦ ᐅᕙᒍᑦ ᑕᑯᔪᓐᓇᙱᑦᑐᖓ. ᐃᑲᔪᖅᑐᐃᔪᒪᒐᑉᑕ ᓇᖕᒥᓂᖃᖅᑐᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 064 - 6(1): ᐃᖅᑲᓇᐃᔭᖅᑎᖃᕐᓂᕐᒧᑦ ᐱᓇᓱᐊᒐᐃᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᕌᖅᑎᓐᓂᐊᖅᑕᕋ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᐅᑉᓗᒥ ᐃᓄᓕᕆᔨᒃᑯᓐᓄᑦ ᒫᓐᓇᓵᖅ ᓇᓗᓇᐃᕐᕕᐅᔪᖃᓚᐅᕐᒪᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐃᑲᔫᓯᐊᖑᔪᓂᒃ ᓄᓇᓖᑦ ᐊᔾᔨᒌᙱᑦᑐᓂᒃ. 150−ᓂᒃ ᐃᓕᓐᓂᐊᖅᑐᒃᓴᓂᑦ ᐃᑲᔪᕐᓂᐊᖅᖢᓂ. 

 

ᒥᓂᔅᑕ ᖃᓄᖅ ᑐᓴᐅᒪᑎᑦᓯᕙᑦ? ᖃᓄᖅ ᓄᓇᓖᑦ ᑕᑯᒋᐊᖅᑕᐅᒃᑲᓐᓂᖅᐸᑦ ᑖᑦᓱᒪᑉ ᐃᓗᐊᓂ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᔪᓐᓇᕋᕕᑦ. ᑕᐃᒃᑯᐊ ᓄᓇᓖᑦ 

ᑕᑯᓐᓇᖅᑐᒋᑦ ᐃᖅᑲᓇᐃᔭᖅᑎᖁᑎᖃᖅᑲᑕ ᕼᐋᒻᓚᒃᑯᑦ ᐃᓪᓗᓕᕆᔨᒃᑯᓘᓐᓃᑦ ᐃᓕᓐᓂᐊᕆᐊᖅ− ᖃᓄᖅ, 

ᐱᔪᓐᓇᐅᑎᖏᓐᓂᑦ ᐱᔭᕇᖅᓯᒪᙱᑦᑐᓂᒃ ᑕᐃᒃᑯᐊ ᑭᙴᒪᑦᑎᓂᖏᑦ ᒪᓕᑦᑐᒋᑦ ᐊᓪᓚᕕᑦᑎᒍᑦ ᖃᐅᔨᒃᑲᐃᒐᐃᒻᒪᑕ 

ᐅᕝᕙᓘᓐᓃᑦ ᕗᕋᓐᑎᐅᕐ ᓯᓚᑦᑐᓴᕐᕕᐅᓂᕋᖅᑕᐅᔪᑦ, ᑕᐃᒃᑯᐊ ᐱᓕᕆᖃᑕᐅᓪᓗᑎᒃ ᐋᖅᑭᔅᓱᐃᕙᓪᓕᐊᓕᖃᑦᑕᖅᑐᐃᑦ. 

ᑎᑭᑎᑦᑎᑕᖅᑯᑦ ᑎᑭᑦᑐᑦ ᑕᐃᒃᑯᐊ. ᖃᓪᓗᓈᑎᑐᑦ ᐅᖃᑲᐃᓐᓇᕐᓗᒋᑦ.  

 

(ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐃᓕᓐᓂᐊᕈᑏᑦ ᐃᓗᐃᑦᑑᔪᐃᑦ ᓄᓇᓕᖕᓂ ᑭᓯᐊᓂ ᐊᔾᔨᒌᙱᑦᑐᐃᑦ ᑕᒪᒃᑯᐊ 

ᐃᓕᓐᓂᐊᖅᑎᑦᓯᔨᐅᔪᖅᑐᐃᑦ ᐊᑐᐃᓐᓇᐅᓂᖏᓐᓂᒃ ᒪᓕᑦᑐᐃᑦ. ᐃᓚᖏᑦ ᐃᑭᐊᖅᑯᑎᒃᑯᑦ ᐊᔪᙱᖦᖢᑎᒃ ᐱᒻᒪᑕ. 

ᑕᒪᒃᑯᐊ ᐃᓕᓐᓂᐊᕈᑎᒃᓴᐅᔪᐃᑦ ᓄᓇᓕᖕᓂ ᑭᙵᐃᑦ, ᑭᒻᒥᕈᑦ, ᓴᓂᕋᔭᒃ, ᐸᖕᓂᖅᑑᖅ, ᐊᒻᒪ ᑲᖏᖅᑐᒑᐱᒃ. ᓄᓇᓖᑦ 

ᑕᑯᔭᐅᒃᑲᓐᓂᕐᓂᐊᖅᑐᐃᑦ ᐊᓯᖏᑦ. ᑕᓪᓕᒪᑦ ᒪᕐᕉᖕᓂᑦ ᐊᕐᕕᓂᓖᑦ ᑖᒃᑯᐊ ᓂᕈᐊᖅᑕᐅᓇᔭᖅᑐᐃᑦ ᐃᓕᓐᓂᐊᕐᕕᐅᑉ 

ᐃᓗᐊᓂ ᐅᕝᕙᓘᓐᓃᑦ ᐃᑭᐊᖅᑯᑎᒃᑯᑦ, ᐃᓕᓐᓂᐊᕐᓂᐊᖅᐸᑦ? ᑖᒃᑯᐊ ᐊᕐᕌᒎᑉ ᐃᓗᐊᓂ ᑕᓪᓕᒪ ᒪᕐᕉᖕᓂ 

ᐊᕐᕕᓂᓕᐅᖃᑦᑕᕐᓂᐊᑐᐃᑦ ᓄᓇᓖᑦ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᖕᒪᑦ. ᐊᐱᖅᑯᑎᒃᓴᕆᔭᕋ ᖃᓄᖅ ᑕᒪᒃᑯᐊ 

ᓂᕈᐊᖅᑕᐅᖃᑦᑕᖅᐸᑦ ᐃᓚᐅᔪᒪᔪᐃᑦ ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑯᑦ) ᐅᖃᖅᑲᐅᒐᒪ ᓄᓇᓕᖕᓂ ᑖᒃᑯᐊ ᕼᐋᒻᒪᓚᒃᑯᑎᒍᑦ 

ᐅᕝᕙᓘᓐᓃᑦ ᐃᒡᓗᓕᕆᔨᒃᑯᑎᒍᑦ ᐃᖅᑲᓇᐃᔭᖅᑎᖃᕈᑎᒃ ᐃᓕᓐᓂᐊᕆᐊᖃᖅᑐᓂᒃ. ᑖᒃᑯᐊ Frontier ᓯᓚᑦᑐᓴᕐᕕᖓ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓂ ᓄᓇᓕᖏᓐᓂ. ᒫᓐᓇ ᑭᓯᐊᓂ ᑭᓇᑐᐃᓐᓇᕐᒧᑦ ᑐᕌᖓᖏᑦᑐᐃᑦ, ᓄᓇᓖᑦ 

ᒪᓕᖃᑦᑕᖅᑐᐃᑦ ᑕᐃᒪᓐᓇ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑐᑭᓯᒋᐊᒃᑲᓐᓂᕈᒪᔪᖓ, ᑕᒡᕙ ᕼᐋᒻᒪᓚᒃ ᐅᕝᕙᓘᓐᓃᑦ ᐃᒡᓗᓕᕆᔨᒃᑯᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑭᑎᑦᓯᒍᒪᒍᑎᒃ ᑕᒪᓐᓇ ᐊᑭᑐᖕᒪᑦ ᓇᖕᒥᓂᖃᖅᑎᐅᔪᑦ ᐃᓚᐅᑎᑦᓯᓂᖅ ᐊᔪᖅᑐᐃᑦ 

ᐊᑭᖓᓄᑦ. ᑖᓐᓇ ᐃᒻᒥᓂᒃ ᓂᑭᕕᖓᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. (ᑐᓵᔨᑎᒎᓕᖅᑐᖅ) 

ᑐᑭᓯᐅᒪᔭᒃᑯᑦ ᐃᓄᓕᕆᔨᒃᑯᑦ $700,000-ᒥᑦ ᓄᓇᓕᓐᓄᑦ ᐊᑐᐃᓐᓇᐅᑎᑦᓯᔪᐃᑦ. ᑖᒃᑯᐊ ᐊᔾᔨᒌᖏᓐᓂᖏᑦ 

ᐃᓕᓐᓂᐊᑎᑦᓯᓂᐅᔪᐃᑦ ᐅᑉᓗᓗᑦᑖᖅᑐᐃᑦ ᐃᓚᖏᑦ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᐅᔪᓂᒃ ᐃᓄᓕᕆᔨᒃᑯᑦᑎᒍᑦ 

ᐊᖅᑯᑎᖃᖃᑦᑕᖅᑐᐃᑦ. ᐅᑉᓗᓗᒃᑖᖑᖏᑉᐸᑦ ᐱᓇᓱᐊᕈᓰᑦ ᐱᖓᓱᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ 

ᐃᓕᓐᓂᐊᖅᖢᑎᒃ. 

 

ᑮᓇᐅᔭᓕᐊᖏᑦ ᖃᓄᖅ ᐋᖅᑭᒃᓯᒪᖕᒪᖔᑦ ᖃᐅᔨᒪᖏᑕᕋ ᑐᑭᓯᒋᐊᕐᓂᐊᖅᐸᕋ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 065 - 6(1): ᑰᒑᕐᔪᒻᒥ Hᐋᒻᒪᓚᒃᑯᑦ ᓄᓇᓯᐅᑎᖃᕐᕕᖓ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᓄᓇᓕᓐᓂ ᒐᕙᒪᒃᑯᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᖓᓂᒃ ᑲᓇᑕᒥ ᐅᑭᐅᖅᑕᖅᑐᒥᒃ 

ᐱᕙᓪᓕᐊᔪᓕᕆᓂᕐᒧᑦ ᑎᒥᖁᖓ. ᓴᖅᑭᖅᓯᓚᐅᖅᓯᒪᒻᒪᑦ ᑮᓇᐅᔭᓂᒃ ᐅᓪᓗᑐᐃᓐᓇᐅᔪᔪᒥ, 

ᓄᓇᓯᐅᑎᖃᕐᕕᓕᐅᕈᑎᔅᓴᖓᓂᒃ ᑰᒑᕐᔪᒻᒥ. 

 

ᑖᓐᓇ ᐅᖃᖅᑕᐅᓚᐅᖅᑐᖅ ᓇᓗᓇᐃᖅᓯᓚᐅᕐᖓᑦ ᑰᒑᕐᔫᒡᒎᖅ ᕼᐋᒻᒪᓚᖓ ᐃᓕᓯᓂᐊᕐᖓᑦ ᐊᑭᓖᓂᐊᕐᖓᑦ $2.3 

ᒥᓕᓃᐸᓗᓐᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᐱᓕᕆᕕᖓᑦ ᑖᔅᓱᒧᖓ ᐱᓕᕆᐊᖑᔪᒧᑦ ᐱᖃᑕᐅᓂᐊᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᕙᕋᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᖁᕕᐊᓱᑦᑐᒍᑦ ᐃᑲᔪᖅᓰᔭᕆᐊᔅᓴᖅ ᑖᒃᑯᓂᖓ ᑮᓇᐅᔭᓂᒃ ᓴᖅᑭᖅᑕᐅᔪᓂᒃ ᑳᓐᓄᐊᒃᑯᑎᒍᑦ. ᐅᖃᖅᑏ, 

ᐱᑕᖃᕆᐊᖃᓪᓚᕆᑦᑐᐊᓘᒻᒪᑦ ᕼᐋᒻᓚᓄᑦ ᓄᓇᓯᐅᑎᖃᕐᕕᐅᔪᓂᒃ. 

 

ᐅᖃᐅᓯᖃᑦᑕᓚᐅᕋᑦᑎᒍ ᑲᑎᒪᑐᐃᓐᓇᓂᕐᒥ ᑲᑎᒪᓪᓗᑕ ᐊᒃᓱᑲᓪᓛᓗᒃ. ᑭᓯᐊᓂ ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ 

ᖃᓄᖅ ᐃᑲᔪᖅᓱᖅᓯᒪᒻᒪᖔᑦᑎᒍ ᑰᒑᕐᔪᕐᒥ ᐱᓕᕆᔪᐃᑦ. ᑭᓯᐊᓂ ᓇᒻᒥᓂᖅᑕᐅᖅ ᓄᓇᕗᒻᒥ 

ᓄᓇᓯᐅᑎᖃᕐᕕᓕᕆᒐᓱᓐᓂᕆᔭᕗᑦ ᑲᒪᒋᒐᑦᑎᒍᐃᓛᒃ, ᓄᓇᓕᓐᓄᑦ ᓴᖅᑭᖃᑦᑕᐸᓪᓕᐊᓂᐊᖅᑐᒍ ᑕᕝᕙᓂ ᐊᕐᕌᒍᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᒐᕙᒪᑐᖃᒃᑯᑦ ᑖᓐᓇ ᑐᓴᖅᑕᐅᑎᖓ ᐅᖃᓚᐅᕐᖓᑦ 

ᑖᒃᑯᐊᒎᖅ ᒪᕐᕉᓐᓂᒃ ᐃᖅᑲᓇᐃᔮᓐᓂᒃ ᓴᖅᑮᖅᓯᒍᓐᓇᓂᐊᕐᖓᑕ ᖃᐅᑕᒫᑦ ᐃᖅᑲᓇᐃᔭᖅᑐᓂᒃ ᐊᒻᒪ ᒪᕐᕉᓐᓂᒃ 

ᐃᖅᑲᓇᐃᔭᑲᐃᓐᓇᖃᑦᑕᑑᓐᓂᒃ ᒪᕐᕉᓐᓂᒃ ᐊᒻᒪᓗ ᐊᕐᕕᓕᓃᓐᓂᒃ ᓴᓇᔭᐅᑎᓪᓗᒍ. 

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᐃᑲᔪᐃᒃᑲᓂᕐᓂᐊᕐᒪᖔᖅ ᖃᓄᑐᐃᓐᓇ ᕼᐋᒻᓚᒃᑯᖏᓐᓂ ᑰᒑᕐᔪᒻᒥᒃ, 

ᑮᓇᐅᔭᖃᖅᑎᑦᑎᑲᓐᓂᕈᓐᓇᓂᐊᕐᖓ ᐃᓛᒃ, ᑮᓇᐅᔾᔭᔅᓵᓴᖃᒃᑲᓐᓂᕈᓐᓇᓂᐊᕐᖓᑕ ᓄᓇᓯᐅᑎᖃᕐᕕᓕᐅᖅᑐᑦ 

ᑮᓇᐅᔾᔭᔅᓵᓴᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓇᓗᓇᐃᖅᓯᔪᓐᓇᖏᑦᑐᖓ ᑐᔅᓯᕌᖓᓂᒃ 

ᑖᔅᓱᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᑕ ᑐᒍᑐᐃᓐᓇᑲᐃᓐᓇᕆᐊᖃᖅᑕᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑎᒍᔭᐅᑐᐃᓐᓇᑲᐃᓐᓇᕐᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ, ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, 

ᒥᔅ ᕿᓕᖅᑎ. 

 

ᐊᐱᖅᑯᑦ 066 - 6(1): ᐃᑲᔪᖅᑕᐅᓂᖅ ᐃᓅᕕᒃᓯᐅᑎᑖᕐᓂᕐᒧᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᔅᓯᔩ. ᐅᓪᓗᒃᑯᑦ ᓄᓇᕘᒻᒥᐅᖑᖃᑎᒃᑲ ᒪᓕᒐᓕᐅᖅᑏᓪᓗ.  

 

ᐅᖃᐅᓯᖃᕈᒪᕗᖓ ᐊᐱᖅᑯᑎᖃᕈᒻᒪᓪᓗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄ.  

 

ᐅᖃᐅᓯᕆᖅᑳᑲᐃᓐᓇᕐᓗᒍ ᑕᕝᕙ ᑭᒡᒐᑐᖅᑕᓐᓂᒃ ᑕᒪᒃᑯᐊ ᓱᓇ ᒥᑭᔫᑕᐅᔮᖅᑑᒐᓗᐊᑦ ᓯᕗᓪᓕᐅᑎᒍᒪᓯᒪᒐᒃᑭᑦ 

ᑕᕝᕙᓂ ᒪᓕᒐᓕᐅᕐᕕᒻᒥ ᓇᖏᖅᓯᖃᑕᐅᓂᕐᒥᒃ ᓯᕗᓕᖅᑎᐅᖃᑕᐅᓂᕐᒥᖏᓛᒃ ᐅᕙᓂ, ᒪᓕᒐᓕᐅᖅᑎᐅᓪᓗᖓ. 

ᓱᓇᐃᑦ ᐃᓄᓐᓄᑦ ᐃᑲᔫᑎᔅᓴᐅᔪᓐᓇᖅᑐᐃᑦ ᓂᓪᓕᐅᑎᒋᖅᑳᖃᑦᑕᕈᒪᓯᒪᓪᓗᒋᑦ. ᑕᐃᒪᓕ ᐆᒥᖓ ᐅᖃᖅᑎᑦᓯᔩ, 

ᐃᓅᕕᔅᓯᐅᑎᓂᒃ ᐱᒻᒪᕆᐊᓘᒻᒪᑦ ᓇᒻᒥᓂᕐᒧᑦ, ᐃᓅᕕᒥᓂᖅᓯᐅᑎᖃᕋᓂ ᐃᖅᑲᓇᐃᔭᖅᑐᔅᓯᐅᑎᒥᒃ 

ᓈᓴᐅᑎᑖᖅᑐᕈᓐᓇᖏᒻᒪᑦ ᐃᖅᑲᓇᐃᔮᖃᕈᒪᓪᓗᓂ ᐅᕝᕙᓘᓐᓃᑦ ᐃᑲᔪᖅᑕᐅᔪᒪᓂᐊᕐᓗᓂ ᓱᕈᓯᖅᓯᐅᑎᓂᒃ. 

ᑎᒥᒃᑯᓪᓗ ᐊᔪᕈᑎᖃᕐᓂᕐᒧᑦ ᐅᕝᕙᓗ ᐃᓄᓕᕆᔪᖅᓯᐅᑎᒧᑦ ᓂᕿᑖᕈᑕᐅᖃᑦᑕᖅᑐᓄᑦ.  

 

ᐅᓇ ᐱᔾᔪᑎᖃᖅᑐᖅ ᑐᑭᓯᓇᑦᑎᐊᑲᓐᓂᖁᓪᓗ ᐃᓅᔪᖅᓯᐅᑏᑦ, ᑕᐃᒪ ᓂᓪᓕᕆᐊᕈᑎᒋᒃᑲᓐᓂᕐᓗᒍ ᐊᒥᓲᒻᒪᑕ ᐃᓄᐃᑦ 

ᓄᓇᓕᓐᓂ ᐃᓅᕕᔅᓯᐅᑎᖃᙱᑦᑐᑦ. ᑕᒪᓐᓇᓗ ᐱᓪᓗᒍ ᐱᒡᒐᓇᖅᑐᖅᓯᐅᕈᑎᖃᖅᐸᑦᑐᑦ ᐊᒥᓱᓂᒃ 

ᐃᑲᔪᕈᑎᒋᔪᓐᓇᕋᓗᐊᖅᑕᒥᒃ ᓇᕝᕚᕈᓐᓇᖃᑦᑕᖏᒻᒪᑦ ᐊᑲᕐᕆᕚᓪᓕᕈᑎᒋᔭᐅᒍᓐᓇᕋᓗᐊᖅᑎᓪᓗᒍ ᐃᓅᓯᕐᒥᒃ. 

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐱᓕᕆᕕᖓᑕ ᓈᓴᐃᔾᔪᓯᓕᕆᔨᒃᑯᖏᑦ ᐃᑲᔪᖅᓱᐸᒻᒪᖔᖏᑦᑕ 

ᑭᒃᑯᑐᐃᓐᓇᕐᓂᖅ ᐃᓅᕕᒥᓂᖅᓯᐅᑎᑖᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑕᒪᒃᑭᐊ ᓇᓗᓇᐃᔭᐅᑎᑦ 

ᑭᓇᐅᒻᒪᖔᖅᐱ ᓇᓗᓇᐃᒃᑯᑕᕐᒥᑦ ᐊᔾᔨᙳᐊᓕ, ᐃᓅᔪᖅᓯᐅᑏᑦ. ᐃᑲᔪᓱᖅᑐᒍᑦ ᑎᐊᖅᑐᓂᒃ ᐱᓱᐊᖅᑐᖃᕌᖓᑦ 

ᑭᙴᒪᒋᔭᐅᔪᖃᕌᖓᑦ ᐊᓐᓂᐊᕐᕕᒃᑯᑎᒍᑦ ᑕᑕᑎᕆᒋᐊᖅᑐᑕᓘᐊᖅᑐᑦ ᐊᒻᒪᓗ ᑐᑭᓯᐅᒪᑦᓯᐊᕐᓂᕈᒪ ᐅᖃᑎᑦᓯᔩ, 

ᑭᙴᒪᒋᔭᖃᕌᖓᑉᑕ ᐋᓐᓂᐊᕐᕕᒻᒧᑦ ᑐᕌᖅᑕᖅᑑᓪᓗᐊᖅᑐᑦ. ᐅᕝᕙᓘᓐᓃᑦ ᐅᖃᓘᑎᒃᑯᑦᑕᐅᖅ ᓇᖕᒥᓂᖅ 

ᑐᕌᕕᒃᓴᖅᑕᓕᐅᒐᓗᐊᖅ ᐊᑭᖃᖏᑦᑑᑉᓗᓂ, ᒫᓐᓇ ᐱᓯᒪᙱᓯᓐᓇᖅᐸᕋ ᐄᑯᓗᒃ. ᑭᓯᐊᓂ ᓱᓕᑦᓯᐊᖅᑐᖅ ᑕᒪᓐᓇ 

ᐅᖃᐅᓯᕆᔭᖓ ᑕᒪᒃᑯᐊ ᐊᑐᐃᓐᓇᑦᓯᐊᕆᐊᖃᕋᓗᐊᕐᒪᑕ ᓄᓇᕗᒻᒥᐅᑕᓗᒃᑖᓄᑦ ᒥᑭᔫᔮᕋᓗᐊᖅᖢᑎᒃ 

ᐃᑲᔪᕐᓂᐊᕐᔪᐊᖅᑕᕐᒪᑕ ᑕᒪᒃᑯᐊ ᓇᓗᓇᐃᔭᐅᑎᑦ, ᐃᓛᒃ, ᓇᓗᓇᐃᔭᕈᑏᑦ ᑭᓇᐅᒻᒪᖔᖅᐱᑦ ᓇᓗᓇᐃᒃᑯᑕᕐᒥᑦ 

ᐊᔾᔨᙳᐊᑦ ᐊᒻᒪ ᐊᓯᖏᑦ ᑎᑎᖅᑲᐅᑎᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑖᔅᓱᒧᖓ ᐊᐱᖅᑯᑎᓐᓄᑦ ᓂᓪᓕᕈᑎᒋᒐᕕᐅᒃ. ᑕᐃᒪᓕ 

ᐊᐱᖅᑯᑎᒋᒃᑲᓐᓂᕈᒪᓪᓗᒍᐃᓛᒃ ᐅᖃᐅᕆᒃᑲᓐᓂᕐᓗᒍ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖃᐅᔨᒪᒐᒪᐃᓛᒃ ᑕᐃᒃᑯᐊ ᐃᓅᔪᒥᓃᑦ 1999-ᕈᓚᐅᖅᑎᓐᓇᒍᑦ, 

ᑐᔅᓯᕋᕆᐊᖃᑦᑕᕆᐊᖃᖅᓯᒪᒻᒪᑕ ᓄᓇᑦᓯᐊᖅ ᐊᑎᓕᕆᔨᒃᑯᖏᓐᓂᒃ. ᐃᓕᓴᖅᓯᒻᒥᔪᖓᑦᑕᐅᖅ ᐃᓅᔪᒥᓃᑦ ᓄᓇᕘᑦ 

ᓯᓚᑖᓂ ᑐᔅᓯᕋᕆᐊᖃᕐᖓᑕ ᑕᐃᑯᓇᙵᑦ ᒐᕙᒪᖃᕐᕕᐅᔪᓂᒃ ᐃᓅᔪᖅᓯᐅᑎᒥᓂᖅᑖᕈᒪᓂᐊᕈᑎᒃ. 

 

ᐋᓐᓂᐊᖅᑕᐃᓕᓕᕆᔨᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓ, ᐅᖃᐅᓯᖃᖅᓯᒪᔪᖅ ᐱᒻᒪᕆᐊᓘᒻᒪᖕᒑᖅ 

ᐃᓅᔪᖅᓯᐅᑎᖃᕐᓂᖅ. ᑕᑯᓐᓇᖑᐊᖅᑐᐃᒡᒎᖅ ᓄᓇᕗᒻᒥᐅᓕᒫᑦᑎᐊᑦ ᐃᓅᓯᖃᑦᑎᐊᖅᑐᑎᒃ ᑲᔪᓯᑦᑎᐊᖅᑐᓂᒃ ᐃᒻᒥᓂᒃ 

ᒪᑭᒪᑦᑎᐊᖅᑐᒥᒃ ᖃᓄᐃᖏᑦᑎᐊᖅᑐᓂᓪᓗ ᓄᓇᓕᖃᕐᓗᑎᒃ. 

 

ᐅᖃᖅᑏ, ᒥᓂᔅᑕ ᐅᖃᐅᔾᔨᒍᓐᓇᖅᑳ ᖃᓄᖅ ᐱᓕᕆᕕᖓᑦ ᐱᓕᕆᖃᑎᖃᖅᐸᒻᒪᖔᖅ ᓄᓇᓕᓐᓂ ᑐᙵᕕᖃᖅᑐᓂ, 

ᒐᕙᒪᒃᑯᑦ ᑐᑦᑕᕐᕕᖏᓐᓂᒃ ᖃᐅᔨᒪᒐᓱᐊᖅᑐᑎᒃ ᓇᒻᒪᑦᑐᓂᒃ ᑐᑭᓯᒃᑲᓐᓂᕈᑎᔅᓴᓂ ᓴᓇᕐᕈᑎᓂᓪᓗ ᐱᖃᕋᓗᐊᕐᒪᖔᑕ 

ᐃᓅᔪᖅᓯᐅᑎᑖᖅᑎᑎᔾᔪᑎᔅᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᒃᑯᓐᓄᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒪᓕᒐᓕᐅᖅᑎ. ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ ᓄᓇᓕᖕᓂ 

ᐱᓕᕆᖃᑎᖃᖅᑎᖓᑦ, ᐄᑯᓗᒃ ᐃᓄᒃᑐᑦ ᖃᐅᔨᒪᖏ’ᒥᒐᒃᑯ ᑖᒃᑯᐊ ᓄᓇᓕᖕᓂ ᐱᑕᖃᐅᕐᒪᑦ. ᐊᔾᔨᒌᙱᑐᒃᑯᑦ 

ᐃᑲᔪᖅᑕᖁᖅᑑᒐᐃᑦ. ᖃᐅᔨᒪᔭᒃᑯᑦ ᐅᖃᖅᑎᑦᓯᔩ, ᑖᒃᑯᐊ ᒐᕙᒪᒃᑯᑦ ᓄᓇᓕᖕᓂ ᐱᓕᕆᖃᑎᖃᕐᕕᒋᔭᐅᔪᑦ 

ᓄᓇᓕᖕᓂ ᐋᓐᓂᐊᑎᑦᑎᑦᑕᐃᓕᑎᑦᓯᔩᑉᑰᓪᓗᑕ ᐊᑐᐃᓐᓇᕈᖅᑎᓯᒪᔭᕗᑦ.  

 

ᑕᑕᑎᕆᐊᓕᖁᑎᑉᑎᓐᓂᒃ ᖃᐅᔨᒪᔭᕆᐊᖃᖏᓐᓂᕐᓗ ᐊᑐᐃᓐᓇᐅᑏᓐᓇᕋᓱᒃᑲᓗᐊᒃᑲᕗᑦ ᐃᓄᖕᓂᒃ ᐃᓄᖕᓄᑦ 

ᐊᐱᖅᓱᖅᑕᐅᓕᕋᔭᕐᓂᖅᐸᑕ ᑭᐅᑦᓯᐊᖅᑕᖅᑑᓪᓗᐊᕐᒪᑕ. ᐅᖃᖅᑎᑦᓯᔩ, ᑕᕝᕙ ᐱᓕᕆᖃᑎᒌᖕᓂᕆᔭᕗᑦ ᑕᕝᕙ 

ᐋᖅᑭᒃᓯᒪᔪᖅ ᖃᐅᔨᒪᒃᑯᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᖏᐊᕈᑦ, ᒥᔅᑕ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ ᑕᒪᓐᓇ ᓴᖅᑭᖅᑕᐅᓯᒪᒻᒪᑕ ᑖᒃᑯᐊᖏᓛᒃ ᒐᕙᒪᒃᑯᑦ ᓄᓇᓕᓐᓂ 

ᐱᓕᕆᖃᑎᖃᖅᑎᖓ ᓄᓇᓕᓐᓂ ᑭᒡᒐᖅᑐᐃᓪᓗᑎᒃ. ᐃᑲᔪᕐᓗᑎᒃ ᓄᓇᓕᓐᓂ ᐊᔪᓗᐊᖅᑐᓂᒃ 

ᖃᓪᓗᓈᑎᑑᕈᓐᓇᖏᑦᑐᓄᓪᓗ ᐊᔅᓱᐊᓗᒃ ᐊᑐᖅᑕᐅᓂᖏᑦ ᐱᕚᓪᓕᕈᑕᐅᓯᒪᔪᐃᑦ, ᑖᓐᓇ ᐱᐅᒋᓪᓚᕆᑦᑕᕋ 

ᓴᖅᑭᖅᑕᐅᓚᐅᖅᓯᒪᓂᖓ.  

 

ᑭᓯᐊᓂᓕ ᐅᖃᖅᑏ, ᐃᓅᕕᒥᓂᖅᓯᐅᑏᑦ ᐱᒻᒪᕆᕐᔪᐊᐹᖑᖃᑕᐅᒻᒪᑕ ᐃᓅᑉ ᐱᓯᒪᔭᕆᐊᓕᖏᓐᓂᒃ. ᑕᐃᒪᓐᓂᑯᖓᓄᑦ 

ᐅᖃᖅᑏᑦ, ᐊᑐᖅᑕᐅᔪᓐᓇᕐᒪᑦ ᓇᓗᓇᐃᖅᓯᒍᑕᐅᓗᓂ ᐃᓅᑉ ᑭᓇᐅᓂᖓᓂᒃ, ᐃᓕᓐᓂᐊᕋᓱᒍᒪᓂᐊᕐᓗᓂᓘᓐᓃᑦ, 

ᑲᓇᑕᐅᓪᓗ ᓯᓚᑖᓄᑦ ᓯᓚᑖᓅᕈᑎᒋᔪᓐᓇᖅᕈᔅᓴᖅᑖᕈᑕᐅᓪᓗᓂ ᐅᕝᕙᓗ ᐊᖁᑦᑐᖅᓯᐅᑎᑖᕋᓱᐊᕐᓂᕐᒧᑦ 

ᐊᑐᑎᓕᕐᔪᐊᕌᓘᒻᒪᑕ. 

 

ᑕᐃᒪᐃᓐᓂᑯᖓᓄᑦ ᐅᖃᖅᑏ, ᑕᒪᒃᑯᐊ ᑕᐃᒪᐃᑦᑐᖃᕆᐊᖃᕐᓃᑦ ᐱᖃᙱᑦᑐᑦ ᐊᔪᕐᓂᕋᖅᑕᐅᖃᑦᑕᖅᓯᒪᔪᑦ 

ᐃᑲᔪᖅᑕᐅᔪᓐᓇᕐᓂᕋᖅᑕᐅᒐᑎᒃ. ᓂᕿᑖᕈᑎᖃᕈᓐᓇᖃᑦᑕᕋᑎᓪᓗᒍ, ᐃᖅᑲᓇᐃᔭᕈᓐᓇᕋᑎᓪᓗ 

ᐃᖅᑲᓇᐃᔮᖅᑖᕈᒪᒐᓗᐊᖅᑐᑎᒃ. ᑕᒪᓐᓇ ᐳᕐᕆᓚᑦᑎᒋᐊᖅᑎᑕᐅᒃᑲᓐᓂᖁᓪᓗ ᐃᑲᔪᕆᐊᖃᕐᓂᖏᓐᓂᒃ ᑖᒃᑯᐊ 

ᐊᖅᑯᑎᒋᔭᐅᔪᓐᓇᖅᑐᑦ ᒐᕙᒪᒃᑯᑦ ᓄᓇᓕᓐᓂ ᐱᓕᕆᖃᑎᖃᖅᑎᖓᑦ.  

 

ᐃᓄᐃᑦ ᐊᒥᓱᑦ ᕿᓄᓵᖅᑐᕐᒧᐊᕌᓘᒻᒪᑕ, ᑖᓐᓇ ᐱᔾᔪᑎᒋᓪᓗᒍ ᓇᖏᖅᓯᕈᑎᒋᒐᒃᑯ ᐃᖅᑲᐃᑎᑦᑎᔾᔪᑎᓂᒃ 

ᐆᒻᒪᕆᐊᖅᑎᑕᐅᒃᑲᓐᓂᕐᓗᑎᒃ. ᐊᒥᓱᑲᓪᓚᐅᖅᑰᕐᒪᑕ ᓄᓇᕘᒻᒥ ᐃᓐᓇᕉᑎᔪᑦ ᑕᒪᔅᓱᒥᖓ ᐱᓗᐊᖅᑐᖅ ᖃᓪᓗᓈᑦ 

ᓄᓇᖓᓐᓂ ᐃᓅᖃᑦᑕᖅᓯᒪᔪᐃᑦ ᐱᔪᓐᓇᖏᓪᓚᑦᑖᖃᑦᑕᖅᓯᒪᔪᓂᒃ ᐱᑕᖃᐅᕐᒪᑦ, ᐃᓅᔪᖅᓯᐅᑎᒥᒃ. 

 

ᑕᒪᓐᓇ ᐃᓂᓪᓚᑦᑎᕆᐊᖃᕐᓂᖓ ᓇᖏᖅᓯᒍᑎᒋᕙᕋ ᐃᑲᔪᖅᑕᐅᔭᕆᐊᓕᓐᓂ ᓄᓇᓕᓐᓂ ᓄᓇᕘᒥᐅᓂᒃ ᐱᑕᖃᕐᒪᑦ. 

ᓂᓪᓕᓚᐅᖅᓯᒪᖏᑦᑐᓂᒃ ᐱᑕᖃᕐᒥᔪᖅ ᓇᓗᓇᖏᑦᑐᖅ ᐃᓕᔅᓯᓐᓄᑦ ᐃᓕᔅᓯ ᓄᓇᖓᓐᓂ. 

ᐃᒻᒪᖃ ᑖᓐᓇ ᓂᓪᓕᕈᑎᒋᓚᐅᖅᑎᓪᓗᒍ ᓂᐱᑕᖃᕐᔫᒥᖁᒥᓇᕐᓂᐊᖅᑐᖅ ᐅᕙᒍᑦ ᓄᓇᖅᑲᑎᖏᓐᓂ ᑕᒪᒃᑯᓂᖓ 

ᖃᓄᐃᓕᒋᔅᓴᖅ ᓂᓪᓕᕈᓐᓇᖃᑦᑕᖅᓯᒪᖏᑦᑐᑎᒃ ᐃᒻᒪᖃ ᑲᙳᓱᑦᑐᑎᓪᓗ.  

 

ᐅᖃᖅᑏ, ᑖᓐᓇ ᓇᓗᓇᐃᕈᑎᒋᕙᕋ ᐃᑲᔪᕆᐊᖃᕐᓂᑎᓐᓂᒃ ᑕᒪᒃᑯᐊ ᑖᓐᓇ ᐱᒻᒪᕆᐅᓂᖓ ᐃᓅᑉ 

ᐱᓯᒪᔭᕆᐊᖃᖅᑐᓂᐅᓪᓗ.  

 

ᐊᒻᒪᓗᑦᑕᐅᖅ, ᐅᖃᖅᑏ, ᑭᖑᓪᓕᖅᐹᒧᑦ ᑕᕝᕗᖓ ᓇᓗᓇᐃᕈᑎᒋᒃᑲᓐᓂᑐᐃᓐᓇᕐᓗᒍ ᖃᓪᓗᓈᑎᑐᑦ. 

(ᑐᓵᔨᑎᒎᓕᖅᑐᖅ) ᓄᓇᕗᒻᒥᐅᑕᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᑕᐅᔪᓐᓇᖅᑐᑦ ᐃᓅᔪᖅᓯᐅᑎᒥᓂᖃᕋᑎᑦ. 

ᑕᒪᓐᓇ ᖁᕕᐊᓇᓪᓚᕆᑦᑐᖅ...  

 

ᐅᖃᖅᑎ (ᑐᓵᔨᑎᒍᑦ): ᒥᑕ ᕿᓕᖅᑎ. ᐊᐱᖅᑯᑎᒥᒃ ᐊᐱᕆᓂᐅᓴᕖᑦ? 

 

ᕿᓕᖅᑎ: ᐅᖃᐅᓯᑐᐃᓐᓇᖅ. ᖁᔭᓐᓇᒥᒃ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ ᐅᖃᐅᓯᒃᑯᑦ ᐊᐱᖅᑯᑎᓂᑦ, ᑲᖏᖅᓯᓂᐅᑉ 

ᐅᐊᓐᓇᖓᓄᑦ−ᐃᓪᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. ᐊᐱᖅᑯᑎᓯ ᓇᐃᑦᑎᒐᓱᔾᔫᒥᖃᑦᑕᖅᓯᐅᒃ 

ᒪᓕᒐᓕᐅᖅᑏᑦ. ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 067 - 6(1): ᐃᓐᓇᕐᓄᑦ ᐃᓕᓐᓂᐊᕐᕕᒃ ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ ᒥᓂᔅᑕᒧᑦ 

ᑲᒪᔨᐅᔪᒧᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓂ. 

 

ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᑦ, ᑖᓐᓇ ᐃᓪᓗᓕᒑᕐᔫᑉ ᐃᓐᓇᕐᓄᑦ 

ᐃᓕᓐᓂᐊᕐᕕᖓᑦ ᓇᓗᓇᐃᖅᑕᐅᓚᐅᖅᓯᒪᒻᒪᑦ ᐱᐅᔪᓐᓃᕐᖓᒡᒎᖅ ᐊᕐᕌᒍᑦ ᖁᓖᑦ ᓈᓕᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᐅᕝᕙᓘᓐᓃᑦ ᖃᐅᔨᒋᐊᖅᑕᐅᓯᒪᒻᒪᖔᖅ ᒫᓐᓇᒃᑯᑦ 

ᑕᐃᓐᓇ ᐃᓪᓗᓕᒑᕐᔪᒻᒥ ᐃᓐᓇᐃᑦ ᐃᓕᓴᕕᖓᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. 

ᓯᓚᑦᑐᓴᕐᕕᒃᑯᑦ ᐃᓕᓴᖅᓯᓯᒪᔪᐃᑦ ᐱᖁᑎᕐᔪᐊᖅᑖᖑᓯᒪᔪᑦ ᐃᑲᔪᖅᓰᖃᑦᑕᓂᐊᖅᑐᓂᒃ ᐃᓕᓐᓂᐊᕈᒪᖃᑦᑕᓂᐊᖅᑐᓄᑦ 

ᓯᕗᓂᑦᑎᓐᓄᑦ.  

 

ᑐᑭᓯᔭᕋᐃᓛᒃ ᐊᐱᖅᑯᑏᑦ ᐃᓪᓗᓕᒑᕐᔫᑉ ᒥᔅᓵᓄᑦ ᐃᓐᓇᐃᑦ ᐃᓕᓴᕕᖓᑦ ᑕᐅᓇᓂ. ᒐᕙᒪᒃᑯᑦ ᑐᙵᕕᒋᔪᔭᖓᓂᒃ 

ᓯᓚᑦᑐᓴᕐᕕᒃᑯᑦ ᐅᓂᒃᑳᓕᐊᒥᓂᖏᓐᓂᒃ ᓴᖅᑭᖅᓯᓚᐅᖅᓯᒪᒻᒪᑦ: ᐃᓕᓐᓂᐊᕐᕕᐅᑉ ᐃᓕᓴᕖᑦ 

ᖃᐅᔨᓴᖅᑕᐅᓂᒥᓂᖓᓄᑦ. ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᔾᔪᑎᐅᔪᐃᑦ ᐃᓐᓇᕐᓄᑦ ᐃᓕᓴᕕᕈᓘᔭᕐᓂᒃ 

ᓄᓇᕘᓕᒫᒥ. ᐅᓂᒃᑳᓕᐊᒥᓂᐅᑉ ᐃᓗᐊᓂ, ᐃᓗᐊᓂ ᒪᑉᐱᒐᖅᑕᖃᖅᑐᖅ ᓯᓚᑦᑐᓴᕐᕕᒃ ᖃᐅᔨᓴᖅᑕᒥᓂᐅᔪᓂᒃ 

ᐃᓪᓗᓂᒃ ᐅᖃᐅᓯᖃᖅᑐᓂ. ᓄᓇᕗᑦ ᓯᓚᑦᑐᓴᕐᕕᖓᑕ ᐊᑭᑐᔪᖅᑐᓄᑦ ᐸᕐᓇᒃᑎᖓᑦ ᐳᓚᕋᖃᑦᑕᖅᓯᒪᔪᖅ ᓄᓇᕗᒻᒥ 

ᓇᒧᕈᓘᔭᖅ ᐱᖃᑕᐅᓪᓗᓂ ᐃᓪᓗᓕᒑᕐᔪᒃ. ᓇᓗᓇᐃᖅᑕᐅᓯᒪᔪᖅ ᑖᓐᓇ ᐳᓛᖅᑕᐅᔭᕆᐊᖃᓪᓚᕆᒻᒪᒡᒎᖅ. ᑕᕝᕙᓂ 

ᐊᑭᑐᔪᓂᒃ ᐸᕐᓇᐅᑎᓕᕆᔨᕗᑦ ᑕᐃᑯᖓ ᑎᑭᓵᖁᓇᖅᑑᒐᓗᐊᖅ.  

 

ᒫᓐᓇᓕ ᓄᓇᕗᑦ ᓯᓚᑦᑐᓴᕐᕕᒃ ᐃᓕᓴᖅᓯᓯᒪᑦᑎᐊᖅᑐᖅ ᓄᑖᕈᕆᐊᖅᑕᐅᔭᕆᐊᖃᕐᓂᖏᓐᓂᒃ ᓄᓇᕘᓕᒫᒥ ᐃᓐᓇᕐᓄᑦ 

ᐃᓕᓴᕖᓂᓛᒃ. ᑕᐃᓐᓇᓗᑦᑕᐅᖅ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓯᒪᕕᖓ. ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᒐᕙᒪᒃᑯᓐᓄᑦ 

ᑎᒥᖁᑎᒋᔭᐅᓪᓗᓂ ᐊᑭᑐᔪᖅᑐᕈᑎᔅᓴᓂᒃ ᑐᔅᓯᕋᕆᐊᖃᖅᐸᒻᒥᒻᒪᑦ ᓄᓇᕗᑦ ᒐᕙᒪᒃᑯᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᓴᒻᒧᖅᑐᖅ. 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᒥᓂᔅᑕ ᐊᑏᑐᖅ ᐸᕐᓇᒃᑎ 

ᐃᒡᓗᓕᒑᕐᔪᖕᒧᑦ ᐊᐃᓛᖅᐳᖅ ᕿᓚᒥᐅᔾᔫᒥᔪᒃᑯᑦ. ᐃᒻᒪᖄ ᐃᑦᓯᕙᓚᐅᖅᑎᓪᓗᑕ ᑕᕝᕙᓂ ᐅᐱᕐᖔᖅ 

ᐃᑦᓯᕙᓚᐅᕐᓂᑦᑎᓐᓂ. 

 

ᐅᖃᖅᑏ, ᒫᓐᓇᐅᔪᖅ ᐃᒡᓗᓕᒑᕐᔪᖕᒥ ᐊᑕᐅᓯᕐᒥᒃ ᑭᓯᐊᓂ ᐃᓕᓴᐅᔾᔪᑎᖃᕈᓐᓇᓲᖑᒻᒪᑕ ᐊᑕᐅᓯᑐᐊᒥᒃ 

ᐃᒡᓗᕈᓯᑐᐊᖃᕐᒪᑦ ᐃᓐᓇᕐᓄᑦ ᐃᓕᓴᕐᕕᒻᒥ. ᐃᒡᓗᓕᒑᕐᔪᖕᒥ ᕼᐋᒻᓚᒃᑯᑦ ᓇᓗᓇᐃᕆᓯᒪᕗᑦ ᓄᑖᒥᒃ ᐃᓐᓇᕐᓄᑦ 

ᐃᓕᓴᕐᕕᖃᕆᐊᖃᕐᓂᖓᓂᒃ ᐅᑭᐅᑦ ᑕᓪᓕᒪᓄᑦ ᐸᕐᓇᐅᑎᒥᖕᓂᒃ. 

 

ᒥᓂᔅᑕᐅᔪᖅ ᐅᖃᐅᑎᔪᓐᓇᖅᐱᑎᒍᑦ ᐅᖃᐅᓯᐅᔪᖃᖅᓯᒪᒻᒪᖔᑦ ᑎᑎᕋᐅᑕᐅᓯᒪᔪᖃᖅᐸᓘᓐᓃᑦ ᑖᒃᑯᐊ ᕼᐊᒻᓚᒃᑯᑦ 

ᑭᙴᖅᑕᖓᑦ ᑲᒪᒋᔭᐅᓕᖁᑉᓗᒍ ᓄᑖᒥᒃ ᐃᓕᓴᕐᕕᑦᓴᒧᑦ ᐃᓐᓇᕐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ..  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᓐᓄᑦ. ᒪᒥᐊᓇᖅ. ᓄᓇᕗᑦ ᓯᓚᑦᑐᓴᕐᕕᒻᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᒻᒧᑦ. ᐄ, 

ᐊᑏᑐᖅ ᐸᕐᓇᒃᑎᕗᑦ ᓄᓇᓕᑦᓯᖕᓅᕈᓐᓇᓛᖅᐳᑦᑐᖅ ᕿᓚᒻᒥᐅᔾᔫᒥᔪᒃᑯᑦ. ᓄᓇᓖᑦ ᐊᑕᐅᓯᐅᙱᑦᑐᑦ 

ᐅᐸᑦᑕᐅᔪᒫᕐᓂᐊᖅᓯᒥᒻᒪᑕ ᐊᓯᖏᑦᑕᐅᖅ ᓄᓇᓖᑦ ᑖᒃᑯᐊ ᐃᓕᓴᕐᕕᖏᓐᓂᑦᑕᐅᖅ ᕿᒥᕐᕈᒍᒪᓯᒪᔭᐅᔪᑦ. ᐊᒻᒪᑦᑕᐅᖅ, 

ᐱᒻᒪᕆᐅᓂᖏᓐᓂᒃ ᑕᒪᒃᑯᐊ ᐃᓕᓴᕐᕖᑦ ᖃᐅᔨᒪᒐᑉᑕ ᑖᒃᑯᐊ ᓄᓇᓖᑦ ᕼᐋᒻᓚᒃᑯᖏᑎᒍᑦ ᐅᐸᓛᕈᒥᓇᖅᑑᒐᓗᐊᑦ 

ᑕᐃᑲᓂ ᓯᕗᓂᒃᓴᑦᑎᐊᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ ᐊᐱᖅᑯᑎᖕᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐃᒡᓗᓕᒑᕐᔪᖕᒥ ᐃᓐᓇᕐᓄᑦ ᐃᓕᓴᕐᕕᒃ 

ᑭᖑᕝᕕᖅᑕᐅᙱᑉᐸᑦ ᐃᓐᓇᕐᓄᑦ ᐃᓕᓐᓂᐊᕐᓂᖅ ᐃᖅᑲᓇᐃᔮᓂᓪᓗ ᐊᑐᐃᓐᓇᖃᕈᓐᓇᕐᓂᖅ ᓄᓇᖃᖅᑑᔪᓄᑦ 

ᐊᒥᒐᓗᐊᓚᖓᖕᒪᑦ. 

 

ᒥᓂᔅᑕᐅᔪᖅ ᐊᖏᕐᓂᐊᖅᐸ ᓯᕗᒧᑦ ᓄᑖᒥᒃ ᓴᖅᑮᓕᖁᑉᓗᒍ ᐃᓐᓇᕐᓄᑦ ᐃᓕᓴᕐᕕᑦᓴᒥᒃ ᐃᒡᓗᓕᒑᕐᔪᖕᒥ ᑭᖑᓪᓕᕐᒥᒃ 

ᐸᕐᓇᓕᕈᑎᒃ ᐊᑭᑐᔫᑎᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᓯᓚᑦᑐᓴᕐᕕᖓᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ ᐊᐱᖅᑯᑎᐊᓄᑦ 

ᒪᓕᒐᓕᐅᖅᑎᐅᑉ. 2022-2023 ᐊᕐᕌᒍᒧᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ ᓯᑕᒪᓂᒃ ᐃᓐᓇᕐᓄᑦ ᐃᓕᓴᕐᕕᑦᓴᓂᒃ 

ᐊᑭᑐᔫᑎᓄᑦ ᐃᓚᓕᐅᕆᓯᒪᔪᑦ. ᐃᒡᓗᓕᒑᕐᔪᒃ ᐃᓚᒋᔭᖓᓂᑦ ᓯᕗᒧᐊᕈᔾᔭᐅᓂᐊᖅᑐᖅ ᐊᒻᒪᓗ ᑕᕝᕙᓃᑦᑐᑎᒍᑦ 

ᓄᓇᖃᖅᑐᑎᒍᑦ ᓄᓇᕗᒻᒥ ᐅᖅᓱᖅᑑᖅ, ᓇᐅᔮᑦ ᐊᒻᒪᓗ ᓴᓂᑭᓗᐊᖅ ᐱᖃᓯᐅᔾᔭᐅᓯᒪᒻᒥᔪᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 068 - 6(1): ᓄᖑᒍᓐᓇᓐᖏᑦᑐᒃᑯᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑕᐅᔪᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. ᐊᕐᕕᐊᕐᒥᐅᑦ ᑕᐅᑐᑦᑐᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐊᐱᖅᑯᑎᒃᓴᖃᒃᑲᓐᓂᖅᐳᖓ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ ᑖᒃᑯᐊ 

ᐅᖅᓱᐊᓗᒃᑐᙱᑦᑐᒥᒃ ᐃᑯᒻᒪᖅᑯᑎᓯᐅᑏᑦ ᐱᓪᓗᒋᑦ. 

 

ᒥᓂᔅᑕ ᐊᐅᓚᔨᔪᑦᓴᐅᒻᒪᑦ ᐱᖓᑦᓯᐅᔪᔪᒥ ᐊᐱᖅᓱᔪᒐᒃᑯ ᐊᓄᕆᒧᑦ ᐃᑯᒻᒪᖅᑯᑎᓕᐅᕈᓐᓇᕐᓂᕐᒥᒃ ᐊᕐᕕᐊᓂ. 

ᑖᓐᓇᓗ ᑕᓯᐅᔭᕐᔪᐊᖅ ᐊᐱᖅᓱᓚᐅᕐᒥᒻᒪᑦ ᑕᒪᒃᑯᐊ ᐃᑯᒻᒪᖅᑯᑎᓯᐅᑎᓕᐅᖅᑕᐅᒍᓐᓇᖅᑐᓂᒃ ᐅᖅᓱᐊᓗᑦᑐᙱᑦᑐᓄᑦ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓪᓕᕐᒥᐅᓕᖅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐊᓪᓚᒃᓯᓚᐅᕐᒪᑕ ᐊᑕᐅᓯᐅᙱᑦᑐᒥᒃ ᐱᓕᕆᐊᒃᓴᐅᔫᑉ ᒥᒃᓵᓄᑦ.  

 

ᑭᐅᓪᓗᑎᒃ ᑲᑎᒪᔨᓄᑦ ᑐᓴᕆᐊᕈᑎᒥᒃ. ᑖᒃᑯᐊ ᐱᓕᕆᐊᒃᓴᖃᖁᔨᔪᑦ “ᑐᓂᓯᓛᕐᓂᐊᖅᑐᕆᔭᐅᔪᒎᖅ 2022 

ᐊᑯᓐᓂᖓᓂ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᕆᔭᖓᑦ ᒪᓕᑦᑐᒍ. 

ᑭᒡᓕᓕᐅᕆᓛᖅᖢᑎᒃ ᐅᓪᓗᖅᓯᐅᑎᓂᑦ ᐱᓕᕆᐊᒃᓴᒧᑦ.”  

 

ᒥᓂᔅᑕᐅᔪᖅ ᐅᓂᒃᑳᑦᓯᐊᕈᓐᓇᖅᐸ ᓱᒻᒪᑦ ᑭᖑᕙᕆᐊᖅᑕᐅᓯᒪᒻᒪᖔᑦ ᐃᑯᒻᒪᖅᑯᑎᓕᕆᓂᕐᒧᑦ ᐅᖅᓱᐊᓗᒃᑕᙱᑦᑐᒥᒃ 

ᐱᓕᕆᐊᑦᓴᐅᔪᒥᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᕗᑦ ᐊᐱᕆᖕᒪᑦ. ᑕᐃᒃᑯᐊ 

ᐊᐱᖅᑯᑕᐅᓚᐅᖅᑐᑦ ᐅᑎᕐᕕᒋᓂᐊᑐᐃᓐᓇᖅᑕᕋᓗᐊᒃᑲ ᑭᓯᐊᓂ ᐃᒪᓐᓇᐃᓕᔪᓐᓇᖅᐳᖓ, ᑖᒃᑯᐊ 

ᐊᑭᒃᖠᒋᐊᖅᓯᒪᓂᖅᓴᐅᔪᓐᓇᕐᓂᕐᒧᑦ ᐊᓄᕆᒧᓪᓗ ᓯᕿᓂᕐᒧᓪᓗ ᐆᒻᒪᖅᑯᑎᓂᒃ ᐊᑐᕐᓂᖅ, ᒫᓐᓇ ᑖᒃᑯᓇᙵᑦ 

ᖃᓪᓗᓈᑐᑦ ᐅᖃᕐᓗᒍ Utility Rates Review Council−ᒃᑯᓐᓂᒃ (ᑐᓵᔨᑎᒎᓕᖅᑐᖅ) ᐃᑯᒻᒪᖅᑯᑎᐅᔪᓄᑦ 

ᐊᑭᒋᕙᑦᑕᐅᖏᑦ. (ᑐᓵᔨᑎᒎᕈᓐᓃᖅᑐᖅ) ᐅᑕᖅᑭᒐᑦᑕ ᑕᐃᒃᑯᓇᙵᑦ ᕿᒥᕐᕈᔭᐅᕙᓪᓕᐊᖕᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᓪᓗ ᒥᓂᔅᑕ ᐅᖃᑦᓯᐊᕐᒪᑦ ᓱᒻᒪᑦ ᓱᒃᑲᐃᑦᑐᒥᒃ 

ᐱᕙᓪᓕᐊᔭᐅᒻᒪᖔᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᖁᓪᓕᒃᑯᑦ ᑐᓂᓯᓚᐅᕐᒪᑕ ᐱᓕᕆᐊᒃᓴᒥᒃ ᐄᐱᕆ 2021-ᒥ ᑖᒃᑯᐊ ᐅᖃᐅᔾᔨᒋᐊᖅᑎᓂᒃ 

ᐊᑭᒋᔭᐅᒍᓐᓇᖅᑐᓄᑦ “ᐅᖅᓱᐊᓗᑦᑐᙱᑦᑐᒧᑦ ᐃᑯᒻᒪᖅᑯᑎᓯᐅᑎᓄᑦ ᐃᑯᒻᒪᖅᑯᑎᓕᐅᕈᓐᓇᖅᑐᓄᑦ ᖁᓪᓕᒃᑯᓐᓄᑦ 

ᓂᐅᕐᕈᑎᖃᕈᓐᓇᕋᔭᖅᑐᓂᒃ.” 

 

ᐊᕐᕌᒍᓕᒫᑲᓴᐅᓕᖅᑐᖅ, ᐅᖃᖅᑎᑦᓯᔩ, ᖃᖓ ᑖᓐᓇ ᐱᓕᕆᐊᒃᓴᖅ ᐱᐊᓂᒃᑕᐅᔪᒫᖅᐸ? ᐊᒻᒪᓗ ᖃᖓᒃᑯᑦ 

ᒪᓕᒐᓕᐅᕐᕕᒻᒥ ᐅᖃᐅᓯᐅᓕᕈᒫᖅᐸ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕿᒥᕐᕈᔭᐅᓂᖓ ᑲᑦᑐᖏᒻᒪᑦ ᐱᔾᔪᑎᖃᖅᖢᓂᓗ 

ᓄᕙᖕᓈᓗᖕᒧᑦᑕᐅᖅ ᑖᔅᓱᒧᖓ. ᐊᒻᒪ, ᑕᒪᓐᓇᐅᒐᓗᐊᖅᑎᓪᓗᒍ ᓱᓕ ᑖᒃᑯᓄᖓ ᑐᓐᓂᖅᑯᑕᐅᔭᕆᐊᖃᕐᓂᐊᕐᓂᕐᒪᑦ 

ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐅᑕᖅᑭᔾᔪᑎᒋᔭᕗᑦ ᑕᒪᔾᔭ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᑭᐅᔾᔪᑎᖓᓄᑦ ᑐᓴᙱᓐᓇᒪ. ᐊᔾᔨᐅᙱᑦᑐᒧᑦ 

ᖃᓄᖅᑑᕈᑎᐅᔪᒧᑦ. ᐊᓯᐊᓅᓕᕐᓚᖓ. 

 

ᐱᓇᓱᐊᕈᓯᐅᔪᔪᒥᒃ ᐊᐱᖅᓱᔪᒻᒪᑦ ᒐᕙᒪᒃᑯᑦ $400,000−ᓂᒃ ᑮᓇᐅᔭᖃᖅᑎᑦᓯᓂᐊᕐᓂᕐᒥᖕᓂᒃ ᐄᐱᕆ 2021-ᒥ 

ᓄᓇᓕᒻᒥ ᐃᑯᒻᒪᖅᑯᑎᓕᐅᕐᓂᕐᒧᑦ ᐸᕐᓇᐅᑎᒥᒃ. ᖁᓪᓕᒃᑯᑦ ᑕᒪᑦᓱᒪᙵᑦ ᓇᐅᑦᓯᖅᑐᖅᓯᒪᔪᑦᓴᐅᕗᑦ.  

 

ᒥᓂᔅᑕᐅᔪᖅ ᐊᐱᕆᒐᒃᑯ ᐱᓇᓱᐊᕈᓯᕐᒥ ᐊᕐᕕᐊᒥ ᐃᑯᒻᒪᖅᑯᑎᓕᕆᓂᐅᔪᒧᑦ ᐅᖃᓚᐅᖅᑐᖅ 

ᕿᒥᕐᕈᒋᐊᖃᕐᓂᐊᕐᒪᒍᒡᒎᖅ ᑕᒪᒻᓇ. ᑭᓱᒥᒃ ᑕᐃᒪ ᑭᙳᕐᒪᑦ ᑐᓴᕋᒃᓴᒥᒃ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

23 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᕗᑦ. ᑖᓐᓇ ᒫᓐᓇ 

ᐅᖃᐅᓯᕆᔪᓐᓇᖅᐸᕋ ᓄᖅᑲᖓᖕᒥᖕᒪᑦ. ᑐᒃᓯᕋᐅᑎᒥᒃ ᒫᓐᓇ ᐋᖅᑭᒃᓱᖅᓯᒪᔪᖃᙱᒻᒪᑦ ᐊᒻᒪᓗ ᐱᔾᔪᑎᖃᕆᓪᓗᓂ 

ᑖᒃᑯᐊ ᐅᑕᖅᑭᖕᒥᒐᑦᑎᒍ ᒐᕙᒪᒋᔭᕗᑦ ᑕᒪᒃᑯᓂᖓ ᐊᑭᐅᖃᑦᑕᕐᓂᐊᖅᑐᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᑭᓂᒃ 

ᐆᒻᒪᖅᑯᑎᒨᖓᔪᒥᒃ. ᐋᖅᑭᒃᓯᒪᔪᒥᒃ ᐱᑕᖃᓕᖅᐸᑦ ᐱᓕᕆᐊᖑᒋᐊᓪᓚᒃᑲᓐᓂᕐᓂᐊᖅᑐᖅ. ᑖᓐᓇ ᓂᕆᐅᖕᓇᖅᖢᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 069 - 6(1): ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᒋᐊᕈᑕᐅᔪᓄᑦ ᐱᓇᓱᐊᒐᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᓱᕈᒪᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ. ᑖᓐᓇ ᐱᔾᔪᑎᒋᓪᓗᒍ ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᒃᓴᕆᖅᑲᐅᔭᕋᔭ. 

 

(ᑐᓵᔨᑎᒎᓕᖅᑐᖅ) ᐅᖃᐅᓯᕆᖅᑲᐅᔭᓐᓂᒃ ᐅᖃᐅᓯᐅᕋᑖᓚᐅᖅᑐᒥᒃ ᑮᓇᐅᔭᖃᖅᑎᑦᓯᓂᐊᕐᓂᖏᑦ ᓄᑖᒥᒃ 

ᐊᖅᑯᑎᐅᒍᓐᓇᕐᓂᐊᖅᑐᓄᑦ ᓇᐅᔮᒥ ᐅᖃᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᒡᒎᖅ ᑐᓂᓯᓂᐊᕐᒪᑕ $125,000−ᓂᒃ 

ᐱᓕᕆᐊᑦᓴᒧᑦ. 

 

ᒥᓂᔅᑕ ᐅᖃᕈᓐᓇᖅᐸ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᓯᓂᐊᕐᓂᖓᑕ ᐃᓚᖓᑦ ᑖᒃᑯᓇᙵᑦ ᓄᓇᓕᒻᒥᒃ 

ᐃᖏᕐᕋᔪᓕᕆᔨᒃᑯᑦ ᐱᓇᓱᐊᕈᑎᒋᔭᖓᓂᒃ ᐱᓕᕆᐊᑦᓴᐅᔪᒥᒃ ᐱᕙ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᒐᕙᒪᒃᑯᓐᓄᑦ 

ᒥᓂᔅᑕᐅᕝᕕᒋᔭᕋ ᐊᔾᔨᖐᙱᑦᑐᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᓲᖑᖕᒪᑦ ᐱᕚᓪᓕᕈᑎᑦᓴᖓᓄᑦ ᓄᓇᓕᐅᑉ. 

ᐱᓱᕋᔭᕝᕕᓕᐅᕐᓂᖅ ᐃᓗᐊᓃᖃᓯᐅᑎᑉᓗᓂ ᑕᒡᕙᓂ. ᑕᒡᕙᙵᑦ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ. ᐅᖃᖅᑎᑦᓯᔩ, 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᓄᐊᑦ ᐃᐅᕈ ᒥᓄᕈᓪᔅ−ᒃᑯᑦ 

ᐱᓕᕆᓯᒪᒻᒪᑕ ᑎᓯᔪᓂᒃ ᐅᔭᕋᑦᓴᓂᒃ ᕿᓂᖅᓱᓂ ᓄᓇᓕᒻᒥ. ᑐᑭᓯᐅᒪᕗᖓ ᐅᖃᖃᑎᒋᔭᐅᕙᓪᓕᐊᓯᒪᓂᖏᑦ ᑖᒃᑯᐊ 

ᑲᒻᐸᓂᒃᑯᑦ ᐊᒻᒪ ᒥᓂᔅᑕᐅᑉ ᐱᓕᕆᕝᕕᖓᓐᓂᒃ ᓴᓇᓂᑦᓴᖓᓐᓂᒃ ᓄᓇᓕᒻᒥ ᐊᖅᑯᑎᑦᓴᒧᑦ. 

 

ᒥᓂᔅᑕ ᐅᖃᕈᓐᓇᖅᐸ ᑖᓐᓇ ᓄᓇᓕᒻᒥ ᐊᖅᑯᑎᓂᐅᓂᐊᖅᑐᖅ ᐱᖃᓯᐅᑎᓂᐊᕐᒪᖔᖅ ᐅᔭᕋᓐᓂᐊᕐᕕᐅᔪᒧᑦ ᑎᓯᔪᓂᒃ 

ᑕᐃᑯᖓ ᑐᕌᖓᔪᒥᒃ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔪᓕᕆᓂᕐᒧᑦ. ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒥᒃ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᑭᓯᓪᓗᐊᙱᒃᑲᓗᐊᖅᑕᕋ ᐊᐱᖅᑯᑦ ᑭᓯᐊᓂ 

ᒫᓐᓇᐅᔪᖅ ᑖᒻᓇ ᐱᓕᕆᐊᖑᔭᕆᐊᖃᕋᔭᖅᑐᖅ ᐱᓕᕆᕝᕕᑦᑎᓐᓂ ᑖᒃᑯᓄᖓ ᓄᓇᓕᒻᒥ ᕼᐊᒻᓚᒃᑯᖏᓐᓄᑦ 

ᓯᕗᓕᐅᖅᑕᐅᖅᑰᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ ᑕᒫᓂ 2018-2019 ᐊᕐᕌᒍᑕᒫᖅᓯᐅᑎᖏᓐᓂᒃ 

ᐅᓂᒃᑳᑦ ᐊᓪᓚᕝᕕᓕᕆᔨᖏᑦ ᓄᓇᓕᒻᒥ ᐃᖏᕐᕋᔪᓕᕆᔨᒃᑯᑦ ᐱᓇᓱᐊᕈᑎᖓᓐᓂᒃ ᒪᓕᒐᓕᐅᖅᑎᒧᑦ 

ᓵᒻᒨᖅᑕᐅᓚᐅᖅᓯᒪᒻᒪᑦ ᒫᑦᓯ 4, 2022-ᒥᒃ. 

  

ᑖᓐᓇ ᐱᓕᕆᐊᑦᓴᖅ ᐅᖃᖅᓯᒪᓪᓗᓂ ᑮᓇᐅᔭᑦ ᐱᖓᓱᓄᒡᒎᖅ ᑐᕌᖓᓂᐊᕐᒪᑦ ᑕᒫᓂ ᓴᓪᓕᕐᒥᑦᑕᐅᖅ. 

ᐃᑲᔪᖅᑐᑦᓯᐊᖅᑐᒍ.  

 

ᑭᓯᐊᓂ 2019-2020 ᐊᒻᒪ 2020-2021−ᒧᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂᒃ ᓱᓕ ᓴᖅᑭᑕᐅᓯᒪᙱᒻᒪᑕ. ᖃᖓᒃᑯᑦ 

ᑖᒃᑯᐊ ᐅᓂᒃᑳᑦ ᐊᑐᐃᓐᓇᐅᒪᓕᕈᒫᖅᐸ ᓴᖅᑭᑕᐅᓛᕐᓂᐊᕐᓗᑎᑦ ᒪᓕᒐᓕᐅᕐᕕᒻᒥ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒥᒃ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᖑᒪᓇᓱᒡᒐᕐᓇᕐᒪᑦ 

ᐅᖃᐅᓯᖃᖦᖤᖅᐳᒍᑦ ᒐᕙᒪᒃᑯᑦ ᐅᖃᐅᓯᕆᖅᑲᐅᔭᖓᓐᓂᒃ ᑮᓇᐅᔭᓂᒃ, ᐊᓯᐊᓂᓗ ᑎᑎᖅᑲᒥᒃ ᐊᐱᖅᑯᑎᖃᓕᖅᖢᓂ. 

ᓵᒧᑦ ᐅᖃᐅᓯᕆᔪᓐᓇᓛᖅᑕᕋ ᓵᒨᕈᓐᓇᖅᓯᒍᑦᑎᒍᑦ ᑕᐃᑲᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 070 - 6(1): ᐃᓕᓐᓂᐊᕐᕖᑦ ᒪᑐᔭᐅᓂᖏᓐᓄᑦ ᐋᖅᑭᒃᑕᐅᓯᒪᔪᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᕗᖓ ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᒧᑦ.  

 

ᐅᖃᖅᑎᑦᓯᔩ, ᔮᓐᓄᐊᕆᒥ ᐅᑭᐅᕆᔭᑦᑎᓐᓂ, ᒥᑦᓯᒪᑕᓕᒻᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑐᓴᖅᑎᑦᓯᔪᒻᒪᑕ 

ᐅᕙᓐᓂᒃ ᒪᑐᓯᒍᒪᓪᓗᑎᒃ ᐃᓕᓐᓂᐊᕐᕕᒻᒥ ᐱᓇᓱᐊᕈᓰᒃ ᒪᕐᕉᓐᓄᒃ ᓴᐳᔾᔭᐅᓯᒪᖁᓪᓗᒋᑦ ᐃᓕᓐᓂᐊᕆᐊᖅᐸᑦᑐᑦ 

ᓄᕙᔾᔪᐊᕐᓇᖅ ᐱᒋᐊᓪᓚᒃᓯᒪᑎᓪᓗᒍ ᓄᓇᓕᑉᑎᒻᓂ. 

 

ᐅᖃᖅᑎᑦᓯᔩ, ᓄᓇᓕᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᓚᐅᖅᐳᑦ ᐃᓕᓐᓂᐊᕐᕖᒡᒎᖅ ᐊᒥᒐᕐᔪᐊᕐᒪᑕ ᐃᓕᓴᐃᔨᓂᒃ 

ᐃᓄᑑᒋᐊᖃᕐᓂᖏᑦ ᐱᓪᓗᒋᑦ, ᐊᒻᒪᓗ ᐃᓕᓐᓂᐊᕆᐊᖅᐸᑦᑐᑦ ᐃᓕᓐᓂᐊᖅᑏᑦ ᑲᑕᕝᕚᓪᓕᖅᓯᒪᓂᖏᓐᓄᑦ. 

 

ᐅᖃᖅᑎᑦᓯᔩ, ᑖᓐᓇ ᒥᓂᔅᑕ ᑭᐅᓚᐅᕐᒪᑦ ᐊᐱᖅᑯᑎᐅᔪᒧᑦ ᒪᓕᒐᓕᐅᖅᑎᒧᑦ ᑭᐅᖅᑲᐅᒻᒪᐃᓛᒃ 

ᐱᓇᓱᐊᕈᓯᐅᓚᐅᖅᑐᒥᒃ ᕿᑭᖅᑕᓂ ᐃᓕᓐᓂᐊᕆᐊᖅᐸᑦᑐᑦ 35%−ᒦᑐᐃᓐᓇᖅᐸᓚᐅᕐᒪᑕᒎᖅ ᐃᓕᓐᓂᐊᕆᐊᖅᐸᑦᑐᑦ. 

ᒥᓂᔅᑕ ᐅᓂᒃᑳᕈᓐᓇᖅᐸ ᓱᒻᒪᑦ ᐱᓕᕆᕝᕕᖓᑦ ᒪᑐᓯᓚᐅᙱᒻᒪᖔᑕ ᒥᑦᓯᒪᑕᓕᐅᑉ ᐃᓕᓐᓂᐊᕐᕕᖓᓐᓂᒃ 

ᐱᓇᓱᐊᕈᓰᒃ ᒪᕐᕉᓐᓄᒃ ᓄᕙᔾᔪᐊᕐᓇᖅ ᐱᒋᐊᓪᓚᒃᓯᒪᑎᓪᓗᒍ ᓄᓇᓕᒻᒥ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᒃᑯᑦ) ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᒋᔪᓐᓇᕐᒪᒍ. ᐃᓱᒫᓘᑎᒋᔭᐅᔪᖅ ᑕᒪᓐᓇ ᑐᑭᓯᒐᓱᐊᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓃᙶᖅᑐᖅ ᑕᐃᓐᓇ ᓘᒃᑖᕐᔪᐊᖅ ᒪᑐᓯᔪᓐᓇᑐᐃᓐᓇᖅᐳᖅ. ᓈᓴᐅᑎᓕᒃ 8.3 ᐊᑐᖅᖢᒍ ᐊᒻᒪᓗ ᒪᓕᒐᐃᑦ 

ᐅᓪᓗᖅᓯᐅᒻᒧᑦ ᑐᕌᖓᔪᑦ.  

 

ᑎᑎᖅᑲᖅᑖᓚᐅᖅᑐᖓ ᑖᔅᓱᒪᙵᑦ ᒪᓕᒐᓕᐅᖅᑎᐅᔪᒥᒃ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᐅᕙᖓᓗ 

ᑕᐃᒃᑯᐊ ᐊᖓᔪᖅᑲᐅᑎᒋᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓱᒪᓕᐅᕈᑎᖃᕈᓐᓇᙱᒻᒪᑕ ᑖᔅᓱᒧᖓ ᑭᓯᐊᓂ 

ᓘᒃᑖᕐᔪᐊᕐᒧᑦ ᐃᓱᒪᓕᐅᕈᑎᒋᔭᐅᔪᓐᓇᖅᑐᖅ ᓄᕙᒡᔪᐊᕐᓇᖅ ᐱᓪᓗᒍ.  

ᐊᒻᒪᓗ, ᐃᓱᒪᒋᓯᓐᓈᖅᖢᒋᑦ ᓄᓇᖅᑲᑎᒌᑦ ᐊᒻᒪᓗ ᐃᓕᓴᕐᕖᑦ. ᒪᑐᓯᒪᑯᑖᒃᑎᓪᓗᒋᑦ 

ᐅᓗᕆᐊᓇᖅᑐᖃᐃᓐᓇᐅᔭᕐᓂᐊᖅᑑᒐᓗᐊᖅ ᑭᓯᐊᓂ ᐊᑦᑕᕐᓇᔾᔭᐃᖅᓯᒪᓇᓱᒃᑐᒍᑦ ᐃᓕᓴᖅᑎᓂᒃ 

ᐃᖅᑲᓇᐃᔭᖅᑎᓂᓪᓗ. ᐊᒻᒪᓗ, ᐃᓕᓴᖅᑏᑦ ᖃᐅᔨᓴᖅᑕᐅᖃᑦᑕᖅᐳᑦ ᐅᐸᒃᓯᒪᓪᓗᑎᒃ. ᖁᐊᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐄ, ᑎᑎᕋᖅᓯᒪᔪᓂᒃ 

ᑭᐅᔭᐅᓚᐅᖅᓯᒪᔪᖓ ᒥᓂᔅᑕᒥᒃ ᑕᒪᓐᓇ ᐱᔾᔪᑎᒋᓪᓗᒍ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ 

ᑎᑎᕋᓚᐅᕐᒪᑦ. 

 

ᐄ, ᖃᐅᔨᒪᓪᓗᖓ ᑕᐃᓐᓇ ᓘᒃᑖᕐᔪᐊᖅ ᐱᔪᓐᓇᕐᓂᖅᑖᑎᑕᐅᓯᒪᖕᒪᑦ ᐃᓕᓐᓂᐊᕐᕕᖕᓂᓪᓗ ᒪᑐᓯᔪᓐᓇᖅᖢᓂ 

ᐊᐃᑦᑐᐃᔪᓐᓇᕐᓂᖅ ᐱᓪᓗᒍ. ᐊᒻᒪ, ᖃᐅᔨᒪᓪᓗᖓ ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᖓᔪᖅᑲᐅᑏᑦ 

ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑕᒪᒃᑯᓂᖓ ᖃᐅᔨᒪᙱᓐᓂᖅᓴᐅᖕᒪᑕ ᑖᔅᓱᒪᙵᑦ ᓘᒃᑖᕐᔪᐊᕐᒥ 

ᐃᓱᒪᓕᐅᕈᑎᖃᖅᑎᓪᓗᒋᑦ ᑕᒪᒃᑯᐊ ᐊᐃᑦᑐᕐᓘᑕᐅᔪᓐᓇᖅᑐᖅ. 

 

ᑕᐃᒪᐃᒃᑲᓗᐊᖅᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᑕᐅᓯᒪᕗᑦ ᑭᒡᒐᖅᑐᐃᔨᐅᓂᐊᖅᖢᑎᒃ 

ᓄᓇᓕᑦᑕ ᐃᓱᒫᓘᑎᒋᔭᓂᒃ ᐊᒻᒪᓗ ᐃᓕᓐᓂᐊᕐᕖᑦ ᐊᐅᓚᑕᐅᔾᔪᑎᖏᓐᓅᖓᔪᓂᒃ ᐃᓱᒪᓕᐅᖅᑎᐅᓪᓗᑎᒃ.  

 

ᓈᓴᐅᑎᓕᒃ 87(H) ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᒪᓕᒐᖓᑦ ᐃᓗᐊᓃᑦᑐᖅ ᒪᓕᒐᓕᐅᕈᑎᒋᔭᐅᔪᓐᓇᖅᑐᖅ 

ᒪᑐᓯᔪᓐᓇᕐᓗᑎᒃ ᐃᓕᓐᓂᐊᕐᕕᖕᓂ ᓯᓚ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᑦᑕᓇᕐᔭᐃᖅᓯᒪᓂᕐᓗ ᐱᓪᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᒥᑦᑎᒪᑕᓕᖕᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒪᑐᓯᔪᒪᑎᓪᓗᒋᑦ 

ᐃᑲᔪᖅᓱᖅᑕᐅᓚᐅᙱᒻᒪᑦ? ᑖᓐᓇ ᐊᐱᖅᑯᑎᒋᒃᑲᓐᓂᖅᐸᕋ ᖁᔭᓐᓇᒦᒃ, ᐃᒃᓯᕙᐅᑖᖅ ᑭᐅᒃᑰᖅᑲᐅᔭᕋᓗᐊᖓ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒍ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᐄ, ᓱᓕᔪᑎᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᔪᖅ 

ᐃᓕᓐᓂᐊᕐᕕᖕᒥ ᒪᑐᓯᔪᓐᓇᕐᓗᑎᒃ ᐊᑦᑕᓇᕐᔭᐃᖅᓯᒪᓂᖅ ᐱᓪᓗᒍ ᓯᓚ ᐅᕝᕙᓘᓐᓃᑦ ᑖᓐᓇ ᐃᓕᓐᓂᐊᕐᕕᒃ 

ᐃᖅᑲᓇᐃᔭᖅᑎᒃᓴᕐᓂᖅᐸᑦ. 

 

ᒪᓕᒐᓕᐅᖅᑎᒧᑦ ᑎᑎᕋᕋᒪ ᓇᓗᓇᐃᖅᓯᔪᓐᓇᖅᑐᖓ ᒥᑦᑎᒪᑕᓕᖕᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒫᓘᑎᖃᓚᐅᖅᓯᒪᖕᒪᑕ ᐃᓕᓴᐃᔨᑭᒃᓴᕐᓂᕐᒥᒃ ᓄᕙᒡᔪᐊᕐᓇᖅ ᐱᓪᓗᒍ, ᐊᑲᐅᙱᓕᐅᕈᑕᐅᓕᓚᐅᕆᓪᓗᓂ. ᑖᓐᓇ 

ᐃᓱᒪᓕᐅᕈᑕᐅᔪᓐᓇᓚᐅᖅᑐᖅ ᐃᓕᓐᓂᐊᕐᕕᖕᒥ ᓯᕗᒃᑲᖅᑕᖅᑎᒋᔭᐅᔪᓂᒃ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ, 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᑕᒪᒃᑯᐊ ᐃᓱᒪᓕᐅᕈᑏᑦ ᖃᐅᑕᒫᑦ ᒪᓕᒡᓗᒋᑦ 

ᒪᑐᓯᒪᔪᓐᓇᖅᑐᖅ ᒪᕐᕉᖕᓄᒃ ᐱᓇᓱᐊᕈᓯᕐᓅᙱᑦᑐᖅ. ᑎᑎᕋᖅᖢᖓᑦᑕᐅᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐃᓱᒫᓘᑎᖃᕈᑎᒃ ᓇᓗᓇᐃᖅᓯᔪᓐᓇᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊᓄᑦ. ᖁᐊᓇ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ.  

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᑎᑎᖅᑲᖅᑖᓚᐅᖅᓯᒪᒐᒪ ᓂᕈᐊᖅᑎᓐᓂ ᐃᓱᒫᓘᑎᖃᖅᑐᒥᒃ ᐊᒻᒪᓗ 

ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᑕᒪᒃᑯᐊ ᐃᓱᒫᓘᑎᖃᕋᓗᐊᖅᑎᓪᓗᒋᑦ ᐃᓕᓴᖅᑐᖁᑎᓖᑦ 

ᓈᓚᒃᑕᐅᖃᑦᑕᙱᒻᒪᑕ. ᓄᕙᒡᔪᐊᕐᓇᖅ ᐃᓕᓐᓂᐊᕐᕕᖕᒧᑦ ᐃᓯᕈᓐᓇᕐᒪᑦ. 

 

ᓂᕈᐊᖅᑎᒐᐅᓇ ᐊᑲᐅᒃᓴᙱᑦᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒪᑐᓯᓚᐅᙱᒻᒪᑕ ᐃᓕᓴᕐᕕᖕᓂ 

ᐊᑦᑕᓇᕐᔭᐃᖅᓯᒪᖁᓪᓗᒋᑦ ᐃᓕᓴᖅᑏᑦ, ᐃᖅᑲᓇᐃᔭᖅᑏᑦ ᐊᖓᔪᖅᑳᖏᓪᓗ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᒪᑐᓯᔪᓐᓇᓚᐅᙱᓚᑦ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᑭᓯᓇᑦᑎᐊᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᓂᐊᕐᒪᑕ 

ᖃᓄᖅ ᑕᒪᒃᑯᐊ ᐃᓱᒪᓕᐅᕈᑕᐅᖃᑦᑕᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓈᓴᐃᑦᑎᐊᕈᓐᓇᙱᕈᓗᒃᖢᖓ ᐊᒻᒪᓗ 

ᖁᔭᓐᓇᒦᖅᑐᒍ ᑖᓐᓇ ᐊᐱᖅᑯᑎᒋᒻᒪᒍ. ᐄ, ᑐᑭᓯᔪᖓ ᐃᓚᖏᓐᓂᒃᑯᐊ ᐃᒻᒪᖃ 

ᐃᓕᓐᓂᐊᕆᐊᖅᑎᑦᑎᔪᒪᖃᑦᑕᙱᑦᑐᑦ ᓄᕙᔾᔪᐊᕐᓇᖅ ᐱᓪᓗᒍ ᐊᒻᒪᓗ ᐅᖃᖅᑲᐅᒐᒪ 

ᐅᓗᕆᐊᓇᖅᑐᖃᐃᓐᓇᐅᔭᖅᑐᖅ ᑭᓯᐊᓂ ᐃᓱᒫᓘᑎᒌᓐᓇᖅᑕᕗᑦ ᐃᓕᓴᖅᑏᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐊᑦᑕᓇᔾᔭᐃᖅᓯᒪᓂᖅ ᐋᓐᓂᐊᖃᕐᓇᓐᖏᓐᓂᕐᓗ ᑕᒪᒃᑯᐊ ᑲᔪᓯᑦᑎᐊᖁᓪᓗᒋᑦ.  

 

ᖃᓄᖅ ᐃᓱᒪᓕᐅᕈᑏᑦ ᐋᖅᑭᑦᑕᐅᖃᑦᑕᕐᒪᖔᖅ ᒪᑐᓯᓂᐊᕐᓗᓂ ᐃᓕᓐᓂᐊᕐᕕᓐᓂ ᐊᐃᑦᑐᕐᓘᑕᐅᔪᓐᓇᖅᑐᖅ ᓲᕐᓗ 

ᓄᕙᔾᔪᐊᕐᓇᖅ 19 ᑖᓐᓇ ᐱᔪᓐᓇᕐᓂᖃᖅᑐᑐᐊᖑᕗᖅ ᓘᒃᑕᕐᔪᐊᖅ 8.3-ᒥ ᑖᓐᓇᓗ ᑎᑎᕋᖅᓯᒪᓪᓗᓂ ᒪᓕᒐᑦ 

ᐃᓗᐊᓂ. ᓈᓴᐅᑎᓕᒃ 8.1 ᐊᒻᒪᓗ 8.2 ᒪᓕᒐᖅᑎᒎᖅᑐᑦ ᐃᓕᓐᓂᐊᕐᕖᑦ ᐅᓪᓗᖅᓯᐅᑎᓕᕆᓂᖏᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐃᓕᓴᕐᕕᐅᓪᓗ ᐊᖏᔪᖅᑳᖏᓐᓂᒃ ᐃᓱᒪᓕᐅᕈᓐᓇᑎᑦᑎᔪᖅ 

ᒪᑐᓯᔪᓐᓇᕐᓂᕐᒥᒃ ᐅᖃᓪᓚᖃᑎᒌᓚᐅᕐᓗᑎᒃ.  

 

ᐃᓱᒪᓕᐅᕈᑕᐅᔪᑦ ᐊᑐᐃᓐᓇᕈᖅᑎᑕᐅᓂᖏᑦ ᑕᖅᑲᐅᖓ ᑕᒪᒃᑯᐊ ᐃᓱᒪᓕᐅᕈᑕᐅᔪᑦ ᓴᖅᑭᑕᐅᖃᑦᑕᖅᑐᑦ 

ᐃᑭᐊᖅᑭᕕᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 071 - 6(1): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᕆᔭᖏᑦ ᖃᒪᓂᑦᑐᐊᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᖅ 

ᐆᒻᒪᖅᑯᑎᓕᕆᔨᖏᑦᑕ ᑯᐊᐳᕇᓴᖏᓐᓄᑦ ᖃᒪᓂᑦᑐᐊᖅ ᐱᓪᓗᒍ.  

 

ᑖᓐᓇ ᒥᓂᔅᑕ ᖃᐅᔨᒪᑦᑎᐊᖅᑐᖅ ᖁᓪᓕᒃᑯᑦ ᑯᐊᐳᕇᓴᖏᑦ ᑐᑦᑕᕐᕕᖃᖅᐳᑦ ᖃᒪᓂᑦᑐᐊᕐᒥ ᐊᒻᒪᓗ ᑖᓐᓇ ᒥᓂᔅᑕ 

ᖃᐃᖁᑐᐃᓐᓇᖅᑕᕗᑦ ᓄᓇᕗᑦ ᖃᒪᓂᑦᑐᐊᕐᒧᑦ ᑲᑎᑦᓯᑉᐸᑦ ᐃᖅᑲᓇᐃᔭᖅᑎᓂᒃ ᑐᑭᓯᓂᐊᖅᑰᕐᒪᑦ. ᐊᑏ ᓄᓇᑦᑎᓐᓄᑦ 

ᐳᓛᕆᐊᓛᖅᐳᑎᑦ ᕿᒥᕐᕈᓇᑦᑎᓐᓂᐊᕋᒃᑭᑦ.  

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 2020-2021 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᒪᓕᒐᓕᐅᕐᕕᒻᒧᑦ ᓴᖅᑭᓚᐅᖅᑕᖏᑦ ᑕᐃᓐᓇ ᑳᓐᑐᕌᑦ ᖃᒪᓂᑦᑐᐊᕐᒥ ᑎᑎᕋᕐᕕᖓᑦ ᑐᓐᓂᖅᑯᑕᐅᓚᐅᖅᓯᒪᔪᖅ 

ᐊᑎᓕᐅᕈᑕᐅᓪᓗᓂ 2020-2021-ᒥ ᐊᒻᒪᓗ ᐸᕐᓈᕆᔭᐅᓯᒪᓪᓗᓂ ᐱᒋᐊᕐᓂᐊᖅᖢᑎᒃ 2021-ᒥ ᐱᔭᕇᖅᑕᐅᓗᓂᓗ 

ᐋᒌᓯ 2022-ᒥ ᐊᑭᖃᕐᓗᓂ $16.2-ᒥᓕᐊᓐ. ᑕᐃᒃᑯᐊ ᑎᑎᕋᕐᕖᑦ ᐱᖓᓱᐃᓕᖓᔪᓂᒃ ᑎᑎᕋᕐᕕᖃᕐᒪᑕ ᓄᓇᑦᑎᓐᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᑭᖑᕙᖅᓯᒪᙱᒻᒪᖔᖅ ᐊᑐᕈᒫᕐᓂᐊᖅᑐᓂᓪᓗ ᐅᖓᑕᐅᔾᔨᓯᒪᙱᒻᒪᖔᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᒥᓂᔅᑕᖓᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ ᐊᒻᒪ 

ᖁᕕᐊᓱᒃᐳᖓ ᑐᙵᓱᒃᑎᑉᐸᒌᕐᒫᖓ ᑕᐃᑯᖓ. ᐅᖃᐅᑎᔪᓐᓇᖅᑕᕋ ᑕᐃᓐᓇ ᓴᓇᔭᐅᕙᓪᓕᐊᔪᖅ ᑎᑎᕋᕐᕕᒃᓴᖅ, ᐄ, 

ᓈᒻᒪᓈᑦᑎᐊᖅᑐᖅ ᐃᖏᕐᕋᓂᕆᓂᐊᖅᑕᖓ ᐱᐊᓂᒡᕕᒃᓴᖓᓂᒡᓗ ᐱᐊᓂᒃᑐᒃᓴᐅᑕᐅᓪᓗᓂ. ᑕᐃᒃᑯᐊᓗ ᑮᓇᐅᔭᐃᑦ 

ᐋᖅᑭᒃᑕᐅᓯᒪᔪᑦ ᑕᕝᕗᖓ ᓈᒻᒪᑦᑎᐊᕆᓪᓗᑎᒃ. ᑕᐃᒪᓐᓇᐃᓕᖓᔪᖅ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ.  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦ ᒫᓐᓇᕈᓘᓚᐅᖅᑐᖅ ᐅᓂᒃᑳᖏᑦ ᐃᒪᐃᓕᖓᔪᑦ, “2020-2021 ᖁᓪᓕᒃᑯᑦ ᑮᓇᐅᔭᖅᑐᕈᑎᒃᓴᓂᒃ 

ᖃᐅᔨᓴᐃᕌᓂᓚᐅᖅᑐᖅ. ᐅᖅᑰᓴᐅᑎᖏᑦ ᐊᖏᓪᓕᒋᐊᖅᑕᐅᓂᐊᖅᖢᑎᒃ ᐃᖃᓗᖕᓂ ᖃᒪᓂ’ᑐᐊᕐᒥᓪᓗ. 

ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ ᐅᑭᐅᖅᑕᖅᑐᒨᕐᓗᑕᒃᑯᑦ ᑲᑎᓕᒫᖅᖢᒍ $142,947−ᑐᖅᖢᑎᒃ. 

ᖃᒪᓂ’ᑐᐊᕐᒧᑦ ᐊᑐᓕᖁᔭᑦ ᐃᓚᖃᖅᐳᑦ ᓴᓇᓗᑎᒃ ᓄᑖᕐᓂᒃ ᐊᒻᒪᓗ ᖃᓄᐃᓕᖓᓂᐊᕐᒪᖔᖅ ᐊᑐᕐᓗᒋᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ.” 

 

ᖁᓪᓕᒃᑯᑦ ᑕᐃᒪᓐᓇ ᐋᖅᑭᒃᓯᒪᔪᓂᒃ ᑕᑯᔪᒪᓚᐅᕐᒪᑦ. ᖁᓪᓕᒃᑯᑦ ᑕᐃᒪ ᖃᓄᐃᓕᐅᕐᓂᐊᓕᖅᐸᑦ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᒥᓂᔅᑕᖓᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᒐᕕᑦ. ᑖᓐᓇ ᐊᐱᕆᔾᔪᑎᒋᔭᐃᑦ 

ᑕᐃᓐᓇ ᑎᑎᕋᕐᕕᐅᓂᐊᖅᑐᖅ ᑎᑎᕋᕐᕕᐅᓂᐊᖅᑑᙱᑦᑐᖅ, ᐆᒻᒪᖅᑯᑏᑦ ᐊᐅᓚᐅᑎᖃᕐᕕᖓᑦ, ᐊᒻᒪ ᑕᐃᓐᓇ 

ᑎᑎᕋᕐᕕᐅᔪᖅ ᐊᒻᒪ ᑖᒃᑯᐊ ᐅᖅᑰᓴᐅᑎᒧᑦ ᐃᑲᔫᑎᐅᓇᓱᖕᓂᐊᖅᑐᑦ ᕿᒥᕐᕈᔭᐅᕙᓪᓕᐊᖕᒪᑕ ᖃᒪᓂ’ᑐᐊᕐᒥᐅᓄᑦ. 

ᑖᒃᑯᐊ ᕿᒥᕐᕈᔭᐅᓚᐅᕐᓗᑎᒃ ᓇᓗᓇᕈᓐᓃᓛᖅᐳᖅ ᖃᖓᒃᑯᑦ ᐱᓕᕆᔭᐅᔪᓐᓇᕋᔭᕐᒪᖔᑦ ᑕᒪᒃᑯᐊ ᑕᒪᕐᒥᒃ ᓄᓇᓖᑦ 

ᕿᒥᕐᕈᔭᐅᕙᓪᓕᐊᖕᒪᑕ ᕿᓄᐃᓵᖁᒐᓗᐊᖅᐸᕋ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓ ᑕᒪᓐᓇ ᖃᐅᔨᓴᖅᑕᐅᓂᖅ ᐱᔭᕇᖅᑕᐅᓂᐊᖅᐸ? ᐊᕐᕌᒍ 

ᖃᑦᓯᐅᓕᕇᕐᒪᓈᓯᑦ ᐊᒻᒪᓗ ᑕᐃᓐᓇ 2001-ᒥ ᐱᒋᐊᖅᑕᐅᓚᐅᖅᓯᒪᓪᓗᓂ. ᖃᐅᔨᓴᕐᓂᖅ ᑕᒪᓐᓇ ᐱᔭᕇᕐᓂᐊᖅᐸ 

ᓯᕗᒧᐊᒃᐸᓪᓕᐊᔪᓐᓇᖁᓪᓗᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᒐᕕᑦ. ᒫᓐᓇ ᐅᖃᐅᑎᔪᓐᓇᙱᓚᕋ 

ᓇᓗᓇᐃᕈᓐᓇᙱᓚᖓ ᐊᕐᕌᒍᒥ ᐅᕙᓂ ᐱᓕᕆᐊᖑᓂᐊᕐᓂᕋᕐᓗᒍ. ᖃᔅᓯᑲᓪᓛᕐᔫᖕᒪᑕ ᐸᕐᓇᒃᑕᐅᕙᓪᓕᐊᔪᑦ ᐊᒻᒪ 

ᐋᖅᑭᒃᓱᒃᑲᓐᓂᕆᐊᓖᑦ ᐸᕐᓇᒃᑕᐅᔭᕆᐊᓖᑦ ᐊᓯᖏᓐᓂᒃ ᓄᓇᓕᖕᓂᒃ ᑐᐊᕕᕐᓇᖅᑑᖕᒪᑕ ᐃᓚᖏᑦ. 

ᑎᑭᐅᑎᕋᔮᓛᕋᓗᐊᖅᑕᕗᑦ ᑭᓯᐊᓂ ᖃᐅᔨᒪᓕᕐᓂᕈᑦᑕ ᓇᓗᓇᐃᖅᓯᔪᓐᓇᕐᕕᒋᒐᔭᖅᑕᕋ ᐸᕐᓇᒃᑕᐅᓂᐊᓕᕐᓂᖓᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 072 - 6(1): ᒪᑐᐃᖅᑕᐅᒃᑲᓐᓂᕐᓂᖓ ᓴᓂᑭᓗᐊᑉ ᓇᔪᖅᓯᕕᒃ ᐸᐃᕆᕕᖓ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᑎᒪᔨᐅᖃᑎᒃᑲ ᐅᓐᓄᒃᓴᒃᑯᑦ ᓄᓇᕗᒻᒥᐅᓪᓗ. ᑲᑎᒪᔨᐅᖃᑎᒪ 

ᐊᑎᖓ ᐊᐱᖅᑯᑎᓄᑦ ᑕᐃᓚᐅᖅᑳᖅᑎᓐᓇᒍ, ᑐᓴᕈᒪᖅᑲᐅᒐᒪ “ᑲᑎᒪᔨ ᑕᓯᐅᔭᕐᔪᐊᒧᑦ” ᐅᖃᕈᓐᓇᖅᐳᖓ, “ᐅᓪᓗᖅ 

ᐊᑕᐅᓯᖅ, ᐃᓕᓐᐊᕐᓇᖅ.”  

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔩ, ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᓂᕐᒧᑦ.  

 

ᑖᓐᓇ ᐅᖃᖅᑲᐅᒐᒪ ᑲᑎᒪᔩᑦ ᐅᖃᓪᓚᒃᑎᓪᓗᒋᑦ ᖁᕕᐊᒋᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᓴᓂᑭᓗᐊᒃᑯᑦ ᐸᐃᕆᕝᕕᖏᑦ 

ᐱᔾᔪᑎᒋᓗᒋᑦ.  

ᒥᓂᔅᑕ ᑐᓴᐅᒪᑎᑦᓯᔪᓐᓇᖅᐸ ᖃᓄᖅ ᑮᓇᐅᔭᒥᒃ ᐊᖏᕈᑦ ᑮᓇᐅᔭᖅ ᑲᔪᓯᔪᓐᓇᖁᓗᒍ ᓴᓂᑭᓗᐊᑉ ᐸᐃᕆᕕᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᕆᒐᕕᑦ. ᑖᒃᑯᐊ 

ᐱᓕᕆᖃᑎᒋᓯᒪᔭᕗᑦ ᓄᓇᓕᖕᒥᐅᑕᐃᑦ. ᑖᒃᑯᐊ ᐱᔨᑦᓯᕋᖅᑎᐅᔪᐃᑦ ᐸᐃᕆᕝᕕᐅᔪᓂᒃ ᓄᓇᓕᖕᓂ. ᒫᓐᓇᒥ ᓄᑖᑦ 

ᑲᑎᒪᔩᑦ ᐋᖅᑭᒃᓯᒪᓕᖅᑐᐃᑦ. ᑖᒃᑯᐊ ᐸᐃᕆᕝᕕᖕᒥ ᑲᒪᒋᔭᖃᕈᒪᓪᓗᑎᒃ ᐱᔪᐃᑦ. ᑖᒃᑯᐊ ᖁᐊᖅᓯᒪᖕᒪᑕ ᑭᓯᐊᓂ 

ᑕᒪᕐᒥᒃ ᓇᔪᒐᒃᓴᐅᔪᐃᑦ ᑖᒃᑯᐊ ᑭᖑᕙᕆᐊᕈᑕᐅᔪᐃᑦ ᓈᒻᒪᙱᓪᓕᐅᕈᑕᐅᓪᓗᑎᒃ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕈᒪᔪᐃᑦ ᑲᔪᓯᑦᑎᐊᖁᔨᔪᐃᑦ ᐊᖏᕈᑎᒃᑯᑦ ᐱᖃᕐᓗᑎᒃ. ᑖᒃᑯᐊ ᐊᖏᕈᑏᑦ 

ᐱᐊᓂᒃᓯᒪᓕᖅᐸᑕ ᑖᒃᑯᐊ ᒪᓕᒐᓕᐅᖅᑏᑦ ᐊᒻᒪ ᓄᓇᓖᑦ ᖃᐅᔨᒪᑎᑕᐅᓂᐊᖅᑐᑦ ᓴᓂᑭᓗᐊᕐᒥᐅᑦ ᑖᒃᑯᐊ 

ᐸᐃᕆᕕᖃᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑭᐅᒐᕕᑦ ᒥᓂᔅᑕ. ᑖᓐᓇ ᐃᓚᖓᓂ ᒍᕌᔅ 

ᑭᐅᔫᒐᓗᐊᖅ. ᐊᐱᕆᔪᒪᔪᖓ ᑭᖑᓪᓕᖅᐹᒥᒃ.  

 

ᐅᖃᖅᑎᑦᑎᔩ, ᑖᒃᑯᐊ ᓴᓂᑭᓗᐊᕐᒥ ᐸᐃᕆᕖᑦ ᐃᖅᑲᓇᐃᔭᖅᑎᖃᕆᐊᖃᕐᒪᑕ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᒪᑐᙱᓐᓂᖓᓂ ᑖᒃᑯᐊ ᐃᖅᑲᓇᐃᔭᓕᕋᓗᐊᕐᒪᖔᑕ ᐊᐱᖅᑯᑎᖃᖅᑐᐃᑦ ᐊᒥᓱᐃᑦ ᐃᓐᑲᒻ ᑖᒃᓯᒧᑦ T−4-ᖏᓐᓂᒃ 

ᓱᓕ ᐱᔪᐃᑦ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᓐᓇ ᐃᑲᔪᕐᓂᐊᕐᒪᖔᖅ ᐃᖅᑲᓇᐃᔭᖅᑎᐅᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ 

ᑕᒪᒃᑯᐊ ᑲᔪᓯᑦᑎᐊᕈᓐᓇᖁᓪᓗᒋᑦ T-4ᖑᔪᐃᑦ 2021 ᐊᕐᕌᒍᐊᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ. ᐄ, ᐅᔾᔨᕆᔭᕗᑦ T-4 

ᐱᒻᒪᕆᐅᓂᖏᓐᓂᒃ. ᑕᒪᓐᓇ ᓇᓗᓇᐃᖅᓯᒪᔭᕗᑦ ᐱᒻᒪᕆᐅᑎᖦᖢᒍ ᑖᒃᑯᐊ ᖃᓄᖅ 

ᐱᓕᕆᖃᑎᒋᒃᑲᓐᓂᕈᓐᓇᕐᒪᖔᑦᑎᒍ ᐃᖅᑲᓇᐅᔭᖅᑎᐅᔪᐃᑦ ᑖᔅᓱᒪ ᐊᕐᕌᒎᑉ ᐃᓗᐊᓂ ᑐᐊᕕᕐᔫᒥᖁᓗᒋᑦ T-4. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 073 - 6(1): ᐱᖁᑏᑦ ᖃᐅᔨᓴᖅᑕᐅᓂᖏᑦ ᐊᒻᒪᓗ ᑖᒃᓰᔭᐃᓂᕐᒧᑦ ᒪᓕᒐᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐱᔨᑦᓯᕋᖅᑎᓄᑦ ᓄᓇᓕᓐᓄᑦ ᑖᒃᑯᐊ ᑲᒪᖃᑦᑕᖅᑐᐃᑦ ᓄᓇᓕᓐᓂ 

ᑖᒃᔅ ᒪᓕᒐᖅ ᐱᔾᔪᑎᒋᓪᓗᒋᑦ.  

 

ᑖᓐᓇ ᒥᓂᔅᑕ ᐃᖅᑲᐅᒪᓂᐊᖅᑐᖅ ᑖᒃᑯᐊ ᑕᕝᕙᓃᑦᑐᐃᑦ ᒥᓂᔅᑑᔪᐃᓪᓗ ᑮᓇᐅᔭᓕᕆᓂᕐᒧᑦ ᐃᖅᑲᖅᑐᐃᔨᓕᕆᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᐃᑲᔪᖅᑐᐃᓚᐅᖅᑐᑦ ᒪᓕᒐᒃᓴᖅ 55-ᒥᒃ, ᑖᒃᑯᐊ ᐋᖅᑭᓯᔾᔪᑕᐅᔪᖅ 

ᑖᒃᓯᓂᒃ ᐱᔾᔪᑎᒋᓪᓗᒋᑦ ᓄᓇᕗᒻᒥ ᑖᒃᓰᔭᕐᓃᑦ ᓄᓇᕗᑦ ᒐᕙᒪᒃᑯᖏᑦ ᐱᔪᓐᓇᕐᓗᑎᑦ.  

 

ᑖᓐᓇ ᐊᖏᖅᑕᐅᓚᐅᖅᑐᖅ ᓯᑎᐱᕆ 2021 ᑭᓯᐊᓂ ᐱᒻᒪᕆᙳᙱᑦᑐᖅ. ᑖᓐᓇ ᒥᓂᔅᑕ ᖃᑯᒍ 

ᐱᒻᒪᕆᙳᑎᑦᑎᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᖏᓐᓄᑦ, ᒥᔅᑕ ᔪᐊᓇᓯ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒻᒪᑦ. ᑖᒃᑯᐊ 

ᕿᒥᕐᕈᔭᐅᑎᓪᓗᒍ ᒪᓕᒐᐅᑉ ᒥᔅᓵᓄᑦ ᑕᒪᒃᑯᐊ ᐃᓚᖏᑦ ᑐᓗᖅᑕᕈᑎᖃᕐᒪᑕ ᐊᑐᐊᒐᐃᑦ. ᑕᐃᒃᑯᐊ ᓱᓕ 

ᐱᐊᓂᒃᓯᒪᙱᒻᒪᑕ ᓄᑖᑦ ᒪᓕᒐᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖃᑯᒍ ᕿᒥᕐᕈᓂᐅᔪᑦ ᐱᐊᓂᒐᔭᕐᒪᖔᑕ ᖃᐅᔨᒋᐊᓛᖅᐳᖓ. 

  

ᒥᓂᔅᑕ ᖃᐅᔨᒪᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᑦ ᐊᕙᑎᓕᕆᔨᒃᑯᓐᓄᑦ ᓄᓘᔮᑦ ᐱᔾᔪᑎᒋᓪᓗᒋᑦ ᓇᓗᓇᐃᖅᓯᓚᐅᕐᒪᑕ 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ “...ᐃᓱᒫᓗᓗᐊᙱᑦᑐᐃᑦ ᑖᓐᓇ ᐊᖏᖅᑕᐅᑉᐸᑦ ᓄᓇᕗᑦ ᒐᕙᒪᒃᑯᖏᑦ 

ᐱᔨᑦᑎᕋᕐᓂᕆᔭᕐᒥᓂᑦ ᖃᐅᔨᓴᕐᓂᕐᒥᒃ ᑲᔪᓯᓛᖅᑐᐃᑦ. ᐊᒻᒪ ᑲᔪᓯᓛᕐᒥᔪᒍᑦ ᒪᓕᒐᐃᑦ ᒪᓕᑦᑕᐅᓗᑎᒃ ᑖᔅᓱᒧᖓ 

ᒪᓕᑦᑕᐅᓗᑎᒃ ᐊᒻᒪ ᐃᓐᑲᒻ ᑖᒃᔅ ᐱᔾᔪᑎᒋᓪᓗᒍ.”  

 

ᑎᑎᕋᖅᑕᐅᓯᒪᓂᐊᕐᒪᑦ, ᑖᒃᑯᐊ ᓄᓘᔮᑦ ᖃᑉᓯᓂᑦ ᐊᑮᑦᑐᖃᖅᐸᑦ ᓄᓇ ᐱᔾᔪᑎᒋᓪᓗᒍ ᒥᓂᔅᑕ ᑕᒪᒃᑯᐊ 

ᐊᐅᓪᓛᕈᑕᐅᔪᓂᒃ ᐱᖃᑦᑕᕐᒪᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᖏᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᔪᓐᓇᕐᒪᑦ.  

ᑭᓯᐊᓂ ᒫᓐᓇ ᐱᓯᒪᙱᑕᒃᑲ ᖃᑉᓯᐅᓇᔭᕐᒪᖅ ᐊᐱᕆᔾᔪᑎᒋᔮᑦ. ᑕᒪᓐᓇ ᖃᐅᔨᒋᐊᕈᓐᓇᖅᑕᕋ ᐊᒻᒪ ᐱᒍᒃᑭᑦ 

ᑐᓂᕐᕈᑎᒋᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐃᖅᑲᐅᒪᓂᐊᕐᒪᑦ ᑖᒃᑯᐊ ᓇᓗᓇᐃᖅᓯᒪᔪᐃᑦ ᑖᒃᑯᐊ 

ᖃᐅᔨᓴᖅᑎᐅᔪᐃᑦ ᓄᓇᕗᑦ ᒐᕙᒪᒃᑯᖏᑦ ᕿᑭᖅᑕᓂ ᑖᒃᑯᐊ ᓄᓇᐃᑦ ᓇᓗᓇᐃᖅᑕᐅᓂᖏᑦ ᐱᔾᔪᑎᒋᓪᓗᒋᑦ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓇᓕᐊᓐᓄᑐᐃᓐᓇᖅ ᑖᒃᑯᐊ ᓄᓇᐃᑦ ᐱᔾᔪᑎᒋᓗᒋᑦ ᓄᓘᔮᖕᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᕐᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒪᓕᒐᐃᑦ ᐅᖃᐅᓯᕆᖅᑲᐅᔭᒃᑲ 

ᑖᒃᑯᐊ ᒫᓐᓇ ᓱᓕ ᐱᐊᓂᒃᓯᒪᙱᑦᑐᐃᑦ. ᑕᐃᒃᑯ ᐅᑕᖅᑭᔭᕗᑦ ᐱᐊᓂᒃᑕᐅᕙᓪᓕᐊᓂᖏᑦ ᐊᒻᒪ ᐅᖃᓚᐅᕐᒥᔪᖓ 

ᑖᔅᓱᒧᖓ ᓯᕗᒧᐊᒍᑎᒃᓴᒥᒃ ᑕᐃᒃᑯᐊ ᒪᓕᒐᐃᑦ ᓯᕗᓕᐅᖅᑎᓄᑦ ᑭᓯᐊᓂ ᐅᖃᓪᓚᓂᕐᒧᑦ ᓱᓕ ᓄᖅᑲᖔᕐᒪᑕ. ᑕᒪᓐᓇ 

ᐱᐊᓂᒃᓯᒪᔾᔫᒥᓕᖅᐸᑦ ᐊᑐᐊᒐᐃᑦ ᐱᔾᔪᑎᒋᓗᒋᑦ ᒪᓕᒐᐃᓪᓗ ᑕᒪᓐᓇ ᑐᓴᖅᑎᑦᑎᓛᕆᕗᖓ ᖃᓄᐃᓕᖓᒻᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ−ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 074 - 6(1): ᖃᖓᑕᓲᒃᑯᕕᒃ ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᖅᑐᖓ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕᖓᓐᓄᑦ ᑕᒪᓐᓇ ᐃᒡᓗᓕᒑᕐᔪᒻᒥ ᐸᕐᓇᒃᑕᐅᔪᖅ ᒥᑦᑕᕐᕕᒃ ᐃᒡᓗᕐᔪᐊᖅᓴᖓ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᓐᓇ ᐃᓚᖓ ᑮᓇᐅᔭᖅ ᑖᔅᓱᒧᖓ ᑐᕌᖓᔪᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ 

ᐊᐅᓪᓛᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᑎᔨᐅᔪᓂᒃ.  

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃ 6-ᖑᑎᓪᓗᒍ, 2021, ᑖᒃᑯᐊ ᑐᒃᓯᕋᕈᑕᐅᔪᒥᒃ ᓴᓇᔭᐅᔾᔪᑎᔅᓴᖓᓄᑦ ᒥᑦᑕᕐᕕᔅᓴᖅ ᐃᒡᓗᓕᒑᕐᔪᒻᒥ, ᓇᐅᔮᓂ, 

ᐊᒻᒪ ᑎᑭᕋᕐᔪᐊᕐᒥᓗ. ᑕᒪᓐᓇ ᒪᑐᓚᐅᖅᑐᖅ ᔫᓐ 10, 2021-ᖑᑎᓪᓗᒍ ᑖᒃᑯᐊ ᐋᒌᓯ 5, 2021 ᒐᕙᒪᒃᑯᖏᑦ ᑖᒃᑯᐊ 

ᓇᓗᓇᐃᖅᓯᓚᐅᖅᑐᐃᑦ ᓄᖅᑲᐃᓂᕋᖅᖢᑎᒃ ᑖᒃᑯᐊ ᓇᓚᐅᑦᑖᕈᑕᐅᔪᓂᒃ.  

 

ᐋᒌᓯ 9-ᖑᑎᓪᓗᒍ, 2021, ᑲᓇᑕᐅᑉ ᒐᕙᒪᒃᑯᖏᑦ ᐊᐅᓪᓛᖅᑐᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᐃᑦ ᑖᒃᑯᐊ ᑮᓇᐅᔭᖅ 

$22.5-ᒥᓕᐊᓐ 2018-ᒥ ᑕᓪᓕᒪᓄᑦ ᒥᑦᑕᕐᕕᐅᔪᓄᑦ ᖁᕐᓗᖅᑑᒧᑦ, ᓇᐅᔮᑦ, ᑭᒻᒥᕈᑦ, ᑎᑭᕋᕐᔪᐊᑦ, ᐊᒻᒪ ᐃᒡᓗᓕᒑᕐᔪᒃ. 

ᐅᖃᓕᒫᕈᓐᓃᖅᐳᖓ.  

 

ᖃᓄᐃᓕᖓᕙᑦ ᑖᒃᑯᐊ ᓄᑖᒥᒃ ᓇᓚᐅᑦᑖᒐᔅᓴᒥᒃ ᐃᒡᓗᓕᒑᕐᔪᒻᒥ ᒥᑦᑕᕐᕕᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᕝᕙᓂ ᑕᐃᒪ ᑮᓇᐅᔭᖅᑐᕐᓂᕐᒥᒃ 

ᑲᑎᒪᔾᔪᑎᖃᖃᑦᑕᕋᑦᑕ ᐅᓪᓗᑕᒫᑦ ᑖᒃᑯᐊ ᑮᓇᐅᔭᖅᑐᕐᓂᐅᓂᐊᖅᑐᑦ ᑖᔅᓱᒧᖓ ᒥᓂᔅᑕᐅᔾᔪᑎᒋᔭᓐᓄᑦ ᓴᖅᑭᖅᐸᑕ 

ᑕᒪᓐᓇ ᐅᖃᐅᓯᕆᓂᐊᖅᑕᕗᑦ ᐃᒡᓗᓕᒑᕐᔪᒃ ᐅᑕᖅᑭᕕᔅᓴᖓ ᐊᒻᒪ ᐊᓯᖏᑦ ᐅᑕᖅᑭᕕᔅᓴᐃᑦ. ᑕᕝᕙᓂ 

ᑲᑎᒪᔾᔪᑎᒋᓂᐅᔭᖅᐸᕗᑦ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᒐᕙᒪᒃᑯᑦ ᐊᕕᒃᓯᓂᐊᕐᒪᖔᑕ 

ᒥᑦᑕᕐᕖᑦ ᐊᑐᓂ ᐅᕝᕙᓘᓐᓃᑦ ᐃᓗᐃᑦᑑᓗᑎᒃ ᐱᓂᐊᖅᐸᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑕᐅᑦᑎᒃᑯᑦ ᑖᒃᑯᐊ ᓴᖅᑭᓐᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᖅ ᑭᖑᓪᓕᐹᕐᓗ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᐃᒡᓗᓕᒑᕐᔪᒻᒧᑦ ᒥᑦᑕᕐᕕᖃᕐᕕᐅᔪᑦ 

ᓇᓗᓇᐃᖅᓯᓚᐅᕐᖓᑕ ᓯᕗᓪᓕᖅᐹᒥᒃ 2020-ᖑᑎᓪᓗᒍ. ᒥᓂᔅᑕ ᑖᒃᑯᐊ ᐊᓯᔾᔨᕐᓂᖃᕐᒪᖔᑦ ᑎᑎᕋᐅᔭᖅᑕᐅᓯᒪᓈᖅ 

ᒥᑦᑕᕐᕕᒻᒧᑦ ᑕᐃᑲᙵᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᑕᖃᙱᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᒋᔅᓯ... ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᖓ ᑕᒪᕐᒥᒃ ᑕᒪᓐᓇ ᐊᐱᖅᓱᕐᓂᖅ ᑲᔪᓯᔪᓐᓇᖁᓪᓗᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᑕᕝᕙ ᑐᒃᓯᕋᖅᑐᖅ ᐃᓕᑉᓯᓐᓂᒃ ᐅᖃᐅᓯᒃᑯᑦ ᐊᐱᖅᑯᑎᑦ ᑲᔪᓯᔪᓐᓇᖁᓪᓗᒍ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᖅᑐᖅ. ᐊᓯᐊᓅᓕᖅᑐᒍᑦ. ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 

8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᖅ 10. 

ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᔅᓯᕋᐅᑎᓄᑦ. ᑲᑎᒪᔾᔪᑎᔅᓴᖅ 12. 

ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᑲᑎᒪᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᑲᑎᒪᔾᔪᑎᔅᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕝᕕᒃ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 017 - 6(1): ᑎᑎᖅᑲᒃ Hᐋᒻᒪᓚᒃᑯᓐᓂᒃ ᓴᓂᑭᐊᕐᒥ ᒪᑭᕕᒃ ᑯᐊᐳᕇᓴᒃᑯᓐᓄᑦ 

ᐱᔾᔪᑎᒋᓪᓗᒍ ᖃᖓᑕᓲᒃᑯᑦ ᐱᔨᑦᑎᖅᑕᐅᓂᖅ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓇᓱᐊᕈᓯᕐᒥ ᑕᕝᕙᓂ ᑲᑎᒪᕕᒻᒥ ᐅᖃᐅᓯᕆᓚᐅᕋᒃᑯ 

ᑐᐊᕕᕐᓇᖅᑐᓕᕆᔨᒃᑯᑦ ᖃᖓᑕᓲᒃᑯᑦ ᓴᓂᑭᓗᐊᕐᒥ. ᐅᓪᓗᒥ ᓴᖅᑭᑦᑐᒪᔭᕋ ᑎᑎᕋᖅᓯᒪᔭᕗᑦ ᓴᓂᑭᓗᐊᖅ ᕼᐋᒻᓚᒃᑯᑦ 

ᒪᑭᕕᒃᑯᑦ ᑕᒪᓐᓇ ᐃᐊᕐ ᐃᓄᐃᑦ ᑲᔪᓯᔪᓐᓇᖁᓗᒍ ᓴᓂᑭᓗᐊᕐᒧᑦ.  

 

ᐅᖃᖅᑏ, ᑖᒃᑯᐊ ᑕᑯᖃᑕᐅᕙᒃᑲ ᑕᕝᕙᓂ ᐅᖃᓕᒫᖃᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 14. ᓇᓗᓇᐃᖅᓯᓂᖅ ᓅᑦᓯᒋᐊᕐᓂᕐᒧᑦ. ᑲᑎᒪᔾᔪᑎᔅᓴᖅ 15. ᓇᓗᓇᐃᖅᓯᓂᖅ 

ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒧᑦ ᒪᓕᒐᒃᓴᓂᒃ. ᑲᑎᒪᔾᔪᑎᔅᓴᖅ 16. ᓅᑦᓯᒋᐊᕈᑎᓂᒃ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ 

ᒪᓕᑭ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 009 - 6(1): ᐃᓚᔭᐅᓂᖏᑦ ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᒻᒪ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᑲᖏᖅᓯᓂᐅᑉ ᓂᒋᐊᓄᑦ. ᐅᖃᖅᑎ 

ᐱᔪᓐᓇᐅᑎᑖᖅᑎᑕᐅᓗᓂ ᐋᖅᑭᑦᑎᕆᒍᓐᓇᕐᓗᓂ ᐃᑲᕐᕋᖏᓐᓂᒃ ᐃᔅᓯᕙᓐᓇᐅᓂᐊᖅᑐᐃᑦ ᐅᓪᓗᖏᓐᓂᓪᓗ 

ᐱᓕᕆᐊᔅᓴᖏᑦ ᑕᑯᓐᓈᕐᓗᒋᑦ ᒫᓐᓇ ᒪᓕᒐᓕᐅᕐᕕᒃ ᐃᔅᓯᕙᓂᖃᖅᑎᓪᓗᒍ.  

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. ᐱᖁᔨᕗᖔᕈᒻᒧᑦ? 

 

ᐃᓚᖓ ᑲᑎᒪᔨ: ᐊᐱᖅᑯᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᑕᖃᕐᒪᑦ. ᐃᑲᔪᖅᑐᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 18. ᑐᖏᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. ᑲᑎᒪᑐᐃᓐᓇᕐᓂᖅ ᐃᓱᒪᔅᓴᖅᓯᐅᕈᑎᖃᕐᓗᑎᒃ ᒪᓕᒐᒃᓴᓂᒃ. 

ᒪᓕᒐᒃᓴᐃᑦ 1, 2, ᐊᒻᒪ 3. ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓗᓂ.  

 

ᑲᔪᓯᓚᐅᙱᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:35ᒥ ᑲᔪᓯᓪᓗᑎᓪᓗ 16:01ᒧ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ. 

ᑲᑎᒪᑐᐃᓐᓇᓂᕐᒥ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ ᒪᓕᒐᒃᓴᖅ 1, 2, ᐊᒻᒪ 3. ᑲᑎᒪᔩᑦ ᓱᒍᒪᕙᑦ? ᒥᔅᑕ ᒪᓕᑭ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᓇᕿᒋᐊᓕᒑ? ᐃᒃᓯᕙᐅᑖᖅ, ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂ ᒪᓕᒐᒃᓴᖅ 2022-2023 ᐊᑭᑐᔪᖅᑐᕈᑎᔅᓴᓂᒃ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᕕᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 2 ᐱᓕᕆᐊᕆᖅᑳᓂᐊᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ ᐱᓕᕆᔨᑎᑦ ᑭᒃᑯᒻᒪᖔᑕ ᓇᓗᓇᐃᖅᑐᕈᓐᓇᕈᕕᒋᑦ ᐊᒻᒪ 

ᒪᑐᐃᖅᓯᒍᑎᓄᑦ ᐱᒋᐊᖅᑕᐅᑎᒋᔪᓐᓇᖅᑐᑎᑦ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᑉᓗᑦᓯᐊᖅ ᑲᑎᒪᔩᑦ. ᐃᒃᓯᕙᐅᑖᖅ, ᖁᕕᐊᓱᑦᑐᖓ ᐅᑉᓗᒥ 

ᓴᖅᑮᔫᓪᓗᐊᕋᒪ ᐊᑭᑐᔪᖅᑐᕈᑎᓂᑦ ᐋᓐᓂᐊᖅᑕᐃᓕᑎᑦᑎᔨᒃᑯᓐᓄᑦ ᑐᕌᖓᔪᓂᒃ 2022-2023−ᒧᑦ.  

 

ᐅᓂᒃᑳᖁᔨᓚᐅᕋᕕᑦ, ᐃᒃᓯᕙᐅᑖᖅ, (ᑐᓵᔨᑎᒎᓕᖅᑐᖅ) ᐱᓕᕆᔨᒃᑲ ᐅᕙᓂ ᐃᓐᒐ ᐃᓐᒍᕆᑦᓴᓐ, ᑐᖏᓕᕋ, ᐊᒻᒪ 

ᐊᖏᔪᖅᑳᖑᔪᖅ ᑮᓇᐅᔭᓕᕆᔨᒃᑯᖏᓐᓄᑦ ᒍᕋᐃᒡ ᐹᑉᔅᑖᒃ.  

 

ᐃᒃᓯᕙᐅᑖᖅ, ᐊᕐᕌᒍᓂ ᐊᓂᒍᖅᓯᒪᔪᓂᒃ ᑕᐃᒪᐃᖃᑦᑕᖅᓯᒪᒻᒪᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ ᓱᓕ 

ᑐᕌᖓᒻᒪᑕ ᐱᓕᕆᐊᖑᔪᓄᑦ ᐋᖅᑭᐅᒪᑎᑦᑎᒐᓱᐊᕈᑎᐅᔪᓂᒃ ᐱᑐᖃᕈᖅᐸᓪᓕᐊᔪᓂᒃ ᐋᓐᓂᐊᕕᖁᑎᑦᑎᓐᓂᒃ 

ᐊᒻᒪᓗᑦᑕᐅᖅ ᓄᑖᓂᒃ ᐃᓂᔅᓴᕐᓂᒃ ᓴᖅᑭᖅᓯᕙᓪᓕᐊᒐᓱᓪᓗᑕ ᐃᖅᑲᓇᐃᔭᖅᑎᓄᑦ ᐋᓐᓂᐊᕕᓕᐊᖅᐸᑦᑐᓄᓪᓗ 

ᐱᔨᑦᑎᕋᒃᑲᓐᓂᕈᓐᓇᕐᓂᐊᕋᑦᑕ.  

 

ᐊᖏᖅᓯᒪᓂᖃᑦᑎᐊᓪᓚᕆᑦᑐᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᑕᖃᖅᑎᑦᑎᒍᒪᓪᓗᑎᒃ ᐊᑦᑕᓇᙱᑦᑐᓂᒃ 

ᐊᐅᓚᑦᑎᐊᖅᑐᓂᒃ ᐊᕙᑎᒥ ᓱᕋᐃᕙᓪᓕᐊᙱᑦᑐᓂᒃ ᐋᓐᓂᐊᕕᓐᓂᒃ ᑕᒪᒃᑮᓐᓂᒃ ᐃᖅᑲᓇᐃᔭᖅᑎᓄᑦ 

ᐋᓐᓂᐊᕕᓕᐊᖅᐸᑦᑐᓄᓪᓗ. ᑖᓐᓇ ᐱᕙᓪᓕᐊᓪᓗᒍᐃᓪᓛᒃ ᐋᖅᑭᒋᐊᖅᓯᒋᐊᒃᑲᓐᓂᓚᐅᖅᑐᐃᑦ ᑭᙵᕐᓂ 

ᐋᓐᓂᐊᕕᓕᐊᖑᔪᔪᒥ 2021-ᖑᑎᓪᓗᒍ ᐊᒥᓲᓂᖅᓴᒻᒪᕆᓐᓂ ᐱᔨᑦᑎᕋᐅᑎᖃᓕᖅᑐᑎᒃ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᑐᕌᖓᐃᓐᓇᓂᐊᖅᑐᐃᑦ ᐃᑲᔪᖅᓰᒐᓱᓪᓗᑎᒃ ᑲᑐᔾᔨᖃᑎᒋᕙᑦᑕᒥᓂᒃ ᓴᖅᑭᖅᓯᓗᑎᑦ 

ᓄᑖᓂᒃ ᐱᓕᕆᔾᔪᑎᔅᓴᐅᔪᓂᒃ ᑮᓇᐅᔭᓂᒃ ᐊᑭᑐᔪᖅᑐᕈᑎᔅᓴᓂᒃ ᐃᓕᐅᖅᑲᐃᖃᑦᑕᕐᓗᑎᑦ ᐸᐸᑦᑎᒐᓱᓐᓂᖅ 

ᑭᒃᑯᑐᐃᓐᓇᕐᒥ ᓄᓇᕗᒻᒥ ᐊᐅᓚᑦᑎᐊᖃᑦᑕᓂᐊᕐᖓᑦ ᐊᖏᕐᕋᒧᑦ ᖃᓂᓐᓂᖅᓴᐅᓗᑎᒃ.  

 

ᐃᒃᓯᕙᐅᑖᖅ, ᐸᕐᓇᑕᐅᓂᖓ ᓄᑖᖅ ᕿᑭᖅᑕᕐᔪᐊᒥ ᐋᓐᓂᐊᕕᔅᓴᖓ ᐱᔭᕇᖅᑕᐅᓯᒪᓕᖅᑐᖅ ᐸᕐᓇᑕᐅᓂᖓ. 

ᑎᑎᕋᐅᔭᖅᑕᐅᓂᖓ ᑕᐃᒪ ᒫᓐᓇ ᐱᓕᕆᐊᖑᔪᓐᓇᕐᓂᐊᓕᖅᑐᓂ. ᑭᖑᓪᓕᕐᒥ ᐊᕐᕌᒎᓛᖅᑐᒥ ᓴᓇᔭᐅᔾᔪᑎᔅᓴᖏᑦ 

ᑐᔅᓯᕌᖑᔪᓐᓇᓛᓕᕐᖓᑕ 2023-2024 ᐊᑭᑐᔪᖅᑐᕈᑎᔅᓴᓕᕆᓕᕈᑦᑕ. ᖃᒪᓂᑦᑐᐊᖅ ᑭᖑᓪᓕᐅᓛᖅᑯ 

ᐋᓐᓂᐊᕕᓕᐊᕐᕕᐅᔪᓄᑦ ᓇᓗᓇᐃᖅᑕᐅᓯᒪᓪᓗᓂ ᑕᕝᕙᓂ ᐸᕐᓇᑕᐅᓂᕐᒨᐸᓪᓕᐊᓂᐊᓕᖅᑐᖅ.  

 

ᐊᒻᒪᓗ, ᐃᒃᓯᕙᐅᑖᖅ, ᐊᓪᓚᕝᕕᖃᕆᐊᖃᕐᓂᕗᑦ ᐃᖃᓗᓐᓂ ᐊᖏᓪᓕᕙᓪᓕᐊᑐᐃᓐᓇᕐᖓᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐸᕐᓇᒍᒪᓂᐊᕐᒥᔪᐃᑦ. ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᑐᕌᖓᔪᒥᒃ ᐊᓪᓚᕕᔅᓴᒥ ᑲᑎᕝᕕᐅᒐᔭᖅᑐᒥᒃ 

ᐃᖅᑲᓇᐃᔭᖅᑎᓕᒫᑦᑎᐊᓄᑦ ᐱᔨᑦᑎᕋᕐᕕᓕᒫᑦᑎᐊᓄᑦ 6-ᓂᒃ ᐊᕝᕕᓂᓕᓐᓂ ᐊᕕᒃᑐᖅᓯᒪᔪᓃᒻᒪᑕ ᐊᑕᐅᑦᑎᒧᑦ 

ᐃᓪᓗᒨᖅᑕᐅᒐᓱᓪᓗᑎᑦ ᐋᓐᓂᐊᕕᐅᑉ ᐃᓚᖓᓄᑦ.  

 

ᑕᐃᒪᐃᒃᑯᑦᑕ ᑕᕝᕙᓂᔅᓴᐃᓐᓇᖅ ᐃᑲᔪᕈᓐᓇᖃᑦᑕᕋᔭᕋᑦᑕ ᖃᓄᕈᓘᔮᓗᒃ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐱᔨᑦᑎᕋᐅᑎᖏᓐᓂᒃ. ᖃᓂᔅᓴᕕᐅᑎᓪᓗᓂᓗ ᐋᓐᓂᐊᕕᓕᐊᖅᑐᐃᑦ ᑐᔪᕐᒥᕕᒋᕙᑦᑕᖓᓂᒃ ᐊᒻᒪᓗᑦᑕᐅᖅ 

ᐊᐅᓚᑕᐅᓂᖓᓄᑦ ᑮᓇᐅᔭᑎᒍᓪᓗ ᑲᒪᒋᔭᐅᑦᑎᐊᓂᖅᓴᐅᖃᑦᑕᕈᓐᓇᓂᐊᕐᖓᑕ ᐱᔨᑦᑎᕋᐅᑎᕈᓘᔭᐃᑦ. 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᓯᕗᓪᓕᐅᖁᔭᐅᓯᒪᒻᒪᑕ. ᓯᕗᓂᕆᓛᖅᑕᑎᓐᓂ ᐸᕐᓇᑕᐅᖁᔭᐅᓯᒪᔪᐃᑦ 

ᐋᓐᓂᐊᕕᑦᑖᓛᕐᓗᑎᒃ ᖁᕐᓗᖅᑑᒥ ᐊᒻᒪᓗᑦᑕᐅᖅ ᐊᖏᓪᓕᒋᐊᖅᑕᐅᓗᓂ ᐊᕐᕕᐊᕐᒥ ᐋᓐᓂᐊᕕᖓᑦ. 

 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 2022-2023, ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕋᕐᒥᔪᑦ $26.04-ᒥᓕᐊᓐᓂᒃ ᑎᓴᒪᓄᑦ 

ᐊᑭᑐᔪᖅᑐᖅᑐᓄᑦ ᓇᓗᓇᐃᖅᑕᐅᓯᒪᔪᓄᑦ. ᑖᒃᑯᐊ ᐅᓂᒃᑳᕆᐊᕐᔪᓂᐊᖅᑲᒃᑲ ᐃᓛᒃᑯᑦ. ᑲᑐᔾᔨᖃᑎᖃᕐᓗᑕ ᑲᓇᑕᐅᑉ 

ᒐᕙᒪᖏᑦ ᓄᓇᕗᑦ ᑐᙵᕕᒃᑯᓂᓪᓗ, ᓄᓇᕗᒻᒥ ᒪᒥᓴᕐᕕᔅᓴᓕᕆᓂᖅ ᑲᔪᓰᓐᓇᖅᑯ ᐊᐃᑉᐹᓂ ᐊᕐᕌᒍᐊᓃᓕᖅᑐᓂ 

ᑎᑎᕋᐅᔭᖅᑕᐅᓂᖓ ᐱᖓᓲᓕᖅᑲᖓᔪᓄᑦ ᑲᑐᔾᔭᐅᓪᓗᓂ ᐱᓕᕆᐊᖑᒐᓱᒻᒪᑦ ᐱᔨᑦᑎᕋᐅᑎᖃᕆᐊᖃᓪᓚᕆᑦᑐᓂ 

ᓴᖅᑭᖅᓯᒐᓱᐊᖅᑐᑎᒃ.  

 

ᐊᐅᔭᖓᓂ 2021 ᐃᑲᔪᖅᓯᑕᐅᓪᓗᑎᒃ ᑐᙵᕕᒃᑯᓐᓄᑦ ᓄᓇᕗᑦ ᒐᕙᒪᖓ, ᐱᔭᕇᓚᐅᖅᓯᒪᔪᐃᑦ 

ᐃᑲᔫᖅᑕᐅᓂᔾᔪᑎᒋᓂᐊᖅᑕᖏᓐᓂᒃ ᒐᕙᒪᑐᖃᒃᑯᓐᓂ ᐱᓪᓗᑎᒃ $42-ᒥᓕᐊᓐᓂᒃ. ᑖᓐᓇᓗ 75% ᐸᓗᒋᓪᓗᓂᐅᒃ 

ᐊᑭᒋᒐᔭᖅᑕᖓᑕ ᓄᓇᕗᒻᒥ ᒪᒥᓴᕐᕕᔅᓴᐅᑉ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕋᕐᒥᔪᑦ ᐊᕐᕌᒍᖓᓂ 2022-2023-ᒥ, ᐃᓚᒋᔭᐅᓪᓗᓂ ᓄᓇᕘᑉ 

ᐃᑲᔫᑎᒋᓂᐊᖅᑕᖓᓂᒃ ᑖᔅᓱᒧᖓ ᐱᓕᕆᐊᖑᔪᒧᑦ ᐱᔭᕇᖅᑕᐅᔪᓐᓇᓂᐊᕐᖓᑦ ᑎᑎᕋᐅᔭᖅᑕᐅᓂᖓ. ᓴᓇᔭᐅᓂᖓᓗ 

ᒪᒥᓴᕐᕕᔅᓴᐅᑉ ᐱᒋᐊᕐᕕᔅᓴᓕᒃ ᐊᐅᔭᖓᓂᒃ 2023 ᐊᒻᒪ ᐃᓗᓕᖃᖅᑎᑕᐅᓂᖓ ᐃᓕᖅᑯᓯᕐᒧᑦ ᑐᕌᖓᔪᓂᒃ 

ᐃᑲᔫᑎᓄᑦ ᒪᒥᓴᕈᑕᐅᔪᓂᒃ ᓄᓇᕗᒻᒥᐅᑦ. ᑕᒪᒃᑯᓄᖓ ᐃᑲᔪᖅᑕᐅᖃᑦᑕᕈᓐᓇᓛᓕᕐᖓᑕ ᐊᖏᕐᕋᒧᑦ 

ᖃᓂᖅᓴᓂᖅᓴᐅᓗᑎᑦ ᐊᒻᒪ ᐃᓅᓯᖃᑦᑎᐊᓂᕐᒥᒃ ᐃᓚᒌᑦᑎᐊᓂᕐᒥᒃ ᓄᓇᖅᑲᑎᒌᑦᑎᐊᓂᕐᒥᒃ 

ᓴᖅᑭᔮᖅᑎᑦᑎᒋᐊᖃᑦᑕᕐᓗᑎᒃ ᓄᓇᕗᑦ ᓯᓚᑖᓂ ᓇᔪᖅᑕᐅᒋᐊᖃᖅᐸᑦᑐᓂᒃ ᐊᑐᕆᐊᖃᖃᑦᑕᖏᓐᓂᖅᓴᐅᓕᕐᓗᑎᒃ.  

 

ᐃᒃᓯᕙᐅᑖᖅ ᐊᒻᒪ ᑲᑎᒪᔩᑦ, ᐋᓐᓂᐊᖅᑕᐃᓕᓕᕆᔨᒃᑯᑦ ᓱᓕ ᓯᕗᓂᑐᖃᑦᑎᓐᓄᑦ ᐸᖅᑭᔭᐅᒋᐊᓕᓐᓂᒃ 

ᑲᒪᒋᔭᖃᐃᓐᓇᕋᓱᑉᐳᑦ ᓯᕗᓪᓕᐹᓪᓚᕆᒋᔭᐅᓪᓗᓂ ᐃᓗᓪᓕᐅᕋᓱᓐᓂᐅᓴᔪᑦ ᓯᓂᕝᕕᒐᓚᓕᒻᒥᒃ 

ᐃᓐᓇᒃᑯᕕᔅᓴᐅᒐᔭᖅᑐᒥᒃ. ᑲᔪᓯᔾᔪᑎᒋᒐᓱᐊᖅᑕᕗᑦ ᓴᓇᔭᐅᓂᕆᒐᔭᖅᑕᖓ ᓯᕗᓪᓕᐹᑦᑎᐊᖅ ᓄᓇᕗᒻᒥ ᐊᑯᓂ 

ᐸᖅᑭᔭᐅᕕᔅᓴᐅᒐᔭᖅᑐᖅ ᐃᓐᓇᑐᖃᕐᓄᑦ ᐃᓕᖅᑯᓯᕐᒥᒃ ᐊᑐᖅᑎᐊᕐᓗᑎᒃ ᑕᒫᓂᒥᐅᑦ ᐊᑦᑕᓇᙱᓪᓗᓂᓗ 

ᐃᓐᓇᑐᖃᖁᑎᑦᑎᓐᓄᑦ.  

 

ᑮᓇᐅᔭᓂᒃ ᑐᔅᓯᕋᕆᐊᖃᓛᖅᑐᒍᑦ 2022-2023−ᒥ ᓴᓇᔭᐅᓂᖓᑕ ᐊᐃᑉᐹᓂᒃ ᐱᓕᕆᐊᖑᓂᖓ ᑲᔪᓯᒍᓐᓇᓛᕐᖓᑦ 

24-ᓂᒃ ᓯᓂᕝᕕᓕᔅᓴᖅ ᐸᖅᑭᔭᐅᕕᒃ ᑲᖏᖅᓯᓂᕐᒥᒃ. ᓂᕆᐅᒋᔭᐅᔪᑦ ᓯᕗᓪᓕᐹᑦᑎᐊᖅ ᓄᓇᕗᒻᒥᐅᑕᐃᑦ ᐃᓐᓇᑐᖃᐃᑦ 

ᐊᐅᓪᓛᕈᓐᓇᓛᕐᖓᑕ ᐅᑭᐅᖓᓂᒃ 2024-ᖑᓕᖅᑲᑦ ᑕᕝᕗᖓ.  

 

ᑲᔪᓰᓐᓇᖅᑯᖅ ᐱᓕᕆᐊᖑᓂᖓ ᐸᕐᓇᑕᐅᓂᖓᑕ ᐊᑯᓂ ᐸᖅᑭᔭᐅᕕᔅᓴᐃᑦ ᑕᒪᒃᑮ ᕿᑭᖅᑖᓗᒻᒥ ᐊᒻᒪ ᕿᑎᕐᒥᐅᓂ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖏᖅᓯᒪᓂᖃᐃᓐᓇᑎᐊᖅᑐᑦ ᑖᒃᑯᐊ ᐱᕙᓪᓕᐊᑎᑕᐅᖁᓪᓗᒋᑦ ᐃᓐᓇᒃᑯᕕᔅᓴᐃᑦ 

ᐃᓐᓇᑐᖃᖁᑎᑯᓗᑉᐳᑦ ᖃᓃᓐᓇᖅᑎᒍᓐᓇᕐᓂᐊᕋᑦᑎᒍ ᓄᓇᕗᒻᒥ. ᓄᓇᕗᑦ ᖃᓄᖅ ᐱᓕᕆᒐᓱᒻᒪᖔᑕ ᐊᒻᒪᓗ 

ᖃᓄᑎᒋ ᐊᑭᑐᔪᖅᑐᕈᑎᓂᒃ ᐱᒋᐊᖃᓛᕐᒪᖔᑕ ᒫᓐᓇ ᐱᒍᓐᓇᖅᓯᑐᐊᓪᓚᕆᒃᑯᑦᑕ ᓴᖅᑭᓛᖅᑕᕗᑦ. 

 

ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕋᖅᑐᑦ ᐊᕐᕌᒍᑕᒫᑦ ᐊᑐᕈᒫᕐᓂᐊᖅᑐᖁᑎᒥᓂᒃ $1.5-ᒥᓕᐊᓐᓂᒃ ᒥᑭᔫᑕᐅᓂᖅᓴᓄᑦ 

ᐊᑭᑐᔪᓄᑦ. ᒥᑭᑑᔭᐅᓂᖅᓴᐃᑦ ᐊᑭᑐᔪᑦ ᐊᑐᖅᑕᐅᓲᑦ ᓂᐅᕕᕈᑕᐅᓪᓗᑎᒃ ᐊᓯᓃᒍᑕᐅᓪᓗᑎᒃ ᐋᓐᓂᐊᕕᒻᒥ 

ᓱᓇᒃᑯᑖᖏᓐᓂᒃ, ᓄᓇᓯᐅᑎᖏᓐᓂᒃ, ᐃᓪᓗᓯᐅᑎᖏᓐᓂᒃ, ᐊᓯᖏᓐᓂᓪᓗ ᓱᓇᒃᑯᑖᓪᓚᕆᐊᓗᓐᓂᒃ.  

 

ᑕᐃᒫᑦᑕᐅᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕋᕐᒥᔪᐃᑦ $3.5-ᒥᓕᐊᓐᓂᒃ ᓱᕋᓚᐅᙱᓐᓂᖏᓐᓂᒃ 

ᓴᓇᒋᐊᖅᓯᖃᑦᑕᕈᑎᔅᓴᐅᔪᓂᒃ ᐋᖅᑭᐅᒪᑎᑦᑎᒍᑎᔅᓴᐅᔪᓂᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᖁᑎᓪᓚᕆᖏᓐᓂᒃ. ᑕᕝᕙᓂ 

ᐊᕐᕌᒍᑦᑎᓐᓂ ᑮᓇᐅᔭᑦ ᑐᕌᖓᓂᐊᖅᑐᑦ ᒥᑭᔫᑕᐅᓂᖅᓴᓄᑦ ᓴᓇᒋᐊᖅᓯᓂᐅᔪᓄᑦ ᐋᖅᑭᒋᐊᖅᓯᓂᐅᔪᓄᑦ 

ᓄᑖᕈᕆᐊᖅᓯᓂᐅᔪᓄᓪᓗ ᓄᓇᕗᓕᒫᒥ ᐋᓐᓂᐊᕕᖏᓐᓂᒃ. ᑕᐃᒫᒃ ᐊᐅᓚᑦᑎᐊᖏᓐᓇᖃᑦᑕᕈᓐᓇᓂᐊᕐᖓᑕ 

ᐋᓐᓂᐊᕕᐅᑉ ᐱᖁᑎᖏᑦ. ᓴᓂᕝᕙᐃᓯᒪᒻᒥᔪᒍᑦᑕᐅᖅ ᓇᓪᓕᐅᒃᑯᒫᓂᒃ ᑮᓇᐅᔭᓂᒃ ᑕᕝᕘᓇ ᑐᐊᕕᕐᓇᖅᑐᓂ 

ᓴᓇᔪᖃᕆᐊᖃᑳᓪᓚᓂᖅᑲᑦ ᑮᓇᐅᔭᖃᕈᓐᓇᕋᔭᕐᖓᑕ ᐋᓐᓂᐊᕕᓐᓃᓛᒃ. 

 

ᐊᒻᒪ ᐱᔭᕇᕐᓗᖓ, ᐃᒃᓯᕙᐅᑖᖅ, ᐋᓐᓂᐊᖅᑕᐃᓕᓕᕆᔨᒃᑯᑦ ᓱᓕ ᖃᐅᔨᓴᐃᓐᓇᖃᑦᑕᖅᑐᑦ ᖃᓄᖅ 

ᐋᖅᑭᒋᐊᕆᒍᓐᓇᕐᒪᖔᑕ ᐋᓐᓂᐊᕕᓐᓂ ᐊᓯᖏᓐᓂᓪᓗ ᐋᓐᓂᐊᕕᓕᐊᕐᕕᐅᔪᓂᒃ ᓄᓇᓕᕗᑦ ᐱᔪᒪᓂᖏᑦ ᒪᓕᓪᓗᒋᑦ. 

ᐊᑭᑐᔪᖅᑐᕈᑎᔅᓴᐃᑦ ᐸᕐᓇᐅᑎᖏᑦ ᐋᓐᓂᐊᕕᖃᐃᓐᓇᑎᑦᑎᒐᓱᐊᖅᑐᑦ ᐱᔨᑦᑎᕋᐅᑎᖃᐃᓐᓇᑎᑦᑎᒐᓱᐊᖅᑐᑦ 

ᐱᑕᖃᕆᐊᖃᓪᓚᕆᑦᑐᓂᒃ ᓄᓇᕗᒻᒥᐅᓄᑦ ᑲᒪᑦᑎᐊᖃᑦᑕᕐᓗᑎᑦ ᐋᓐᓂᐊᕕᓐᓂ ᐱᑐᖃᕈᖅᓯᒪᓕᖅᑑᒐᓗᐊᓂᒃ ᐊᒻᒪ 

ᓴᓇᒐᓱᖃᑦᑕᕐᓗᑎᑦ ᓄᑖᓂᒃ ᐱᓕᕆᕕᐅᔪᓂᒃ ᓴᓇᒋᐊᖅᑕᐅᖏᓐᓇᖃᑦᑕᕐᓗᑎᓗ ᓱᕋᓚᐅᙱᓐᓂᖏᓐᓂᒃ.  

 

ᖁᔭᓐᓇᒦᒃ ᐃᑲᔪᖅᓰᖏᓐᓇᐸᒃᑲᔅᓯ ᐱᒻᒪᕆᐊᓗᓐᓂᒃ ᐱᓕᕆᐊᑦᑎᓐᓂᒃ. ᑐᙵᓱᑦᑎᐸᔅᓯ ᐊᐱᕆᒍᒪᒍᔅᓯ 

ᐅᖃᐅᓯᔅᓴᖃᕈᒪᒍᔅᓯᓗ ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑐᐃᓐᓇᐃᑦ ᒪᑐᐃᖅᓯᒍᑎᔅᓴᖃᕆᕙᑦᑕᐅᖅ? ᒥᔅ ᐳᕉᔅᑐ 

ᑲᔪᓯᒋᐊᕆᑦ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᒪᑐᐃᖅᓯᒍᑎᓂᒃ ᐅᖃᐅᓯᖃᕈᓐᓇᕋᒪ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᐅᖃᕈᑎᓗᒋᑦ ᑲᑎᒪᑐᐃᓐᓇᓂᕐᒥᒃ ᐃᓱᒪᔅᓴᖅᓯᐅᕈᑎᖃᕆᐊᓕᖅᑎᓪᓗᑕ 

ᑐᔅᓯᕌᖑᔪᓂᒃ 2022-2023 ᐊᑭᑐᔪᖅᑐᕈᑎᔅᓴᖏᓐᓂᒃ ᐋᓐᓂᐊᖅᑕᐃᓕᓕᕆᔨᒃᑯᑦ.  

 

ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕌᖏᑦ ᐊᑭᑐᔪᖅᑐᕈᑎᔅᓴᑦ 2022-2023−ᒥ ᐃᓚᖃᕐᖓᑕ ᑮᓇᐅᔭᓂᒃ 

ᐱᓕᕆᐊᖑᐃᓐᓇᖅᑐᓄᑦ ᐊᑯᓂ ᐸᖅᑭᔭᐅᕕᔅᓴᕐᒧᑦ ᑲᖏᖅᓯᓂᕐᒥ ᐊᒻᒪᓗ ᒪᒥᓴᕐᕕᔅᓴᒧᑦ ᐃᖃᓗᓐᓂ. ᑕᒪᒃᑮ ᑖᒃᑯᐊ 

ᐃᑲᔪᕐᓂᖃᓪᓚᕆᓐᓂᐊᖅᑐ ᓄᓇᕗᒻᒥᐅᓂᒃ ᒪᑐᐃᖅᑲᑕ ᒫᓐᓇᕈᓘᓛᓕᕐᖓᓂᓛᒃ. ᑖᒃᑯᐊᓗ 2022-2023 

ᐊᑐᕈᒫᕐᓂᐊᖅᑐᑦ ᐃᓚᖃᕐᒥᔪᑦ ᒪᕐᕉᓐᓂᒃ ᓄᓇᕗᒻᒥᓕᒫᒧᑦ ᑐᕌᖓᔫᓐᓂᒃ ᓱᕋᓚᐅᙱᓐᓂᖏᓐᓂ 

ᓴᓇᒋᐊᖅᑎᒍᑎᔅᓴᓂᒃ ᐊᒻᒪ ᒥᑭᔫᑎᓂᒃ ᐊᑭᑐᔪᓂᒃ ᓂᐅᕕᕈᑎᔅᓴᐅᔪᓂᒃ. ᐃᒃᓯᕙᐅᑖᖅ, ᐊᑯᓂ ᐸᖅᑭᔭᐅᓂᖏᑦ 

ᐃᓐᓇᑐᖃᐃᑦ ᐱᒻᒪᕆᐊᓘᒻᒪᑦ. 

 

ᒪᓕᒐᓕᐅᖅᑎᑐᐃᓐᓇᐃᑦ ᐃᓕᓴᖅᓯᔪᑦ ᐸᖅᑭᕕᖃᕆᐊᖃᕐᓂᖏᓐᓂᒃ ᓯᓂᕝᕕᓕᓐᓂ ᓄᓇᕗᒻᒥ ᑭᒃᑯᑐᐃᓐᓇᕐᓄᑦ 

ᖁᑦᑎᓂᖅᐹᒥ ᐸᖅᑭᔭᐅᓂᖃᕆᐊᓕᓐᓄᑦ ᑕᐃᒃᑯᐊᓗᑦᑕᐅᖅ ᐃᓱᒪᐃᒍᑎᕙᓪᓕᐊᔪᐃᑦ ᐃᑲᔪᖅᑕᐅᒋᐊᖃᕆᓪᓗᑎᒃ. 

ᐊᔭᐅᖅᑕᕕᔾᔪᐊᕌᓗᓯᒪᒐᑦᑕ ᓴᖅᑭᖅᓯᖁᔭᐅᓪᓗᑕ ᐃᓐᓇᕐᓄᑦ ᐃᑲᔪᖅᓰᕕᐅᔪᓂᒃ ᐱᔨᑦᑎᕋᕐᕕᐅᔪᓂᓪᓗ ᓄᓇᕗᑦ 

ᐊᕕᑦᑐᖅᓯᒪᓂᖏᑕ ᓯᓚᑖᓂ. ᓄᓇᓕᓐᓂ ᑐᙵᕕᖃᖅᑐᐃᑦ ᐊᖏᕐᕋᐃᑦ ᐊᓯᐊᒍᖔᖅᑕᐅᖅ ᐸᖅᑭᑦᑎᒍᓐᓇᒥᒻᒪᑕ 

ᐃᓐᓇᑐᖃᕐᒥ ᖁᑦᑎᓂᖅᐹᖏᓐᓂᒃ ᐸᖅᑭᔭᐅᓂᖃᕆᐊᖃᙱᑦᑑᒐᓗᐊᓂᒃ. ᖃᓂᔅᓴᓂᖅᓴᐅᑎᑕᐅᒍᓐᓇᕐᓗᑎᒃ 

ᐃᓚᖏᓐᓄᑦ ᓄᓇᖅᑲᑎᒥᓄᓪᓗ.  

 

ᐃᒃᓯᕙᐅᑖᖅ, ᐅᖃᐅᓯᐅᖃᑦᑕᖅᓯᒪᒻᒪᑦ ᒪᕐᕉᓐᓄᒃ ᐱᓕᕆᐊᖑᒐᓱᒻᒪᑕ ᒪᕐᕉᓕᖅᑲᖓᔪᒥᒃ 

ᐃᓐᓇᑐᖃᓕᕆᒐᓱᖃᑦᑕᕐᖓᑕ. ᐃᓚᖏᑦ ᐃᓪᓗᐃᑦ ᑲᑎᙵᕕᐅᖃᑦᑕᖅᑐᑎᑦ ᐃᓐᓇᑐᖃᒃᑯᕕᐅᓪᓗᑎᒃ ᐊᕐᕕᐊᒻᒥ 

ᐃᖃᓗᓐᓂᓗ. ᐃᓚᖏᑦ ᐱᒋᔭᐅᓪᓗᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᐅᓚᑕᐅᓪᓗᑎᒃ ᒐᕙᒪᒃᑯᑦ 

ᓯᓚᑖᓂᒥᐅᓄᑦ. ᐊᓯᖏᑦᑕᐅᖅ ᐸᖅᑭᕖᑦ ᐅᖅᓱᖅᑑᒥ, ᐃᒡᓗᓕᒻᒥ, ᓇᒻᒥᓂᖅ ᐱᒋᔭᐅᔪᐃᑦ ᒐᕙᒪᒃᑯᓐᓄᑦ 

ᐊᐅᓚᑕᐅᓪᓗᑎᓪᓗ.  

 

ᑕᐃᒪᓕ ᑲᔪᓰᓐᓇᖅᑐᒦᓛᒃ ᐊᔭᐅᕆᔪᖃᕕᐅᑎᒻᒪᑦ ᓄᓇᕗᒻᒥᐅᑕᐃᑦ ᖃᓪᓗᓈᓂ ᐸᖅᑭᕕᒻᒦᑦᑐᐃᑦ ᐅᑎᖁᔭᐅᓪᓗᑎᒃ. 

ᒪᓕᒐᓕᐅᖅᑏᑦ ᐊᐱᕆᖃᑦᑕᖅᓯᒪᔪᑦ ᓱᒻᒪᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐃᑲᔪᖅᓰᑎᐊᖅᐸᖏᒻᒪᖔᑕ. 

ᒐᕙᒪᒃᑯᓐᓂᒥᐅᑕᐅᙱᑦᑐᓂᒃ ᓴᖅᑭᖅᓯᒍᒪᔪᓂᒃ ᐃᓐᓇᒃᑯᕕᓐᓂ ᓄᓇᕘᓕᒫᒥ.  

 

ᒪᓕᒐᓕᐅᖅᑏᑦ ᓴᙱᓈᖅᑐᒍ ᐊᔭᐅᕆᕗᑦ ᒐᕙᒪᒃᑯᓐᓂᒃ ᐃᓐᓇᑐᖃᕐᓂ ᑲᒪᓂᕐᒧᑦ ᑐᑭᒧᐊᒍᑎᔅᓴᖓ 

ᓴᖅᑭᖅᑕᐅᖁᔭᐅᓪᓗᓂ ᐱᒍᓐᓇᖅᓯᑐᐊᓪᓚᕆᑉᐸᑕ. ᑖᓐᓇ ᑐᑭᒧᐊᒍᑎᔅᓴᖅ ᐃᓗᓕᖃᕆᐊᓕᒃ ᐱᓕᒻᒪᓴᖅᑕᐅᒍᑎᔅᓴᓂᒃ 

ᐸᐃᑉᐹᖅᑖᕈᑎᔅᓴᓂᒃ ᐃᓕᓴᕆᔭᐅᔾᔪᑎᓂᒃ ᓄᓇᕗᒻᒥ ᐸᖅᑭᑦᑎᔨᐅᔪᓂᒃ ᐃᓐᓇᑐᖃᐃᑦ 

ᖃᐅᔨᒪᔭᐅᑦᑎᐊᕈᓐᓇᓂᐊᕐᖓᑕ ᐸᖅᑭᔭᐅᑦᑎᐊᕋᓗᐊᕐᒪᖔᑕᓗ ᐊᒻᒪᓗ ᐃᑲᔪᖅᓯᖅᑕᐅᕙᒃᑲᓗᐊᕐᒪᖔᑕ ᓄᓇᖏᓐᓂ.  

 

ᒪᓕᒐᓕᐅᖅᑏᑦ ᐊᔭᐅᕆᒻᒥᔪᑦ ᒥᓂᔅᑕᒥᒃ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᒥᓂᔅᑕᖓᓂᒃᒃ ᐱᓕᕆᖃᑎᖃᖁᔨᓪᓗᓂ 

ᐊᓯᖏᓐᓂᓪᓗ ᐃᓕᓐᓂᐊᖅᑐᓕᕆᔨᒃᑯᓃᑦᑐᓂᒃ ᕿᓂᕐᓗᑎᑦ ᐱᓕᒻᒪᔅᓴᐃᓗᑎᒃ ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᒥᒃ 

ᓄᓇᕗᒻᒥᐅᓂᒃ ᐃᖅᑲᓇᐃᔭᕈᓐᓇᓛᕐᖓᑕ ᓄᑖᓂᒃ ᐸᖅᑭᔅᓯᕕᐅᔪᓂᒃ ᓴᓇᔭᐅᓛᖅᑐᓂᒃ ᐊᒻᒪᓗᑦᑕᐅᖅ, ᓄᓇᕗᒻᒥ 

ᒪᒥᓴᕐᕕᔅᓴᒥ. ᐱᔭᕇᖅᑕᐅᕕᔅᓴᖃᕐᒥᔪᓂᒃᑕᐅᖅ ᐅᑯᐊ ᒪᓕᒐᓕᐅᖅᑏᑦ ᐊᑕᑎᓪᓗᒋᑦ.  

ᐃᒃᓯᕙᐅᑖᖅ, ᒪᓕᒐᓕᐅᖅᑎᑐᐃᓐᓇᐃᑦ ᐃᓕᓴᖅᓯᔪᑦ ᐊᒥᓱᑲᓪᓚᐅᒻᒪᑕ ᐋᓐᓂᐊᕖᑦ ᐱᑐᖃᕈᖅᓯᒪᓕᖅᑐᐃᑦ ᓄᓇᕗᒻᒥ 

ᐊᓯᓂᑦᑕᐅᔭᕆᐊᓖᑦ ᐅᕝᕙᓘᓐᓃᑦ ᐊᔅᓱᐊᓗᒃ ᓴᓇᒋᐊᖅᑕᐅᒋᐊᓖᑦ. ᑖᒃᑯᐊᓗ ᐋᓐᓂᐊᖅᑕᐃᓕᓕᕆᔨᒃᑯᑦ 2022-

2023 ᐊᑭᑐᔪᖅᑐᕈᑎᔅᓴᖏᑦ ᑮᓇᐅᔭᓂᒃ ᓴᖅᑭᔮᖅᑎᑎᙱᒻᒪᑕ ᓄᑖᓄᑦ ᐋᓐᓂᐊᕕᓕᐅᕈᑎᔅᓴᓂᑦ ᑭᓯᐊᓂᓕ 

ᒪᓕᒐᓕᐅᖅᑏᑦ ᑐᑭᓯᑎᑕᐅᓯᒪᔪᑦ ᐸᕐᓇᑕᐅᓂᖏᑦ ᐊᓯᓂᑦᑕᐅᓂᖏᓐᓄᑦ ᕿᑭᖅᑕᕐᔪᐊᖅ ᐋᓐᓂᐊᕕᖓᑕ 

ᐱᒋᐊᖅᑕᐅᓯᒪᓕᕐᖓᑦ ᐊᒻᒪᓗ ᑭᖑᓂᖃᓛᖅᑐᓂ ᐸᕐᓇᑕᐅᓂᖓᓂ ᖃᒪᓂᑦᑐᐊᖅ ᐋᓐᓂᐊᕕᔅᓴᖓᓂᒃ.  

 

ᓈᒻᒪᓈᓕᖅᑲᑦ ᑕᐃᒪ ᒪᓕᒐᓕᐅᖅᑏᑦ ᑐᑭᓯᑎᑕᐅᒃᑲᓐᓂᕈᒪᓛᖅᑐᑦ ᖃᓄᖅ ᐋᖅᑭᒋᐊᖅᑕᐅᓯᒪᔪᖃᕐᓂᐊᕐᒪᖔᑕ 

ᐋᓐᓂᐊᕖᑦ ᑎᑎᕋᐅᔭᕐᕕᒋᔾᔮᓲᖏᓐᓄᑦ ᓄᓇᓕᓐᓂ ᓇᓗᓇᐃᖅᑕᐅᓯᒪᔪᓂᒃ ᓴᖅᑭᖅᓯᒐᓱᑦᑐᑎᒃ.  

 

ᐃᒃᓯᕙᐅᑖᖅ, ᐋᓐᓂᐊᖅᑕᐃᓕᓕᕆᔨᒃᑯᑦ ᑐᔅᓯᕌᖏᑦ ᐊᑭᑐᔪᖅᑐᕈᑎᔅᓴᑦ ᐃᓚᖃᕐᖓᑕ ᒪᕐᕉᓐᓂᒃ ᐊᑕᐅᑦᑎᒃᑯᑦ 

ᑐᓂᔭᐅᒐᔭᖅᑑᓐᓂᒃ ᓱᕋᓚᐅᙱᓐᓂᖏᓐᓂᒃ ᓴᓇᒋᐊᖅᓯᒍᑎᔅᓴᐅᔪᓂᒃ. ᒪᓕᒐᓕᐅᖅᑏᑦ ᖃᓄᖅ ᑖᒃᑯᐊ ᐃᓗᓕᖏᑦ 

ᓯᕗᓪᓕᖅ ᐋᖅᑭᑎᖅᑕᐅᒐᔭᕐᒪᖔᑕ ᑕᑯᔅᓴᕋᐃᒍᒪᓛᖅᑑᒐᓗᐊᑦ.  

 

ᐱᔭᕇᖅᑯᑦ ᒪᑐᐃᖅᓯᒍᑎᒃᑲ 2022-2023 ᐊᑭᑐᔪᖅᑐᕈᑎᔅᓴᖏᑦ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓪᓗᒋᑦ. 

ᒪᓕᒐᓕᐅᖅᑎᑐᐃᓐᓇᐃᑦ ᓇᒻᒥᓂᖅ ᐅᖃᐅᓯᔅᓴᖃᕐᓂᐊᑐᔅᓴᐅᒻᒥᔪᑦ ᐊᐱᖅᑯᑎᔅᓴᖃᕐᓗᑎᒃ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᖅᐸᑦ 

ᐊᐱᖅᑯᑎᐅᙱᑦᑐᓂᒃ ᐃᓗᓕᖏᑦ ᕿᒥᕐᕈᓚᐅᙱᓂᑦᑎᓐᓂ? ᐃᓵᑦᑐᒥᒃ ᑕᑯᙱᑕᐃᓐᓇᕋᒪ. 

ᐅᖃᐅᓯᔅᓴᖃᖅᑐᖃᙱᒻᒪᑦ ᐊᑐᓃᖅᑕᕐᓗᒋᑦ ᒪᒃᐱᒐᖏᑦ ᕿᒥᕐᕈᓂᐊᓕᖅᐸᕗᑦ.  

 

ᒪᒃᐱᒐ 3-ᒦᑦᑐᖅ, ᑖᓐᓇᑑᖅᑰᖅᑐᖅ. ᐊᐱᖅᑯᑎᔅᓴᖃᕐᕕᐅᕙ? ᐱᕕᖃᖅᑎᑲᐃᓐᓇᕐᓗᓯ ᐅᖃᓕᒫᕐᓂᐊᕋᔅᓯᐅᒃ. ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᒪᑐᐃᕈᑎᓐᓂ ᒪᒃᐱᒐᖓᓂ 

4, ᐃᖅᑲᓇᐃᔮᑦ ᐸᕐᓇᑕᐅᔅᓴᐃᓐᓇᕐᓂᐊᕐᓂᖓ ᐊᑯᓂᒃᑯᑦ ᐃᓐᓇᒃᑯᕕᒃ ᕿᑎᕐᒥᐅᑦ ᕿᑭᑦᑖᓗᒻᒥᐅᓄᓪᓗ. ᐊᓪᓕᖅᐹᒥᒃ 

ᐅᖃᕐᒪᑦ, ᐊᑭᑐᔫᑎᓄᑦ ᐱᔭᕆᐊᓖᑦ ᐃᑲᔪᖅᑐᐃᒍᑏᑦ ᓴᖅᑭᒐᔭᖅᑐᒎᖅ ᐊᑲᐅᓈᓕᖅᐸᑦ. ᑕᕝᕙᓕ 

ᐊᑲᐅᓈᓪᓗᐊᓕᕋᓗᐊᖅᐳᑦ ᐅᓪᓗᖅᓯᐅᒻᒥᑦ ᑐᓴᕈᒪᓪᓗᐊᕋᓗᐊᖅᐳᖓ ᒥᓂᔅᑕᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓛᒃ, ᑐᒃᓯᕋᖅᓯᒪᔪᒍᑦ ᑲᖏᖅᓯᓂᕐᒧᑦ 

ᑮᓇᐅᔭᓂᒃ ᐃᓐᓇᒃᑯᕕᔅᓴᒧᑦ ᓴᓇᔭᐅᕙᓪᓕᐊᓂᔅᓴᖓᓄᑦ. ᐊᓯᖏᓪᓕ ᐃᓐᓇᒃᑯᕕᔅᓴᑦ ᐱᓪᓗᒋᑦ ᖃᖓᒃᑯᑦ 

ᐱᕕᖃᒃᑲᓐᓂᕈᓐᓇᓕᕋᔭᕐᒪᖔᑦᑕ ᐅᐱᕐᖔᖃᐃ ᒫᓐᓇ ᐅᐱᕐᖔᖑᙱᑉᐸᑦ ᐅᑭᐊᔅᓵᒥ ᓴᖅᑮᔪᒫᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᖑᓗᐃᓚᒐᓚᖓᔪᔅᓴᐅᒐᓗᐊᖅᑐᖓ ᑭᓯᐊᓂ ᐃᓱᒫᓗᑎᐅᑉ 

ᐃᓚᖓᑦ ᐅᖃᖅᑕᐅᖏᓐᓇᖃᑦᑕᕐᒪᑦ ᐅᑎᖅᑎᑕᐅᓕᖁᓪᓗᒋᑦ ᐃᓐᓇᖅᐳᑦ ᐱᓗᐊᖅᑐᒥᒃ Embassy West−ᒦᑦ 

ᐃᓐᓇᒃᑯᕕᒻᒦᑦᑐᑦ. ᓈᒻᒪᙱᑦᑐᑦ ᐅᖃᐅᓯᐅᖃᑦᑕᖅᓯᒪᓕᕐᒪᑕ ᐱᕙᓪᓕᐊᔪᒃᑯᑦ ᐊᑯᓂᒐᓛᐸᓗᒃ. ᑖᓐᓇᓕ ᑳᓐᑐᕌᖑᔪᖅ 

ᖃᐅᑉᐸᑦ ᖁᔭᓈᖅᑕᐅᑉᐸᑦ ᖃᓄᐃᑦᑐᖃᕐᓇᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐱᖅᑯᑕᐅᖁᒍᓐᓇᓂᐊᖅᐸᕋ ᐊᑭᑐᔫᑎᓄᑦ ᐊᒃᑐᐊᓂᖃᖅᐸᑦ ᓴᓇᔭᐅᒍᓐᓇᖅᑐᓂᒃ 

ᖃᓪᓗᓈᑕᕈᓐᓃᕋᔭᕈᑎᑦ. ᒥᓂᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑲᓐᑐᕌᖑᔪᖅ Embassy West−ᑯᓐᓂ 

ᐱᒻᒪᕆᐊᓘᒻᒪᑦ ᐱᓕᕆᕝᕕᑎᓐᓄᑦ ᐸᖅᑭᑎᑦᑎᔪᓐᓇᐅᑎᒐᑦᑎᒍ ᐃᓐᓇᕐᓄᑦ ᐃᑲᔪᖅᑕᐅᔭᕆᐊᓕᓐᓄᑦ 

ᐱᒃᑯᓇᖅᑑᓪᓗᓂᓗ Embassy West-ᒃᑯᓐᓄᑦ ᐱᔨᔅᓯᕋᐅᑎᒋᔭᖓᑦ ᐅᕙᑦᑎᓐᓄᑦ.  

 

ᐊᐱᖅᑯᒻᒧᑦ ᒪᓕᒐᓕᐅᖅᑎᒧᑦ, ᖃᓄᐃᑦᑐᖃᕐᓇᔭᖅᑐᑭᐊᖅ ᑖᓐᓇ ᑳᓐᑐᕌᖑᔪᖅ ᖁᔭᓐᓈᖅᑕᐅᓕᕋᔭᖅᐸᑦ ᐃᓐᓇᕐᓄᑦ 

ᐊᒃᑐᐃᓂᕋᕋᔭᖅᑕᖓ ᐊᒃᑐᐃᓂᕐᓘᓪᓚᕆᒃᑲᔭᕐᒪᑦ. ᒫᓐᓇ ᐊᔪᑦᑎᐊᕋᑦᑕ ᐃᒫᑎᒋ ᐸᐃᕆᑦᑎᑦᑎᐊᓂᕐᒥᒃ ᓄᓇᕗᒻᒥ. 

ᑕᐃᒪᐃᒻᒪᑦ, ᐃᒻᒪᖃ ᐋᓐᓂᐊᕕᒻᒦᑦᑕᕆᐊᖃᖔᓕᕋᔭᖅᐳᑦ ᐃᓐᓇᕆᔭᐅᔪᑦ.  

 

ᑲᖐᖅᓴᐅᑎᑐᐃᓐᓇᐅᒐᓗᐊᖅ ᑭᓯᐊᓂ Embassy West−ᒃᑯᑦ ᐱᒃᑯᓇᓪᓚᕆᒻᒪᑕ ᐱᓕᕆᕝᕕᑎᓐᓄᑦ. ᐊᔾᔨᐅᙱᑦᑐᒥᒃ 

ᐱᔨᑦᑎᕋᐅᑎᖃᖅᐸᒻᒪᑕ ᐊᒻᒪᓗ ᓱᓕᕗᑎᓪᓗ ᐊᑭᕋᖅᑐᖅᑕᐅᖃᑦᑕᖅᓯᒪᓂᖓ ᐃᐊᒻᐸᓯ ᕗᐊᔅᑦ ᒫᓐᓇᓵᒃᑯᑦ 

ᐊᖏᕐᕋᒥᓪᓗ ᐸᐃᕆᑦᓯᓂᐅᕙᑦᑐᑦ ᐃᓚᒋᔭᐃᑦ ᐃᓚᒋᔭᐅᑦᓯᐊᖅᑐᑎᑦ ᐃᓐᓇᐃᑦ ᐸᐃᕆᔭᐅᕙᑦᑐᑦ ᐱᓪᓗᒋᑦ. ᑖᒃᑯᐊ 

ᑭᙳᖅᑕᐅᔪᑦ ᐃᓐᓇᕐᓄᑦ ᐊᖑᒪᔭᐅᑦᑎᐊᖁᓪᓗᒋᑦ ᐃᓚᓐᓇᕆᔭᖏᓐᓄᓪᓗ ᑭᙳᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᖐᓴᐅᑎᑐᐃᓐᓇᐅᔮᖅᑑᒐᓗᐊᖅ ᐊᐱᖅᑯᑎᒐ ᑭᓯᐊᓂ 

ᑐᓴᕈᒥᓇᙱᑦᑐᒥᒃ ᐃᖢᐊᕋᔭᖅᑰᖏᒻᒪᑦ ᑳᓐᑐᕌᖃᖅᑐᓄᑦ. ᖃᐅᔨᒪᓪᓗᖓ ᐃᖅᑲᓇᐃᔭᖅᑎᖏᑦ ᐊᒃᓱᕈᖅᓯᒪᒻᒪᑕ 

ᓄᕙᔾᔪᐊᕐᓇᖅᑐᖃᖁᓇᒍ ᐊᒻᒪ ᓄᕙᔾᔪᐊᕐᓇᖃᓕᕐᒪᑦ ᕿᓚᒥᒃᑯᑦ ᖃᓄᖅᑑᕈᑎᒋᓚᐅᕐᒪᔾᔪᒃ ᑲᒪᑦᓯᐊᖅᑐᑎᓪᓗᐃᓛᒃ 

ᐃᓗᖏᖅᑐᕐᓂᖏᑦ ᐃᖅᑲᓇᐃᔭᖅᑎᖏᑦ ᑕᐃᑲᓂ ᓄᕙᔾᔪᐊᓇᖅᑐᖃᖁᓇᒍ ᐊᔾᔨᐅᙱᓪᓚᕆᒻᒪᑦ.  

 

ᑖᓐᓇ ᖁᔭᓈᑲᐃᓐᓇᕐᓗᒍ ᒫᓐᓇ, ᐃᒃᓯᕙᐅᑖᖅ. ᐊᓯᐊᓅᓕᕐᒥᓗᖓ. ᐊᕕᑦᑐᖅᓯᒪᔪᓂᒃ ᐋᓐᓂᐊᕐᕖᑦ, 

ᐋᓐᓂᐊᖅᑐᓕᕆᔨᒃᑯᑦ ᐋᖅᑭᒋᐊᕆᔪᒫᕐᓂᐊᖅᓯᒪᕙᑦ ᓇᓪᓕᐊᓐᓂᑐᐃᓐᓇᖅ ᐋᓐᓂᐊᕐᕕᓂ ᐊᕕᑦᑐᖅᓯᒪᔪᓂᒃ 

ᐃᖃᓗᒃᑑᑦᑎᐊᕐᒥ, ᑲᖏᖅᓯᓂᕐᒥ ᐃᖃᓗᓐᓂᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᒫᓐᓇᐅᔪᖅ ᐋᖅᑭᒋᐊᖅᑕᐅᒐᔭᕐᓂᖏᑦ ᐋᓐᓂᐊᕐᕖᑦ 

ᓯᕗᓪᓕᖅᐹᖑᖃᑕᐅᙱᒻᒪᑦ ᑎᓴᒪᐅᔪᓄᑦ ᓯᕗᓪᓕᐅᔾᔭᓂᒃ. ᒫᓐᓇ ᐸᕐᓇᐅᑎᖃᙱᑦᑐᒍᑦ 

ᐋᖅᑭᒋᐊᕈᑎᔅᓴᐅᓇᔭᙳᐊᖅᑐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᖅᑯᑎᒻᒪ ᐊᐃᑉᐹ. ᖃᓄᖅ ᐃᓱᒪᓴᖅᓯᐅᕈᑕᐅᓯᒪᕙ 

ᓄᑖᙳᕆᐊᖅᑕᐅᑉᐸᑦ ᐊᖏᓪᓕᒋᐊᖅᑕᐅᓗᓂᓘᓐᓃᑦ ᐋᓐᓂᐊᕐᕕᑦ ᓄᓇᕗᑦ ᓯᓚᑖᓃᑦᑐᖅ? ᓲᕐᓗ ᐋᓐᓂᐊᑖᖅᓯᒪᔪᓄᑦ 

ᐅᕝᕙᓗ ᖃᐅᔨᓴᖅᑕᐅᔭᕆᐊᓕᓐᓂᒃ ᖃᐅᔨᓴᕐᕕᐅᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑭᐅᕌᓂᓐᓂᒃ ᐊᔪᕋᒃᑯ, ᑐᖏᓕᕋ ᑭᐅᑎᓐᓂᐊᕋᒃᑯ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓐᒍ ᐳᑦ.  

 

ᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᐅᔪᒧᑦ. ᐊᓯᔾᔨᖅᓯᒪᔪᖃᓚᐅᖅᑐᖅ 

ᐊᕐᕌᒍᒋᔭᑦᑕᓐᓂ ᑕᒪᒃᑯᐊ ᖃᐅᔨᓴᕐᕕᒻᒥ ᐱᖁᑎᖏᑦ ᓄᕙᔾᔪᐊᕐᓇᖅ ᐱᔾᔪᑕᐅᓪᓗᓂ. ᒫᓐᓇᓕ 

ᐸᕐᓇᐅᑎᖃᒃᑲᓐᓂᖏᑦᑐᖅ ᑭᓱᒥᒃ ᐊᖏᓪᓕᒋᐊᕆᔪᖃᕋᔭᕐᒪᖔᖅ ᐅᕝᕙᓗ ᑲᒪᒋᔭᔅᓴᑲᓐᓂᕐᓂᒃ ᓄᐃᑦᑐᖃᕋᔭᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᕐᓗ ᐊᑏᑦ ᐅᖃᑦᑎᐊᕋᑖᙱᓇᒃᑯ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᒐᓛᑐᐃᓐᓇᕐᓗᒍ ᑭᐅᔾᔪᑎᒋᔭᖓ ᐋᓐᓂᐊᖅᑐᓕᕆᔨᒃᑯᑦ 

ᐱᔨᑦᓯᕋᐅᑎᒃᑲᓂᕐᓂᒃ ᒪᑐᐃᖅᓯᒃᑲᓐᓂᕈᒪᓯᒪᕙᑦ ᐊᕕᑦᑐᖅᓯᒪᔪᓂ ᐋᓐᓂᐊᕕᓐᓂ ᐃᓱᒪᓕᐅᖅᓯᒪᕙᑦ 

ᐊᑭᑐᔫᑎᓄᓪᓘᓐᓃᑦ ᓴᓇᒋᐊᓕᓐᓄᑦ ᐱᖁᑎᓄᓪᓘᓐᓃᑦ ᓂᐅᕕᕈᑎᔅᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪᒥᐊᓇᖅ. ᓱᓕ ᕿᓂᔅᓴᐃᓐᓇᖅᑐᒍᑦ ᓇᐅᒃᑯᑦ 

ᐱᕈᕆᐊᒃᑲᓐᓂᕈᑎᔅᓴᓂᒃ ᐱᔨᑦᓯᕋᐅᑎᓂᓪᓘᓐᓃᑦ ᖃᓂᓐᓂᖅᓴᒥ ᐊᖏᕐᕋᕆᔭᑦᑎᓐᓄᑦ ᑭᓯᐊᓂ ᓯᕗᓂᔅᓴᒥ ᑭᓱᒥᒃ 

ᐋᖅᑭᒋᐊᕆᐊᓕᓐᓂᒃ ᑕᐅᑐᙱᑦᑐᒍᑦ. ᓲᕐᓗ ᐋᓐᓂᐊᖃᓕᖅᓯᒪᓂᑯᓄᑦ ᐃᖃᓗᓐᓂ, ᐊᑭᑐᔫᑎᓄᓪᓕ ᒫᓐᓇ 

ᑐᐊᕕᕐᓇᖅᑐᒐᓚᒥ ᑭᙳᓇᖅᑐᒥ ᐱᑕᖃᙱᑦᑐᒍᑦ ᐃᓚᒋᐊᕈᑎᔅᓴᐅᓇᔭᙳᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᖅᑲᐅᔭᒃᑲ ᐋᓐᓂᐊᕐᕖᑦ ᐱᓪᓗᒋᑦ 

ᐅᑎᕐᕕᒋᓂᐊᖅᑕᕋᓗᐊᒃᑲ ᐃᓐᓇᒃᑯᕖᑦ, ᐊᐱᖅᑯᑎᑐᐃᓐᓇᖅ. ᒐᕙᒪᒃᑯᑦ ᖃᓄᖅ ᐸᕐᓇᐅᑎᖃᖅᐸᑦ ᐃᓐᓇᕆᔭᕗᑦ 

ᓄᓇᕗᒻᒥ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒫᓐᓇ ᐸᕐᓇᐅᑎᑦᑎᓐᓂ ᐋᖅᑭᓯᒪᓂᖓ ᑕᐅᑐᓪᓗᐊᑕᖅᐳᒍᑦ 

ᐱᖓᓱᓂᒃ ᐊᕕᑦᑐᖅᓯᒪᔪᓂᒃ ᐃᓐᓇᒃᑯᕕᖃᕋᔭᕆᐊᖓᓂ ᓯᕗᓪᓕᖅᐹᖅ ᒫᓐᓇ ᓴᓇᔭᐅᕙᓪᓕᐊᒍᒫᕐᓂᐊᖅᓯᒪᒻᒪᑦ. 

ᖃᓄᖅ ᐊᖑᑏᑦ ᐃᑯᖓᒃᑲᓐᓂᖅ ᐸᕐᓇᐅᑎᖃᕐᒪᖔᑕ ᐸᕐᓇᐅᑎᖃᙱᑦᑐᒍᑦ ᒫᓐᓇ. ᐃᓕᑕᕆᒐᓗᐊᖅᑕᕗᑦ ᑖᓐᓇ 

ᐊᒥᒐᕐᒪᑦ ᐊᒻᒪᓗ ᐃᓕᑕᖅᓯᒐᓗᐊᕆᓪᓗᑕ ᑕᑯᒍᒪᓪᓚᕆᒻᒪᑕ ᐊᑯᓂᒃᑯᑦ ᐃᓐᓇᒃᑯᕕᐅᓂᐊᖅᑐᒥᒃ. ᐱᒻᒪᕆᐅᓪᓗᓂᓗ 

ᑕᒪᓐᓇ ᓄᓇᕗᒻᒥᐅᓄᑦ.  

 

ᑕᐃᒪ ᒫᓐᓇ ᐸᕐᓇᓂᒃᑯᐃᓛᒃ ᑖᒃᑯᐊ ᐊᒥᒐᖅᑐᑦ ᐃᓱᒪᒋᕙᓪᓕᐊᓯᒪᔭᕗᑦ ᐸᕐᓇᓂᕐᒥᒃ. ᑕᑯᔪᒪᓪᓗᑕ ᑭᒃᑯᓐᓂᒃ 

ᑲᑐᔾᔨᖃᑎᖃᕈᓐᓇᕐᒪᖔᑦᑕ ᑕᒪᑐᒧᖓ ᐱᑕᖃᕋᔭᖅᐸ ᐊᒻᒪᓗ ᑭᓱ ᐱᒍᒪᒻᒪᖔᑕ ᓄᓇᓖᑦ. ᐊᑯᓂᒃᑯᑦ ᐃᓐᓇᒃᑯᕖᑦ 

ᐋᓐᓂᐊᖅᑐᓕᕆᔨᒃᑯᑦ ᐱᓕᕆᐊᔅᓴᓪᓗᐊᑕᕆᒻᒪᒍ. ᐅᖃᐅᓯᐅᕙᑦᑐᓪᓗ ᐃᓐᓇᒃᑯᕖᑦ ᒥᔅᓵᓄᑦ ᐊᖏᓂᖅᓴᐅᖅᑰᕐᒪᑦ ᓲᕐᓗ 

ᑕᐅᑐᒃᑲᔭᕈᑦᑎᒍ ᐃᓐᓇᓂᑦ ᑲᒪᕙᓐᓂᖅ.  

 

ᐋᓐᓂᐊᖅᑐᓕᕆᔨᒃᑯᑦ ᑕᕝᕙᑑᙱᒻᒪᑕ ᐃᓪᓗᓕᕆᓂᖅᑕᐅᖅ ᐱᒻᒥᒻᒪᑦ ᐃᓐᓇᓕᕆᓂᖅ ᐊᒻᒪᑦᑕᐅᖅ ᐃᓚᒌᑦ ᑖᒃᑯᐊ 

ᐃᓐᓇᕐᓄᑦ ᐃᓚᒋᔭᐅᔪᑦ ᓲᕐᓗ ᐃᓄᓕᕆᔨᒃᑯᑦ ᐆᑦᑑᑎᒋᔪᓐᓇᖅᑕᕗᑦ. ᖃᓄᖅ ᑕᐅᑐᒍᒪᓂᖅᐳᑦ ᒪᓕᑦᑐᒍ 

ᐃᓐᓇᓕᕆᓂᖅ. ᐊᑯᓂᒃᑯᑦ ᑕᐅᑐᒃᑯᑦᑕ ᐃᓄᑑᒃᑯᕕᒻᒥᓘᓐᓃᑦ ᐅᕝᕙᓗ ᑕᒪᐃᓐᓅᓕᖓᒐᔭᖅᐸᑦ ᐸᐃᕆᑦᑎᓐᓂᖅ 

ᐱᔨᑦᓯᕋᐅᑎᓕᕆᓂᖅ ᑕᒪᒃᑯᑎᒎᓇᖅ ᐸᕐᓇᓐᓂᖅ ᑐᕌᖅᐸᓕᐊᖅᑰᖅᐳᖅ ᑕᒪᐃᓐᓂ ᑕᐅᑐᒐᔭᕈᑦᑎᒍ.  

 

ᐋᓐᓂᐊᖅᑐᓕᕆᔨᒃᑯᑦ ᐃᓕᑕᖅᓯᓯᒪᓪᓗᖓ ᐃᓕᑕᖅᓯᓯᒪᒐᑦᑕᐃᓛᒃ ᐊᑯᓂᒃᑯᑦ ᐸᖅᑭᔅᓯᓂᖅ ᐃᓄᑑᒃᑯᕕᒻᒥ ᐊᓯᖏᑦ 

ᐊᒃᑐᐊᔪᑦ ᐃᓱᒪᒋᙱᑐᐊᕈᑦᑎᒍ ᐊᑲᐃᓪᓕᐅᕈᑕᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᓵᕐᒪᑦ ᑖᒃᑯᐊ ᐊᕕᒃᑐᖅᓯᒪᔪᑦ ᑐᑦᑕᕐᕕᖏᑦ 

ᐃᓐᓇᒃᑯᕝᕕᖃᕆᐊᖃᕐᓂᖏᑦ ᑕᐃᒪ ᐲᖅᓯᔪᖃᕋᑖᔪᒻᒪᑦ ᑮᓇᐅᔭᖅᑐᕈᑎᔅᓴᐅᒐᔭᙳᐊᖅᑐᓂᒃ ᑐᒡᓕᐊᓂᒃ 

ᑮᓇᐅᔭᖅᑐᕈᑎᔅᓴᓂᒃ ᐃᓐᓇᒃᑯᕕᒻᒧᑦ ᐃᖃᓗᒃᑑᑦᑎᐊᕐᒥ ᐊᒻᒪ ᑕᒫᓂ ᐃᖃᓗᓐᓂ. ᑕᒪᒃᑯᐊ ᑭᖑᕙᕆᐊᖅᑕᐅᓯᒪᔪᑦ 

ᐊᕐᕌᒍᒧᑦ. ᑮᓇᐅᔭᖅᑕᖃᕋᔭᖅᐸᑦ ᐊᕐᕌᒍᒧᑦ ᐊᒃᑐᐃᒐᔭᕐᒪᑦ. ᑭᓯᐊᓂ ᑕᐅᑐᖔᓕᖅᐳᒍᑦ ᐅᑭᐅᖅ ᒪᕐᕉᓐᓄᑦ 

ᐅᖓᑖᓅᙱᑉᐸᑦ ᐱᕙᓪᓕᐊᓂᖏᑦ ᒪᓕᓪᓗᒋᑦ.  

ᐅᖃᖅᑕᐅᓯᒪᒻᒪᑦ ᐃᓪᓗᒥ ᐸᕐᓇᐅᑎᑕᖃᕆᐊᖃᙱᒻᒪᑦ ᐃᓐᓇᒃᑯᕕᓐᓄᑦ ᐊᑯᓂᒃᑯᑦ ᐃᓐᓇᒃᑯᕕᐅᙱᑦᑐᓂᒃ ᑭᓯᐊᓂ 

ᐃᓐᓇᕐᓄᑦ ᐸᕐᓇᐅᑎᐅᔪᒥᒃ ᓲᕐᓗ ᐱᓕᕆᐊᔅᓴᓂᒃ ᐱᔨᑦᓯᕋᐅᑎᓂᓪᓗ ᑕᐅᑐᓪᓗᐊᑕᖅᑐᓂᒃ ᐃᓐᓇᕐᓄᑦ. 

ᐊᐱᖅᑯᑎᒐᖃᐃ ᑕᒪᒃᑯᓄᖓ ᑖᓐᓇ ᒪᐅᖓᑐᐃᓐᓇᖅᑑᔮᖅᓯᒪᓂᕗᑦ ᐅᖃᐅᓯᖃᓕᕐᖓᓪᓗ ᑲᑐᔾᔨᖃᑎᖃᕋᔭᕆᐊᒥ 

ᐊᓯᖏᓐᓂᓘᓐᓃᑦ ᓯᕗᒧᐊᒍᑕᐅᒍᓐᓇᕋᔭᖅᑐᓂᒃ ᐃᓐᓇᒃᑯᕕᓐᓂ. ᓱᒻᒪᑦ ᒫᓐᓇ ᐸᕐᓇᐊᓪᓕᐊᔪᖃᙱᓚᖅ? 

ᑭᓇᐅᒐᓗᐊᖅᐸᑕ ᐱᔭᐅᔾᔭᙱᑦᑐᖅ ᑭᓯᐊᓂ ᐸᕐᓇᖕᓂᒃ ᐱᒋᐊᔅᓵᓕᒐᔭᓚᐅᕋᓗᐊᕐᒪᑦ ᐃᑲᓂᒃᑲᓂᐅᙱᑦᑐᖅ. 

ᐅᕙᓐᓄᑦ ᑲᒪᑦᓯᐊᙱᓐᓂᒻᒪᕆᐅᖅᑰᔨᒻᒪᑦ ᒫᓐᓇ ᐸᕐᓇᐸᓪᓕᐊᓂᖃᙱᑎᓪᓗᒍ. ᑭᐅᔭᐅᒍᒪᒐᓗᐊᖅᐳᖓ ᒥᓂᔅᑕᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᐅᔾᔪᑎᒋᔭᕋᓕ ᐅᖃᐅᓯᐅᔪᒧᑦ. ᐊᑯᓂᒃᑯᑦ 

ᐸᖅᑭᓯᓂᖅ ᐱᒻᒪᕆᐊᓘᒻᒪᑦ ᓄᓇᕗᒻᒥᐅᓄᑦ ᑭᓯᐊᓂᑦᑕᐅᖅ ᐊᑭᑐᔪᒻᒪᕆᐅᒋᓪᓗᓂ. ᑕᑯᒐᔭᕈᔅᓯᐅᒃ ᑲᖏᖅᓯᓂᕐᒥ 

ᐃᓐᓇᒃᑯᕕᔅᓴᖅ ᐃᓗᓕᖏᑦ ᖃᓄᐃᓕᖓᓂᖓ ᓵᓐᓃᒻᒪᑦ ᐱᔭᕆᐊᖃᓪᓚᕆᑦᑐᓂᒃ ᐊᒻᒪᓗ 

ᑮᓇᐅᔭᖅᑐᒻᒪᕆᓐᓂᐅᓴᓪᓗᓂ.  

 

ᒪᓕᒐᓕᐅᖅᑎ ᐅᖃᓵᕐᒪᑦ ᑲᑐᔾᔨᖃᑎᖃᕐᓂᕐᒥᒃ ᑖᓐᓇ ᐊᖏᓂᖅᐹᖑᖃᑕᐅᕗᖅ ᑲᑐᔾᔨᖃᑎᔅᓴᓂᒃ ᕿᓂᕆᐊᒥᒃ. 

ᐃᓕᑕᖅᓯᓇᕐᒪᑦ ᐃᑲᔪᕐᓂᖃᕈᓐᓇᕐᒪᑦ ᐃᑲᔪᖅᑕᐅᒐᓱᒃᑯᑦᑕ ᑕᖅᑳᙵᑦ. ᑲᑐᔾᔨᖃᑎᖃᕆᐊᖃᕐᓂᖅ ᐃᒻᒪᖃ 

ᐱᑕᖃᕐᓂᐊᖅᐸᑦ ᓄᓇᓕᒻᒥ ᐊᕕᑦᑐᖅᓯᒪᔪᓂᓘᓐᓃᑦ ᓄᓇᕘᓗᑦᑖᒥᓘᓐᓃᑦ. ᐱᒻᒪᕆᐅᖅᑰᕐᒪᑦ ᓯᕗᓂᔅᓴᑎᓐᓄᑦ 

ᒪᑭᒪᑦᓴᐃᓐᓇᕐᓂᖅ ᓴᓇᓂᕐᓗ ᑭᓱᑐᐃᓐᓇᖅ ᓴᖅᑭᓐᓇᔭᖅᐸᑦ. ᑕᒪᓐᓇ ᖁᔭᓈᖅᓯᓯᒪᓂᐅᔪᖅ ᑭᓱᓂᒃ 

ᒪᓕᒐᓕᐅᕐᕕᐅᓚᐅᖅᑐᒥ ᑭᐅᒍᓐᓇᙱᓚᖓᓕ ᑕᒪᑐᒧᖓ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᑦᑐᖅ ᐊᐃᑉᐹ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᒪᑐᐃᕈᑎᒋᔭᕐᓂ 

ᒪᒃᐱᒑᓂ 3, ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑖᕈᒪᒻᒪᑕ 2022-2023 ᐅᑭᐅᒥ ᓄᓇᕗᑦ ᒐᕙᒪᒃᑯᑦ ᐃᑲᔪᕈᑎᒋᔭᖓᓂ 

ᐱᓕᕆᐊᔅᓴᓄᑦ ᐱᐊᓂᑦᑕᐅᒐᔭᔅᓴᖓᓄᑦ ᓴᓇᒪᓂᔅᓴᖓᑕ ᐃᒡᓘᑉ. ᒪᒥᐊᓇᖅ ᐱᔾᔪᑎᖃᖅᑐᖅ ᒪᒥᓴᕐᕕᐅᒐᔭᖅᑐᒥ 

ᓄᓇᕗᑦ ᒐᕙᒪᒃᑯᑦ. ᐊᕐᕌᒍᓂᒃ ᑕᑯᓯᒪᓪᓗᒋᑦ ᐊᕌᒍᑦ ᐊᓂᒍᖅᑐᓂᒃ ᓇᒻᒥᓂᖅ ᐃᓱᒪᒋᔭᒃᑯᑦ ᐃᓚᖏᑦ 

ᓴᓇᒪᓂᕆᕙᑦᑕᖏᑦ. (ᑐᓵᔨᑎᒎᕈᓐᓃᖅᑐᖅ) ᒫᕌᕐᔫᓂᓗᓗᐊᖅᑰᕐᒪᑕ ᓇᓐᓇᕐᓂᓗᓗᐊᖅᑰᒻᒪᑕ. ᑎᐊ’ᓇᐃᓪᓗᐊᓕᕌᖓᑕ 

ᐊᑭᑦᑐᑦᑎᐊᒥᐊᖁᕐᒪᑕ. ᑮᓇᐅᔭᑭᓯᓐᓇᐱᓗᑦᑕᓕ ᒐᕙᒪᒃᑯᓐᓂ ᑕᐃᓐᓇ ᓴᓇᓂᓗᒃᓵᖓᑦᑕ ᐱᕚᓪᓕᑦᓯᐊᓚᙱᑦᑐᒍᑦ.  

 

(ᑐᓵᔨᑎᒎᓕᖅᑐᖅ) ᑭᒡᓕᓕᐅᕆᓲᖑᕕᓰ ᐱᔭᕆᐊᑭᔾᔫᒥᖁᓪᓗᒋᑦ ᓴᓇᒪᓂᕆᓂᐊᖅᑕᖏᑦ ᐊᑭᑐᓗᐊᕐᓂᐊᙱᒻᒪᑕ. 

ᐊᒥᓱᑦ ᓴᓇᔭᐅᓂᐊᖅᑐᑦ ᒐᕙᒪᒃᑯᑦ ᐊᖏᓂᖅᓴᑲᓐᓂᕐᓂᑦ ᑮᓇᐅᔭᓂᒃ ᑐᔅᓯᕋᓕᓲᖑᒻᒪᑕ ᓲᕐᓗ ᑕᐃᒪᓐᓇᐃᑦᑐᓂᒃ 

ᕿᒥᕐᕈᑲᓐᓂᑎᓐᓂ. ᐅᖃᐅᓯᐅᖃᑦᑕᖅᓯᒪᕚ ᐃᒻᒪᖃ? ᐊᐱᖅᑯᑕᒪ ᓯᕗᓪᓕᖅᐹᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓈᖅᐸᕋ. (ᑐᓵᔨᑎᒎᓕᖅᑐᖅ) ᑖᔅᓱᒪ ᑕᐅᑦᑐᒋᓂᐊᖅᑕᖓ 

ᑐᑭᓯᐅᒪᓂᕋ ᒪᓕᒃᖢᒍ ᑖᔅᓱᒪ ᑕᐅᑦᑐᖓ ᐱᓕᕆᐊᕆᔭᐅᓂᐊᖅᑐᒧᑦ ᐃᓕᖅᑭᑦᑕᐅᓯᒪᓇᓱᑦᑐᖅ. 

ᐸᕐᓇᓯᐅᖅᓯᒪᓕᖅᑎᓪᓗᑕ ᖃᓄᐃᑦᑐᓂᓪᓗ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᓂᐊᕐᒪᖔᖅ ᑕᕝᕙᓂ ᖃᓄᐃᓕᐅᕐᓂᐅᔪᓪᓗ.  

 

ᑖᒃᑯᐊ ᐃᒡᓗ ᑕᐅᑦᑐᓐᓂᐊᖅᑕᕋ ᐃᓱᒫᓗᑎᒋᖃᓯᐅᑎᔭᕋ ᐃᓕᑦᑐᑐᐃᓐᓇᖅ. ᓯᕗᓪᓕᐅᔾᔭᐅᔪᔅᓴᓪᓗ ᑕᒪᒃᑯᐊ 

ᐃᓱᒪᒋᔭᕆᐊᖃᖅᖢᑎᒃᑯᑦ ᐊᑭᑐᔪᖅᑐᕈᑎᔅᓴᐃᑦ ᑕᒪᒃᑯᐊ ᐊᑐᖅᑕᐅᕙᓪᓕᐊᓂᐊᖅᑎᓪᓗᒋᑦ. ᑲᔾᔮᓇᓗᐊᖅᑐᐊᓗᓐᓂᒃ 

ᑕᒪᒃᑯᓂᖓ ᐃᓱᒪᙱᓂᖅᓴᐅᓗᑕ. ᑕᕝᕙᓂ ᑕᐃᑯᖔᖅᑎᑦᑎᖃᑦᑕᕈᒪᙱᓇᑦᑕ ᑭᑉᐹᕆᑦᑐᕈᓗᑐᐃᓐᓇᐅᓗᓂ 

ᐃᒐᓛᖃᙱᑦᑐᒧᑦ. 

 

ᑖᔅᓱᒪ ᓂᓪᓕᐅᑎᒋᔭᖏᑦ ᓇᓗᓇᐃᖅᐸᒃᑲ ᒫᓐᓇᐅᔪᖅ ᐱᓕᕆᐊᖑᓂᐊᖅᑐᑦ ᐊᑐᕈᒫᕐᓂᐊᖅᑐᖁᑎᖏᑦ $64.3-ᒥᓕᐊᓐ 

ᑖᓐᓇ ᐅᖓᑕᐅᑎᓇᓱᔾᔮᙱᑕᕗᑦ. ᑭᓯᐊᓂᑦᑕᐅᖅ ᐃᓱᒪᒋᔭᕆᐊᖃᕐᓂᐊᕐᒥᔭᕗᑦ ᑕᐃᒃᑯᐊ ᐃᓱᒫᓗᑎᒋᔭᔅᓯ 

ᑕᐅᑦᑐᖓᓄᑦ ᐱᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᒥᓂᔅᑕ ᐃᓱᒫᓗᑎᒐ ᓇᓗᓇᐃᕋᓐᓂ. 

ᑕᓪᓕᒪᖓᓂ ᒪᓕᒐᓕᐅᖅᑎ ᑕᐃᓐᓇ ᒥᓂᔅᑕᕆᔭᐅᔪᖅ ᐅᖃᓚᐅᖅᓯᒪᒻᒪᑕ ᑕᐃᒃᑯᐊᒎᖅ ᐋᓐᓂᐊᕕᓕᐊᕆᔭᐅᓂᐊᖅᑐᑦ 

ᕿᑭᖅᑕᕐᔪᐊᖅ, ᖃᒪᓂᑦᑐᐊᖅ, ᖁᕐᓗᖅᑑᕐᒥᓗ, ᑭᓯᐊᓂ ᑖᒃᑯᐊ ᐱᓕᕆᕝᕕᓯ ᑕᓪᓕᒪᑦ ᐊᕐᕌᒍᑦ 

ᐊᑭᑐᔪᖅᑐᕈᑎᔅᓴᖏᙱᑦᑐᑦ. ᒫᓐᓇ ᑖᒃᑯᐊ ᐱᓕᕆᐊᖑᔪᒪᔪᑦ ᖃᓄᐃᓕᖓᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᒃᑯᐊ ᐸᕐᓇᐅᑏᑦ ᑮᓇᐅᔭᓕᖅᑕᐅᓂᒃᓴᖏᑦ ᐅᑕᖅᑭᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᐅᕝᕕᒃᓴᕗᑦ ᐃᓱᓕᑦᑕᕐᕕᖃᖅᐹ? ᑖᒃᑯᐊᓗ ᑮᓇᐅᔭᑦ 

ᑕᒪᑐᒪᓂ ᑮᓇᐅᔭᓕᖅᑕᐅᓂᐊᖅᐸᑦ ᐃᓱᓕᓕᕋᓗᐊᖅᑎᓪᓗᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. 

ᐊᑭᑐᔪᖅᑐᕈᑎᒃᓴᓃᙱᑦᑎᐊᒻᒪᕆᖕᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᑮᓇᐅᔭᓕᖅᑕᐅᓇᔭᖅᑐᖅ 2024−ᒥ 

ᕚᕝᓴᑖᒃ ᑖᓐᓇ ᓇᓗᓇᐃᖅᓯᑎᒃᑲᓐᓂᕈᒪᓂᐊᕋᒃᑯ ᖃᓄᐃᑦᑐᓂᒃ ᐸᕐᓇᐅᑎᓂᒃ ᐋᖅᑭᒃᓯᓯᒪᒻᒪᖔᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕚᕝᓴᑖᒃ. 

 

ᕚᕝᓴᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᕐᕉᒃ ᐸᕐᓈᕆᔪᒪᔭᕗᑦ ᑕᒪᑐᒪᓂ ᖃᒪᓂ’ᑐᐊᑉ 

ᐋᓐᓂᐊᕕᖓ, ᐊᒻᒪᓗ ᐃᖃᓗᐃᑦ ᐋᓐᓂᐊᕕᒃᓴᖓᑦ. ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᔪᖅ ᖁᕐᓗᖅᑑᕐᒥ ᐋᓐᓂᐊᕕᒃ 

ᐊᓯᔾᔨᖅᑕᐅᓂᐊᕐᓂᖓ, ᐊᒻᒪ ᐊᖏᓪᓕᒋᐊᖅᑕᐅᓗᓂ ᐊᕐᕕᐊᓂ ᐋᓐᓂᐊᕕᒃ. ᑕᕝᕙᐅᕗᑦ ᐅᓄᓛᑦ ᐊᕐᕌᒎᑉ ᐃᓗᐊᓂ 

ᐱᓕᕆᐊᕆᔪᓐᓇᖅᑕᕗᑦ.  

 

ᐊᑭᑐᔪᖅᑐᕈᑎᒃᓴᐃᑦ ᐋᖅᑭᒃᓯᒪᓂᖓ ᒪᓕᖦᖢᒍ, ᐊᒻᒪᓗ ᐃᖅᑲᓇᐃᔭᖃᑎᖃᖅᖢᑕ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᐱᓕᕆᕕᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪ ᐱᓕᕆᔨᑎᑦ. ᑖᓐᓇ ᓯᕗᓪᓕᐅᓗᒍ ᐊᐱᕆᔪᒪᔭᕋ ᒫᓐᓇ ᖃᔅᓯᐅᕙᑦ 

ᐃᓐᓇᐅᓯᒡᕕᖕᒥ ᐅᑕᖅᑭᔪᐃᑦ ᐃᒡᓕᖅᑖᕐᓂᕐᒧᑦ ᓄᓇᕗᒻᒦᑦᑐᓂᒃ ᐃᓐᓇᐅᓯᒡᕕᐅᔪᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓂᒃᓴᑦᑎᓐᓄᑦ ᑖᓐᓇ ᑐᕌᖓᔪᖅ. ᐊᑭᑐᔪᖅᑐᕈᑎᒃᓴᓃᕋᔭᖅᖢᑎᓪᓗ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᐅᑯᐊ ᑎᑎᕋᖅᓯᒪᒐᒃᑭᑦ 

ᐃᓐᓇᒃᑯᕕᖕᓃᑦᑐᑦ ᓄᓇᕗᑉ ᐃᓗᐊᓂ. ᐅᐊᑦᑎᐊᕈᐊᐃ, ᐃᒃᓯᕙᐅᑖᖅ. ᑕᐃᒃᑯᐊ ᐅᑕᖅᑭᔪᑦ ᐊᑎᖏᑦ 

ᐊᒧᓚᐅᑲᖕᓂᐊᕋᒃᑯ. 

 

ᐄᑯᓗᒃ. ᒫᓐᓇ ᑕᐃᒪ ᓈᓴᐅᑦ ᐱᓯᒪᙱᓐᓇᑉᑎᒍᑦ ᐅᑎᕐᕕᒋᒋᐊᕐᓂᐊᖅᐸᑉᑎᒋᑦ. ᐅᑎᕐᕕᒋᓛᖅᐸᒡᒎᖅ ᐃᒃᓯᕙᐅᑖᖅ. 

ᑕᐃᒪᓐᓇ ᐊᑲᐅᓂᖅᓴᐅᓂᐊᖅᑰᕐᒪᑦ. ᖁᔭᓐᓇᒦᒃ. 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥᐅᑦ ᑕᒪᕐᒥᒃ ᐃᓐᓇᐅᓯᒡᕕᒃᑖᕈᒪᖕᒪᑕ ᓄᓇᓖᑦ. ᖃᓄᐃᒻᒪᓪᓕᑭᐊᖅ 

ᑖᓐᓇ ᐸᕐᓇᐅᑎᒃᓴᓅᖅᑕᐅᓯᒪᙱᓚᕐᓘᓐᓃᑦ ᓄᓇᓖᑦ ᒥᑭᓐᓂᖅᓴᐅᔪᐃᑦ ᐃᓐᓇᖅᑕᖃᐅᕐᒥᖕᒪᑕ. ᑖᒃᑯᐊ 

ᐊᕕᑦᑐᖅᓯᒪᔪᐃᓐᓇᐃᑦ ᑐᕌᕈᑕᐅᖅᑰᔨᖕᒪᑕ. ᑖᓐᓇ ᓄᓇᓕᐊᓛᕐᓄᑦ ᐸᕐᓇᐅᑕᐅᓯᒪᕚ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᑕᐃᒪᓐᓇ ᐋᖅᑭᒃᓯᒪᔪᓂᒃ 

ᐱᑕᖃᙱᑦᑐᒍᑦ. ᐸᕐᓇᐃᓂᖅ ᐱᓪᓗᒍ. ᑭᓯᐊᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᔪᑦ ᐃᓐᓇᒃᑯᕕᒃᑖᕈᒪᖕᒪᑕ 

ᐊᒻᒪᓗ ᐱᔨᑦᑎᕈᑎᓂᒃ ᓄᐃᑦᑎᕙᓪᓕᐊᔪᒪᖕᒪᑕ. ᑲᑐᔾᔨᖃᑎᒌᖕᓂᕐᒥᒃ ᑕᐃᓯᖅᑲᐅᒐᒪ ᐊᒻᒪᓗ ᑭᒃᑯᓐᓂᒃ 

ᐃᖅᑲᓇᐃᔭᖃᑎᔪᓐᓇᕐᓂᐊᕐᒪᖔᑦ ᐊᕕᑦᑐᖅᓯᒪᔪᒥᒃ ᓄᓇᕗᒻᒥ ᓄᓇᓕᖕᓂᓘᓐᓃᑦ. 

 

ᐊᒻᒪᓗ, ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᔭᖕᓂ ᐅᖃᐅᓯᕆᔭᖕᓂᓗ. ᒫᓐᓇ ᐸᕐᓇᐅᓯᐅᖅᓯᒪᙱᑦᑐᒍᑦ 

ᐃᓐᓇᒃᑯᕕᓕᐅᕐᓂᖅ ᑐᑦᑕᕐᕖᑦ ᐊᕕᒃᑐᖅᓯᒪᔪᓂᒃ ᓯᓚᑖᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒪ ᐅᖃᓵᕋᒪ ᐅᖃᐅᓯᐅᐱᓪᓚᒃᖢᓂᓗ ᔪᐊᔾ ᕼᐃᒃᔅ−ᒧᑦ ᐊᑯᓂᐅᔪᓄᑦ 

ᐸᕐᓇᐅᑎᓂᒃ ᐱᑕᖃᙱᒻᒪᑦ ᓄᓇᕗᒻᒥ. ᓱᓇᒥᒃ ᐅᑕᖅᑭᒐᑦᑕ ᑕᐃᒪᐃᑦᑐᒥᒃ ᐱᑕᖃᙱᓚᖅ ᓄᓇᕗᒻᒥ ᐸᕐᓇᐅᑎᒥᒃ, 

ᐊᑯᓂᐅᔪᒧᑦ ᐸᕐᓇᐅᑎᒥᒃ? ᐃᓐᓇᐃᑦ ᒫᓐᓇ ᐊᒥᓲᑦᑎᐊᖅᖢᑎᒃ ᐃᓂᑖᕆᐊᖃᕐᓂᐊᖅᑐᐃᑦ 

ᐊᒥᓱᙳᖅᐸᓪᓕᐊᖏᓐᓇᕐᓂᐊᖅᑐᑦ ᓄᖅᑲᖔᕋᓗᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᑯᓂ ᐊᕗᖓᐅᔨᓯᒪᔪᑦ 

ᐸᕐᓇᐅᑏᑦ ᑖᒃᑯᓄᖓ ᐊᑐᕋᔭᖅᑐᑦ ᖃᐅᔨᒪᔮᕆᔭᐅᑦᑎᐊᖅᑐᑦ ᒫᓐᓇᐅᔪᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ ᒪᓕᒐᓕᐅᖅᑎᐅᑉ. 

 

ᐊᕗᖓᐅᔨᓯᒪᔪᒥᒃ ᑕᑯᓐᓇᑲᓐᓂᕆᐊᖃᖅᑰᖅᑐᒍᑦ ᐱᕐᔪᐊᖑᖕᒪᑦ. ᐊᕐᕌᒍᑦ ᑎᓴᒪᐃᖅᓱᑯᓗᒡᓗᒋᑦ ᓯᕗᒧᑦ 

ᑕᐃᒪᓐᓇᐅᔭᕆᐊᖃᖅᑰᙱᓐᓇᑦᑕ. ᐊᕗᖓᐅᔨᓯᒪᔪᓂᒃ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᒍᑦ ᐃᓐᓇᒃᑯᕖᑦ ᐱᓪᓗᒋᑦ. 

ᐊᒻᒪᓗ, ᐱᓕᕆᐊᒃᓴᖅᑖᕆᔭᕗᑦ ᑕᐃᓐᓇ ᓴᖅᑭᑕᐅᑉᐸᑦ ᓂᕆᐅᑉᐳᖓ ᐊᕗᖓᐅᔨᓯᒪᒃᑲᓐᓂᖅᑐᓂᒃ 

ᑕᑯᓐᓇᖃᑦᑕᕐᓂᐊᕐᓂᑦᑎᓐᓂᒃ ᐃᒃᓯᕚᕐᓂᑦᑎᓐᓂ. 

 

ᐊᒻᒪᓗ, ᓂᕆᐅᒃᑭᕗᖓ ᑖᒃᑯᐊ ᒪᓕᒐᓕᐅᖅᑏᑦ ᐸᕐᓇᐅᓯᐅᕐᓗᑎᒃ ᐃᓱᒥᐅᑎᒃᓴᐃᑦ, ᐅᖃᐅᓯᒃᓴᐃᑦ, 

ᖃᓄᐃᓕᖓᓂᐊᕐᒪᖔᖏᑦ ᐊᕗᖓᐅᔨᓯᒪᔪᒥᒃ ᑕᑯᓐᓇᕐᓗᑕ ᑕᐃᒪᐃᑦᑐᓂᒃ ᐃᓕᔅᓯᖕᓂᒃ ᐱᔪᓐᓇᕐᓂᐊᖅᑐᒍᑦ ᐃᓐᓇᐃᑦ 

ᐱᓪᓗᒋᑦ, ᐃᓐᓇᒃᑯᕖᓪᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ ᐅᓐᓄᓴᕐᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 

ᐅᑎᕐᕕᒋᓗᒍ ᐊᐱᖅᑯᑎᒋᔭᐅᖅᑲᐅᔪᑦ ᓱᓇᒃᑯᑖᑦ ᑕᐃᒃᑯᐊ ᐊᑐᕆᐊᖃᓪᓚᕆᑦᑐᑦ ᐋᓐᓂᐊᖃᕐᓇᙱᑦᑐᓕᕆᓂᐅᑉ 

ᐃᓗᐊᓂ. ᓄᓇᕗᒻᒥᐅᑕᐃᑦ ᐅᓄᖅᑐᓂᒃᑯᐊ ᖃᓪᓗᓈᑦ ᓄᓇᖓᖕᓅᙵᐅᔭᕆᐊᖃᕐᒪᑕ ᐊᐅᖏᑦ 

ᓴᓗᒻᒪᖅᓴᖅᑕᐅᔾᔪᑎᖏᑦ −ᒋᐊᖅᑐᖅᖢᑎᒃ. ᐊᕐᕌᒍᒐᓴᓐᓄᓪᓗ ᑐᓴᖅᓯᒪᓪᓗᑎᒃᑯᑦ. ᖃᖓᓕ ᐊᐅᖕᒧᑦ ᐃᕐᕈᖅᑑᑎᒃᓴᒥᒃ 

ᐱᑖᓛᖅᐱᑕ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᐃᕐᕈᖅᑐᖅᑕᐅᖃᑦᑕᓂᖅᐱᓪᓗᒍ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑖᒃᑯᐊ ᑕᒪᑐᒥᖓ ᕿᒥᕐᕈᓇᒃᑐᑦ. ᑕᐃᒃᑯᑎᒎᓇᕐᓗ ᕿᒥᕐᕈᓇᓚᐅᖅᑎᓪᓗᒋᑦ 

ᓯᕗᓂᒃᓴᑦᑎᓐᓂ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᓱᓇᒃᑯᑖᑦ ᑕᒪᒃᑯᐊ ᐱᔭᐅᕙᓪᓕᐊᓂᐊᕐᒪᖔᑦ. ᐄ, ᑕᒪᓐᓇ 

ᑐᓴᕈᒥᓇᖅᑐᖅ ᒫᓐᓇ ᕿᒥᕐᕈᓇᒃᑕᐅᔪᖅ. ᑮᓇᐅᔭᖅᑐᕈᑎᒃᓴᖏᓪᓗ ᑕᒪᒃᑯᐊ ᕿᒥᕐᕈᓇᒃᑕᐅᓗᑎᒃ 

ᐃᕐᕈᖅᑐᖅᑕᐅᖃᑦᑕᖅᑐᑦ ᑕᐃᒃᑯᐊ ᐊᐅᖕᒥᒍᑦ ᐱᓪᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇᒃᑯᕖᑦ ᓴᓇᔭᐅᓂᖏᑦ. ᐸᖅᑭᔭᐅᕝᕖᓪᓗ. ᖃᐅᔨᒪᓪᓗᑕᓗ 

ᓄᕙᒡᔪᐊᕐᓇᖅ ᐃᓯᖃᑦᑕᖅᓯᒪᖕᒪᑦ ᑕᒪᒃᑯᓄᖓ ᐸᖅᑭᕕᖕᓄᑦ. ᐃᖅᑲᓇᐃᔭᑦᑎᐊᖅᑐᒻᒪᕆᐊᓘᓯᒪᖕᒪᑕ 

ᐃᓯᖅᑕᐅᔭᕌᖓᒥᒃ ᓄᕙᓐᓇᕐᔪᐊᕐᒧᑦ. ᖃᓄᐃᑦᑐᓂᒃ ᑕᐃᓐᓇ ᑲᖏᖅᖠᓂᕐᒥ ᓴᓇᔭᐅᔪᒪᔪᖅ ᐸᖅᑭᕕᒃ, ᖃᓄᐃᑦᑐᒥᒃ 

ᑕᐅᑦᑐᖃᕐᓂᐊᖅᐸ? ᒪᑯᐊ ᐊᐃᑦᑐᕐᓗᒃᑕᐅᔪᓐᓇᖅᑐᑦ ᐃᓱᒪᒋᓪᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᔅᑕ ᕚᕝᓴᑖᒃ ᑭᐅᑦᑎᑦᑐᐊᕋᓗᐊᖅᖢᒍ. ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕚᕝᓴᑖᒃ. 

 

ᕚᕝᓴᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. ᑕᐃᒃᑯᐊ 

ᑕᐅᑦᑐᒋᓂᐊᖅᑕᖏᑦ ᐱᓪᓗᒋᑦ ᐋᖅᑭᒋᐊᖅᑕᐅᓚᐅᖅᑐᖅ ᓄᕙᒡᔪᐊᕐᓇᖅ ᐱᓪᓗᒍ. ᐊᐃᑦᑐᖅᓯᖃᑦᑕᕐᓂᐊᙱᒻᒪᑕ 

ᓄᕙᓐᓇᕐᔪᐊᑐᐃᓐᓇᐅᙱᑦᑐᖅ ᐊᓯᖏᓪᓗ ᐋᓐᓂᐊᑦ ᐊᐃᑦᑐᕐᓘᑎᒋᔭᐅᔪᓐᓇᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᑎᓪᓗᒋᑦ ᑕᐅᑦᑐᖓᓗ ᐊᓯᖏᓪᓗ ᐃᒃᓯᕙᐅᑕᐅᑉ 

ᐃᓂᖅᑎᕐᓂᐊᖅᑕᒃᓴᕆᕚᖓ ᑕᐃᒫᑦᑎᐊᖑᙱᑦᑐᖅ ᐊᐱᖅᓱᓕᕈᒪ. ᑕᐅᑦᑐᖓ ᐋᖅᑭᒋᐊᖅᑕᐅᓂᐊᖅᑎᓪᓗᒍ 

ᐋᓐᓂᐊᕖᑦ, ᒪᑯᐊᓗ ᑐᖁᖓᔪᒃᑯᕖᑦ ᐃᓄᑑᔭᕆᐊᖃᖅᑐᓄᓪᓗ ᐃᒡᓗᑦ, ᐃᓛᒃ, ᐃᓂᒃᓴᐃᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᓱᓂᒃ ᐊᑐᖅᖢᑎᒃ ᐃᓱᒪᓕᐅᕈᑎᖃᖅᓯᒪᕙᑦ ᑕᒪᒃᑯᐊ ᑕᐃᓵᖅᑕᒃᑲ ᐱᓪᓗᒋᑦ? ᐊᒻᒪᓗ 

ᑕᐃᒃᑯᐊ ᓴᓇᔭᐅᕙᓪᓕᐊᓂᐊᖅᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᑖᓐᓇ ᐊᐱᖅᑯᑎᑦᑎᐊᕙᒃ. ᑭᓱᑦ 

ᐃᓚᓕᐅᔾᔭᐅᓯᒪᒻᒪᖔᑦ ᑖᒃᑯᓇᓂ ᐋᓐᓂᐊᕕᖕᓂ ᓴᓇᔭᐅᓂᐊᖅᑐᓂᒃ, ᑕᐃᒪᙵᓕᒫᖅ ᑖᓐᓇ ᐊᓯᔾᔨᖅᐸᓪᓕᐊᔪᖅ. 

ᑭᙵᕐᓂ ᓴᓂᑭᓗᐊᕐᒥᓗ ᓄᑕᐅᓂᖅᐹᖑᒻᒪᑕᐃᒃᑯᐊ ᓲᕐᓗ ᓴᓂᑭᓗᐊᕐᒥ ᐃᓄᖕᓄᑦ ᑲᑎᕝᕖᑦ ᒪᑯᓄᖓ ᐃᓱᒪᒥᒍᑦ 

ᐃᑲᔪᖅᑕᐅᔭᕆᐊᓖᑦ. ᐱᐅᓂᖅᓴᒥᒃ ᑕᐅᑦᑐᖃᖅᑎᑦᑐᒪᔭᕗᑦ ᐸᓖᓰᑦ ᐊᓄᓪᓚᒃᓰᕕᕈᓗᖏᑦᑎᒍᑦ 

ᐋᖅᑭᒃᓯᒪᔪᒪᙱᒻᒥᒐᑦᑎᒃᑯᑦ. 

 

ᐊᒻᒪ, ᐃᓚᓕᐅᔾᔨᓯᒪᒻᒥᔪᒍᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ. ᓲᕐᓗ, ᐃᖃᐃᓕᓴᕐᕕᒃᑕᖃᕐᓗᓂ, ᑳᐱᑐᕐᕕᖃᕐᓗᓂᓗ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᕈᔪᒃᓴᐅᑕᐅᔪᓂᒃ. ᐃᖅᑲᓇᐃᔭᖅᑏᑦ ᑕᒪᒃᑯᐊ ᓄᖅᑲᖅᓴᕋᐃᖃᑦᑕᖑᙱᒧᑦ ᑕᐃᒃᑯᐊ 

ᐃᓱᒪᒋᖃᓯᐅᑎᖃᕆᐊᖃᖅᑕᕗᑦ. ᓲᕐᓗ ᓄᓇᓕᐅᑉ ᐊᖏᓂᖓ ᑕᑯᓐᓇᕐᓗᒍ, ᑭᓱᓂᒃ ᑭᙴᒪᔭᖃᕐᒪᖔᑦ ᑕᕝᕙᓂ 

ᐋᓐᓂᐊᕕᖕᒥ ᐊᒻᒪᓗ ᐱᐅᓂᖅᐹᒥᒃ ᐊᑐᐃᓐᓇᖃᕋᓱᓐᓂᖅ. ᑕᑯᓐᓇᕐᓗᒋᑦ ᑕᐃᒃᑯᐊ ᐊᓯᖏᑦ ᐋᓐᓂᐊᕖᑦ 

ᐊᑐᖃᑦᑕᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔪᓐᓇᕋᕕᑦ. ᑖᒃᑯᐊ ᖃᓄᖅ ᐃᓄᐃᑦ ᐃᓅᖃᑎᒌᖃᑦᑕᕐᒪᖔᑖ ᑕᒪᒃᑯᐊ ᐃᒡᓗᐃᑦ 

ᓇᔪᒐᐅᔪᐃᑦ ᑕᒪᒃᑯᐊ ᐋᓐᓂᐊᕐᕕᖕᒦᑦᑐᐃᓪᓗ ᓇᔪᒐᐅᔪᐃᓪᓗ ᐊᔾᔨᒌᙱᑦᑐᐃᑦ ᐱᔨᑦᓯᕋᐅᑎᒃᑯᑦ ᐅᕙᑉᑎᒻᓂ 

ᐱᔨᑦᓯᕋᖅᑐᐃᑦ ᑕᒪᒃᑯᐊ ᐅᖓᓯᒃᑐᒧᑦ ᑕᐅᑐᓐᓂᐊᕈᑦᑕ ᖃᓄᖅ ᐃᓱᒪᓐᓇᖅᑐᖅ ᖃᓄᖅ? 

 

ᑖᒃᑯᐊ ᐋᖅᑭᐅᒪᔪᐃᑦ ᐅᓗᕆᐊᓇᕐᓂᕐᒥᒃ ᐃᒻᒥᓃᖅᑕᐃᓕᒪᓂᕐᒧᑦ ᒪᑐᐃᑦ ᑎᒍᒻᒥᕕᖃᕐᓗᑎᒃ ᐊᒻᒪ ᒥᓂᔅᑕ 

ᐅᖃᖅᑲᐅᖕᒪᑦ ᑐᙵᓇᑦᓯᐊᕐᓗᑎᒃ ᐃᒡᓗᐃᑦ. ᑖᒃᑯᐊ ᐅᓗᕆᐊᓇᙱᑦᑐᒥᒃ ᐃᓱᒪᒋᓗᒋᑦ. ᐆᒃᑑᑎᒋᓗᒍ, ᐊᕐᕌᒎᔪᓂᒃ 

ᐅᖃᖃᑦᑕᖅᓯᒪᖕᒪᑕ ᑖᒃᑯᐊ ᐱᒻᒪᕆᐅᔪᐃᑦ ᓯᓚᑖᓂᑐᐃᓐᓇᖅ ᐅᖃᐅᓯᖃᖅᑎᓪᓗᒋᑦ. ᐃᓱᒪᒥᑦᑎᒍᑦ ᐊᔪᕈᑎᖃᖅᑐᐃᑦ 

ᐋᖅᑭᒃᓯᒪᓂᐊᖅᑐᖅ ᐃᒡᓘᑉ ᐱᓗᒍ. 

 

ᑕᐃᒪᓐᓇ ᐅᕙᓐᓄᑦ ᐋᓐᓂᕐᔪᐊᖅᓯᒪᔪᓂᒃ ᑐᑭᓯᐅᒪᓂᖃᕐᓗᓂᐅᙱᒻᒪᑦ ᑎᑎᕋᐅᔭᖅᓯᒪᓂᖓ. ᐊᐱᖅᑯᑎᒐ, ᑕᒪᓐᓇ 

ᐋᓐᓂᕐᔪᐊᖅᓯᒪᔪᓂᒃ ᑐᑭᓯᐅᒪᓂᖃᕋᓗᐊᖅᐱᑖ ᑎᑎᕋᐅᔭᖅᑕᐅᕙᓪᓕᐊᔪᐃᑦ ᐃᓱᒪᒋᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᕆᔪᓐᓇᕋᕕᑦ. ᐄ, 

ᖃᐅᔨᒪᓇᓱᖃᓪᓚᕆᖃᑦᑕᖅᑐᒍᑦ ᐱᐅᓛᖑᔪᓂᒃ ᑖᒃᑯᐊ ᓄᑖᑦ ᓴᓂᑭᓗᐊᕐᒥ ᓄᑖᖅ ᑖᒃᑯᐊ ᑕᐃᑲᓂ 

ᐃᓱᒪᒋᔭᖃᐅᖅᑐᑦ ᐋᖅᑭᒃᓯᒪᓃᑦ ᖃᓄᐃᔾᔮᙱᒃᑲᓗᐊᖅᐹᑦ ᐊᒻᒪ ᒪᑐᐃᖓᓗᑎᒃ ᑐᙵᓇᕐᓗᑎᒃ ᕿᒃᓵᕐᕕᐅᒻᒪᑕ 

ᖃᓱᔾᔫᒥᓇᕐᓗᑎᒃ ᐃᓱᒪᒋᔭᐅᕙᓪᓕᐊᓕᖅᑐᐃᑦ ᐊᒻᒪ ᐅᓗᕆᐊᓇᙱᑦᑐᒦᒋᐊᖃᕐᒪᑕ ᐋᖅᑭᒃᓯᒪᓂᖏᑦ.  

 

ᑕᕝᕙ ᐃᓱᒪᔪᖓ ᐅᒃᐱᕈᓱᑦᑐᖓᓗ ᐱᓕᕆᐊᑦᓯᐊᕋᓱᑦᑐᒍᑦ ᑕᒪᒃᑯᐊ ᐃᓱᒫᓘᑕᐅᔪᐃᑦ ᑎᑎᕋᐅᔭᖅᑎᓪᓗᑕ ᑭᓯᐊᓂ 

ᐃᒡᓘᐊᒍᑦᑕᐅᖅ ᑐᙵᓱᑦᑎᑦᑎᐊᖅᑐᒍᑦ ᖃᓄᑐᐃᓐᓇᖅ ᑭᒡᒐᖅᑐᐃᔨᐅᔫᔪᓪᓗᓐᓃᑦ ᕼᐋᒻᓚᒃᑯᓐᓂ ᑎᑎᕋᐅᔭᕐᓂᖓ 

ᐃᓱᒪᒋᔭᐅᕙᓪᓕᐊᑎᓪᓗᒍ ᓴᓇᔭᐅᙱᓐᓂᖓᓂ. ᐅᕝᕙᓘᓐᓃᑦ ᐱᐊᓂᒃᓯᒪᓕᖅᑎᓪᓗᒍ ᐋᖅᑭᒋᐊᕈᑎᔅᓴᖃᖅᐹ? 

ᑕᐃᒪᓐᓇ ᓇᔪᒐᐅᔪᒥᒃ ᖃᓄᑐᐃᓐᓇᖅ ᐊᑲᐅᓂᖅᓴᐅᓇᔭᖅᑐᒥᒃ ᐃᓱᒪᒋᓗᒍ. ᐊᓯᔾᔨᕐᓂᐅᔪᐃᑦ ᐱᑕᖃᖅᐸᑕ 

ᑐᙵᓇᕐᓂᖅᓴᐅᓗᑎᒃ ᐱᔨᑦᓯᕋᖅᑕᑎᓐᓄᑦ ᒪᑐᐃᖓᔪᒍᑦ ᑕᐃᒪᓐᓇᐃᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᑭᐅᒻᒪᑦ. ᓄᓇᕗᑦ ᒐᕙᒪᒃᑯᖏᑦ ᐊᐅᓪᓛᖅᑎᑦᑎᓂᐊᖅᐸᑦ 

ᒪᒥᓴᕐᕕᒻᒥᒃ ᐅᕝᕙᓘᓐᓃᑦ ᐊᓯᐊᓄᑦ ᐊᐅᓚᑕᐅᓂᐊᖅᐸᑦ ᒐᕙᒪᒃᑯᑦ ᓯᓚᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᐅᙱᑐᐃᓐᓇᕆᐊᖃᕋᒃᑯ ᐊᐅᓚᔾᔪᑎᓄᑦ 

ᒪᑭᒪᐅᑎᓄᑦ ᑐᕌᕐᖓᑦ. ᐊᐱᖅᑯᑎᑦᑎᐊᕙᒃ ᒪᒥᓴᕐᕕᒃ ᐱᔾᔪᑎᒋᓪᓗᒍ ᑭᐊ ᐊᐅᓪᓛᕐᓂᐊᖅᐸᐅᒃ? ᓱᓕ 

ᐃᓱᒪᓕᐅᖅᓯᒪᙱᑦᑐᒍᑦ. ᑖᒃᑯᐊ ᒫᓐᓇ ᒪᕐᕉᒃ ᐊᔾᔨᒌᙱᑦᑑᒃ ᕿᒥᕐᕈᔭᐅᔪᑦ ᖃᓄᖅ ᐋᖅᑭᓯᒪᓇᔭᕐᒪᖔᖅ ᑖᓐᓇ 

ᒪᒥᓴᕐᕕᖅ ᖁᕕᐊᓇᖅᑐᖅ ᐱᔭᕆᐊᖃᓪᓚᕆᓕᖅᑕᕗᑦ ᑕᒫᓂ. ᖃᓄᖅ ᐱᐅᓛᖑᒻᒪᖔᖅ ᓱᓕ ᐱᐅᓛᖑᔪᒧᑦ ᓄᓇᕗᑦ 

ᑐᙵᕕᒃ ᐱᓕᕆᖃᑎᒋᔭᕗᑦ ᑖᔅᓱᒧᖓᓪᓚᕆᒃ ᑐᕌᖓᔪᖅ ᖃᓄᖅ ᐱᐅᔪᖅ ᐱᐅᙱᓐᓂᕆᔮᓗ ᑕᑯᒋᐊᕐᓗᒋᑦ. 

ᐃᒻᒥᒎᕐᓗᓂ ᒐᕙᒪᐅᑉ ᓯᓚᑖᒍᑦ ᐅᕝᕙᓘᓐᓃᑦ ᒐᕙᒪᒃᑯᓐᓂ ᓇᒻᒥᓂᕆᔭᐅᓗᓂ ᐋᓐᓂᐊᕐᕕᐅᔪᐃᑦ ᒪᓕᓪᓗᒋᑦ 

ᐅᕝᕙᓘᓐᓃᑦ ᐊᓯᐊᓄᑦ ᐱᔨᑦᓯᕋᖅᑎᐅᔪᓐᓇᖅᑐᒧ ᐱᔪᓐᓇᖅᐸ? ᑕᕝᕙ ᑖᒃᑯᐊ ᒫᓐᓇ ᑕᑯᒋᐊᖅᑕᕗᑦ ᓄᓇᕗᑦ 

ᑐᙵᕕᒃᑯᓪᓗ ᑖᒃᑯᐊ ᐱᓕᕆᖃᑎᒋᔭᕗᑦ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2018 ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᑲᓐᓂᓚᐅᕐᒪᑕ 

ᓄᓇᕗᒻᒥ ᐊᖏᕐᕋᖅᓯᒪᔪᒥ ᐃᓐᓇᐃᑦ ᐱᔨᑦᓯᕋᖅᑕᐅᔪᓐᓇᕐᓂᕐᒧᑦ ᐱᔾᔪᑎᒋᓪᓗᒋᑦ. ᑖᒃᑯᐊ ᐃᓐᓇᐃᑦ ᖃᔅᓯᑦ ᐅᑕᖅᑭᕙᑦ 

ᐊᕗᖓ ᐅᖓᓯᑦᑐᒧᑦ ᑕᐅᑐᑦᑎᓪᓗᑕ? ᑕᒪᓐᓇ ᑕᕝᕙ ᐊᐱᖅᑯᑕᐅᔪᖅ ᐅᕙᓂ ᐃᖅᑲᓇᐃᔭᕐᓂᕋᓄᑦ ᑖᒃᑯᐊ 156, 

2035-ᒧᑦ. ᑖᓐᓇ ᐱᐅᔪᖅ ᓈᓴᐅᑦ ᐱᓯᒪᔭᕗᑦ. ᑕᕝᕙ ᖃᓄᐃᓕᐅᖅᐸᓪᓕᐊᕕᓯ ᐃᑲᔪᖅᓱᖅᑕᐅᔪᒪᓂᕐᒧᑦ ᐃᓐᓇᕐᓄᑦ 

ᑐᕌᖓᔪᓂᒃ ᑕᐅᑐᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔪᓐᓇᕈᕕᑦ, ᓈᓴᐅᑎᑦ ᐱᓯᒪᔭᕗᑦ ᒪᓕᑭᐅᑉ 

ᐊᐱᖅᑯᑎᒋᖅᑲᐅᔭᖓ, ᐅᑕᖅᑭᔪᐃᑦ 22-ᖑᔪᐃᑦ ᒫᓐᓇ ᑕᐃᑯᖓ ᐃᓐᓇᒃᑯᕕᐅᔪᓄᑦ ᐃᑲᔪᖅᑕᐅᕕᐅᔪᓄᓪᓘᓐᓂᑦ 

ᐃᓂᖃᓕᕌᖓᑦ ᑖᒃᑯᐊ ᓇᓕᐊᒃ ᐃᑲᔪᖅᑕᐅᓂᖃᕆᐊᖃᖅᐸᑦ ᐃᒡᓕᖅ ᐊᑐᐃᓐᓇᐅᔪᖅ ᓈᒻᒪᑦᓯᐊᓚᑦᑖᕋᓗᐊᕐᒪᖔᖅ. 

ᑕᕝᕙ ᒫᓐᓇ ᑕᐃᒪᐃᓕᖓᔪᖅ.  

 

ᐊᐱᖅᑯᑎᒋᖅᑲᐅᔮ, ᐅᖓᓯᑦᑐᒧᑦ ᓇᔪᒐᒃᓴᐅᓇᔭᖅᑐᐃᑦ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕋᔭᙱᒻᒪᖔᑕ ᑮᓇᐅᔭᑎᒍᑦ. 

ᒫᓐᓇᒧᑦ ᐊᐱᕆᓯᒪᙱᑦᑐᒍᑦ ᑭᓯᐊᓂ ᖃᐅᔨᒪᔪᒍᑦ ᑖᓐᓇ ᐊᑭᑐᔪᕐᔪᐊᓪᓚᕆᐋᓗᒻᒪᑦ ᑕᐃᒪᓐᓇᐃᑦᑐᓕᐅᕐᓂᖅ 

ᐃᒡᓗᐃᑦ ᐊᐅᓪᓛᕐᓂᖏᓐᓄᓪᓗ. ᑕᒪᓐᓇ ᐅᖃᐅᓯᐅᕙᓪᓕᐊᔪᖅ ᒐᕙᒪᒃᑯᓪᓗ ᑲᓇᑕᐅᑉ ᒐᕙᒪᒃᑯᖏᑦ ᒥᔅᑕ ᑯᓘᕝ−ᓗ, 

ᒥᓂᔅᑕ ᐱᐊᓂᑦ−ᓗ, ᐊᓯᖏᓪᓗ ᒥᓂᔅᑕᐅᔪᐃᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᖃᑎᒌᓐᓇᖅᑕᕗᑦ. ᒫᓐᓇ 

ᓄᕙᓐᓇᕐᔪᐊᖅ ᐱᔾᔪᑕᐅᓗᐊᖅᓯᒪᔪᖅ ᑖᓐᓇ ᓄᕙᓐᓇᕐᔪᐊᖅ ᖃᐅᑕᒫᖅ ᓇᒧᓗᒃᑖᖅ ᓯᐊᒻᒪᖃᑦᑕᕐᒪᑦ ᐅᖃᐅᓯᐅᔪᓄᑦ. 

ᑭᓯᐊᓂ ᑕᒪᓐᓇ ᐊᓂᒍᖅᐸᓪᓕᐊᓗᒍ ᐊᔪᙱᓕᑐᐊᕌᖓᑦᑕ ᑕᒪᒃᑯᐊ ᐊᒥᒐᕐᓂᐅᔪᐃᑦ ᐊᑭᑐᔫᑎᓄᑦ 

ᐱᒋᐊᓪᓚᕆᒐᔭᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᑎᔅᓴᖏᓐᓄᑦ ᐃᓐᓇᑯᕕᓪᓘᓐᓃᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ, ᐄᓛᒃ ᕿᑭᖅᑕᕐᔪᐊᒨᓕᖓᔪᒧᑦ, ᖁᐊᖅᓵᔪᒐᒪ ᑕᑯᒐᒪ 

ᐋᓐᓂᐊᕕᔅᓴᒧᑦ ᑕᕝᕙᓂ ᑮᓇᐅᔭᖅᑐᕈᑎᔅᓴᓂᒃ ᐱᑕᖃᙱᑦᑐᓂ 2022-2023 ᐱᑕᖃᙱᑦᑐᖅ ᑕᑯᔅᓴᐅᒐᓂᓗ 

ᖁᐊᖅᓵᕐᓇᕕᐅᑎᔪᒻᒪᑦ ᐅᕙᓐᓄᑦ ᑐᓴᐅᒪᓪᓗᑕ ᑲᔪᓯᓛᕆᐊᖓᓂ. ᑭᓯᐊᓂ ᑕᒫᓂ ᑲᑎᒪᑎᓪᓗᑕ 

ᑐᑭᓯᑎᑉᐸᓪᓕᐊᑎᖃᑦᑕᖅᓯᒪᒐᕕᙵ ᖁᔭᓐᓇᒦᖅᑐᖓ ᑕᐃᒃᑯᐊ ᑐᑭᓯᐅᒪᔾᔪᑎᔅᓴᐃᑦ ᓴᖅᑭᖅᑕᐅᖃᑦᑕᓚᐅᖅᑐᑦ 

ᐅᕙᓐᓄᑦ ᑲᔪᓯᓛᑐᐃᓐᓇᕐᓂᖓᓂ ᓂᕆᐅᓪᓚᕆᑦᑐᒍᑦ ᓂᕆᐅᑦᑐᖓ.  

 

ᑭᓯᐊᓂᓕ ᐊᐱᖅᑯᑎᖃᖃᕈᒪᔪᖓ ᑕᕝᕙᓂ H-4-ᒦᑦᑐᒥ, ᑭᓱᑦ ᓇᒧᑦ ᐅᓇ ᒥᑭᔫᑎᓄᑦ ᐊᑭᑐᔫᑎ $250,000 

ᖃᑦᑏᓐᓇᐅᓂᖅᓴᐃᓪᓘᓐᓃᑦ? ᓇᒥ ᓇᓗᓇᙱᑦᑐᖅ ᑎᑎᖅᓯᒪᒻᒥᔭᕋᓗᐊᓯ ᓇᓂᑦᑕᐅᑎᒋᔪᓐᓇᙱᑐᐃᓐᓇᕋᒃᑯ. ᑭᓱᓄᑦ 

ᑖᓐᓇ ᑐᔅᓯᕋᕐᕕᐅᓗᑎᓪᓘᓐᓃᑦ ᑐᔅᓯᕋᕈᓐᓇᕐᓗᑎᓪᓘᓐᓃᑦ ᖃᓄᖅ ᑐᕌᖓᑦᑕᕐᒪᖔᖅ? ᑐᑭᓯᖅᑳᑲᐃᓐᓇᕈᒪᓪᓗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇᓗ ᐊᐱᕆᒐᕕᑦ. ᑖᒃᑯᐊ ᒥᑭᔫᑎᓄᑦ ᐃᓛᒃ ᒥᑭᓂᖅᓴᓄᑦ 

ᑐᕌᖓᔪᑦ ᐊᑭᑐᔫᑕᐅᒐᓗᐃᑦ ᐆᒃᑑᑎᒋᓗᒋᑦ ᓄᓇᒃᑰᕈᑏᑦ ᐊᒻᒪᓗ ᐋᓐᓂᐊᕐᕕᐅᑉ ᐃᓗᐊᓂ ᐊᑐᒐᐅᑦᑕᕈᖅᑐᑦ ᐱᖁᑏᑦ.  

 

ᐃᓄᒃᑐᑦ ᖃᐅᔨᒪᙱᒻᒥᒐᒃᑭᑦ ᑕᒪᒃᑯᐊ ᐃᓚᖏᑦ (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐃᓚᖏᑦ ᑖᒃᑯᐊ ᐋᓐᓂᐊᕐᕕᐅᑉ 

ᐃᓗᐊᓂ ᐱᓱᒍᓐᓇᙱᑦᑐᓄᑦ ᐊᒡᔭᖅᑑᑏᑦ ᐋᓪᓕᐊᖏᓪᓗ. ᑕᐃᒪᓐᓇ ᐃᒡᓘᑉ ᐃᓗᐊᓂ ᐋᓐᓂᐊᕐᕕᐅᑉ ᐃᓗᐊᓂ 

ᐊᑐᖅᑕᐅᔭᕆᐊᖃᖃᑦᑕᖅᑐᐃᑦ ᓄᓇᕗᑦ ᐃᓗᐊᓂ. ᓄᓇᓯᐅᑎᓪᓗ ᓄᓇᒃᑰᕈᑏᑦ ᑕᒪᓐᓇ ᐃᓗᐊᒍᑦ ᒐᕙᒪᒃᑯᑦ ᓇᓕᐊᒃ 

ᑮᓇᐅᔭᖅ ᐊᑐᖅᑕᐅᓂᐊᕐᒪᑦ ᐊᕐᕌᒍᑕᒫᖅ ᐃᓗᐊᓂ.  

 

ᑖᒃᑯᐊ ᐱᓯᒪᔭᓯ ᓇᓗᓇᐃᖅᓯᒪᔪᑦ ᑎᑎᕋᖅᓯᒪᓂᖏᑦ. ᑕᕝᕙ ᐊᕐᕌᒎᔪᒧᑦ ᑕᕝᕙᓂ ᑕᕝᕙ ᐸᕐᓇᒃᓯᒪᔭᕗᑦ ᓄᓇᓯᐅᑏᑦ 

ᐱᖁᑏᓪᓗ ᐋᓐᓂᐊᕕᓐᓂᐅᔪᓄᑦ ᓄᓇᓕᖕᓄᑦ. ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ. ᑕᕝᕙᓂ ᑖᒃᑯᐊ ᐱᔭᒃᑲ. ᐊᐱᖅᑯᑎᒋᓗᐊᓪᓚᕿᒍᑎᒋᕋᑖᖅᑲᕋ ᓄᓇᓕᓐᓂ ᑕᕝᕙᓂ 

ᑕᑯᙱᑦᑐᖓ ᐃᑲᔪᖅᑕᐅᔭᕆᐊᖃᕐᓃᑦ ᐃᓚᓕᐅᑎᕙᓪᓕᐊᓗᒍ ᐸᕐᓇᒍᑎᒥᒃ.  

 

ᓂᓪᓕᕈᑎᒋᔪᒪᓪᓗᒍ ᑕᒪᒃᑯᐊ ᐃᑲᕐᕋᓂ 24-ᓂᒃ ᑲᒪᒋᔭᐅᒋᐊᖃᓕᖃᑦᑕᖅᑐᐃᑦ ᐃᖅᑲᓇᐃᔭᕈᑎᔅᓴᒧᑦ 

ᑕᐃᒪᐃᑦᑐᖅᑕᖃᖅᑎᓪᓗᒍ ᓄᓇᓕᓐᓂ ᐃᓅᒍᓐᓃᐸᓪᓕᐊᓕᖅᑎᓪᓗᒋᓪᓘᓐᓃᑦ ᐃᑲᔪᖅᑕᐅᔭᕆᐊᖃᕐᓃᑦ ᐱᔾᔪᑎᒋᓗᒍ 

ᑮᓇᐅᔭᖅᑐᕈᑎᔅᓴᒧᑦ ᐃᑲᔫᑎᒋᔭᖅᑐᒋᓪᓗᒍᑦᑕᐅᖅ 24-ᓂᒃ ᐃᑲᕐᕋᓂᒃ ᑲᒪᒋᔭᐅᒋᐊᓕᒃ ᐊᖏᕐᕋᖏᓐᓃᑦᑐᑎᒃ 

ᐋᓐᓂᐊᕕᒻᒥ ᐃᓂᖃᙱᒻᒪᑕ ᑕᕝᕙᓂ ᐅᓪᓗᖃᓕᖅᑎᓪᓗᒋᑦ ᓂᕆᐅᒋᔭᐅᓕᖅᑎᓪᓗᒋᑦ ᖁᓚᕆᔭᐅᓂᕐᒧᑦ ᑖᔅᓱᒥᖓ. 

ᑕᑯᔪᒥᓇᕐᒥᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᒍᑎᔅᓴᒧᑦ ᑐᕌᖓᔫᒐᓗᐊᖅ ᒥᓂᔅᑕ ᓂᓪᓕᕐᕕᒋᔪᒪᑉᐸᒍ ᐃᓱᒪᖅᓱᖅᑐᖅ. ᒥᓂᔅᑕ 

ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇᓗ ᑕᒪᓐᓇ ᐅᖃᐅᓯᕆᒐ’ᓂ. ᐅᑯᐊ ᓄᓇᓕᓐᓂ ᐱᓕᕆᑦᑕᖅᑐᑦ 

Home and Community Care −ᒥᑦ ᐱᓕᕆᑦᑕᖅᑐᑦ ᐃᓅᔪᑦ ᐋᓐᓂᐊᕐᓂᖃᖅᑐᑦ ᒪᒥᑕᐅᔫᓪᓗᐊᙱᑦᑐᒥᒃ 

ᐅᕝᕙᓗᓐᓃᑦ ᐅᓪᓗᖏᑕ ᑭᖑᓪᓕᖅᐹᖏᓐᓃᓕᖅᑐᑦ, ᖃᓪᓗᓈᑎᑐᑦ Palative Care−ᒥ ᐱᓕᕆᔪᑦ. ᐅᔾᔨᕆᓯᒪᒐᒃᑭᑦ 

ᓇᖕᒥᓂᕐᓗ ᖃᐅᔨᓯᒪᓪᓗᒋᑦ ᐃᒃᑯᐊ ᓇᒡᓕᖕᓂᖅᑯᖅᑐᑦᓯᐊᒥᐊᖅᑐᑦ ᐱᓕᕆᔩᑦ ᐃᓚᒋᔭᐅᔪᓂᒡᓗ 

ᐱᓕᕆᖃᑎᖃᐃᓐᓇᕐᓂᓗᒃᖢᑎᒃ ᐱᓲᕐᒪᑕ.  

 

ᐅᑯᐊ ᐊᑭᑐᔪᖅᑐᕈᑎᓄᑦ ᑐᕌᖓᔪᑦ ᒥᑭᓂᖅᓴᓄᑦ ᐅᑭᐅᑕᒫᑦ $1.5-ᒥᓕᐊᖑᐃᓐᓇᕐᓂᐊᕐᒪᑦ ᓴᓇᔭᐅᔭᕆᐊᓖᑦ 

ᐊᒥᓲᓂᖅᓴᐅᒐᓗᐊᖅᑎᓪᓗᒋᓪᓗ ᐅᕝᕙᓘᓐᓃᑦ ᓄᑖᖑᖅᑎᑕᐅᔭᕆᐊᓖᑦ. ᐊᒥᒐᖅᓰᓐᓇᐅᔭᖅᑐᖅ ᑕᒪᓐᓇ ᑭᓯᐊᓂ 

ᓯᕗᓪᓕᖅᐸᐅᑎᑕᐅᒋᐊᖃᓪᓚᕆᒃᑐᑦ ᓯᕗᓪᓕᖅᐸᐅᑎᑦᑕᖅᖢᒋᑦ ᐊᒻᒪ ᐅᑯᐊ ᐱᐊᓂᖏᑦᑐᑦ ᐊᕐᕌᒍᒧᑦ 

ᐃᓕᔭᐅᖔᓕᖅᖢᑎᒃ ᐱᓱᖅᑐᒍᑦ. ᑕᕝᕙ ᐃᓕᖅᑯᓯᖓᑦ ᑐᑭᓯᓇᑦᓯᐊᕋᓗᐊᕐᓂᕈᒪ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ. ᑕᒪᒃᑯᐊ ᐋᓐᓂᐊᕕᑖᖅᑐᐸᓪᓕᐊᓂᐊᖅᑐᐃᑦ ᐅᕙᓂ 

ᑕᕝᕙᓃᒃᑲᓗᐊᖅᑐᒍᑦ, ᐸᕐᓇᒍᑎᓃᑦᑎᓪᓗᒍ ᐸᕐᓇᒍᑎᓃᓕᕐᒪᑕ ᑕᒪᒃᑯᐊ ᐃᓂᑖᖅᑐᕆᐊᖃᕐᓂᖏᑦ ᐃᓪᓗᕈᓯᖅᑖᕐᓗᑎᒃ 

ᐃᓐᓇᕐᓄᑦ ᐃᓄᓐᓄᑦ ᐱᕕᓕᖅᑐᓄᑦ ᐃᓅᓯᕐᒥᓂᒃ ᐃᓪᓗᕈᓯᕐᒥᒃ. ᒪᑯᐊ ᐃᓱᒪᓕᕆᓂᕐᒧᓪᓗ ᐃᓂᖃᕆᐊᖃᖅᑐᑦ 

ᑕᐃᒪᓐᓇᐃᑦᑑᖃᑦᑕᕐᖓᑕ ᑕᒪᓐᓇ. ᓂᓪᓕᕈᑎᒋᒃᑲᓐᓂᕈᒪᑐᐃᓐᓇᖅᑐᒍ. ᑕᑯᔪᒥᓇᕐᓂᐊᕐᒪᑦ ᑕᐃᓐᓇ ᕿᑭᖅᑕᕐᔪᐊᒧᑦ 

ᓴᓇᔭᐅᔪᔅᓴᒪᐅᑕᐅᒍᒫᖅᑐᖅ ᐸᕐᓇᓯᒪᔭᐅᔪᖏᓛᖅ. ᓂᓪᓕᐅᑎᒋᑐᐃᓐᓇᖅᑲᕋ ᑕᐃᒃᑯᐊ ᓯᕗᓪᓕᐅᔪᐃᑦ 

ᐱᕙᓪᓕᐊᓂᐊᖅᑐᐃᑦ ᐋᓐᓂᐊᕕᔅᓴᒧᑦ ᑕᒪᔅᓱᒥᖓ ᐃᓪᓗᕈᔅᓯᖃᑦᑎᐊᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ 

ᓂᓪᓕᐅᑎᒋᑐᐃᓐᓇᖅᑕᕋ ᑭᖑᓪᓕᖅᐹᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᑖᓐᓇ ᐅᖃᐅᓯᔅᓴᑐᐃᓐᓇᐅᒻᒪᑦ. (ᑐᓵᔨᑎᒎᓕᖅᑐᖅ) ᑭᖑᓪᓕᕐᒨᓕᕐᒥᑕ, ᒥᔅᑕ ᖂᕿᐊᕐᒧᑦ.  

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐊᑯᓂ ᐸᖅᑭᔭᐅᓂᖏᓂᓛᒃ ᐃᓐᓇᑐᖃᐃᑦ 

ᐊᑯᓂ ᐃᓱᒫᓗᓇᓕᕐᖓᑦ. ᐊᔪᕐᓇᕋᔭᙱᓛᖅ ᐃᓐᓇᑐᖃᐃᑦ ᐸᖅᑭᔭᐅᕕᒻᒧᑎᑦᑕᐃᓕᒪᔭᐅᓗᑎᒃ? 

ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓕᓴᖅᓯᒍᓐᓇᖅᑲᑦ ᐸᐸᑦᑕᐅᑦᑎᐊᕆᐊᖃᕐᓂᖏᓐᓄᑦ ᑲᒪᒋᔭᐅᑦᑎᐊᖃᑦᑕᕆᐊᖃᕐᓂᖏᑦ 

ᐃᓱᒪᒋᔭᐅᒋᐊᖃᑦᑕᕈᓐᓇᖅᑳᑦ ᐊᐅᓪᓛᖅᑎᑕᐅᓚᐅᙱᓐᓂᖏᓐᓂᒃ? ᐃᓐᓇᑐᖃᕉᖅ ᑕᐃᒪ ᑎᓴᒪᓂᒃ ᑕᖅᑭᓂᒃ 

ᐅᑕᖅᑭᒋᐊᖃᕐᓂᒥᒻᒪᑦ ᐱᓚᑦᑕᐅᔭᕆᐊᖃᖅᑐᓂ ᓄᓇᕗᑦ ᓯᓚᑦᑖᓂ. ᐃᓐᓇᑐᖃᐃᑦ ᐊᑯᓂ 

ᐸᖅᑭᔭᐅᒋᐊᖃᙲᓐᓇᕈᓐᓇᕋᓗᐊᕐᖓᑕ ᐱᓯᒪᔭᐅᑦᑎᐊᖃᑦᑕᖅᑲᑕ ᐊᖏᕐᕋᒥᓂᒃ. 

 

ᒥᓂᔅᑕᑉ ᐱᓕᕆᕕᖓ ᓯᕗᓪᓕᐅᑎᑦᑎᒍᓐᓇᖅᑳ ᐃᓐᓇᑐᖃᐃᑦ ᓯᕗᓪᓕᐅᑎᑕᐅᓗᑎᒃ ᐃᑲᔪᖅᑕᐅᔭᕆᐊᖃᓕᕋᐃᑉᐸᑕ 

ᐃᑲᔪᖅᑕᐅᑦᑕᐅᑎᒋᖃᑦᑕᕐᓗᑎᒃ? ᑎᓴᒪᓂᒃ ᐊᕐᕕᓂᓕᓐᓂᓘᓐᓃᑦ ᑕᖅᑭᓂᒃ ᐅᑕᖅᑭᑎᑕᐅᖃᑦᑕᙱᓪᓗᑎᒃ. 

ᐸᖅᑭᔭᐅᕕᒻᒨᓚᕿᒋᐊᐊᖃᓕᓲᖑᒻᒪᑕ ᐅᑕᖅᑭᑯᑖᒃᑎᑕᐅᓚᐅᖅᑐᑎᒃ. 

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᒋᐊᖃᓕᕋᐃᑉᐸᑕ ᐃᑲᔪᖅᑕᐅᑦᑕᐅᑎᒋᖃᑦᑕᕐᓗᑎᒃ. ᑕᖅᑭᓂᒃ ᑎᓴᒪᓂᒃ ᐅᑕᖅᑭᑎᑕᐅᖃᑦᑕᙱᓪᓗᑎᑦ. 

ᐸᖅᑭᔭᐅᕕᓐᓅᕆᐊᖃᕋᔭᙱᒃᑲᓗᐊᕐᖓᑕ. ᐅᖃᐅᓯᔅᓴᓗᐊᑐᐃᓐᓇᖅ ᑖᓐᓇ ᐅᖃᐅᓯᕆᔭᕋ. 

ᑎᑎᕋᖅᑕᕆᔭᔅᓴᕆᒐᓗᐊᖅᑲᓯᐅᒃ. 

 

ᐱᐅᓂᖅᐹᓪᓚᕆᒻᒥᒃ ᐱᓯᒪᔭᐅᒋᐊᖃᕋᓗᐊᕐᖓᑕ ᐃᓐᓇᑐᖃᒃᑯᕕᒻᒨᖅᑕᐅᒋᐊᖃᓕᓚᐅᙱᓐᓂᖏᓐᓂᒃ. 

ᐅᖃᐅᓯᔅᓴᑐᐃᓐᓇᕐᖏᓛᒃ ᑖᓐᓇ ᑎᑎᕋᖅᑕᔅᓴᕆᒐᓗᐊᖅᑲᓯᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᐃᖅᑲᐃᑎᒋᐊᕈᒪᒋᔅᓯ ᐊᑭᑐᔪᖅᑐᕈᑎᓕᕆᒐᑦᑕ. ᐊᐅᓚᒍᑎᔅᓴᓄᑦ 

ᓂᓪᓕᐊᔪᖃᖃᑦᑕᕐᖓᑦ. ᐃᖅᑲᐃᑎᒋᐊᕆᔅᓯ ᐊᑭᑐᔪᖅᑐᕈᑎᔅᓴᓕᕆᒐᑦᑕ. ᐱᕕᖃᓛᕐᒥᔪᓯᓕ ᐊᓯᐊᒍᒃᑲᓐᓂᖅ 

ᐊᐅᓚᒍᑎᒃᓴᓕᕆᓗᓯ. ᐊᐱᖅᓱᕐᓇᕐᒧᑦ ᑕᐃᒪᐃᑦᑐᓄᑦ ᑎᑭᔾᔭᐅᓛᕐᒥᔪᓯ. ᑭᓯᐊᓂᓕ ᒫᓐᓇ ᐊᑭᑐᔪᖅᑐᕈᑎᔅᓴᓂᒃ 

ᐱᓕᕆᐊᖃᕋᓱᒃᑲᑦᑕ. ᑭᖑᓪᓕᐅᓂᐊᓕᕐᒥᔪᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑭᑐᔪᖅᑐᕈᑎᔅᓴᓅᖏᓐᓇᕋᓱᓐᓂᐊᖅᑯᖓ ᐊᔪᕐᓇᙱᑉᐸᑦ. 

ᒥᓂᔅᑕ ᑐᙵᓱᒋᑦ ᐱᓕᕆᔨᑎᓪᓗ. ᐊᑭᑐᔪᐃᑦ ᐱᖁᑎᕐᔪᐊᑦ ᒪᑯᐊᖏᓛᑦ ᐃᓪᓗᐃᑦ, ᐋᓐᓂᐊᕖᑦ ᓄᑖᑦ, ᐅᕝᕙᓘᓐᓃᑦ 

ᐋᓐᓂᐊᕖᑦ ᐊᖏᓪᓕᒋᐊᖅᑕᐅᓂᐊᖅᑎᓪᓗᒋᑦ ᐃᓪᓗᖓ ᐃᓚᒋᐊᖅᑕᐅᓂᐊᖅᑎᓪᓗᒍ, ᖃᓄᖅ ᐋᖅᑭᑦᑕᐅᓲᖑᕙᑦ 

ᐸᕐᓇᑕᐅᒋᐊᖃᓕᕐᓂᕋᖅᑕᐅᓲᖑᕙᑦ? ᐋᓐᓂᐊᖅᑕᐃᓕᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓂᒃ 

ᐱᓕᕆᖃᑎᖃᖅᐸᑉᐹᑦ ᐸᕐᓇᓕᕋᐃᒻᒪᑕ ᑎᑎᕋᐅᔭᖅᑕᐅᓂᕆᓂᐊᖅᑕᖏᓐᓂᒃ ᐋᓐᓂᐊᕕᔅᓴᐃᑦ? 

 

ᒪᑐᐃᖅᓯᒍᑎᓂᑦᑕᐅᖅ ᐅᖃᖅᑲᐅᒻᒥᒐᕕᑦ ᒪᑉᐱᒐᖓᓂ 3−ᖓᓂ, ᐊᕐᕕᐊᕐᒥ ᐋᓐᓂᐊᕕᔅᓴᖓᓄᑦ ᑐᔅᓯᕋᐅᑎᑕᖃᕐᖓᑦ. 

ᐊᐱᕆᕗᖓᓕ ᖃᓄᖅ ᐋᖅᑭᑦᑕᐅᓲᕙᑦ ᑕᒪᒃᑯᐊ? ᐊᑭᑐᔪᖅᑐᕈᑎᔅᓴᓄᑦ ᒥᔅᓴᐅᓯᔭᐅᓂᐊᖅᑐᐃᑦ ᖃᓄᖅ 

ᐱᓕᕆᐊᖑᖃᑦᑕᖅᑲᑦ? ᐱᒋᐊᕈᑎᒋᓗᒍ. ᖃᓄᖅ ᐋᖅᑭᑦᑕᐅᖃᑦᑕᖅᑲᑦ ᓈᓴᐅᑎᖏᑎᒍᑦ? ᑭᓇᓗ ᐋᖅᑮᖃᑦᑕᖅᑲ 

ᑭᖑᓪᓕᖅᐹᖓᓂᒃ ᓯᕗᓪᓕᐅᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒪᓕᒐᓕᐅᖅᑎ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖅᑕᐃᓕᓕᕆᔨᒃᑯᑦ ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᕋᖅᑎᒃᑯᓐᓂᒃ ᐱᓕᕆᖃᑎᖃᖅᐸᑦᑐᑦ ᓄᓇᓕᓐᓂ 

ᒐᕙᒪᒃᑯᓐᓂᒃ ᐱᔨᑦᑎᕋᖅᑎᑯᓐᓂᒃ ᐃᓪᓗᖓ ᖃᓄᐃᑦᑑᓕᕐᒪᖔᖅ ᖃᐅᔨᒋᐊᖅᑐᑎᒃ, ᖃᐅᔨᒋᐊᖅᑎᑎᓪᓗᑎᒃ. 

 

ᑕᐃᒪ ᖃᐅᔨᒪᔨᑕᐅᒻᒪᑕᐃᓛᒃ ᐃᓪᓗᐃᑦ ᒥᔅᓵᓄᑦ ᒐᕙᒪᒃᑯᑦ ᐱᖁᑎᕐᔪᐊᖏᑕ ᒥᔅᓵᓄᑦ. ᑎᑎᕋᖅᑕᐅᓯᒪᓂᖏᓪᓕ 

ᓯᕗᓪᓕᐅᒐᔭᖅᑐᐃᑦ ᐃᓪᓘᑉ ᖃᓄᐃᓐᓂᖓ ᕿᒥᕐᕈᔭᐅᓲᖅ, ᖃᓄᕐᓗ ᐱᑐᖃᐅᑎᒋᓂᖓ, ᓄᓇᓕᖓᑕᓗ ᓄᓇᓕᖓᑕ 

ᐃᓄᒋᐊᔅᓯᕙᓪᓕᐊᓂᖏᑦ. ᐊᔾᔨᒌᙱᑦᑐᓂᒃ ᕿᒥᕐᕈᐊᖅᑳᓲᑦ. ᑕᒪᒃᑯᐊᓕ ᐸᕐᓇᑕᐅᖁᓂᐊᓕᖅᑕᕗᑦ ᒪᕐᕉᒻᒪᑎᖏᓛᒃ 

ᐋᓐᓂᐊᕕᔅᓵᒃ ᐊᓯᓂᒃᑕᐅᓂᐊᖅᑑᒃ. ᒪᕐᕉᓪᓗ ᐋᓐᓂᐊᕕᔅᓴᓪᓚᕆᐅᒐᑎᒃ ᐋᖅᑭᒋᐊᕆᓂᑐᐃᓐᓇᐅᒐᔭᖅᑐᑎᒃ. ᑕᕝᕙ 

ᐋᓐᓂᐊᖅᑕᐃᓕᓕᕆᔨᒃᑯᑦ ᓇᓕᕇᑦᑎᑦᑎᓇᓱᖃᑦᑕᕐᖓᑕ ᐊᒥᓱᐊᓗᓐᓂᒃ ᐱᒍᒪᔪᖅᑕᖃᖅᑎᓪᓗᒍ. 

 

ᓇᓗᓇᙱᑎᐊᕐᖓᓂᓛᒃ ᓴᓇᐃᓐᓇᕋᓱᐊᕆᐊᖃᖅᑐᒍᑦ ᐋᓐᓂᐊᕕᓐᓂ. ᕿᑭᖅᑕᕐᔪᐊᖅ ᐆᑦᑑᑎᒋᓗᒍ, ᖃᒪᓂ’ᑐᐊᕐᓗ, 

ᐱᒋᐊᓪᓚᕆᒻᒪᑕ. ᐊᒻᒪ ᓱᓕᒃᑲᓐᓂᖅ ᖄᖓᒍᑦ ᐊᓯᒃᑲᓐᓂᖏᓐᓂᒃ ᐋᓐᓂᐊᕕᒻᒨᖓᔪᓂᒃ ᐱᒍᒪᔪᖃᕆᓪᓗᓂ. ᐊᕐᕕᐊᕐᓗ 

ᑕᐃᑲᐅᒋᓪᓗᓂ. ᐃᓄᒋᐊᔅᓯᑲᓪᓚᔅᓯᒪᓂᖏᓐᓂᓪᓕ ᑖᒃᑯᐊ ᐱᔾᔪᑎᖃᖅᑐᐃᑦ ᐋᓐᓂᐊᕕᑭᔅᓱᓗᐊᓕᖅᓯᒪᒻᒪᑕ. 

ᒥᑭᓗᐊᓕᕐᖓᒡᒎᖅ ᐋᓐᓂᐊᕕᖓ ᐃᓄᖏᑦ ᑕᑯᓐᓈᖅᑐᒋᑦ ᐃᓄᒋᐊᓐᓂᖏᑦ. 

 

ᒥᓂᔅᑕᕈᓚᐅᖅᑎᓐᓇᖓ ᓇᓗᓇᐃᖅᑕᐅᓯᒪᓕᕇᔪᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᖏᓪᓕᒋᐊᖅᑕᐅᔭᕆᐊᖃᕐᓂᖓ 

ᐱᔨᑦᑎᕋᕐᕕᖓ ᐊᖏᓪᓕᒋᐊᖅᑕᐅᔭᕆᐊᖃᕐᓂᖓ ᐊᕐᕕᐊᕐᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᙵ. ᑕᐃᒪᓕᖃᐃ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐸᕐᓇᓲᑦ ᐃᓄᒋᐊᓐᓂᖏᑦ ᑕᑯᓐᓈᖅᑕᐅᓪᓗᑎᒃᒃ? ᐋᓐᓂᐊᖅᑕᐃᓕᓕᕆᔨᒃᑯᑦ 

ᐸᕐᓇᑦᑕᓕᖅᑯᑦ ᐋᓐᓂᐊᕕᔅᓴᖓᓂᒃ?  

ᐊᒥᑦᑐᕐᓕ ᑭᒡᒐᑐᖅᑕᕋ ᐃᓱᒪᒋᓪᓗᒍ ᓇᒦᓕᖅᑲᓪᓕ? ᓄᓇᓕᐅᑉ ᐊᐃᑉᐸᖓ ᑭᒡᒐᑐᖅᑕᕋ ᐃᓪᓗᓕᒃ ᓄᑖᒥᒃ 

ᐋᓐᓂᐊᕕᖃᑦᑕᖅᑯᖅ. ᓴᓂᕋᔭᐅᓪᓗ ᐋᓐᓂᐊᕕᖓ ᐱᑐᖃᕈᓕᕆᓪᓗᓂ. ᓱᑯᑦᑎᐊᓃᓕᖅᑲ ᑖᓐᓇ ᓴᓂᕋᔭᒃ 

ᐋᓐᓂᐊᕕᑦᑖᖅᑐᔅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᓕᒫᖅᑐᒋᑦ ᒫᓐᓇᓕᓴᐅᓛᑦ 

ᐋᖅᑭᑎᖅᑕᐅᓯᒪᔪᐃᑦ, ᓴᓂᕋᔭᒃ ᒫᓐᓇ ᖁᓕᖓᓃᑦᑐᖅ. 10−ᖓᓃᑦᑐᖅ ᐋᓐᓂᐊᕕᖓ ᐊᓯᓂᒃᑕᐅᔭᕆᐊᖃᓛᖅᑐᖅ 

ᐅᕝᕙᓘᓐᓃᑦ ᐅᐃᒍᔭᐅᒋᐊᖃᓛᖅᑐᖅ ᐃᓚᔭᐅᒋᐊᖃᓛᖅᑐᖅ. ᕿᑎᕈᔪᐊᓃᑦᑐᖅ ᐅᑕᖅᑭᔪᓂᒃ. ᖁᑦᑎᓂᖅᓴᒧᑦ 

ᖃᓂᓐᓂᓵᕐᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᙵ. ᐄ, ᓴᓂᕋᔭᒃ ᑐᓴᕋᒃᑯ ᓄᑖᒥᒃ 

ᐋᓐᓂᐊᕕᖃᕐᖓᓂᓛᒃ ᐊᐃᑉᐹ.  

 

ᐅᖃᖅᑲᐅᒐᕕᑦ ᖁᓕᒋᔭᖓᓃᒻᒪᒡᒎᖅ 10−ᖓᓃᒻᒪᑦ ᐃᓚᔭᐅᒋᐊᕐᕕᔅᓴᖓᓄᑦ. ᐊᑭᑐᔪᖅᑐᕈᑎᔅᓴᓄᑦ ᑕᕝᕙᓂ 

ᐊᕐᕌᒍᑦᑎᓐᓂ ᐱᑕᖃᙱ, ᐊᕐᕌᒎᓛᖅᑐᒧᑦ ᐱᑕᖃᙱ. ᐸᕐᓇᑕᐅᓛᕆᕚ ᐅᐃᒍᔭᐅᒋᐊᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓴᓂᕋᔭᓪᓕ ᐃᓱᒪᒋᓪᓗᒍ, ᒫᓐᓇ 

ᐸᕐᓇᐅᑎᑕᖃᙱᑦᑐᖅ ᐱᓕᕆᐊᖑᓂᐊᕆᐊᖓ, ᐸᕐᓇᑕᐅᓂᐊᕆᐊᖓ ᐸᕐᓇᓯᒪᔪᖃᙱᑦᑐᖅ. 

ᑕᐃᒪᐃᓕᓚᐅᕋᓗᐊᕐᓗᖓᐃᓛᒃ ᐱᒻᒪᕆᐅᔪᕐᖏᓛᒃ ᐋᓐᓂᐊᖅᑕᐃᓕᓕᕆᔨᒃᑯᑦ ᓈᓚᖃᑦᑕᖅᑲᑕ ᓄᓇᓕᓐᓂ 

ᓯᕗᓕᖅᑎᐅᔪᓂᒃ. ᓯᕗᓪᓕᐅᖁᔭᐅᑉᐸᑦ ᓄᓇᖅᑲᑎᒌᓄᑦ, ᓄᓇᖅᑲᑎᒌᓄᓪᓗ ᓴᖅᑭᖅᑕᐅᖁᔭᐅᒐᓱᐊᕈᒪᑉᐸᑦ, 

ᑲᔪᖏᖅᓴᖃᒃᑲᓕ ᑕᐃᒪ ᓂᓪᓕᐊᔾᔪᑎᖃᖁᓪᓗᒋᑦ, ᓂᓪᓕᐊᖁᓪᓗᒋᑦ, ᓂᓪᓕᐊᖁᓪᓗᒋᑦ. ᑭᐅᒐᓱᐊᖅᑎᐅᒐᑦᑕ 

ᑐᔅᓯᕋᕐᕕᐅᒐᐃᒐᑦᑕ ᓄᓇᕗᒻᒥᐅᓄᑦ. 

 

ᑕᐃᓐᓇ ᐋᓐᓂᐊᕕᒃ ᐊᓯᓂᑦᑕᐅᙱᓪᓗᓂ ᓴᓇᒋᐊᖅᑕᐅᒍᓐᓇᖅᑲᖅᑲᐃ? ᐃᓱᒫᓗᑎᖃᕐᕕᐅᕙᖃᐃ, ᖃᓄᖅ, 

ᐋᓐᓂᐊᕕᓕᐊᖅᑐᓂᒃ ᐃᑲᔪᑦᑎᐊᖃᑦᑕᕈᓐᓃᖅᑲᖅᑲᐃ ᐃᓪᓗᖓ ᐱᔾᔪᑎᒋᔭᐅᓗᓂ? ᐋᓐᓂᐊᖅᑕᐃᓕᓕᕆᔨᒃᑯᑦ 

ᒪᑐᐃᖓᐃᓐᓇᖅᑐᑦ ᓈᓚᒋᐊᔅᓴᖅ ᑕᐃᒪᐃᓕᐅᖅᑐᓂᒃ. ᑭᐅᒐᓱᐊᖏᓐᓇᖃᑦᑕᖅᑐᑕᓗ ᐃᓱᒫᓘᑎᓂᒃ 

ᖃᐃᑦᑎᔪᖃᕋᐃᒻᒪᑦ ᓄᓇᓕᓐᓂ. 

 

ᐃᓪᓗᓕᓪᓕ ᐱᓪᓗᒍ, ᑭᐅᖅᑲᐅᙱᓐᓇᒃᑯ ᐃᓪᓗᓕᒻᒥᒃ ᐊᐱᖅᑯᑎᖃᖅᑎᓪᓗᒍ, ᒫᓐᓇ ᐃᓪᓗᓕᒃ 18−ᖓᓃᑦᑐᖅ 

ᐋᓐᓂᐊᕕᑦᑖᑐᔅᓴᓄᑦ ᐋᓐᓂᐊᕕᓕᕆᔭᐅᕕᔅᓴᖓᑦ 18−ᖓᓃᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᒐᕕᙵ. ᓇᓗᓇᐃᖅᓯᒐᕕᑦ 

ᓱᑯᑦᑎᐊᓃᓕᕐᒪᖔᑦᑕ ᑎᑎᕋᖅᓯᒪᔪᓂᒃ.  

 

ᐊᓯᐊᓄᖔᖅ ᐊᐱᖅᑯᑎᒨᕐᓗᖓ. ᒥᓂᔅᑕ ᖃᐅᔨᒪᓪᓚᕆᒻᒪᑦ ᑕᐃᒪ ᐃᓱᒪᓕᕆᓂᖅ, ᐃᓱᒫᓗᓇᕐᓂᖓᐃᓛᒃ 

ᐊᖏᓪᓕᕙᓪᓕᐊᑐᐃᓐᓇᕐᖓᑦ ᓄᓇᕘᓕᒫᒥ. ᐃᓱᒫᓗᓇᖅᑐᓃᓛᒃ. ᓄᓇᕗᒻᒥᐅᓄᑦ ᐅᖃᐅᓯᖃᑦᑕᖅᑐᖅ. ᒫᓐᓇ 

ᐃᓱᒪᓕᕆᕕᑦᑕᖃᙱᒻᒪᑦ ᐊᐅᓪᓚᖅᑎᑕᐅᕕᔅᓴᖏᓐᓂᒃ.  

ᐋᓐᓂᐊᖅᑕᐃᓕᓕᕆᔨᒃᑯᓪᓕ ᖃᓄᖅ ᓯᕗᓂᑐᖃᖅᑎᓐᓄᑦ ᐸᕐᓇᐅᑎᓕᐅᖅᓯᒪᕙᑦ ᐃᓱᒪᓕᕆᕕᒻᒥ ᐃᑲᔪᖅᑕᐅᕕᒻᒥ 

ᐊᒥᑦᑐᕐᒧᑦ ᓴᖅᑭᖅᓯᓛᕐᓗᑎᑦ? ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᑕᖃᙱᑎᐊᕐᖓᑦ ᑖᔅᓱᒧᖓ ᑭᖑᓪᓕᕐᒧᓪᓗ 

ᐊᕐᕌᒎᓛᖅᑐᒧᑦ. ᐋᓐᓂᐊᖅᑕᐃᓕᓕᕆᔨᒃᑯᓄᑯᐊ ᓯᕗᓪᓕᕈᖅᑎᑦᑎᒍᓐᓇᖅᑳᑦ ᑕᐃᒫᒃ ᐊᐃᕕᓕᐅᑉ ᒪᓕᒐᓕᐅᖅᑎᖓᑦ 

ᐅᖃᖅᑲᐅᒻᒪᑦ ᓄᓇᓕᕋᓛᖑᓂᖅᓴᐃᑦᑕᐅᖅ ᐱᖃᑦᑕᕆᐊᖃᕋᓗᐊᕐᒥᒻᒪᑕ ᐊᑭᑐᔪᖅᑐᕈᑎᔅᓴᓂᒃ ᐱᑕᖃᖅᐸᑦᑐᓂᒃ.  

 

ᑕᐃᒪᐃᓕᓚᐅᖅᑐᖓᓗ ᖃᓄᖅ ᑖᓐᓇ ᓯᕗᓪᓕᕈᖅᑎᑕᐅᔪᓐᓇᖅᑲ? ᐃᓱᒪᓕᕆᕖᑦ ᑕᑯᓐᓈᖅᑐᒋᑦ ᐱᑕᖃᙱᒻᒪᑦ 

ᐅᕙᖓ ᓂᕈᐊᖅᑕᐅᓯᒪᕕᖓᓂ. ᓄᓇᕘᓕᒫᒧᑦ ᑐᕌᖓᔪᒥᒃ ᓴᖅᑭᖅᓯᔪᖃᕈᓐᓇᖅᑳ? ᖃᓄᖅ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐸᕐᓇᒍᓐᓇᖅᑲᑦ ᐃᓪᓗᒥ ᐃᓱᒪᓕᕆᕕᐅᒐᔭᖅᑐᒥ ᐱᔨᑦᑎᕋᖃᑦᑕᕈᓐᓇᕋᔭᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᕆᕙᓪᓚᐃᔪᕐᖑᓇ ᐃᓱᒪᓕᕆᓂᐅᑉ ᒥᔅᓵᓄᑦ 

ᐱᔨᑦᑎᕋᖅᑕᐅᓂᖏᓐᓄᑦ ᐊᒻᒪ ᐊᑭᑐᔪᖅᑐᕈᑎᔅᓴᖏᑦ ᐃᓱᒪᓕᕆᓂᐅᑉ ᐱᔨᑦᑎᕋᕐᓂᐅᑉ ᐃᓱᒪᓕᕆᓂᕐᒧᑦ.  

 

ᒫᓐᓇ ᑐᕌᖓᒐᑦᑕ ᓄᓇᕗᒻᒥ ᒪᒥᓴᕐᕕᔅᓴᒧᑦ, ᐊᔪᓕᕆᑎᖃᖅᓯᒪᔪᓄᑦ ᒪᒥᓴᕐᕕᔅᓴᒧᑦ ᐃᖃᓗᓐᓂ 

ᓴᓇᔭᐅᒍᒫᕐᓂᐊᖅᑐᒧᑦ ᓄᓇᕗᓕᒫᒧᑦ ᑐᕌᖓᒐᔭᖅᑐᖅ. ᐊᑐᐃᓐᓇᐅᑎᑦᑎᖃᑦᑕᕋᔭᖅᑐᑦ ᐱᔨᑦᑎᕋᐅᑎᓂᒃ 

ᓇᒥᑐᐃᓐᓇᖅ ᓄᓇᕗᒻᒥᐅᑕᕐᓄᑦ. ᑕᕝᕗᖓ ᐊᐅᓪᓛᖅᓯᒪᑲᐃᓐᓇᖃᑦᑕᕋᔭᕐᒥᔪᐃᑦ ᐃᓚᖏᑦ.  

 

ᐊᔭᐅᕆᒐᓱᓐᓂᕐᓕ ᓄᓇᓕᓐᓂ ᐃᓱᒪᓕᕆᕕᓐᓂ ᓴᖅᑭᓯᖁᔨᓪᓗᓂ, ᐊᖏᖃᑎᒋᔭᕋᓗᐊᕋ ᒪᓕᒐᓕᐅᖅᑎ, 

ᑕᐃᒪᐃᑦᑐᓂᒃ ᐱᔨᑦᑎᕋᐅᑎᑕᖃᕆᐊᓕᒃ ᓄᓇᓕᓐᓂ. ᑖᓐᓇ ᑕᕝᕙ ᐃᓚᖓ ᐱᔾᔪᑎᒋᕙᕋ ᐃᑲᔪᖅᓰᓂᕐᓄᑦ ᓄᑖᓂᒃ 

ᐋᓐᓂᐊᕕᓕᐅᖃᑦᑕᖁᔨᓪᓗᖓ. ᐋᓐᓂᐊᕕᒃ ᐃᓂᔅᓴᖃᑦᑎᐊᕋᔭᖅᑐᓴᐅᙱᒻᒪᑦ ᒫᓐᓇ ᐃᓄᑑᖃᑎᖃᕐᕕᔅᓴᐅᔪᒥᒃ 

ᐃᓱᒪᓕᕆᕕᔅᓴᐅᔪᒥ ᐅᖃᖃᑎᒌᕝᕕᔅᓴᐅᔪᓂ.  

 

ᐋᓐᓂᐊᕕᑐᖃᐃᑦ ᑕᑯᓐᓈᖅᑐᒋᑦ ᓴᓂᓕᖃᖅᑎᑦᑐᒋᑦ ᓄᑖᒥᒃ, ᐅᐊᕐᔪᐊᕌᓘᔪᖅ ᐊᔅᓱᐊᓗᒃ ᐊᔾᔨᒌᙱᑦᑐᑦ. ᓄᑖᑦ 

ᑐᙵᓇᖅᑑᔮᕐᓂᖅᓴᓪᓚᕇᑦ ᐊᑦᑕᓇᖅᑑᔮᙱᓂᖅᓴᐅᓪᓗᑎᒃ ᐃᓄᑑᕕᔅᓴᐅᓂᖅᓴᐅᓗᑎᓪᓗ. ᐃᓱᒪᓕᕆᓂᕐᒧᑦ ᑕᒪᓐᓇ 

ᐱᒻᒪᕆᐊᓘᒻᒪᑦ ᑕᐃᒃᑯᐊᓕ ᓄᓇᓖᑦ ᐅᓇᓂ ᐊᑖᓃᕈᔪᑦᑐᐃᑦ ᐅᑕᖅᑭᔪᓂᒃ ᐃᓱᒪᓕᕆᕕᔅᓴᓄᑦ. 

 

ᐊᑲᐅᓛᖑᒐᔭᖅᐸᓪᓚᐃᔪᖅ ᒫᓐᓇᑦᑎᐊᒧᑦ ᐱᕙᓪᓕᐊᑎᑦᑎᒐᓱᐊᖅᑲᑕ. ᐊᑐᖅᑕᐅᙱᑦᑐᖁᑎᖃᖅᑲᑕ ᐃᓪᓗᒥᒃ 

ᓄᓇᖓᓂ ᐃᓂᑖᖑᒃᑲᓂᕐᓗᓂ ᐃᓱᒪᓕᕆᕕᔅᓴᐅᓗᓂ ᐅᖃᖃᑎᒌᕝᕕᔅᓴᐅᓗᓂ. ᐱᔨᑦᑎᕋᐅᑎᓄᑦ ᒫᓐᓇ 

ᐊᖏᓪᓕᒋᐊᖅᓯᒐᓱᐊᕈᒪᒐᓗᐊᕋᑦᑕ ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᑭᐅᔾᔪᑎᓐᓄᑦ ᖁᔭᓐᓇᒦᒃ ᒥᓂᔅᑕ. ᑕᐃᒪ ᐅᖃᐅᓯᖃᖅᓱᓂ 

ᓄᓇᕗᒻᒥ ᒪᒥᓴᕐᕕᐅᓇᔭᖅᑐᒧᑦ, ᓴᓇᔪᖃᕋᔭᖅᐸ ᓄᓇᑦᑎᓐᓂ ᓄᓇᑭᔅᓴᕋᔭᙱᓚᖅ? 

 

ᐅᖃᖅᑐᒍ ᐅᑎᕐᕕᒋᑲᐃᓐᓇᕈᒪᓪᓗᒍ ᓄᓇᕗᒻᒥ ᒪᑭᒋᐊᒃᑲᓐᓂᕐᕕᔅᓴᐅᓇᔭᙳᐊᖅᑐᒧᑦ ᓄᓇᕗᒻᒥ ᑕᒫᓃᓐᓇᔭᖅᐸᑦ 

ᒪᑭᒋᐊᕐᕕᐅᑲᓐᓂᕕᔅᓴᖅ ᐃᖃᓗᓐᓂ. ᐅᖃᖅᓯᒪᒻᒪᑦ ᐋᓐᓂᐊᖅᑐᓕᕆᔨᒃᑯᑦ ᐃᖃᓗᓐᓂ ᓄᓇᒥᒡᒎᖅ ᖃᓄᐃᒍᑎᖃᕐᒪᑕ. 

ᑕᐃᒪᓕ ᖃᓄᑎᒋ ᐅᖃᒐᒃᑯ ᐋᓐᓂᐊᖅᑐᓕᕆᔨᒃᑯᑦ ᐃᖃᓗᐃᓪᓗ ᐅᖃᐅᓯᕆᒐᒃᑯ ᓄᓇ ᐱᓪᓗᒍ. ᖃᓄ 

ᐅᖓᓯᑦᑎᒋᓕᖅᐸᑦ ᐊᖏᖃᑎᒌᑉᐸᓪᓕᐊᕙᑦ ᐅᕝᕙ ᐊᑲᐃᓪᓕᐅᕈᑎᖃᖅᐸᑦ ᓄᓇᔅᓴᒥᑦ? ᐃᒻᒪᖃ ᓄᓇ 

ᓱᕈᖅᓯᒪᓂᖓᓄᑦ ᑭᓱᓪᓘᓐᓃᑦ ᐱᔾᔪᑕᐅᕚ? ᓄᓇ ᐃᓱᒪᒋᙳᐊᖅᑐᒍ ᐊᒻᒪᓗ ᑖᓐᓇ ᒪᑭᒋᐊᕐᕕᔅᓴᐅᓇᔭᙳᐊᖅᑐᖅ 

ᐃᓪᓗᔅᓴᖅ, ᖃᓄᐃᑉᐸᓪᓕᐊᔫᒐᓗᐊᕐᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᔅᓱᒪ ᒥᒃᓵᓄᑦ ᒥᔅᑕ ᐹᑉᓯᑖᒃ ᐅᓂᒃᑳᖅᑑᓪᓗᐊᖅᑎᓐᓂᕈᕕᐅᒃ, 

ᐃᒃᓯᕙᐅᑖᖅ. ᒪ’ᓇ.  

 



ᓇᒡᒐᔾᔭᐅ, ᒫᑦᓯ 14, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐹᑉᓯᑖᒃ.  

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᐊᐱᖅᑯᑎᐅᔪᒧᑦ. ᐃᖃᓗᓐᓂ ᓄᓇᓕᐸᐅᔭᒃᑯᑦ 

ᐅᖃᖃᑎᒋᓪᓗᒋᑦ ᓄᓇᔅᓴᖅ ᐱᓪᓗᒍ ᓱᓕ ᐱᓕᕆᖃᑎᒋᒐᓗᐊᖅᑕᕗᑦ. ᐅᖃᖃᑎᒌᑦᑎᐊᕖᙵᖅᓯᒪᔪᒍᑦ ᐊᒻᒪᓗ 

ᐋᖅᑭᑦᑕᐅᓛᕐᓂᖓᓂᒃ ᖃᓄᐃᒍᑎᖃᙳᐊᔮᙱᑦᑐᒍᑦ ᐊᒻᒪᓗ ᑭᖑᕙᒐᔭᙳᐊᙱᑐᑎᒃ ᓴᓇᒋᐊᓕᕐᓂᕈᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒃᑲᓂᖅᑐᓂ ᒪᒃᐱᒐᖓ 4-7-ᒧᑦ ᓄᓇᓗ $6.9-ᒥᓕᐊᓐᓂᒃ 

ᐊᑭᖃᕋᔭᙳᐊᕐᖓᑦ ᓄᓇ ᐱᖃᓯᐅᑎᑦᑐᒍ. ᓄᓇᓕᐸᐅᔭᒃᑯᑦ ᐊᑭᑦᑐᕆᐊᕋᔭᖅᐸᔾᔪᒃ? ᐋᓐᓂᐊᖅᑐᓕᕆᔨᒻᒪᕆᒃᑯᑦ 

ᐊᓯᔾᔩᓇᔭᖅᐸᑦ ᐸᕐᓇᕐᕕᒥᓂᒃ ᓴᓇᔭᐅᓂᔅᓴᖓᓄᑦ ᓄᓇ ᐅᓐᓂᕐᓘᑦᑕᐅᑉᐸᑦ? ᖃᓄᕐᓕ ᐋᓐᓂᐊᖅᑐᓕᕆᔨᒻᒪᕆᒃᑯᑦ 

ᐅᑎᕆᐊᖃᓕᕋᔭᖅᐸᑦ ᑮᓇᐅᔭᒃᑲᓂᕐᓂᒃ ᑐᔅᓯᕋᓕᕐᓗᑎᒃ ᑖᓐᓇ $6.9-ᒥᓕᐊᓐ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᓐᓇ ᑕᐃᒪᓐᓇᐃᓐᓇᔭᖅᐸᑦ 

ᐅᑎᕋᔭᕐᖑᐊᖅᐳᒍᑦ ᑮᓇᐅᔭᓂᒃ ᑐᔅᓯᕋᒃᑲᓐᓂᕈᑎᔅᓴᓂᒃ ᐃᓱᒪᔅᓴᖅᓯᐅᕈᑕᐅᓇᔭᕐᒪᑦ ᒪᓕᒐᓕᐅᕐᕕᒻᒥ. ᒫᓐᓇᓕ ᑭᓱᒥᒃ 

ᑕᑯᑎᑦᑎᔾᔪᑎᖃᙳᐊᖏᒻᒪᑦ ᑕᐃᒪᐃᒐᔭᕐᓂᖓᓂᒃ. ᒥᔅᑕ ᐹᔅᑖᒃᓗ ᑭᐅᓵᕐᒪᑦ ᓄᓇ ᐱᓪᓗᒍ ᐃᓪᓗᖃᕐᕕᔅᓴᖅ 

ᓯᕗᒧᐸᓪᓕᐊᑎᐊᕐᒪᑕᒎᖅ ᒫᓐᓇ ᐱᔭᐅᕙᓪᓕᐊᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᓇᓗᓇᐃᔭᕋᕕᐅᒃ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᒪᓕᒐᓕᐅᖅᑏᑦ ᖃᒪᓂᑦᑐᐊᕐᒧᑦ ᐅᖃᐅᓯᖃᖅᑲᐅᒻᒪᑦ ᓄᓇᕗᒻᒥ ᒪᑭᒋᐊᕐᕕᔅᓴᐅᒐᔭᙳᐊᖅᑐᒥᒃ ᓴᓇᒪᓂᖓ 

$3,975,000 ᐱᓪᓗᒍ. ᑲᑎᑦᑐᒋᑦ ᑖᒃᑯᐊ ᑕᒪᕐᒥᒃ $10-ᒥᓕᐊᓐ ᐅᖓᑖᓃᒻᒪᑎᒃ. ᐅᖃᖃᑦᑕᖅᓯᒪᒐᒪᓗ 

ᐱᕈᖅᐸᓪᓕᐊᓂᔅᓴᖓᓄᑦ ᐋᓐᓂᐊᕐᕕᒃ ᐃᒡᓗᓕᒻᒥ ᓴᓂᕋᔭᒻᒥᓪᓗ ᐃᑲᔪᕈᑎᓪᓚᕆᐅᒐᔭᕐᒪᑕ ᑕᒪᒃᑯᐊ ᐊᑭᑐᔫᑎᓄᑦ 

ᓴᓇᔭᒃᓴᐃᑦ ᐱᓪᓗᒋᑦ.  

 

ᐊᓯᐊᓄᑦ ᐊᐱᖅᑯᒻᒨᑲᐃᓐᓇᕐᓗᖓ ᐅᖃᐅᓯᕆᔪᒪᔭᓐᓄᑦ. ᑕᒪᒃᑯᐊ ᐋᓐᓂᐊᕕᐅᕙᑦᑐᑦ ᐃᒡᓗᓕᒃ ᐃᒡᓗᖃᐅᕐᒥᒻᒪᑦ 

ᑕᒪᑐᒧᖓ ᐱᔪᓂᒃ, ᖃᓄᖅ ᑕᐃᒪ ᓈᓴᐅᑏᑦ ᖃᓄᖅ ᐅᑕᖅᑭᔭᕆᐊᖃᕐᓂᖏᓪᓗ ᐱᖃᓯᐅᑎᔭᐅᓇᔭᖅᐸᑦ? ᑖᓐᓇ 

ᑭᖑᓪᓕᖅᐹᕆᖅᑰᖅᐸᕋ ᐊᐱᖅᑯᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᓐᓇ ᐊᐅᓚᔾᔪᑎᓄᑦ ᒪᑭᒪᐅᑎᓄᑦ ᑐᕌᖓᒻᒪᑦ ᐊᐱᖅᑯᑦ, ᐃᓱᒪᖅᓲᑎᒋᓂᐊᖅᐸᐅᒃ 

ᒥᓂᔅᑕᐅᑉ ᑭᐅᔪᒪᑉᐸᒍ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᓐᓇ ᐃᓐᓇᐅᓯᕝᕕᒃ ᐃᒡᓗᓕᒻᒥᐅᖂᖅᑐᖅ ᖁᓕᓐᓂᒃ 

ᐃᓂᒃᓴᖃᖅᑐᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐃᓐᓇᒃᑯᕕᒃ ᐃᒡᓗᓕᒻᒥ ᖁᓕᐅᒻᒪᑕ ᐃᓂᔅᓴᐅᔪᓐᓇᖅᑐᑦ ᐊᒻᒪᓗ 

ᐊᑕᐅᓯᕐᒥᒃ ᐃᓪᓕᔅᓴᖃᒃᑲᓂᖅᑐᓂ ᓇᓕᐅᒃᑯᒫᕆᔭᐅᕙᑦᑐᒥᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᑲᐃᑎᑐᐃᓐᓇᕐᓗᒋᑦ ᒪᓕᒐᓕᐅᖅᑏᑦ, ᐱᕕᖃᓛᕐᒥᒐᔅᓯ 

ᐊᐅᓚᔾᔪᑎᖓᔫᓕᖓᔪᓂᒃ. ᑖᓐᓇ ᐊᐅᓚᔾᔪᑎᓅᖓᔪᖅ ᐊᒃᑐᐊᓂᖃᓪᓚᕆᑉᐸᑦ ᐊᑭᑐᔫᑎᓄᑦ ᐄ, 

ᐱᕕᖃᖅᑎᒍᓐᓇᕐᓂᐊᕋᓗᐊᖅᑕᒋᑦ ᑭᓯᐊᓂ ᐃᖅᑲᐃᑎᑐᐃᓐᓇᕐᓗᓯ ᒫᓐᓇ ᐊᑭᑐᔫᑎᓅᓚᖓᔪᓂᒃ 

ᐅᖃᐅᓯᖃᑐᐃᓐᓇᕋᑦᑕ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᖃᓄᐃᓕᖓᕙ ᐊᑯᓂᒃᑯᑦ ᐃᓐᓇᒃᑯᕕᔅᓴᖅ ᑲᖏᖅᓯᓂᕐᒥ? 

ᖃᖓᒃᑯᓪᓗ ᐱᔭᕇᖅᑕᐅᔪᒫᖅᑲ ᑕᐃᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᓴᓇᔭᐅᕙᓪᓕᐊᓂᐅᔭᓕᖅᐳᖅ 

ᑕᕝᕙ ᐃᓪᓗᔅᓴᑦ ᑕᐅᕗᖓ ᓅᑕᐅᓯᒪᓕᖅᑐᑎᒃ ᐃᓪᓗᖃᕐᕕᔅᓴᒧᑦ. ᖃᖓᒃᑯᑦ ᐱᒋᐊᖅᑕᐅᓇᔭᕐᓂᖓ 

ᐱᔭᕇᖅᑕᐅᒐᔭᐅᕐᓗᓂᓗ ᐅᑭᐊᔅᓵᒃᑯᑦ 2023-ᒥ. ᐃᒪᐃᒍᒥᓇᖅᑑᒐᓗᐊᖅ ᑕᖅᑭ ᖃᑦᑎᒐᓚᑦ ᐊᓂᒍᖅᓯᒪᓕᖅᐸᑕ 

ᐅᑭᐅᒃᑯᑦ 2024 ᐅᑭᐅᓕᕋᑖᖅ ᒪᑐᐃᕈᓐᓇᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᒻᒪᒃᑭᐊᖅ ᑮᓇᐅᔭᐃᑦ ᖃᑦᑎᐅᓂᖏᑦ ᒫᓐᓇ ᑐᔅᓯᕋᐅᑕᐅᓕᖅᐸᑦ 

ᑲᖏᖅᓯᓂᕐᒥ ᐃᓐᓇᒃᑯᕕᔅᓴᒧᑦ 2023-2-2023-ᒧᑦ ᓲᕐᓗ ᑐᖓᐅᑦᑎᓯᒪᓪᓗᓂ ᐊᖏᖅᑕᐅᓚᐅᖅᑐᓂ 

ᐊᖏᖅᑕᐅᑲᐃᓐᓇᖅᓯᒪᓚᐅᖅᑐᓂ ᑮᓇᐅᔭᖅᑐᕈᑎᔅᓴᓂᒃ ᐊᖏᖅᑕᐅᓚᐅᖅᓯᒪᔪᒥᒃ ᔫᓂᐅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᓯᒪᔭᒃᑯᑦ ᑮᓇᐅᔭᐃᑦ 

ᐊᑐᐃᓐᓇᐅᑎᒋᓂᖏᑦ ᐱᔾᔪᑕᐅᓗᐊᖅᑐᑦ. ᑖᒃᑯᐊ ᑲᑎᑦᑐᒋᑦ ᓴᓂᕝᕙᖅᑕᐅᓯᒪᔪᑦ ᓱᕐᕋᔅᓯᒪᙱᑦᑑᒐᓗᐊᑦ ᑭᓯᐊᓂ 

ᖃᖓᒃᑯᑦ ᐊᑭᓕᖅᑐᐃᒍᑎᔅᓴᑦ ᑭᒡᓕᖃᕋᔭᕐᒪᖔᑕ ᑖᓐᓇ ᐱᔾᔪᑕᐅᓪᓗᐊᓚᕿᕗᖅ ᐊᐱᖅᑯᑎᐅᕋᑖᖅᑐᒧᑦ 

ᐊᔾᔨᒌᙱᓐᓂᖏᑕ ᓈᓴᐅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᕆᔭᐅᖕᒪᑦ ᐅᐊᑦᓯᐊᖅ ᖃᑉᓯᑦ ᐃᓐᓇᐃᑦ ᐅᑕᖅᑭᓕᕐᒪᖔᑕ 

ᓄᓇᕗᒻᒥ, 22-ᖑᓂᕋᖅᑲᐅᖕᒪᒍ. ᑲᖏᖅᖠᓂᕐᒥ ᑕᐃᓐᓇ 2024 ᐅᑭᐅᖓᓂ ᐱᐊᓂᒃᑕᐅᓇᔭᕐᒪᑦ. (ᑐᓵᔨᑎᒎᓕᖅᑐᖅ) 

ᐃᒻᒪᖃ ᐊᓯᐊᓂᒃ ᐸᕐᓇᑲᓐᓂᒋᐊᖃᓛᖅᐳᓯ ᐃᓚᒋᐊᖅᑕᐅᑲᓐᓂᕈᑎᔅᓴᖏᓐᓄᑦ? ᐱᖓᓱᐃᓐᓇᐅᓕᕋᔭᕐᒪᑕ ᐃᓪᓗᔅᓴᑦ 

ᐅᑕᖅᑭᔪᑦ ᓄᑦᑎᖅᓯᒪᓕᕈᑎᒃ ᑲᖏᖅᓯᓂᕐᒧᑦ ᐱᐊᓂᑦᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᐱᖅᑯᑎᐅᖅᑰᖅᑲᐅᖕᒪᑦ ᑕᒪᑐᒧᖓ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᑖᓐᓇ ᐃᓐᓇᒃᑯᕕᔅᓴᖅ ᓴᓇᔭᐅᕙᓪᓕᐊᔪᖅ 

24-ᓂᒃ ᐃᓐᓄᑦᑕᐅᓇᔭᖅᓱᓂ. ᑖᒃᑯᐊ ᒪᕐᕈᐃᓕᖅᑲᖓᒐᔭᖅᑐᓂ 12-ᖑᓗᑎᒃ ᐃᓪᓖᑦ ᐊᑐᓂ.  

 

ᒫᓐᓇ ᑕᐅᑐᓪᓗᐊᑕᖅᑐᒍ ᓲᕐᓗ ᐊᖏᕐᕋᖅᓯᒪᔫᔮᕈᓐᓇᕐᓗᑎᒃ ᐃᓪᓗᕈᓯᖏᑦ. ᐊᑯᓂᒃᑯᓪᓗ ᐸᐃᕆᑦᑎᔾᔪᑏᑦ ᓲᕐᓗ 

ᑐᔪᕐᒥᕕᐅᔮᕐᓂᖅᓴᒦᓚᐅᕋᓗᐊᕐᓗᑎᒃ ᐊᖏᕐᕋᖅᓯᒪᓂᖅᓴᐅᔮᖅᑐᒦᒐᔭᓕᕐᒪᑕ. ᑕᒪᒃᑯᐊ ᑐᑭᓯᔭᐅᓯᒪᒻᒪᑕ ᓇᔫᑎᓄᑦ 

ᐊᓪᓛᓘᓐᓃᑦ ᐃᖅᑲᓇᐃᔭᖅᑎᓂᒃ ᐃᓱᐊᕐᓂᖅᓴᐅᓲᖑᒻᒪᑕ. ᑕᒪᓐᓇ ᐱᐅᓛᖑᓂᖓᓂᒃ ᐊᑐᖅᑕᐅᑉᐸᑦ 

ᑐᑭᓯᔭᐅᕙᓪᓕᐊᒻᒪᑦ. ᒫᓐᓇ ᑕᐃᒪ ᐃᓂᔅᓴᖓ ᐃᓚᒋᐊᕈᓐᓇᕋᔭᖅᐸᑦ ᑕᐃᒪᐃᑦᑕᕆᐊᖃᕋᔭᖅᐸᑦ 

ᐃᓱᒪᒋᔭᐅᖃᓯᐅᑎᓯᒪᒐᓗᐊᖅᑐᓂ ᐸᕐᓇᐅᑕᐅᓯᒪᙱᑦᑐᖅ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐅᖃᐅᓯᔅᓴᑐᐃᓐᓇᐅᓂᐊᖅᑐᖅ. ᑕᐃᒪ 

ᐊᖏᖃᑎᒌᙱᒃᑯᑎᒃ ᐱᓕᕆᕝᕕᓯ ᐊᒻᒪᓗ ᐃᖃᓗᐃᑦ ᓄᓇᓕᐸᐅᔭᒃᑯᖏᑦ, ᖁᓚᙱᓚᖓ ᓄᓇᓕᑦ ᐃᒡᓗᓕᒑᕐᔪᒃ 

ᑐᙵᓱᑦᑎᐊᕋᔭᕐᒪᑕ ᐱᓕᕆᕝᕕᐅᖔᓇᔭᖅᐸᑦ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᔅᓴᑐᐃᓐᓇᐅᑲᐃᓐᓇᕐᒪᑦ. ᒥᔅᑕ ᖃᕝᕕᒃ ᐊᐃᑉᐹᓅᕐᒥᓗᖓ.  

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᓪᓗᐊᓕᕋᓗᐊᕋᑦᑕ ᑭᖑᕙᕋᑦᑕ. ᐅᓐᓄᒃᑰᖅᐸᕋ ᒥᓂᔅᑕ ᒪᐃᓐ 

ᐊᒻᒪ ᐃᓐᒍᕆᑦ ᐊᒻᒪ ᒥᔅᑕ ᐹᑉᓯᑖᒃ.  

 

ᐊᐱᖅᑯᒻᒪ ᓯᕗᓪᓕᖅᐹᖅ ᓄᓇᕗᒻᒥ ᐃᓐᓇᒃᑯᕕᐅᔪᒧᑦ ᐃᓐᓇᒃᑯᕕᔅᓴᐅᔪᒧᑦ ᑲᖏᖅᓯᓂᕐᒥ. ᖃᓄᑎᒋ ᑖᓐᓇ 

ᐃᓐᓇᒃᑯᕕᔅᓴᖅ ᐱᔨᑦᓯᕋᐅᑎᖃᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᐊᐱᖅᓱᕋᕕᑦ. (ᑐᓵᔨᑎᒎᓕᖅᑐᖅ) ᐸᕐᓇᑦᑐᒍ ᒫᓐᓇ ᑖᓐᓇ 

ᐃᓐᓇᒃᑯᕕᔅᓴᖅ ᓯᑕᒪᒧᑦ ᑭᓪᓕᖃᖅᑐᒧᑦ ᐱᔨᑦᓯᕋᐅᑎᐅᒐᔭᕐᓂᖓᓂᒃ ᐱᔨᑦᓯᕋᐅᑎᖃᕈᓐᓇᕋᔭᕐᓂᖓᓂᒃ.  

 

ᒫᓐᓇᓕ ᑕᐅᑐᓪᓗᐊᑕᒃᑲᑦᑕ ᐊᑭᑐᔫᑎᓅᖓᔪᓂᒃ. ᓇᐅᒃᑯᑦ ᐊᔾᔨᒌᙱᑦᑑᓗᑎᑦ ᐱᑕᖃᔾᔭᙱᑦᑐᖅ ᓯᑕᒪᓂᒃ 

ᖁᑦᑎᓐᓂᖃᕐᓂᕋᖅᑕᐅᑉᐸᑦ ᑕᓪᓕᒪᓂᓪᓘᓐᓃᑦ. ᑖᓐᓇᓕ ᐃᓪᓗ ᓇᒻᒥᓂᖅ ᐃᒻᒪᖃ ᐱᖁᑎᑦᓴᐃᑦ 

ᑕᓪᓕᒫᓃᑎᑕᐅᓇᔭᖅᐸ ᐃᑲᔪᖅᑐᐃᒍᑎᐅᒋᐊᓖᑦ. ᑭᓯᐊᓂ ᐱᔨᑦᓯᕋᐅᑎᓄᑦ ᑕᐅᑐᓪᓗᐊᑕᖅᑐᓂ ᑐᕌᖓᒻᒪᑦ. ᑖᓐᓇᓕ 

ᐃᓐᓇᒃᑯᕕᔅᓴᖅ ᓲᕐᓗ ᐃᓱᒪᑭᓪᓕᓯᒪᔪᓂᒃ ᑐᕌᖓᔭᕐᒪᑦ ᐃᓐᓇᙳᖅᐸᓪᓕᐊᔪᓄᓪᓗ. ᑕᕝᕙ ᐃᓐᓇᐃᑦ ᓲᕐᓗ 

ᐃᑲᔪᖅᑕᐅᑲᓐᓂᓂᖃᕆᐊᖃᕈᑎᒃ ᖁᑦᑎᓂᖅᓴᒥᒃ ᑕᐃᑲᙵᑦ ᐃᓪᓗᒥᒃ ᐊᓯᐊᓄᑦ ᓅᑕᐅᖁᒥᓇᕋᔭᙱᒻᒪᑕ 

ᖃᓄᐃᙱᑦᑎᐊᖁᒥᓇᕋᔭᕐᒪᑕ ᑖᒃᑯᐊ ᑕᐃᑲᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᑭᐅᔾᔪᑎᓐᓄᑦ ᒥᔅᑕ ᒪᐃᓐ. ᐊᓯᐊᓅᕐᒥᓗᖓ. 

ᐊᑐᖅᑕᐅᔅᓴᐃᓐᓇᕋᔭᕐᓂᖓ ᒪᑐᐃᖅᑕᐅᕋᑖᖅᑎᓪᓗᒍ ᓴᓂᑭᓗᐊᕐᒥ ᐋᓐᓂᐊᕕᒃ ᑭᙵᓂᓪᓗ, ᖃᓄᖅ ᑖᒃᑯᐊ 

ᓄᓇᓕᓐᓃᑦᑐᑦ ᐋᓐᓂᐊᕕᔅᓴᐃᑦ ᐊᑑᑎᖃᓪᓗᐊᑕᕐᓂᐊᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᒃᓴᒧᑦ ᐊᒃᑐᐊᓗᐊᙱᑦᑑᒐᓗᐊᖅ ᑭᓯᐊᓂ 

ᐃᓱᒪᖅᓱᑎᑉᐸᕋ ᒥᓂᔅᑕ ᑭᐅᖁᓂᐊᖅᐸᕋ ᑕᒪᒃᑯᐊ ᑭᖑᕐᕕᖅᑕᐅᕙᓪᓕᐊᑎᓪᓗᒋᑦ ᐊᓯᔾᔨᖅᑕᐅᕙᓪᓕᐊᑎᓪᓗᒋᑦ 

ᐋᓐᓂᐊᕐᕖᑦ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐋᓐᓂᐊᕕᑐᖃᐃᑦ 

ᐱᒻᒪᕆᐅᒍᓐᓇᖅᑑᒐᓗᐊᖅ ᐃᒻᒥᒃᑯᑦ ᐱᓗᐊᖅᑐᒥᒃ ᐃᓪᓗᑭᔅᓴᑎᓪᓗᒋᑦ ᐊᓪᓚᕝᕕᑭᔅᓴᖃᐅᖅᑎᓪᓗᒋᑦ ᓄᓇᓕᓐᓂ. ᑕᕝᕙ 

ᒥᔅᑕ ᐹᑉᓯᑖᒃ ᐅᖃᐅᓯᕆᖅᑲᐅᔭᖏᓐᓄᑦ, ᑭᓱᒧᑦ ᐊᑐᖅᑕᐅᑲᓐᓂᕈᓐᓇᕋᔭᕐᒪᖔᑕ ᑭᐅᒋᐊᓪᓚᑲᓐᓂᕈᓐᓇᑐᔅᓴᐅᕗᖅ 

ᑕᒪᒃᑯᐊ ᐱᑐᖃᐅᓂᖅᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᒎᖅ, ᒥᔅᑕ ᐹᑉᓯᑖᒃ.  

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒧᑦ. ᑖᒃᑯᐊ ᒪᕐᕉᒃ ᐋᓐᓂᐊᕖᒃ 

ᐅᖃᐅᓯᕆᖅᑰᕋᑖᖅᑕᑎᑦ ᓴᓂᑭᓗᐊᒥ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᑎᒃᑯᑦ ᐅᖃᖃᑎᒋᕙᓪᓕᐊᔭᕗᑦ 

ᑭᓱᒧᑦ ᐊᑐᖅᑕᐅᔪᓐᓇᕋᔭᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐊᓯᖏᓐᓂᓘᓐᓃᑦ ᑎᒥᐅᔪᓂᒃ ᓲᕐᓗ 

ᕼᐋᒻᓚᒃᑯᓐᓄᑦ ᐊᑐᖅᑕᐅᒍᓐᓇᖅᓯᓗᑎᒃ ᑖᒃᑯᐊ ᐱᑐᖃᑦ. ᑲᑐᔾᔨᖃᑎᒋᔭᕗᑦ ᑕᐃᒃᑯᐊ ᐃᓪᓗ ᖁᓛᓃᑦᑐᒥᒃ 

ᐱᓕᕆᖃᑎᒋᒐᑦᑎᒍ ᐱᓪᓚᕆᐅᓚᖓᒻᒪᑦ ᐊᐅᓚᓂᕆᔭᑦᑎᓐᓄᑦ ᓄᓇᓕᓐᓂ.  

 

ᑭᙵᐃᓪᓕ ᐱᓪᓗᒍ ᖃᓄᐃᓕᐅᖅᓯᒪᙱᑦᑐᒍᑦ ᓱᓕ ᑖᓐᓇ ᐊᑐᕋᔭᕐᒪᖔᑦᑎᒍ ᑖᒃᑯᐊ ᐃᓚᒋᓗᒋᓪᓘᓐᓃᑦ ᓄᓇᓕᓐᓂ 

ᐱᔨᑦᓯᖅᑐᓕᕆᔨᒃᑯᑦ. ᑭᓯᒥᓪᓗ ᐱᓕᕆᔪᖃᕆᐊᖃᕋᔭᖅᐸᑦ ᖃᐅᔨᓴᖅᑕᐅᖅᑳᕆᐊᖃᕋᔭᖅᑐᓂᓗ ᐱᑐᖃᐅᓂᖓᓄᑦ 

ᑭᓱᒧᑦ ᐊᑐᖅᑕᐅᒍᓐᓇᑦᑎᐊᕋᔭᕐᒪᖔᖅ ᐃᓱᒪᔅᓴᖅᓯᐅᖅᐸᓪᓕᐊᓪᓗᑕ ᓄᓇᓕᓐᓂ.  

 

ᑕᒪᒃᑯᐊᓗ ᐊᒥᐊᒃᑯᐃᑦ ᐱᓪᓗᒋᑦ ᐊᑐᐊᒐᖃᕋᑦᑕ ᐊᒥᐊᒃᑯᓄᑦ ᐱᖁᑏᑦ, ᓇᓗᓇᐃᖅᓯᒋᐊᖃᕋᔭᖅᑐᓂ ᐊᒥᐊᒃᑯᒋᔭᐅᔪᑦ 

ᒪᓂᒪᑎᑕᐅᖅᑳᕋᔭᖅᑐᑎᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ. ᑎᒍᓯᔪᒪᔪᖃᙱᑉᐸᑦ ᓄᓇᕗᑦ ᒐᕙᒪᒃᑯᓐᓂ, ᓄᓇᓕᓐᓂ 

ᑎᒥᐅᔪᓄᑦ ᒪᓂᒪᑎᑕᐅᓕᕋᔭᖅᑐᖅ ᓲᕐᓗ ᕼᐋᒻᓚᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒃᑲᓐᓂᕈᒪᑐᐃᓐᓇᖅᖢᖓ ᐅᑯᐊ ᑎᓴᒪᐅᖕᒪᑕ ᐅᖃᐅᓯᕆᔭᐅᔪᑦ 

ᓄᑖᙳᖅᑎᑕᐅᕙᓪᓕᐊᓂᖏᑦ ᐊᑭᑐᔪᖅᑐᕈᑎᒃᓴᐃᑦ ᒥᑭᓐᓂᖅᓴᐃᑦ. ᐊᑏ ᐅᑯᓄᖓ ᐅᕙᓃᑦᑐᓄᑦ ᐊᐱᖅᓱᖃᑦᑕᕐᓗᓯ. 

ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐸᐅᑎᓐᓂᐊᖅᖢᒍ. ᓄᓇᕗᒻᒥ ᑲᓇᑕᐅᑉ 

ᒐᕙᒪᒃᑯᖏᑦ ᓄᓇᖅᑲᖅᓯᒪᔪᑦ ᑲᓇᑕᒥ ᐅᓄᓛᓂᒃ $22-ᒥᓕᐊᓐᓂᒃ ᑐᓂᓯᔪᒪᓂᐊᕐᒪᑕ ᑕᕝᕗᖓ 

ᐊᑐᖅᑕᐅᔪᒃᓴᐅᑕᐅᔪᒥᒃ. ᓄᓇᕗᑦ ᑐᙵᕕᒃᑯᑦ ᐋᖅᑭᒃᓯᓯᒪᔪᖅ $5-ᒥᓕᐊᓐᓂᒃ ᑐᓂᓯᓂᐊᖅᖢᑎᒃ. ᖃᔅᓯᑦ 5-

ᒥᓕᐊᓃᙶᖅᑐᑦ ᐊᑭᓕᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᖏᖃᑎᒌᒃᓯᒪᔪᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖓᖅᑐᑦ ᑮᓇᐅᔭᑦ ᐱᓪᓗᒋᑦ. ᑕᐃᒃᑯᓄᖓ ᑕᒪᑐᒪ ᐊᕐᕌᒍᒧᑦ ᐊᒡᒋᖅᑐᒥ $1.3-ᒥᓕᐊᖑᓂᐊᖅᑐᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪ ᑕᐃᒃᑯᐊ ᑮᓇᐅᔭᑦ ᓄᓇᕗᑦ ᑐᙵᕕᒃᑯᓃᖔᖅᑐᑦ ᑖᐃᒃᑯᐊ ᑮᓇᐅᔭᑦ 

ᐊᑐᖅᑕᐅᓂᐊᖅᑐᑦ ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔪᓂᒃ.  

 

ᐊᓯᔾᔨᖅᑕᐅᓯᒪᓕᕐᒪᑦ ᐊᑐᖅᑕᐅᖔᕐᓂᐊᖅᑐᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᑮᓇᐅᔭᖅᑐᕈᑎᒃᓴᖏᓐᓄᑦ. ᖁᔭᓐᓇᒦᖅᐸᕗᑦ 

ᑕᐃᒃᑯᐊ ᑐᙵᕕᒃᑯᑦ ᑮᓇᐅᔭᖅᑎᒍᑦ ᐃᑲᔪᕈᓐᓇᕐᒪᑕ. ᐊᔾᔨᐅᙱᐅᔭᖅᖢᓂ ᑖᓐᓇ ᐊᐅᓚᓂᖓ ᑮᓇᐅᔭᖅᑎᒍᑦ 

ᐃᑲᔪᖅᓱᖅᑕᐅᔪᓪᓚᕆᐅᒐᑦᑕ ᑕᒪᓐᓇ ᐱᙳᖅᑎᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᕝᕕᒃ? ᑕᐃᒫ? ᑭᖑᓪᓕᖅᐹᖅ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᑭᐅᒪᑦᑎᐊᕋᕕᑦ ᒥᓂᔅᑕ ᒪᐃᓐ. ᐊᐱᖅᑯᑎᒋᔪᒪᔭᕋ ᑖᓐᓇ ᒪᒥᓴᕐᕕᒃᓴᐅᔪᖅ ᑕᒫᓂ 

ᐃᖃᓗᖕᓂᐅᓂᐊᕐᒪᑦ. ᑖᓐᓇ ᐃᖃᓗᐃᑦ ᐱᐊᓂᒃᓯᒪᓕᖅᐸᑦ ᓄᓇᓖᑦ ᒥᑭᓐᓂᖅᓴᐃᑦ ᐱᑎᑕᐅᓇᔭᕐᒪᖔᑦ? 

ᐊᐱᕆᔪᒪᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒫᓐᓇ ᑏᑦᑐᒥᒃ ᐸᕐᓇᐅᒐᖅᑕᖃᙱᑦᑐᖅ ᓄᓇᓕᒃᑲᓐᓂᕐᓄᑦ 

ᓴᓇᔭᐅᓇᔭᖅᑐᒥᒃ ᐋᖅᑭᒃᓯᓯᒪᙱᑦᑐᒍᑦ. ᑭᓯᐊᓂ ᑕᒪᓐᓇ ᐊᖏᒡᓕᑎᖅᐸᓪᓕᐊᖏᓐᓇᐅᔭᕐᓂᓗᒃᑲᓗᐊᕋᑦᑎᒍ ᓄᓇᕗᑦ 

ᐃᓗᐊᓂ ᓄᓇᒧᑦ ᒪᒥᓴᕆᐊᖅᑐᖅᑕᕐᓂᖅ.  

 

ᖃᓪᓗᓈᑐᑦ, On the Land Programming. ᕿᑎᕐᒥᐅᓂ, ᑭᕙᓪᓕᕐᒥ, ᕿᑭᖅᑖᓗᖕᒥᓗ ᐊᐅᓪᓚᑎᖅᐸᓪᓕᐊᔪᓂᒃ 

ᐱᑕᖃᖅᑑᒐᓗᐊᖅ. ᑭᓯᐊᓂ ᓄᓇᓖᑦ ᐊᖏᔫᒐᓗᐊᖅᐸᑕ ᒥᑭᔫᒐᓗᐊᖅᐸᑕ ᓴᖅᑮᓂᓘᒐᓗᐊᖅᑐᒎᒐᓗᐊᖅ 

ᐃᑲᔫᑕᐅᓂᐊᖅᑐᓂᒃ. ᐱᖁᑎᕐᔪᐊᖑᙱᒃᑲᓗᐊᖅᐸᑕ ᑕᒪᒃᑯᐊ ᐊᑐᐃᓐᓇᐅᔪᑦ ᐱᓕᕆᔩᑦ.  

 

(ᑐᓵᔨᑎᒎᓕᖅᑐᖅ) ᐃᓱᒪᓕᕆᓂᖅ ᐱᔾᔪᑎᒋᓪᓗᒍ ᐱᔨᑦᑎᕈᑏᑦ ᑕᒪᒃᑯᐊ ᓴᖅᑭᔮᖅᑎᑦᑐᒪᓂᐊᖅᑕᕗᑦ. 

ᐃᖅᑲᓇᐃᔭᖅᑎᑎᒍᑦ ᑕᒪᒃᑯᐊ ᓴᖅᑭᐸᓪᓕᐊᓂᐊᖅᑐᑦ. ᓲᕐᓗ ᐸᖅᑭᔩᑦ ᐱᓪᓗᒋᑦ ᑎᑎᕋᕐᕕᖃᙱᑦᑐᑦ 

ᐃᖅᑲᓇᐃᔭᖅᑏᓪᓗ ᐃᒡᓗᒃᓴᖃᙱᑦᑐᑦ. ᑕᐃᒃᑯᐊ ᑕᑯᔪᒪᒐᓗᐊᖅᑕᕗᑦ ᐅᓄᖅᓯᕙᓪᓕᐊᒃᑲᓐᓂᖅᖢᑎᒃᑯᓪᓗ ᓄᓇᕗᒻᒥ. 

ᐊᑭᑐᔪᖅᑐᕈᑎᒃᓴᐃᑦ ᐱᓪᓗᒋᑦ, ᐆᒃᑑᑎᒋᑐᐃᓐᓇᖅᑕᕋ ᑕᐃᓐᓇ ᓴᓇᔪᒫᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓂᓛᒃ ᓄᓇᓖᑦ ᒥᑭᓐᓂᖅᓴᐃᑦ ᐱᑎᑕᐅᔭᕆᐊᖃᓪᓚᑦᑖᕐᒪᑕ 

ᓴᓇᔪᓐᓇᖅᑐᖅᑕᖃᐅᕐᒪᑦ ᐊᔪᙱᑦᑐᖅᑕᖃᐅᖅᖢᓂᓗ ᓄᓇᓕᖕᓂ. ᐃᓱᒪᒋᔭᐅᙱᓗᐊᕐᔪᐊᖃᑦᑕᕐᒪᑕ ᑕᒪᒃᑯᓂᖓ 

ᐊᖏᔫᑎᓂᒃ ᓴᖅᑭᕝᕕᐅᓂᐊᓕᖅᑎᓪᓗᒋᑦ.  

ᐅᓇ ᐱᔾᔪᑎᒋᒃᑲᓐᓂᖅᖢᒍ, ᐋᓐᓂᐊᕕᕕᓂᖅ ᐅᖃᐅᓯᐅᖅᑲᐅᔪᖅ ᐊᑐᖅᑕᐅᔪᓐᓇᕐᒪᑕ ᓱᓕ. ᑖᓐᓇ ᓇᐅᔮᓂ 

ᐱᑕᖃᕐᒪᑦ ᐊᒻᒪ ᐃᓛᒃ ᐱᒋᐊᓪᓚᒃᑲᓐᓂᕈᑕᐅᔪᓐᓇᕐᒪᑕ ᓄᓇᓕᖕᓄᑦ ᐋᖅᑭᒋᐊᖅᐹᓪᓕᕈᑕᐅᔪᓐᓇᖅᑐᑦ. ᓄᓇᓖᑦ 

ᒥᑭᓐᓂᖅᓴᐃᑦ ᑲᒪᒋᔭᐅᑦᑎᐊᖃᑦᑕᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᐱᖅᓱᖅᑐᒥᒃ ᑐᓴᙱᓐᓇᒪ. ᑖᓐᓇ ᐅᖃᐅᓯᐅᑐᐃᓐᓇᐅᖅᑰᕐᒪᑦ. (ᑐᓵᔨᑎᒎᓕᖅᑐᖅ) 

ᐊᑎᖁᑎᖃᕈᓐᓃᕋᒪ. ᖁᔭᓐᓇᒦᕈᒪᓕᖅᐸᕋ ᒥᓂᔅᑕᕆᔭᐅᔪᖅ. ᒪᒥᐊᓇᖅ. ᐊᖏᖅᐱᓰ ᑖᓐᓇ ᐱᔭᕇᕋᑦᑎᒃᑯᑦ. 

ᒪᒥᐊᓇᖅ. ᐊᖏᖅᐱᓰ $26,040,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᔭᕇᕋᑦᑎᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᐊ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᑯᙵᕐᓂᐊᓕᖅᐳᖓ. ᖁᔭᓐᓇᒦᕈᒪᔭᕋ ᒥᔅᑕ ᒪᐃᓐ ᐃᖅᑲᓇᐃᔭᖅᑎᖏᓪᓗ. 

ᓇᐃᓈᕐᓗᒍ ᒪᑐᔾᔪᑏᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓈᕈᐊᖅᐳᖓ ᑲᑎᒪᔨᓄᑦ ᐊᐱᖅᓱᑦᑎᐊᖅᑕᓚᐅᕋᑦᑎ ᐊᒻᒪᓗ 

ᑕᒪᒃᑯᐊ ᐅᖃᐅᓯᕆᑦᑕᓚᐅᒃᑲᔅᓯ ᐃᓐᓇᐅᓯᕝᕕᓕᕆᓂᖅ ᐊᒻᒪ ᐃᓱᒪᓕᕆᓂᖅ ᑕᒪᒃᑯᐊ ᐊᖏᔫᒻᒪᑕ 

ᐊᐱᖅᓲᑎᒋᔫᓪᓗᐊᕋᑉᓯᐅᒃ ᒪ’ᓇ.  

 

ᐅᑯᐊᓗ ᐱᓕᕆᔨᖁᑎᒃᑲ (ᑐᓵᔨᑎᒎᓕᖅᑐᖅ) ᒥᔅ ᐃᓐᒍᕆᑦᓴᓐ, ᐊᑎᖓ ᐅᖃᑦᑕᐅᑦᑎᐊᕈᓐᓇᙱᑦᑐᖅ, ᐊᒻᒪᓗ ᒥᔅᑕ 

ᐹᑉᓯᑖᒃ, (ᑐᓵᔨᑎᒎᕈᓐᓃᖅᑐᖅ) ᒪ’ᓈᖅᖢᒋᑦ ᒪᑭᑕᑎᑦᑎᖕᒪᑕ ᐅᕙᓐᓂᒃ. ᒪᑭᑖᓂᖕᓂᐊᕆᕗᖓ ᐃᑲᔪᖅᑕᐅᓗᖓ 

ᑭᓯᐊᓂ. ᒪ’ᓇ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᖓ ᐅᑕᖅᑭᑦᑎᐊᖃᑦᑕᕋᔅᓯ. ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. 

ᖃᓄᐃᓕᖓᔪᒪᓕᖅᐱᓯ? ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐃᕙᐅᑕᐅᔪᓐᓇᙱᒻᒪᑦ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᖏᖅᓯᓂᐊᓕᖅᐳᖓ ᓄᖅᑲᖅᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ, ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᕐᖓᑕ ᒪᓕᒐᒃᓴᒥᒃ 2 ᐊᒻᒪᓗ 

ᐅᓂᒃᑳᕈᒪᓕᖅᑯᖓ ᐱᕙᓪᓕᐊᓂᕆᔭᑦᑎᓐᓂ.  

 

ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅᑕ ᕼᐃᒃᔅ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑐᒪᓪᓗᓯ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓂᐊᖅᑐᑦ ᐅᓪᓛᒃᑯᑦ 9-ᒨᖅᑲᑦ, ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᐃᑦ ᒫᑦᓯ 15:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᓚᐅᑲᑉᐳᒍᑦ ᐊᐃᑉᐱᕐᒥ, ᒫᑦᓯ 15-ᒥ, 1:30-ᒧᐊᖅᐸᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:46ᒧᐊᖅᑎᓪᓗᒍ



 

 

 


